
Монгол Улсын Их Хурлын 2009 оны хаврын ээлжит чуулганы 5 дугаар сарын 01-ний өдөр /Баасан гариг/-ийн нэгдсэн хуралдаан 10 цаг 35 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 75 гишүүнээс 43 гишүүн ирж, 57.3 хувийн ирцтэй байв. Үүнд:


Чөлөөтэй: Р.Амаржаргал, Д.Арвин, Х.Баделхан,  Д.Балдан-Очир, Ц.Батбаяр, Сү.Батболд, Ж.Батсуурь,  С.Баяр, С.Баярцогт,  Л.Болд, Р.Буд, Д.Ганхуяг, Ц.Дашдорж, Д.Загджав, С.Ламбаа, Ц.Мөнх-Оргил, Э.Мөнх-Очир, Д.Очирбат, С.Оюун, Д.Оюунхорол,  Ш.Сайхансамбуу,  Д.Тэрбишдагва, Ч.Улаан, Ч.Хүрэлбаатар, Ц.Цэнгэл,  Ц.Элбэгдорж, Д.Энхбат, Ж.Энхбаяр, М.Энхболд

Өвчтэй: Д.Одбаяр


Тасалсан: Ц.Даваасүрэн, О.Чулуунбат

Хоцорсон: З.Алтай-0.20, Г.Баярсайхан -0.50, Л.Гүндалай- 2.00


Нэг. Хүний эрхийн дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төсөл

Хэлэлцэж байгаа асуудалтай холбогдуулан УИХ-ын Тамгын газрын  Эрх зүй, хууль тогтоомжийн хэлтсийн дарга Д.Насанжаргал, Хууль зүйн байнгын хорооны зөвлөх Б.Баасандорж нар байлцав. 


Уг асуудлын талаар  Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Жекей танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гарсангүй.

Д.Дэмбэрэл: Хүний эрхийн дэд хорооны бүрэлдэхүүнд өөрчлөлт оруулах тухай УИХ-ын тогтоолын төслийг баталъя.

Зөвшөөрсөн
35

Татгалзсан
7

Бүгд 

42

83.3 хувийн саналаар тогтоол батлагдлаа.

Уг асуудлыг 10 цаг 45 минутад хэлэлцэж дуусав. 

Хоёр. Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газарт олгосон газрыг улсын тусгай хэрэгцээнд авах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга,  мөн яамны Төрийн нарийн бичгийн дарга Ж.Бат-Эрдэнэ, Хот байгуулалт, газрын харилцааны бодлогын газрын дарга С.Очирбат,  Гадаад харилцааны яамны Дипломат байгууллагын үйлчилгээ, аж ахуйн газрын дарга С.Баярмөнх,  мөн яамны  Барилгын тасгийн дарга Г.Ариунболд, Газрын харилцаа, геодези, зураг зүйн газрын дарга Ш.Батсүх, УИХ-ын Тамгын газрын  Эрх зүй, хууль тогтоомжийн хэлтсийн дарга Д.Насанжаргал,  зөвлөх Л.Өлзийсайхан, Аюулгүй байдал, гадаад бодлогын байнгын хорооны зөвлөх Ч.Чулуунбаатар нарын бүрэлдэхүүнтэй  ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн  талаархи Аюулгүй байдал, гадаад бодлогын байнгын хороо болон Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гарсангүй.

Д.Дэмбэрэл: Тогтоолын төслийг анхны хэлэлцүүлгээр батлах нь зүйтэй гэсэн Байнгын хорооноос гаргасан горимын саналыг дэмжье.

Зөвшөөрсөн
32

Татгалзсан
10

Бүгд 

42

76.2 хувийн саналаар дэмжигдлээ.

Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газарт олгосон газрыг улсын тусгай хэрэгцээнд авах тухай УИХ-ын тогтоолын төслийг баталъя.

Зөвшөөрсөн
32

Татгалзсан
9

Бүгд 

41

78.0 хувийн саналаар тогтоол батлагдлаа.

Уг асуудлыг 10 цаг 50 минутад хэлэлцэж дуусав.

Гурав. Авто тээврийн тухай хуульд нэмэлт оруулах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын  Эрх зүй, хууль тогтоомжийн хэлтсийн зөвлөх Д.Энхбат, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй  ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн Г.Батхүү танилцуулав.

Төсөл санаачлагчийн илтгэлтэй холбогдуулан  Улсын Их Хурлын гишүүн Б.Бат-Эрдэнэ, Г.Баярсайхан, Н.Энхболд нарын асуусан асуултад Улсын Их Хурлын гишүүн Г.Батхүү хариулж, тайлбар хийв. 

Хуулийн төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн С.Бямбацогт танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гарсангүй.

Д.Дэмбэрэл: Авто тээврийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн Байнгын хорооны дэмжсэн саналыг дэмжье. 

Зөвшөөрсөн
30

Татгалзсан 
13

Бүгд 

43

69.8 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 11 цаг 10 минутад хэлэлцэж дуусав.

Дөрөв. УИХ-ын гишүүн Г.Батхүүгээс Монгол Улсын Ерөнхий сайдад тавьсан “Авто тээврийн тухай хуулийн хэрэгжилтийн талаарх асуулга”-ын хариуг сонсох.

Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга,  мөн яамны Төрийн нарийн бичгийн дарга Ж.Бат-Эрдэнэ,  газрын дарга Д.Наранпүрэв,  Д.Нэмэхбаяр,  Төмөр замын газрын дарга Т.Батболд,  Авто замын газрын дарга Б.Энхтөр,  Тээврийн газрын дарга Б.Цэнгэл,  Газрын харилцаа, геодези зураг зүйн газрын дарга Ш.Батсүх,  Нийслэлийн Засаг дарга бөгөөд Улаанбаатар хотын захирагч Г.Мөнхбаяр,  Нийслэлийн газрын албаны дарга Ц.Сандуй, Монгол Улсын сайд, Засгийн газрын Хэрэг эрхлэх газрын дарга Б.Долгор,  Хүнс, хөдөө аж ахуй, хөнгөн үйлдвэрийн сайд Т.Бадамжунай,  Эрүүл мэндийн дэд сайд Ж.Цолмон,  Монгол Улсын Ерөнхий сайдын ахлах зөвлөх Б.Эрдэнэсүрэн,  Ерөнхий сайдын зөвлөх Б.Төмөрхуяг нар байлцав. 

Асуулгын хариуг Зам, тээвэр, барилга, хот байгуулалтын сайд Х.Баттулга танилцуулав. 

Танилцуулгатай холбогдуулан Улсын Их Хурлын гишүүн  Н.Ганбямба, Ж.Сүхбаатар, Н.Батбаяр, Г.Батхүү, Д.Одхүү нарын асуусан асуултад Зам тээвэр, барилга, хот байгуулалтын сайд Х.Баттулга, Хууль зүй, дотоод хэргийн сайд Ц.Нямдорж,  ажлын хэсгээс Б.Цэнгэл, Б.Энхтөр,  Ж.Бат-Эрдэнэ нар хариулж, тайлбар хийв. 

Улсын Их Хурлын гишүүн Ч.Сайханбилэг, Г.Батхүү нар санал хэлэв. 

Өглөөний хуралдаан 12 цаг 35 минутад завсарлав. 

Үдээс хойшхи хуралдаан 15 цаг  25 минутад эхэлж, ирвэл зохих  75 гишүүнээс 40 гишүүн ирж, 53.3 хувийн ирцтэй байв.

Чөлөөтэй: Р.Амаржаргал, Х.Баделхан,  Д.Балдан-Очир, Ц.Батбаяр,  Ж.Батсуурь, Б.Бат-Эрдэнэ, Э.Бат-Үүл, С.Баярцогт,  Л.Болд, Р.Буд, Ц.Дашдорж, Д.Загджав, Д.Зоригт, С.Ламбаа, Ц.Мөнх-Оргил, Д.Одхүү, Д.Очирбат, С.Оюун, Д.Оюунхорол,  Ш.Сайхансамбуу,  Д.Тэрбишдагва, Ч.Улаан, Ч.Хүрэлбаатар, Ц.Цэнгэл, Б.Чойжилсүрэн,  Ц.Элбэгдорж, Д.Энхбат, М.Энхболд

Өвчтэй: Д.Одбаяр, Н.Ганбямба


Тасалсан: З.Алтай, Ц.Даваасүрэн, Д.Кёкүшюзан Батбаяр, Х.Тэмүүжин, О.Чулуунбат

Тав. “Зам тээвэр, хот байгуулалтын талаар Монгол Улсын эдийн засаг, нийгмийг  2009 онд хөгжүүлэх үндсэн чиглэлд дэвшүүлсэн зорилт, арга хэмжээ, тэдгээрийн хэрэгжилтийн тухай”  Монгол Улсын Ерөнхий сайд С.Баярын мэдээлэл
Мэдээлэлтэй холбогдуулан Зам тээвэр, барилга, хот байгуулалтын сайд Х.Баттулга,  мөн яамны Төрийн нарийн бичгийн дарга Ж.Бат-Эрдэнэ,  газрын дарга Д.Наранпүрэв,  Д.Нэмэхбаяр,  Төмөр замын газрын дарга Т.Батболд,  Авто замын газрын дарга Б.Энхтөр,  Тээврийн газрын дарга Б.Цэнгэл,  Газрын харилцаа, геодези зураг зүйн газрын дарга Ш.Батсүх,  Нийслэлийн Засаг дарга бөгөөд Улаанбаатар хотын захирагч Г.Мөнхбаяр,  Нийслэлийн газрын албаны дарга Ц.Сандуй, Монгол Улсын сайд, Засгийн газрын Хэрэг эрхлэх газрын дарга Б.Долгор,  Хүнс, хөдөө аж ахуй, хөнгөн үйлдвэрийн сайд Т.Бадамжунай,  Эрүүл мэндийн дэд сайд Ж.Цолмон,  Монгол Улсын Ерөнхий сайдын ахлах зөвлөх Б.Эрдэнэсүрэн,  Ерөнхий сайдын зөвлөх Б.Төмөрхуяг нар байлцав.

“Зам тээвэр, хот байгуулалтын талаар Монгол Улсын эдийн засаг, нийгмийг  2009 онд хөгжүүлэх үндсэн чиглэлд дэвшүүлсэн зорилт, арга хэмжээ, тэдгээрийн хэрэгжилтийн тухай”  Монгол Улсын Ерөнхий сайд С.Баярын мэдээлэл хийв.

Мэдээлэлтэй холбогдуулан Улсын Их Хурлын гишүүн  Н.Батбаяр, З.Энхболд, Ц.Баярсайхан, Ц.Сэдванчиг, Х.Бадамсүрэн, Л.Гантөмөр, Я.Батсуурь, Г.Занданшатар, Д.Ганхуяг нарын асуусан асуултад Монгол Улсын Ерөнхий сайд С.Баяр, Монгол Улсын тэргүүн шадар сайд Н.Алтанхуяг, Засгийн газрын Хэрэг эрхлэх газрын дарга Б.Долгор,  Гадаад харилцааны сайд Сү.Батболд,  Зам тээвэр, барилга, хот байгуулалтын сайд Х.Баттулга,  мөн яамны Төрийн нарийн бичгийн дарга Ж.Бат-Эрдэнэ,  Нийслэлийн Засаг дарга бөгөөд Улаанбаатар хотын захирагч Г.Мөнхбаяр нар хариулж, тайлбар хийв. 

Улсын Их Хурлын гишүүд мэдээллийг  17 цаг 40 минутад сонсов.

Зургаа. Улсын Их Хурлын гишүүн Д.Ганхуяг, Л.Гантөмөр нараас  Монгол Улсын Ерөнхий сайдад тавьсан “Хот байгуулалтын тухай, Барилгын тухай, Монгол Улсын иргэнд газар өмчлүүлэх тухай хуулиуд болон газрын талаар төрөөс баримтлах бодлогын хэрэгжилтийн талаарх асуулга”-ын хариуг сонсох.

Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга,  мөн яамны Төрийн нарийн бичгийн дарга Ж.Бат-Эрдэнэ,  газрын дарга Д.Наранпүрэв,  Д.Нэмэхбаяр, С.Очирбат, Төмөр замын газрын дарга Т.Батболд,  Авто замын газрын дарга Б.Энхтөр,  Тээврийн газрын дарга Б.Цэнгэл,  Газрын харилцаа, геодези зураг зүйн газрын дарга Ш.Батсүх,  Нийслэлийн Засаг дарга бөгөөд Улаанбаатар хотын захирагч Г.Мөнхбаяр,  Нийслэлийн газрын албаны дарга Ц.Сандуй, Монгол Улсын сайд, Засгийн газрын Хэрэг эрхлэх газрын дарга Б.Долгор,  Хүнс, хөдөө аж ахуй, хөнгөн үйлдвэрийн сайд Т.Бадамжунай,  Эрүүл мэндийн дэд сайд Ж.Цолмон,  Монгол Улсын Ерөнхий сайдын ахлах зөвлөх Б.Эрдэнэсүрэн,  Ерөнхий сайдын зөвлөх Б.Төмөрхуяг нар байлцав. 

Асуулгын хариуг Зам тээвэр, барилга, хот байгуулалтын сайд Х.Баттулга танилцуулав. 

Танилцуулгатай холбогдуулан Улсын Их Хурлын гишүүн  Д.Ганхуяг, Ц.Сэдванчиг, Ж.Энхбаяр, З.Энхболд нарын асуусан асуултад Зам тээвэр, барилга, хот байгуулалтын сайд Х.Баттулга, мөн яамны газрын дарга  С.Очирбат, Тээврийн газрын дарга Б.Цэнгэл, Монгол Улсын Ерөнхий сайдын зөвлөх Б.Төмөрхуяг,   Газрын харилцаа, геодези зураг зүйн газрын дарга Ш.Батсүх,  Нийслэлийн газрын албаны дарга Ц.Сандуй, Батлан хамгаалахын дэд сайд н.Баасанхүү нар хариулж, тайлбар хийв. 

Асуулга тавьсан Улсын Их Хурлын гишүүн Д.Ганхуяг  санал хэлэв. 

Улсын Их Хурлын гишүүн Д.Ганхуяг, Л.Гантөмөр нараас Монгол Улсын Ерөнхий сайдад тавьсан асуулгын хариуг 18 цаг 55 минутад сонсов.

Бусад. Эцсийн найруулга

Улсын Их Хурлын дарга Д.Дэмбэрэл Хүний эрхийн дэд хорооны бүрэлдэхүүнд өөрчлөлт оруулах тухай /10.45/, Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газар олгосон газрыг улсын тусгай хэрэгцээнд авах тухай УИХ-ын тогтоолын /15.25/ эцсийн найруулгыг тус тус  уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт,  санал гараагүй болно.

Улсын Их Хурлын гишүүд дээрх тогтоолуудын эцсийн найруулгыг сонсов.  

10.50-10.55 цагт Улсын Их Хурлын гишүүн Н.Алтанхуягийн урилгаар Сонгинохайрхан дүүргийн иргэд, 10.55-11.11 цагт  Улсын Их Хурлын гишүүн Б.Бат-Эрдэнийн урилгаар Хэнтий аймгийн Баян-Овоо сумын цэцэрлэгийн ажилчид, 11.35-11.40 цагт Улсын Их Хурлын гишүүн Ц.Батбаярын урилгаар Баянзүрх дүүргийн 21 дүгээр хорооны иргэд,  11.50-11.55 цагт  Улсын Их Хурлын гишүүн Л.Болдын урилгаар Хан-Уул дүүргийн нэр бүхий иргэд, 15.50-15.55 цагт Улсын Их Хурлын гишүүн Ч.Хүрэлбаатарын урилгаар ХААИС-ийн Маркетингийн З дугаар ангийн оюутнууд, 16.40-16.45 цагт Улсын Их Хурлын гишүүн Ц.Элбэгдоржийн урилгаар Чингэлтэй дүүргийн 2, 10, 14, 15, 16, 17-р хорооны иргэд Улсын Их Хурлын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/

Хуралдаан 19 цаг 00 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН ХАВРЫН ЭЭЛЖИТ ЧУУЛГАНЫ

2009 ОНЫ 05 ДУГААР САРЫН 01-НИЙ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 30 минутад эхлэв.

Д.Дэмбэрэл: -Та бүхний энэ өдрийн амар, амгаланг айлтгая.

УИХ-ын хаврын ээлжит чуулганы 2009 оны 05 дугаар сарын 01-ний өдрийн нэгдсэн хуралдаан нээснийг мэдэгдье. Ирц 51 хувийн ирцтэй байна.

Өнөөдрийн чуулганы хуралдаанаар хэлэлцэх асуудлыг танилцуулъя.

1.Хүний эрхийн дэд хорооны бүрэлдэхүүнд өөрчлөлт оруулах тухай УИХ-ын тогтоолын төсөл
2.Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газарт олгосон газрыг улсын тусгай хэрэгцээнд авах тухай УИХ-ын тогтоолын төсөл /анхны хэлэлцүүлэг/

3.Авто тээврийн тухай хуульд нэмэлт оруулах тухай хуулийн төсөл /хэлэлцэх эсэх/

4.УИХ-ын гишүүн Г.Батхүүгээс Монгол Улсын Ерөнхий сайдад тавьсан “Авто тээврийн тухай хуулийн хэрэгжилтийн талаархи асуулга”-ын хариуг сонсох.

15 цагаас: Зам, тээвэр, хот байгуулалтын талаар Монгол Улсын эдийн засаг, нийгмийг 2009 онд хөгжүүлэх үндсэн чиглэлд дэвшүүлсэн зорилт, арга хэмжээ, тэдгээрийн хэрэгжилтийн тухай
2.УИХ-ын гишүүн Д.Ганхуяг, Л.Гантөмөр нараас Монгол Улсын Ерөнхий сайдад тавьсан “Хот байгуулалтын тухай, Барилгын тухай, Монгол Улсын иргэнд газар өмчлүүлэх тухай хуулиуд болон газрын талаар төрөөс баримтлах бодлогын хэрэгжилтийн талаархи асуулга”-ын хариуг сонсох.

Хэлэлцэх асуудалдаа оръё.

1.Хүний эрхийн дэд хорооны бүрэлдэхүүнд өөрчлөлт оруулах тухай УИХ-ын тогтоолын төслийг хэлэлцье. Уг асуудлаар Хууль зүйн байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Х.Жекей танилцуулна.

Х.Жекей даргыг индэрт урьж байна.

Х.Жекей: -УИХ-ын дарга, эрхэм гишүүд ээ. 

Хууль зүйн байнгын хороо 2009 оны 04 дүгээр сарын 28-ны өдрийн хуралдаанаар УИХ-ын Хүний эрхийн дэд хорооны бүрэлдэхүүнд өөрчлөлт оруулах тухай асуудлыг хэлэлцлээ.

Монгол Улсын Их Хурлын тухай хуулийн 7.1.7, 24.6 дахь хэсэг: “УИХ-ын чуулганы хуралдааны дэгийн тухай хуулийн 14.4 дэх хэсэг болон УИХ дахь намын бүлэг, гишүүдээс ирүүлсэн саналыг үндэслэн УИХ-ын гишүүн Ч.Сайханбилэгийн Хүний эрхийн дэд хорооны чөлөөлөгдөх саналыг, мөн УИХ-ын гишүүн Ц.Мөнх-Оргил, Х.Тэмүүжин нараас Хүний эрхийн дэд хорооны бүрэлдэхүүнд орох хүсэлтийг тус тус хэлэлцээд Байнгын хорооны хуралдаанд оролцсон гишүүд санал нэгтэйгээр дэмжиж чуулганы нэгдсэн хуралдаанаар хэлэлцэх нь зүйтэй гэж үзлээ.

УИХ-ын эрхэм гишүүд ээ. УИХ-ын Хүний эрхийн дэд хорооны бүрэлдэхүүнд өөрчлөлт оруулах талаар Хууль зүйн байнгын хорооноос гарсан санал, дүгнэлтийг хэлэлцээд шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: -Х.Жекей даргад баярлалаа. Байнгын хорооны санал, дүгнэлтээс асуух зүйл байна уу?

-Алга байна.

УИХ-ын чуулганы хуралдааны дэгийн 14.4-д дэд хорооны бүрэлдэхүүний асуудлыг харьяалах Байнгын хорооны хуралдаанаар урьдчилан хэлэлцэх бөгөөд нэгдсэн хуралдаан Байнгын хороодын гаргасан санал, дүгнэлтийг үндэслэн дэд хорооны бүрэлдэхүүнтэй тухай тогтоол батална гэж заасан байдаг. Ийм учраас Хүний эрхийн дэд хорооны бүрэлдэхүүнд өөрчлөлт оруулах тухай тогтоолын төслийг та бүхэнд уншъя.

Монгол Улсын Их Хурлын ТОГТООЛ.

Хүний эрхийн дэд хорооны бүрэлдэхүүнд өөрчлөлт оруулах тухай

“Монгол Улсын Их Хурлын тухай хуулийн 7.1.7 дахь заалт Монгол Улсын Их Хурлын чуулганы хуралдааны дэгийн тухай хуулийн 14.4 дэх хэсгийг үндэслэн Монгол Улсын Их Хурлаас ТОГТООХ нь:

1.УИХ-ын гишүүн Чимэдийн Сайханбилэгийг Хүний эрхийн дэд хорооны бүрэлдэхүүнээс чөлөөлсүгэй.

2.УИХ-ын гишүүн Цэндийн Мөнх-Оргил, Хишигдэмбэрэлийн Тэмүүжин нарыг Хүний эрхийн дэд хорооны гишүүнээр баталсугай.

Энэ тогтоолыг батлагдсан өдрөөс эхлэн дагаж мөрдөнө” гэсэн тогтоолын төсөл байна.

Тогтоолын төслөөс асуух асуулттай гишүүн байна уу?

-Алга байна.

Хүний эрхийн бүрэлдэхүүнд өөрчлөлт оруулах тухай тогтоолын төслийг баталъя гэсэн санал хураалт явуулъя.

Санал хураалтад 42 гишүүн оролцож, 35 гишүүн зөвшөөрч, 83.3 хувийн саналаар тогтоол батлагдаж байна.

Тогтоолын 05 дугаар сарын 01 /өнөөдрөөс/-нээс эхлэн дагаж мөрдье гэсэн байна.

Тогтоол дээр редакцийн саналтай гишүүн байна уу? 

-Алга байна.

Редакц сонслоо.

Дараагийн асуудлыг хэлэлцье.

2.Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газарт олгосон газрыг улсын тусгай хэрэгцээнд авах тухай УИХ-ын тогтоолын төслийн анхны хэлэлцүүлгийг хийе.

Ажлын хэсэг суудлаа эзэлье.

Уг тогтоолын төслийн талаар Аюулгүй байдал, гадаад бодлогын байнгын хороо болон Байгаль орчин, хүнс, хөдөө аж ахуйн байнгын хорооны санал, дүгнэлт гарсан байна. Санал, дүгнэлтийг УИХ-ын гишүүн Д.Хаянхярваа танилцуулна.

Д.Хаянхярваа гишүүнийг индэрт урьж байна.

Д.Хаянхярваа: -УИХ-ын дарга, эрхэм гишүүд ээ.

Монгол Улсын Засгийн газраас 2008 оны 03 дугаар сарын 06-ны өдөр УИХ-ын даргад өргөн мэдүүлсэн Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газарт олгосон газрыг улсын тусгай хэрэгцээнд авах тухай УИХ-ын тогтоолын төслийг УИХ-ын чуулганы 2008 оны 10 дугаар сарын 23-ны өдрийн нэгдсэн хуралдаанаар хэлэлцээд анхны хэлэлцүүлгийг хийлгэхээр Аюулгүй байдал, гадаад бодлогын болон Байгаль орчин, хүнс, хөдөө аж ахуйн байнгын хороонд шилжүүлсэн билээ.

Уг тогтоолын төслийн анхны хэлэлцүүлгийг дээрх Байнгын хороодын 2009 оны 04 дүгээр сарын 29-ний өдрийн хамтарсан хуралдаанаар хийсэн болно.

Төслийг Байнгын хороодын хамтарсан хуралдаанаар хэлэлцэх үед УИХ-ын гишүүдээс зарчмын зөрүүтэй санал гараагүй бөгөөд УИХ-ын гишүүн Д.Хаянхярваа төслийг анхны хэлэлцүүлгээр нь батлах горимынл санал гаргасныг хуралдаанд оролцсон гишүүд санал нэгтэй дэмжсэн болно.

УИХ-ын гишүүд ээ. Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газарт олгосон газрыг улсын тусгай хэрэгцээнд авах тухай УИХ-ын тогтоолын төслийн анхны хэлэлцүүлгийн талаар Байнгын хороодоос оруулж буй санал, дүгнэлтийг хэлэлцэж, тогтоолын төслийг анхны хэлэлцүүлгээр нь баталж өгөхийг хүсье. Анхаарал тавьсанд баярлалаа.

Д.Дэмбэрэл: -Байнгын хорооны санал, дүгнэлттэй холбогдуулан асуух асуулттай гишүүд байна уу?

-Алга байна.

Байнгын хороо тогтоолын төслийг анхны хэлэлцүүлгээр нь баталъя гэсэн санал оруулсан байна. Энэ талаар санал хураалт явуулъя.

/Ажлын хэсэг: Х.Баттулга-Зам тээвэр, барилга, хот байгуулалтын сайд, 

Очирбат-Зам тээвэр, барилга, хот байгуулалтын яамны Хот байгуулалт, газрын харилцааны бодлогын газрын дарга, 

Да.Ганболд-Гадаад харилцааны яамны Гэрээ, эрх зүйн тасгын дарга, 

Баярмөнх Гадаад харилцааны яамны Дипломат байгууллагын үйлчилгээ, аж ахуйн газрын дарга, 

Ариунболд-Гадаад харилцааны яамны Дипломат байгууллагын үйлчилгээ, аж ахуйн газрын Барилгын тасгийн дарга, 

Батсүх-Газрын харилцаа, барилга, геодези, зураг зүйн газрын дарга, 

Болормаа-Зам тээвэр, барилга, хот байгуулалтын яамны Хот байгуулалт, газрын харилцааны бодлогын газрын мэргэжилтэн, 

Бат-Эрдэнэ-Зам тээвэр, барилга, хот байгуулалтын яамны Төрийн нарийн бичгийн дарга нар чуулганы хуралдаанд оролцож байна.

Байнгын хорооноос гаргасан зарчмын зөрүүтэй саналаар санал хураалт явуулъя. Анхны хэлэлцүүлгээр баталъя гэсэн санал Байнгын хороо гаргасан байна.

Анхны хэлэлцүүлгээр баталъя гэсэн санал хураалт явуулъя.

Санал хураалтад 42 гишүүн оролцож, 32 гишүүн зөвшөөрч, 76.2 хувийн саналаар анхны хэлэлцүүлгээр батлах нь зүйтэй гэж гишүүд санал өгч байна.

Анхны хэлэлцүүлгээр баталъя гэж тогтож байгаа учраас Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газарт олгосон газрыг улсын тусгай хэрэгцээнд авах тухай УИХ-ын тогтоолын төслийг бүхэлд нь баталъя гэсэн санал хураалт явуулъя.

Тогтоолыг баталъя:

Санал хураалтад 41 гишүүн оролцож, 32 гишүүн зөвшөөрч, 78.0 хувийн саналаар тогтоол батлагдаж байна.

Энэ тогтоол гарсан өдрөөсөө эхлээд дагаж мөрдөнө.

Тогтоолын талаар эцсийн найруулгын саналтай гишүүн байан уу?

-Алга байна.

Эцсийн найруулгын санал алга байна. Тогтоолын эцсийн найруулгыг сонслоо.

Тамгын газраас хэлье.

Д.Насанжаргал: -Уучлаарай гишүүд ээ. Анхны хэлэлцүүлгээр баталж байгаа боловч дахин хянагдаж байгаа. Нэлээн олон тоотой байгаа. Тийм учраас эцсийн найруулгыг үдээс хойш тараагдана.

Д.Дэмбэрэл: -Эцсийн найруулгыг дахин тараахаар сонсъё.

Анхны хэлэлцүүлгээр баталъя, огт санал байхгүй гэчихээд ямар юм болоод байна? Эцсийн найруулгыг Тамгын газраас дахин тараагаад дараа нь сонсъё.

Дараагийн асуудалд оръё.

Авто тээврийн тухай хуульд нэмэлт оруулах тухай хуулийн төслийг хэлэлцье. Хууль санаачлагчийн илтгэлийг УИХ-ын гишүүн Г.Батхүү танилцуулна. 

Г.Батхүү даргыг индэрт урьж байна.

/УИХ-ын гишүүн Н.Алтанхуягийн урилгаар  Сонгинохайрхан дүүргийн иргэд УИХ-ын чуулганы ажиллагаатай танилцаж байна. Иргэдэд ажлын амжилт, эрүүл энх, сайн, сайхныг хүсэн ерөөе/.

Г.Батхүү дарга.

Г.Батхүү: -УИХ-ын дарга, эрхэм гишүүд ээ.

Миний бие, УИХ-ын гишүүн Ц.Цэнгэл, Р.Буд нарын хамт Авто тээврийн хуульд нэмэлт өөрчлөлт оруулах тухай хуулийн төслийг санаачлан боловсруулж, өргөн мэдүүлсэн билээ.

Агаарын бохирдлын багагүй хувийг авто тээврийн хэрэгслийн шатахууны шаталтаас гарах хорт хий үүсгэдэг ба Улаанбаатар хотын агаарын бохирдлын 30 орчим хувийг авто тээврийн хэрэгслийн утаа эзэлдэг гэсэн судалгааг Байгаль орчны яам, Шинжлэх ухаан, техникийн их сургууль, Экологи, тогтвортой хөгжлийн үндэсний төвөөс хамтран гаргасан байна.

Эдгээр хорт хий нь амьсгалын замын цочмог болон архаг өвчин, харшлын эмгэг үүсгэх, элэг, бөөр, уушгийг гэмтээх, зүрх судас, мэдрэл, сэтгэхүйн эрхтнүүдийн үйл ажиллагааг алдагдуулах, хорт хавдар үүсгэх, хүүхдийн өсөлт зогсоох гэх мэт үйлчилгээтэй нүүрс төрөгчийн дутуу болон давхар исэл, хүхэрлэг хий, хөө тортог, хар тугалга, алдегид, бензол зэрэг 200 гаруй нэр төрлийн хорт бодисыг агаарт ялгаруулдгийг эрдэмтэд тогтоосон байна.

Хот доторхи болон хот орчмын нийтийн тээврийн үйлчилгээнд байгалийн шатдаг хий, цахилгаан эх үүсвэрээр ажилладаг авто тээврийн хэрэгслийг 2012 оноос ашиглах тухай энэхүү хуулийн тухай хуулийн зохицуулалт хэрэгжих бүрэн боломжтой. Учир нь Монгол хүний бүтээсэн электробус, троллейбусууд үйлдвэрлэгдэх болсноор 3 жилийн хугацаа өнгөрч байгаа бөгөөд хөрөнгө оруулалтын асуудлыг нь шийдэж өгвэл цахилгаан автобус, троллейбус олноор үйлдвэрлэх боломжтой байна. Манай улсад хамгийн сүүлд үйлдвэрлэж угсарсан доабус буюу хос хөдөлгүүртэй троллейбус нь дизель автобусаас ашиглалтын зардал нь 4-5 дахин, түлш буюу эрчим хүчний зарцуулалт нь 3-4 дахин бага байх нь эдийн засгийн тооцоо, судалгаагаар тогтоогдсон байна.

Өдгөө Европын холбооны улсын хэмжээнд бүх нийтийн тээврийн хэмжээнд митан хийгээр ажилладаг автобусны үйлчилгээг нэвтрүүлж байгаа бөгөөд манай хойд хөршийн нийслэл болон Москва хот митан хийн автобусын баазуудыг байгуулж байна. Хот доторхи болон хот орчмын нийтийн тээвэрт хийн түлш, цахилгаан эх үүсвэрээр ажилладаг авто тээврийн ашиглах тухай энэхүү хуулийн төсөл нь хот, суурин газрын агаарын бохирдлыг бууруулах, иргэдийн эрүүл мэнд, ая тухтай амьдрах орчныг бүрдүүлэх, өөрийн орны нөөц бололцоонд түшиглэсэн хямд хийн түлш ашиглах, агаар мандал, байгаль орчноо хамгаалахад түлхэц үзүүлэх ач холбогдолтой.

Хийн түлшээр ажилладаг тээврийн тухай асуудлыг хөндөхдөө эрчим хүчийг хэмнэх, бүтээмжийг дээшлүүлэх, алдагдлыг бууруулахад нөлөөтэй онцгой чанарыг харгалзан үзсэн болно.

УИХ-ын дарга, эрхэм гишүүд ээ. Авто тээврийн тухай хуульд нэмэлт, өөрчлөлт оруулах тухай хуулийн төслийг баталж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -Г.Батхүү даргад баярлалаа. Хууль санаачлагчийн илтгэлтэй холбогдуулан асуух асуулттай гишүүн байна уу?


Б.Бат-Эрдэнэ гишүүн асуултаа асууя.


Б.Бат-Эрдэнэ: -Баярлалаа. Энэ хууль батлаад хотын нийтийн тээврийн үйлчилгээнд троллейбус ашиглахаар болох юм байна. Тэгээд хотын агаарын бохирдлын 30 хувийг нь тээврийн хэрэгслээс ялгарч байгаа утаа эзэлж байна гэсэн ийм мэдээлэл хийж байна. Гэтэл энэ тээврийн хэрэгсэл дотроо яг нийтийн тээврийн зориулалттай том оврын автобус, бага микроавтобус хэдий хэмжээгээр эзэлж байна вэ? Энэ талаар тооцож үзсэн юм байна уу?


Би юу гэж асуух гээд байна вэ гэхээр бид саяхан улсын, төсвийн хөрөнгөөр хичнээн тэрбум төгрөг гаргаад 500 автобус Улаанбаатар хотын нийтийн тээврийн үйлчилгээнд ашиглаж байгаа. Тэгэхээр заавал өнөөдөр энэ хуулийг гаргаж байх биш, тэр хөрөнгө, мөнгийг зарцуулахаасаа өмнө ийм шийдвэр гаргаад, монгол инженерүүд өөрийнхөө эх оронд ийм нийтийн тээврийн хэрэгсэл, түлш хэрэглэдэггүй, цахилгаанаар явдаг ийм троллейбусыг хийх бололцоо бүрдсэн бол үүнийгээ өмнө нь хийгээд зохицуулаад явах бололцоо  яагаад гараагүй юм бэ? Бидний “өнгөрсөн борооны хойноос цув нөмөрнө” гэдэг шиг юм л давтагдаад байх юм.


Хоёрдугаарт, энэ троллейбусын үнэ мэдээж хэрэг маш хямд байгаа. Барагцаалбал 2 дахин хямд байгаа байх гэж бодогдоод байгаа юм. Тэгэхээр дэс дараалалтайгаар дизель түлшээр явдаг ийм автобусаас татгалзаж, шатдаг хий, эх орондоо үйлдвэрлэж байгаа цахилгаан нийтийн тээврийн хэрэгсэлд бүрэн шилжинэ гэж ойлгож болох уу?

Д.Дэмбэрэл: -Г.Батхүү гишүүн хариулъя.

Г.Батхүү: -Б.Бат-Эрдэнэ гишүүний асуултад хариулъя. Сая орж ирсэн болон цаашид орж ирэх нийтийн тээврийн хэрэгсэл буюу эдгээр автобуснуудыг хийд шилжүүлэхэд хүндрэл байхгүй. Энэ хөдөлгүүртэйгээ, энэ эд ангитайгаа, дээр нь хямдхан үнэтэй нэмэлт эд ангийг нэмж тавиад ашиглах боломжтой. Шинээр автобус оруулж ирэхээс өмнө энэ асуудлыг хариуцсан яамтай нь би энэ хуулийг санаачилж явж байхдаа урьдчилж ярьж байсан. Ийм бололцоотой автобусууд оруулж ирнэ гэж. Одоо явж байгаа дизель автобус, бензин автобус, таксид бүгдэд нь нэмэлт төхөөрөмж тавина. Суудлын автомашинд 180 орчим долларын үнэтэй нэмэлт төхөөрөмж тавина, том дизель хөдөлгүүртэй автомашиных нь арай үнэтэй 2000 /хоёр мянга/ гаруй долларын үнэтэй нэмэлт төхөөрөмж тавина, бензин автобусад тавих нэмэлт төхөөрөмж нь дизелиэсээ арай хямдхан. Ингээд бүгдээрээ шилжчих боломжтой юм.

Таны хэлсэнчлэн цахилгаан тээврийн хэрэгслүүд буюу троллейбус, доабусуудыг ашиглах боломжийг хуульчилж нэмэгдүүлж өгч байгаа. Энэ дээр ямар нэгэн хүндрэл, бэрхшээл учрахгүй. Цаашдаа хөрөнгө оруулалтыг бид нэмэгдпүүлэх ёстой. Үе шаттай гэдэг утгаар нь 2010 оноос эхлэн нийтийн тээврийн хэрэгслийг бүрмөсөн хийгээр ажилладаг болгоё гэж байгаа юм. Хийний нөөц, бололцоо нь байгаа. Холбогдох яамнаас нь бид тооцоо, судалгааг авч үзсэн. Нөгөө талаас нь Засгийн газар энэ хуулийг дэмжсэн саналаа ирүүлсэн. 2009 оны 03 дугаар сарын 27-ны өдрийн хуралдаанаар. Энэ асуудлыг хэрэгжүүлэхэд сая орж ирсэн автобусуудыг шилжүүлэхэд ч гэсэн хүндрэл гарахгүй гэж бодож байгаа юм.

Д.Дэмбэрэл: -Баярлалаа. Г.Баярсайхан гишүүн асуултаа тавья.

Г.Баярсайхан: -Та бүхэнд энэ өдрийн мэндийг дэвшүүлье. Улаанбаатар хотын агаарын бохирдолтой тэмцэхэд энэ асуудлыг цогцоор нь зайлшгүй шийдэх шаардлагатай байгаа. Цогцоор нь шийдэх ажлын хүрээнд нийтийн тээврийг цахилгаанаар, хийгээр ажиллуулдаг болгох нь ажлын нэг том хэсэг гэж ойлгож байгаа.

Монголчууд өөрсдөө цахилгаанаар явдаг троллейбус угсраад явж байна гэдэг бол маш том үйл хэргийн эхлэл гэж би хувьдаа ойлгож байна. Гэхдээ яг өнөөдөр үйлдвэрлээд явж байхад улсаас тогтоосон стандарт боловсруулсан юм байна уу? Үйлдвэрлэж байгаа троллебус, доабус нь ийм стандарттай байх ёстой гэсэн стандарт бий болгосон уу, үгүй юу гэдгийг сонирхож байна. Мөн энэ хуулийн төслийг хэрэгжүүлэх хугацааг 2012 оноос гэж заасан байна. Яагаад заавал 2012 оноос гэж явуулж байгаа юм бэ? Түүнээс наана татах бололцоо, боломж бий юу гэдгийг асуумаар байна.

Цахилгаан троллейбус үйлдвэрлэхээс гадна хийгээр ажилладаг нийтийн тээврийн хэрэгсэлд анхаарах шаардлага зайлшгүй шаардлагатай байна. Зөвхөн нийтийн тээврийн хэрэгсэл биш, Улаанбаатар хотод явж байгаа бусад хувийн автомашин зэргийг гаднаас оруулж ирэхэд нь хийгээр ажилладаг машиныг оруулж ирэхэд нь төрөөс хөнгөлөлт үзүүлэх, гаалийн татварыг бууруулах тал дээр арга хэмжээ авч болох гарц бий юу гэдгийг би танаас сонирхож асууж байна.

Г.Батхүү: -Хугацааны хувьд түрүүн Б.Бат-Эрдэнэ гишүүн ярьсан. Үе шаттайгаар бизнес хийж байгаа байгууллагуудад хүндрэл бага учруулсан ийм маягаар шилжүүлье. Нөгөө талаасаа хийн хангамжийн асуудлын хангалтын хэмжээ, бололцоонд тулгуурлан тооцож үзэж байгаа.

Ер нь хийн хангамжийн асуудал гээд, хийн асуудлаар бид ажлын хэсэг байгуулагдаад ажиллаж байгаа. Энэ ажлын хэсэг, мөн Улаанбаатар хотын агаарын бохирдол, томоохон хот, тосгонуудын агаарын бохирдолтой холбоотой асуудлуудаар шийдэх ёстой олон асуудлуудын хүрээнд энэ ажлыг эхэлж, нийтийн тээврийн хэрэгслийг үе шаттайгаар 2012 он хүртэл цахилгаанаар болон хийгээр /газ/ ажилладаг болгоё гэдэг бодлого явж байгаа гэж ойлгож болно.

Хугацааны хувьд жаахан хүндрэлтэй байгаа зүйл нь дотоодод энэ үйлдвэрлэл хөгжих, дотоодод хангах бололцоо, боломж дээр нэлээн их тулгуурлаж, 2012 он гэсэн хугацааг тавиад байгаа. Өнөөдөр хэлэлцэх эсэх асуудлыг ярьж байгаа учраас гишүүд ярьж байгаад хугацааг өөрчлөх санал оруулж, хугацаан дээр ярих боломж нээлттэй байгаа гэдгийг хэлье.

Д.Дэмбэрэл: -Баярлалаа. 

Хэнтий аймгийн Баян-Овоо сумын цэцэрлэгийн багш, ажилчид УИХ-ын гишүүн Н.Ганбямба, Б.Бат-Эрдэнэ гишүүний урилгаар УИХ-ын чуулганы ажиллагаатай танилцаж байна. Цэцэрлэгийн багш, ажилтнуудад УИХ-ын гишүүдийн өмнөөс ажилд нь амжилт, сайн сайхан бүхнийг хүсье. /Алга ташив/

Н.Энхболд гишүүн асуултаа тавья.

Н.Энхболд: -Одоо нийтийн тээвэрт явж байгаа жижиг оврын машинууд бас хамрагдана. Тийм ээ. Тоног төхөөрөмжийг солих тухай яригдлаа. Хэд орчим төгрөг хэллээ. Тэр зардлууд ямар байдлаар, хууль гарсан болохоор өөрсдөө солих ёстой гэсэн байдлаар хандаж байна уу? Төрийн мэдэлд байгаа авто баазууд, томоохон автобус баазууд бас өөрсдийнхөө хөрөнгөөр гэх үү, эсвэл үүнийг дагаад төсвөөс тусгайлан хөдөлгүүрийн хэсгийг сольдог зардал, мөнгө гаргахаар тооцов уу? Үүнтэй уялдуулаад ойролцоогоор хичнээн машинд ийм шаардлага гарах бол? Тэрийг 2012 онд амжих болов уу гэсэн Г.Баярсайхан гишүүний саналтай төстэй ийм хоёр санал байна.

Г.Батхүү: -Тээврийн хэрэгслүүдийг хийгээр ажилладаг болгоход технологийн өөрчлөлт хийхэд шаардлагатай нэмж орох хөрөнгө оруулалтын асуудлыг харилцан адилгүй хугацаанд хөрөнгө оруулалтаа нөхөх эдийн засгийн тооцоотой хийнэ. Жишээлбэл, том оврын автобус ойролцоогоор 8 сар явахад дизелиэр явдаг байсан автобус хийн түлшинд шилжихэд 8 сарын дотор нэмж тавьсан тоног төхөөрөмжийнхөө үнийг шатахууныхаа үнийн зөрүүгээс нөхөх эдийн засгийн тооцоо гарч байгаа. Суудлын авто машинууд харилцан адилгүй мөн машиныхаа маркаас хамаарна. Дундажаар 3.5-4 сарын дотор нэмж тавьсан хөрөнгө оруулалтаа шатахууны үнийн зөрүүгээр хийх ийм тооцоо мэргэжлийн хүмүүс гаргасан байгаа. Эндээс нөхөх учраас би ямар нэгэн байдлаар хөнгөлөлт үзүүлэх шаардлага байхгүй байна гэж бодож байна.

Хоёр дахь асуудал, хугацааны хувьд нийтийн тээврийн хэрэгсэлд 1000 /мянган/ гаруй автобус шаардлагатай байгаа. Дээр нь такси дундажаар 2000 /хоёр мянга/ орчим такси байх шаардлагатай байгаа. Энэ машинуудад хангалтыг хийх асуудал хялбар болчихсон. Өнөөдөр ОХУ-д үйлдвэрлэж байгаа нэмэлт тоног төхөөрөмжүүдийг БНХАУ-д үйлдвэрлэж байгаа. Тийм учраас энэ бол орж ирээд л ямар  нэгэн хүндрэлгүйгээр технологийн хувьд карбиратор дээр нэмэлт тоног төхөөрөмж тавиад, нэмэлт хийн баллон багажинд нь угсраад л тавигдаад явчих бололцоотой учраас энд хугацааны хувьд багтахгүй юм байхгүй. Харин ч бид 2012 он гээд байгаа нь хийн үйлдвэрлэлийн хөгжилтэй хамааруулж хугацааг нь хойш нь татаад байгаа юм.

Зарим гишүүд 2012 он чинь хол байна, хугацааг наашлуулах нь зүйтэй гэсэн саналууд гарч ирж байгаа. Би түрүүн хэлсэн, хэлэлцэх явцад шаардлагатай гэж үзвэл хугацааны асуудлыг ярих нь нээлттэй байгаа.

Д.Дэмбэрэл: -Баярлалаа. Гишүүд хууль санаачлагчийн илтгэлээс асуулт асууж, хариулт авлаа. Байнгын хорооны санал, дүгнэлтийг сонсъё.

Уг төслийн талаар Эдийн засгийн байнгын хорооны санал, дүгнэлт гарсан байна. Эдийн засгийн байнгын хорооны санал, дүгнэлтийг УИХ-ын гишүүн С.Бямбацогт танилцуулна.

С.Бямбацогт гишүүнийг индэрт урьж байна.

С.Бямбацогт: -Авто тээврийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг танилцуулъя.

УИХ-ын дарга, эрхэм гишүүд ээ.

Авто тээврийн тухай хуульд нэмэлт, өөрчлөлт оруулах тухай хуулийг УИХ-ын гишүүн Г.Батхүү, Ц.Цэнгэл, Р.Буд нар 2009 оны 03 дугаар сарын 25-ны өдөр УИХ-д өргөн мэдүүлсэн билээ. Уг төслийг хэлэлцэх эсэх тухай асуудлуг Эдийн засгийн байнгын хороо 2009 оны 04 дүгээр сарын 21-ний өдрийн хуралдаанаар хэлэлцээд гаргасан дараахь санал, дүгнэлтийг УИХ-ын нэгдсэн хуралдаанд танилцуулж байна.

Хотын доторхи болон хот орчмын нийтийн тээврийн үйлчилгээнд байгалийн шатдаг хий, цахилгаан эх үүсвэрээр ажилладаг тээврийн хэрэгслийг ашигласнаар нийслэл хотын агаарын бохирдлыг бууруулах, эдийн засгийн хэмнэлт гаргах, хүн амын эрүүл мэндийн хамгаалах ач холбогдолтой зэргийг үндэслэн уг хуулийн төслийг боловсруулжээ.

Авто тээврийн тухай хуульд нэмэлт, өөрчлөлт оруулах тухай хуулийн төслийг тус Байнгын хорооны хуралдаанд оролцсон гишүүд санал нэгтэйгээр УИХ-ын нэгдсэн хуралдаанд оруулж хэлэлцүүлэх нь зүйтэй гэж үзсэн болно.

Хуулийн төслийг хэлэлцэх үед УИХ-ын гишүүн С.Бямбацогт “уг хуулийг мөрдөж эхлэх хугацааг наашлуулах” санал гаргаж байв.

УИХ-ын эрхэм гишүүд ээ. Авто тээврийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. /10.30-11.00, Б.Батгэрэл/ 


Д.Дэмбэрэл:-Бямбацогт гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Алга байна.

Хэлэлцэх эсэх асуудлаар үг хэлэх гишүүн байна уу? алга байна. 

Санал хураалт явуулъя. Хэлэлцэх эсэх асуудлаар. Байнгын хорооны саналаар Авто тээврийн тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналаар санал хураалт явуулъя.

Санал хураалтад 43  гишүүн оролцож, 30 гишүүн зөвшөөрч, 68.8 хувийн саналаар хэлэлцэх нь зүйтэй гэж үзлээ.

Эдийн засгийн байнгын хороонд энэ хуулийн төслийг анхны хэлэлцүүлэгт бэлтгүүлэхээр шилжүүлье.

Дараачийн асуудалдаа оръё. УИХ-ын гишүүн Батхүүгээс Авто тээврийн тухай хуулийн хэрэгжилтийн талаар Монгол Улсын Ерөнхий сайдад тавьсан асуулгыг хариулъя. Энэ талаар энэ асуулгыг Зам, тээвэр, барилга, хот байгуулалтын сайд Баттулга хариулна. Баттулга сайдыг индэрт урьж байна.

Х.Баттулга:-УИХ-ын дарга, эрхэм гишүүд ээ,

Монгол Улсын Ерөнхий сайд С.Баярт хандан УИХ-ын гишүүн Г.Батхүүгээс Авто тээврийн тухай хуулийн хэрэгжилтийн талаар тавьсан асуулгад хариу бэлтгэн та бүхэнд танилцуулж байна. 

Авто тээврийн тухай хуульд нэмэлт, өөрчлөлт оруулах тухай хууль 2008 оны 5-р сарын 29-ний өдөр батлагдсан бөгөөд нэмэлтээр батлагдсан хуулийн ахмад настан, хөгжлийн бэрхшээлтэй иргэд, цагдаагийн байгууллагын ажилтнуудыг нийтийн тээврийн хэрэгслээр зорчиход нөхөн олговор олгох тухай заалтуудад Монгол Улсын Ерөнхийлөгч 2008 оны 7-р сарын 28-ны өдөр хориг тавьсныг УИХ хүлээн авсан билээ.

Авто тээврийн тухай хуульд орсон нэмэлт өөрчлөлтийг тусгасан дараахь холбогдох дүрэм, журмуудыг мэргэжлийн байгууллагуудын саналыг авч шинээр буюу шинэчлэн боловсруулж, батлууллаа. Үүнд: Авто тээврийн жишиг тариф, авто тээврийн хэрэгслээр хүний амь нас, эрүүл мэнд, хүрээлэн байгаа орчинд аюул хохирол учруулж болзошгүй ачааг тээвэрлэх журам, авто тээврийн  хэрэгслээр ачаа, зорчигч тээвэрлэх дүрэм, тээврийн хэрэгслийн бүртгэл хөтлөх, улсын дугаар олгох журам, тээврийн хэрэгслийн техникийн хяналтын үзлэг, оношлогоо явуулах журмыг тус тус батлан гаргалаа.

Засгийн газрын хэрэгжүүлэгч агентлаг Авто тээврийн газрыг шинээр байгуулж, хууль тогтоомж, салбарын хүрээний бодлогын хэрэгжилтийг улсын  хэмжээнд зохион байгуулан, хэрэгжүүлэн ажиллаж байна. УИХ-ын гишүүн Г.Батхүүгийн тавьсан асуулгад асуулгын дарааллын дагуу хариулъя. Үүнд:

1.Тээвэрлэлтийн ажил, үйлчилгээг тухайн ангилалын тээврийн хэрэгслийн мэргэшсэн жолоочоор гүйцэтгүүлдэг байх. Мэргэшсэн жолоочийн мэргэжлийн боловсролын сургалт, стандартыг, тээврийн салбарын бодлого, стратегитай уялдуулж боловсруулан, мэргэжсэн жолооч бэлтгэх, давтан сургах, мэргэжил дээшлүүлэх талаар мэргэжсэн жолооч бэлтгэх, мэргэжил дээшлүүлэх сургалтыг тогтоосон нөхцөлд шаардлагыг хангасан мэргэжлийн төрийн бус байгууллага зохион байгуулах, мэргэжлийн шалгалт авах, үнэмлэх олгох ажлыг авто тээврийн асуудал эрхэлсэн төрийн захиргааны байгууллага хэрэгжүүлэхээр холбогдох журмын төслийг боловсруулан бэлэн болгоод байна.

Замын хөдөлгөөний аюулгүй байдлын тухай хуулийн тээврийн хэрэгслийн жолооч бэлтгэх тухай 5-р зүйлийн 3 дахь заалт хүчинтэй мөрдөгдөж байгаа тул тээврийн хэрэгсэл жолоодох эрх олгох сургалт одоогийн хэлбэрээр цаашид явагдахаар байна. Иймээс тээврийн хэрэгсэл жолоодох эрх авсан этгээд тухайн ангилалын мэргэшсэн жолоочийн шалгалт өгч, мэргэшсэн жолоочийн үнэмлэх авч болохоор дээр дурьдсан журмын төсөлд бас тусгалаа. Мөн мэргэжсэн жолоочоос хууль эрх зүй, дүрмийн шалгалт авах, үйл ажиллагааг хүний хүчин зүйлээс хамааралгүй болгох зорилгоор программыг шинээр боловсруулж, бэлэн болгох, үүнтэй уялдуулан шалгалт авахад шаардлагатай компьютер, үнэмлэх хэвлэх, тоног төхөөрөмжийг суурилуулж байна.

2.Нийтийн тээврийн хэрэгслээр зорчигчийн амь нас, эрүүл мэнд, ачаа тээшинд учирсан хохирлыг арилгах зорилгоор тээвэрлэгч нь даатгалын байгууллагатай гэрээ байгуулж, урьдчилан даатгуулах, нийтийн тээврийн хэрэгслээр зорчигч нь зорчих тасалбарыг худалдан авснаар тээвэрлэгчтэй хийх даатгалын  гэрээг байгуулсанд тооцох талаар.  Улс болон хот хоорондын нийтийн тээврийн хэрэгслээр зорчигчийн амь нас, эрүүл мэндийн даатгалыг Улаанбаатар даатгал, Миг, Прайм зэрэг даатгалын компаниудтай гэрээ байгуулан зорчигчийн тийзийг худалдан авснаар тээвэрлэгч нартай хийх даатгалын гэрээг байгуулсанд тооцох нөхцөлтэйгээр байгуулан сүүлийн жилүүдэд ажиллаж байна.

Зорчигчийн тийзийн үнийн дүнгийн 2 хувиар тооцон даатгалын хураамжийг төлж, хэрэв зорчигчийн амь нас эрсдсэн тохиолдолд 2 сая хүртэл төгрөгийн, бэртэж, гэмтсэн тохиолдолд эмчилгээний зардлыг зохих хувиар тооцон олгож байна. 

2008 онд даатгалын байгууллагуудад 179 сая төгрөгийн даатгалын  хураамж төвлөрүүлсэн бөгөөд 12.5 сая төгрөг дээрх зориулалтаар буцаан олгогдсон байна. Нийтийн тээврийн хэрэгслээр зорчигчдын аюулгүй байдлыг хангах зорилгоор нийтийн үйлчилгээний зориулалт бүхий тээврийн хэрэгсэлд тавигдах шаардлага, зорчигчдын ая тухтай, аюул осолгүй зорчих нөхцөлийг хангасан, техникийн хувьд бүрэн бүтэн, зүүн гар талдаа жолооны хүрднүүдтэй, зорчигчдыг баруун гар тал руугаа буулгаж, суулгах нөхцөлийг нийтийн зорчигч тээврийн стандартад заавал тусгасан байх талаар.

3.Нийтийн зорчигч тээврийн үйлчилгээ, ангилал, үйлчилгээнд тавигдах ерөнхий шаардлага стандартыг шинэчлэн боловсруулж, хуульд заагдсан дээрх нөхцөл шаардлагуудыг тусган стандартчилал, хэмжил зүйн үндэсний зөвлөлийн 2008 оны 10-р сарын 30-ны өдрийн хуралдаанаар батлуулан мөрдөж байна. Замын нөхцөл сайжирсан, хот хоорондын зорчигч тээвэрлэлтэнд том болон дунд оврын автобусаар үйлчилгээ үзүүлэх бодлогыг тус яамнаас мөн барьж байна. Зорчигч тээврийн хэрэгслийн насжилтыг 12 жилээр тогтоож, аж ахуйн нэгж, байгууллагуудад энэ шаардлагыг мөрдүүлэн ажиллаж байна.

Мөн манай улсын авто тээврийн паркийн бүтцийг сайжруулж, иргэдийн аюул осолгүй зорчих, техникийн хувьд бүрэн бүтэн байлгах нөхцөлийг хангах үүднээс импортоор нийлүүлэгдэх авто тээврийн хэрэгсэлд ноогдуулах онцгой албан татварын хэмжээг нэмэгдүүлэх, хүрээлэн буй орчинд хор нөлөө багатай тээврийн хэрэгслийг татвараас чөлөөлөх, хүнсний аюулгүй байдлыг хангах зорилгоор технологийн тээврийн хэрэгслийн паркийг нэмэгдүүлэх үүднээс татвараас тодорхой хугацаанд чөлөөлөх хуулиудын төслийг санаачилсан боловч холбогдох яамдын дэмжлэгийг авч чадаагүйн улмаас энэ асуудал одоохондоо хойшлогдоод байна.

4.Монгол Улсын нутаг дэвсгэр дээр ашиглагдаж байгаа авто тээврийн хэрэгслийн бүртгэлийг  хөтлөх ажлыг зохион байгуулах, улсын дугаар олгох асуудлыг авто тээврийн асуудал хариуцсан төрийн захиргааны байгууллагад хариуцуулах талаар. Монгол Улсын нутаг дэвсгэр дээр ашиглагдаж байгаа авто тээврийн хэрэгслийн бүртгэлийг хөтлөх, улсын дугаар олгох асуудлыг авто тээврийн асуудал хариуцсан төрийн захиргааны байгууллагад шилжүүлэх талаар тодорхой ажлуудыг санаачлан хийсэн боловч үр дүнд одоохондоо хараахан хүрээгүй байна. Тухайлбал, Авто тээврийн тухай хуульд нэмэлт, өөрчлөлт орсонтой холбогдуулан Зам, тээвэр, аялал жуулчлалын яамны төрийн нарийн бичгийн даргаар ахлуулсан ажил хүлээлцэх комиссыг Зам, тээвэр, аялал жуулчлалын сайд, Хууль зүй, дотоод хэргийн сайдын 2008 оны 8-р сарын 7-ны өдрийн 120, 196 дугаар хамтарсан тушаалаар батлуулж, ажил хүлээлцэх комисс өнгөрсөн х угацаанд 3 удаа хуралдсан боловч авто тээврийн хэрэгслийн бүртгэлийг  хөтлөх, улсын дугаар олгох асуудлыг хариуцан ажиллаж байгаа Замын цагдаагийн газрын удирдлагын хуулийн хэрэгжилтийг  хангахгүй байгаа байдлаас шалтгаалан өнөөг хүртэл ажил  хүлээлцэх талаар юу ч хийгдээгүй байна.

Мөн Зам, тээвэр, барилга, хот байгуулалтын яамны төрийн нарийн бичгийн даргын 2008 оны 10-р сарын 8-ны өдрийн 04-р тушаалаар бүртгэлийн үйл ажиллагааг шилжүүлэн авахтай холбоотой бэлтгэлийг шуурхай хангах, тээврийн хэрэгслийн бүртгэлийн программ хангамжийг уялдуулж, боловсронгуй болгох, Замын цагдаагийн газрыг шаардлагатай мэдээллээр тасралтгүй хангах, сүлжээний ажиллагааг найдвартай болгох зэрэг арга хэмжээ авах ажлын хэсгийг байгуулсан байна. Ажлын хэсэг Замын цагдаагийн газарт ашиглагдаж байгаа бүртгэлийн программ хангамж, тоног төхөөрөмжтэй танилцаж, хийх ажлынхаа чиглэлийг гаргах зорилгоор Замын цагдаагийн газарт хэд хэдэн удаа очсон боловч янз бүрийн шалтаг, шалтгаанаар мэдээлэл өгөхгүй, одоо ашиглагдаж байгаа программ хангамжаа үзүүлэхгүй, цаашид хийх ажлын талаар тодорхой хариу өгөгүй, дотооддоо ярилцаж байна, хийх ажлын төлөвлөгөө гаргаж байна гэсээр өнөөг хүрлээ.

Дээрх байдлыг харгалзан үзэж Зам, тээвэр, барилга, хот байгуулалтын яамнаас Авто тээврийн тухай хуулийг хэрэгжүүлэх зарим арга хэмжээний тухай Засгийн газрын шийдвэрийн төслийг боловсруулж, яамдаас санал аван Засгийн газарт өнгөрсөн 2-р сард хүргүүлсэн боловч Авто тээврийн газрын орон тоо, санхүүжилтийг холбогдох яамтай дахин тохиролцож, шийдвэрлэх нь зүйтэй гэдэг асуудлыг Засгийн газрын хуралдаанаар хэлэлцүүлэлгүй буцаасан болно.

Иймд уг асуудлыг дахин Засгийн газарт танилцуулахаар мөн бэлтгэж байна.

5.Улс хоорондын болон хот хоорондын нийтийн тээвэр, шуудан, жуулчин тээвэрлэлт, улс хоорондын ачаа тээвэрлэлтийн үйлчилгээ эрхлэх тээврийн хэрэгслийн дугаар үйлдвэрлэх, авто тээврийн хэрэгсэл, техникийн хяналтын үзлэг хийх ажлыг аж ахуйн  нэгж, байгууллага, иргэнээр гүйцэтгүүлэх энэ төрлийн ажил эрхлэх тусгай зөвшөөрлийг авто тээврийн асуудал эрхэлсэн төрийн захиргааны төв байгууллага олгох талаар. 

Авто тээврийн тухай хуульд нэмэлт, өөрчлөлт оруулах тухай 2008 оны 12-р сарын 19-ний өдрийн  хуулиар дээр дурдсан тусгай зөвшөөрлийг авто тээврийн асуудал эрхэлсэн төрийн захиргааны байгууллага буюу Засгийн газрын хэрэгжүүлэгч агентлаг, авто тээврийн газар олгож байхаар болсон. Авто тээврийн газар нь шинээр зохион байгуулагдсанаасаа хойш одоогоор тусгай зөвшөөрөл нэгийг ч олгоогүй байна. Яамнаас тусгай зөвшөөрлийг олгож байсан бөгөөд хот хоорондын нийтийн тээвэр, шуудан тээврийн үйлчилгээнд 39 аж ахуйн нэгж тусгай зөвшөөрөл авч Авто тээврийн газартай үйлчилгээний гэрээ байгуулан 48 чиглэлд ажил үйлчилгээ эрхлэн гүйцэтгэж байна.

Жуулчин тээврийн үйлчилгээ эрхэлдэг аж ахуйн нэгжид тусгай зөвшөөрөл олгох, бэлтгэл ажлыг хангасан бөгөөд одоогоор аж ахуйн нэгж байгууллагуудаас тусгай зөвшвөөрөл авах хүсэлт ирээгүй байна. Авто тээврийн хэрэгсэл, техникийн хяналтын үзлэг  хийх тусгай зөвшөөрлийг Улаанбаатар хотод 6, хөдөө орон нутагт 22, нийт 28 байгууллага авч ажил үйлчилгээ явуулж байна. Техникийн хяналтын үзлэг оношлогоонд бүх тээврийн хэрэгслийг хамруулах, холбогдох дүрэм, журам стандартын шаардлага хангаагүй тээврийн хэрэгслийг замын хөдөлгөөнд оролцуулахгүй байх чиглэлээр Замын цагдаагийн газартай хамтран ажиллаж байна.

6.Тээвэрчид, тээврийн байгууллагын эрх ашгийг хамгаалах, шударга өрсөлдөөнийг бий болгохын тулд тээвэрлэлтийн зай, ачааны төрлөөс нь хамааруулж, ачаа, зорчих тээвэрлэлтийн жишиг тарифыг авто тээврийн асуудал эрхэлсэн төрийн захиргааны төв байгууллага баталж байх талаар.

Зам, тээвэр, аялал жуулчлалын сайдын 2008т оны 9-р сарын 8-ны өдрийн 136-р тушаалаар авто тээврийн жишиг тарифыг баталсан бөгөөд хот, хоорондын зорчигч тээврийн үйлчилгээний тарифыг аж ахуйн нэгж байгууллагатай зөвшилцөж, тогтоохдоо уг жишиг тарифыг мөрдлөг болгож байна. Анхаарал тавьсанд баярлалаа.

Д.Дэмбэрэл:-БАттулга сайдад баярлалаа. Нэгдсэн хуралдаан дээр асуулгад хариулах хугацаа 5 минутаас илүүгүй, гишүүд асуулгын хариулттай холбогдуулж асуулт асуух хугацаа 3 минутаас илүүгүй байна гэсэн УИХ-ын чуулганы хуралдааны дэгийн хуулийн дагуу явж байгаа.  Асуулгын хариулттай холбогдуулаад гишүүдээс асуух асуулттай гишүүд байна уу? Батхүү гишүүнээр асуултыг тасаллаа. Ганбямба гишүүн асуултаа асууя.

Н.Ганбямба:-Асуулга доторх 6 зүйлтэй холбоотой юм. Хамгийн гол нь хотод хот хоорондын тээвэртэй холбоотой энэ тээврийн товчоод гэж хуучин нэрээр явдаг. Одоо яг жинхэнэ шинэ нэр нь ямар нэр болчихсон байна. Энэ товчоодын үйл ажиллагааг жаахан хөнгөвчлөхгүй бол орон нутгаас Улаанбаатар луу ялангуяа орон нутгийн иргэд зорчиход маш их асуудал үүсдэг. Энэ талаар ямар арга хэмжээ авагдаж, хийгдэж байгаа юм бол гэж тодруулах гээд байгаа юм. Тухайлбал, янз янзын өө хардаг юм билээ л дээ, жолооны үнэмлэх, элдэв юмныг нь үзэж харж байгаад нэг өө харах юм бол хэдэн төгрөг, түмпэн сүү, хонины гулууз мах хүртэл авч байсан түүх байдаг юм. Дорнодоос Талийгаач Зориг нэг баахан тийм пакттай ирээд, би Хэнтийгээс нэг баахан пакттай нэг хэсэг татан буулгаж байсан юм. Тэр өндөрлөгүүдийг нь ашиглаад гоц халдвартын үед ашиглах боломж бий гэж үзэж байсан юм.

Гэтэл дахиад сэргэчихсэн байна гээд. Маш их хүнд суртал байдаг юм шүү дээ. Сайд бол сайн мэдэхгүй байх, яамныхан чинь хэр мэддэг юм бол? ер нь тэнд Улаанбаатарын номертой машинууд бол зогсохгүй өнгөрч байна. Ер нь яг нарийндаа хөдөөний номертой машинуудыг янз бүрээр дарамталдаг. Энэ нэг тээврийн товчоодуудын үйл ажиллагааг журамлаж өгөөч. Зүүн талаас явж байгаа бол Хэрлэнгийн гүүрэн дээр, дахиад 22-ын товчоон дээр хоёр давхар гүний гааль шиг юм нэвтэрч өнгөрдөг юм. 

Дээрээс нь энэ зам дээр нэг зам дээрээс хоёр татвар аваад байгаа юм. Би сая энэ мэдээллийг сайн мэдсэнгүй, өрөөндөө орхичихож, нэг зам дээрээс хоёр талон над байгаа л даа, Сэлэнгэ аймгийн нутаг дээр Дархан-Уул аймгийн нутаг дээр нутгийн иргэдийн төлөөлөгчдийн хурлын шийдвэртэй холбоотой юм байгаа юм. Хоёр талоноор 500, 500 төгрөгөөр давхар өгөөд явчихдаг.  Нэг юман дээр нэг л татвар байх ёстой. Гэтэл нэг зам дээрээс улсын чанартай замаас татвар авна гэсэн нэг эрх зүйн акт ярьдаг шүү дээ. Тэрнийхээ дагуу нэг 500 төгрөг авдаг юм шиг байгаа юм. Тэгээд Улаанбаатар луу орж ирэхээр 3 дахь татвар нь дахиад ороод ирнэ, 22-ын товчоо, Баянзүрх дээрээс дахиад 500 төгрөг авдаг юм. Яагаад гэвэл Улаанбаатарын чинь замыг сайжруулах гэж байгаа гэдэг нэрээр  бөөн донсолгоотой юм байгаа шүү дээ. Тэгээд энэ хүнд суртлуудыг яаж арилгах вэ? энэ талаар холбогдох тээвэр хариуцсан яам юм хийж байна уу, үгүй юу гэж сонирхоод байгаа юм. Энэ бол ер нь үндсэндээ маш том хүнд суртал бий болгочихсон байдаг юм. 

Дээрээс нь асуулгад бараг байхгүй байна даа, төмөр замын менежментийг сайжруулах юм бол монголын эдийн засагт уг нь нэмэр болохоор юм байдаг юм. Даанч менежмент байхгүй, Манжуураар бараг модоо тээгээд, Казахстанаар түүхий нефтээ тээдэг, манай төмөр замаар өчүүхэн ачаа явдаг ийм менежмент муутай болчихсон байгаа юм. Энийг ч гэсэн бас асуулгын явц дунд давхар хөндье гэж бодож байна.

Д.Дэмбэрэл:-Баттулга сайд хариулъя. Асуулгатай холбогдуулаад Засгийн газрын зүгээс чуулганы хуралдааны ажиллагаанд Пүрэвдорж-ЗТБХБ-ын дэд сайд, Гансүх-дэд сайд, Бат-Эрдэнэ-ЗТБХБЯ-ны төрийн нарийн бичгийн дарга, Наранпүрэв-ЗТБХБЯ-ны зам тээврийн бодлогын газрын дарга, Энхтөр-авто замын газрын дарга, Цэнгэл-тээврийн газрын дарга, нэргүйбаатар, Наранцэцэг, Зориг нарын хүмүүс оролцож байна.

За сайд хариулъя.

Х.Баттулга:-Тээврийн товчооны тал дээр байдал хүндрэлтэй байж байгаа. Баруун зүүн талдаа байж байгаа, хойд зүг рүүгээ байж байгаа. Манай яамныхан бол энэ тал дээр тодорхой хариулчих. Хүнд суртлыг арилгах тал дээр нэлээн ажлууд хийгдээд явж байгаа юм байна лээ. Өөрсдийн байр гэж юм байхгүй. Баруун тийшээ явдаг хот хоорондын тээвэр дээр, өөрөө түрүүнд тээврийн товчоо гэж ярилаа, байр нь түрээсээр байдаг байхгүй юу. Тэр тал дээр Энхтөр хариул даа.

Б.Цэнгэл:-Урд нь тээврийн товчоо гэж байсан, одоо ямар нэртэй болсон бэ гэж. Одоо авто вокзал гэж нэртэй байгаа. Түрүүнд сайд бас хэлсэн. Хот хоорондын зорчигч тээврийн 51 чиглэлд 36 аж ахуйн нэгжийн 754 тээврийн хэрэгсэл өнөөдөр 21 аймагт, дээрээс нь сумдууд ороод 51 чиглэлд зорчигч тээврийн үйлчилгээ явуулж байгаа юм. Энэ зорчигч тээврийн үйлчилгээг Улаанбаатар хотоос үндсэндээ 2 цэгээс явуулж байгаа. Баруун, зүүн гэж ерөнхийд нь ангилж үзэж байгаа. Энд нэг нь зүүн зүгийн аймгууд руу явж байгаа нь Баянзүрхийн товчоо гэж байгаа. Нөгөө тал нь Эрдэнэт, Дархан, Сэлэнгэ, цаашаа явахаар Сонгинохайрхан авто вокзалаас явж байгаа.

Бид үнэхээр байр савны хувьд хүрэлцээ муутай. Сонгинохайрханы авто вокзал гэхэд л хувийн аж ахуйн нэгжтэй хамтарч, зөвхөн 1 давхрын өөрт оногдож байгаа хэсгийг нь худалдаж авсан. Тэр нь гэхэд өнөөдрийн байдлаар өөрийн гэсэн автобус зогсох зогсоолгүй,тэр зогсоол нь тухайн аж ахуйн нэгжийн өмч байдалтай явж байдаг. Тэнд нь тохижилт үйлчилгээний ажил хийх гэхээр хувийн хэвшлийн газар дээр хөрөнгө оруулалт хийх бололцоо байдаггүй. Нөгөө нөхдүүд нь янз янзын юм яриад байгаад байдаг юмнууд байгаа. Бид энэ асуудлыг шийдвэрлэх зорилгоор ерөөсөө Улаанбаатар хот хөгжиж байна. Хот хоорондын зорчигч тээврийн үйл ажиллагаа идэвхжиж байгаа энэ үед Улаанбаатарт бол ямар ч байсан эхний ээлжиндээ Сонгинохайрхан дүүргийн тэр чиглэлд шинэ авто вокзал барих нь зүйтэй гэдэг асуудал тавиад газрын асуудлыг шийдвэрлэж өгөөчээ гээд яамаар дамжуулаад нийслэлийн Засаг даргад асуудал тавьчихаад байж байгаа.

Улаанбаатар хотыг тойрч байгаа 22-ын товчоо, Баянзүрх, Налайхын чиглэлд манайд 3 пост байдаг, энэ 3 пост бол зөвхөн хот хоорондын зорчигч тээврийн үйл ажиллагаагаа хянах зорилготой, манай авто тээврийн улсын хяналтын байцаагч л ажилладаг ийм пакт байж байгаа. 

Товчоон дээр янз янзын хүнд суртал гаргаж байна, янз янзын татвар хураамж нэхэж байгаа асуудал бол ер нь товчоод нийслэлийн иргэдийн хурлын шийдвэрээр ажилладаг. Замын хураамж нь нийслэлийн байгууллагуудаасаа авдаг. Бас хорио цээр, мэргэжлийн хяналт, мал эмнэлэг гэсэн их олон байгууллагын төлөөлөл тэр товчоод дээр ажиллаж байдаг юм. Бид бас энэ асуудал дээр шүүмжлэлтэй хандаж байгаа, энэ асуудлыг цэгцлээчээ гэж холбогдох байгууллагад нь асуудлыг тавьж байгаа.

Манай зүгээс энэ товчоодынхоо байрлалыг боловсронгуй болгох, нэн ялангуяа энэ байршлыг компьютерийн нэгдсэн сүлжээнд холбох асуудлыг шийдвэрлэчихээд явж байгаа.

Д.Дэмбэрэл:-Сүхбаатар гишүүн асуултаа тавья
Ж.Сүхбаатар:-Сонгогчидтойгоо уулзаад, иргэдтэйгээ уулзаад явахад, өнгөрсөн онд бас уулзаж байхад авто тээврийн асуудалтай холбогдолтой асуудлууд ярьж байсан. Одоо яг ямар байгааг мэдэхгүй байгаа учраас тодруулж асууя. Дархан-Улаанбаатарын чиглэлд манай Дарханы чиглэлд авто вокзал гэж байгаа. Бүрэн гүйцэд дуусаагүй байгаа байх, та бүхэн барилгын ажил, зураг төслийнх нь ажлыг хийж байгаа байх. Тэнд албан ёсны бүртгэлтэй, эндээс Улаанбаатараас хүмүүс шахаад байдаг, хэдүйн өөрсдийнх нь таньж мэддэг улсууд, нэг компани ингээд үйл ажиллагааг нь эрхлээд явдаг, бусад Дарханы ажилгүй хэцүү байгаа улсууд бас нэг бор хоногийнхоо хоолыг талхыг залгуулж Улаанбаатар-Дарханы хооронд хөнгөн тэргээр, суудлын тэргээрээ бас хүн ачаа зөөдөг. Энэ дээр нэлээд гадуурхдаг гээд маш олон арван машинтай жолооч нар зөвшөөрөлгүй, тэрэнд нь хамрагдаж чадахгүйгээс болж явж чадахгүй байна гэдэг ийм асуудал их гаргаж байсан. Одоо энэ байдал яаж зохицуулагдсан бэ? сүүлийн үед Дархан руу явж байхад автобуснууд их явдаг болсон байна. Тэр улсуудын тухайд та бүхэн яаж ойлголцож, тэр улсуудыг ажлын байрыг нь зохицуулсан бэ гэдэг нэг ийм асуудал байна.

Хоёрт, тээврийн товчооны асуудал дээр Замын санд орж байгаа энэ мөнгөний зориулалт ямар хэлбэртэй явж байна вэ? сая Цэнгэл дарга хэлж байна л даа, нийслэлийн иргэдийн хурал ийм хураамж тогтоочихдог гэж. Ер нь татварын ерөнхий хуулиар чинь татвар гэдгийг чинь хураамж, төлбөр, татвар гээд ингээд хувааж байгаа шүү дээ. Энэ хураамжийг тогтоох эрхийг чинь зөвхөн УИХ-д олгочихсон. Тэгээд УИХ-аас эрх шилжүүлсэн тохиолдолд л энэ эрхийг эдэлдэг ийм ёстой. Энд тэнд тээврийн байна уу? бусад үйлчилгээний хураамжуудыг бий болгоод байгаа асуудал дээр Зам, тээвэр, аялал жуулчлалын яам ямар байр суурьтай байгаа юм бэ? энэ хураамж чинь татвар шүү дээ. Татварыг хуулиар л бий болгох ёстой. 

Дарханд ороход ч гэсэн 500 төгрөг авдаг л даа, би дандаа 500 төгрөгөө төлдөг, дарханд орох болгондоо, ажлаар явах болгондоо. Тэгэхээр энэ мөнгө маань орон нутагтаа яаж үлдэж байгаа, та хэд анхаарал тавьдаг уу? нөгөө талаас та бүхэнд өнгөрсөн онд билүү, уржнан жил Засгийн газар дээр хураамж авдаг постуудын тоог хэд хэдээр нэмсэн байж байгаа. Энэ болгоны чинь мөнгө хөрөнгө юунд зарцуулагдаж байна. Зөвхөн тэр ажиллуулж байгаа хүмүүст зарцуулагдаж байна уу, үгүй юу? 

Заавал даатгах даатгалын эрсдэл, нөхцөлийн талаар зохицуулсан зохицуулалт байхгүй байна. Энэ асуудлыг зохицуулсан хууль батлагдан гараагүй байна гэж байна. Энийг зохицуулах хуулийг та бүхэн бэлдэж байна уу? энэ хууль, хариуцлагын заавал даатгах хууль чухал шүү дээ. Энийг хийж байна уу, үгүй юу?

Д.Дэмбэрэл:-Сайд хариулах уу?

Б.Энхтөр:-Зам ашигласны төлбөр авч байгаа. Энэ бол авто замын тухай хуулиар ингээд авто зам ашигласан төлбөрийг авч байна гээд ингээд заачихсан хуультай.Энэ бол зүгээр яг татвартайгаа дүйцэж үзэх юмуу, татвар гэж үзэх юмуу, ер нь зам ашигласны оронд нь авч байгаа ийм хураамж юм. Энэ Засгийн газрын тогтоолоор улсын чанартай авто замаас авто замын тухай хуулийн дагуу улсын чанартай авто замаас төлбөр авах асуудлыг Засгийн газрын тогтол гараад журамлачихсан. Энэ дээр одоогоор 16 цэг дээр хурааж байгаа. Энэ 16 цэгээс жилд 700-800 сая орчим төгрөг ордог. Энэ төгрөгний  зохих хэсэг нь тэнд ажиллаж байгаа улсуудынхаа зардлыг нөхөхөд зарцуулагдаад, үлдсэн нь ерөөсөө л улсын замын санд, улсын төсвийн дандсанд л орчихдог. 700, 800 сая төгрөг тэр чигээрээ Замын санд нэг ч төгрөг тухайн газраа үлдэлгүй ороод эргээд тэндээсээ үйл ажиллагааныхаа зардлын санхүүжилтийг тэр дотроосоо эргээд Улсын замын сан дотроосоо эргээд авчихаж байгаа.

60-аад орчим хувь нь улсын төсөвт орж байгаа, 40-өөд хувь нь нөгөө улсуудынхаа зардал. Би зөвхөн улсын чанартай замыг л ярьж байна. Улсын чанартай зам дээр 16 цэг ажиллаж байгаа. Энд 90 орчим хүн ажилладаг. Тэр улсуудын зардалд 40 орчим хувь нь үлдээд, бусад нь орчихож байгаа.

Энэ дээр Сүхбаатар гишүүн ч хэллээ, түрүүнд Ганбямба гишүүний асуултанд бас гарсан. Энэ давхардаад байгаа нэг их олон цэг дээр хураагдаж байгаа юм шиг харагдаад байдаг. Энэ тийм байдал байгаад байгаа юм. Орон нутаг, иргэдийн хурал өөрсдийнхөө аймгийн төвд явж байгаа машинаас татвар авч болно гээд Авто замын тухай хуульд байдаг. Энэ дагуу иргэдийн төлөөлөгчдийн хурал өөрсдөө ийм татвар авах юмыг тогтоочихоод, тэгээд Дархан хотод байгаа Сүхбаатар гишүүний ярьж байгаа аягүй бол тэр байх. Дархан хотод байна, Улаанбаатар хотод 4 цэг дээр байна, бусад аймгийн төвүүд ч ингээд байгаа. Энэ аймгууд өөрсдөө тогтоогоод хураагаад байгаа ийм юм гараад байгаа, давхардуулж хураагаад. Тэр нь зөвхөн орон нутгийн замын санд л мөнгө нь ордог байх, тэр нь аймгийн иргэдийн хурлын шийдвэртэй аймаг ингээд гаргадаг. Энэ нь улсын чанартай зам дээр өөрсдөө постоо гаргаж хураагаад байгаа юмыг болиулах талаар сүүлийн 2 жил, 3 жилд нэлээд хөөцөлдсөн, улсын мэргэжлийн хяналтын газраас торгууль тавиад ингэдэг, дүгнэлт гардаг, ерөөсөө хэрэгжиж өгдөггүй. 50 мянган төгрөг, 100 мянган төгрөгөөр торгуулчихаад нөгөө татвараа эргээд хураагаад байгаад байдаг ийм юм байгаа.

Энэ орон нутгаас гарсан цэгүүд нэмэгдээд байгаа учраас их олон цэг дээр хураагаад байгаа юм шиг ийм бухимдал улсуудад төрүүлдэг ийм юм бий болоод байгаа юм. Энэ бол бас цаашдаа журамлах л шаардлагатай эд байх.

Б.Цэнгэл:-Дархан-Улаанбаатар хотын хооронд явж байгаа хот хоорондын зорчигч тээврийн үйлчилгээний талаар асууж байна. Тэгэхээр өнөөдрийн байдлаар Дарханд хоёр талаасаа Дархан хотоос Монхөлөг гэж компани явж байгаа, 16 том автобустай, Улаанбаатар талаасаа Тээвэр ачлал гэж компани явж байгаа. 23 том оврын автобустай. Өөрөөр хэлбэл, энэ автобусны суудал нь 45 хүртэл хүний суудалтай ийм автобусаар үйлчилж байгаа л даа. Ер нь манай яамнаас барьж байгаа бодлого юу вэ гэхээр энэ асфальтан замтай, аймаг, хотууд руу том оврын автобусаар үйлчлэх нь зүйтэй юмаа гэсэн ийм бодлого барьж байгаа юм. 

Та бүхэн мэдэж байгаа байх, ер нь сүүлийн үед микро автобусууд хулгайгаар зөвшөөрөлгүйгээр зорчигч тээврийн үйл ажиллагаа хийж байгаа таксинууд аваарь осол их гаргаж байгаа, нэн ялангуяа Дархан, Эрдэнэтийн зам дээр их осол гарч байгаа. Сүүлийн үед бид судалгаагаар иргэд том оврын автобуснуудаар үйлчлүүлэх сонирхол нь их нэмэгдсэн байж байгаа. Аюулгүй талаа ч бодсон, тохь тухаа ч бодсон. Энэ бол зөв зүйтэй бодлого байхаа гэж бодож байгаа. 

Тэр хүмүүсийн амьжиргааны тухай асуудал бол өөр асуудал байх гэж бодож байгаа. Дарханд микро автобуснууд, хувийн жижиг такси маягийн тийм жижиг машинууд их байдаг л даа. Тухайн хүмүүсээс бид ч гэсэн адилхан таксины үйл ажиллагаа эрхлэмээр байна гэдэг санал хүсэлтүүд тавьдаг юм. Энэ нь бид тухайн үед зохицуулаад явж байсан юм бий. Тэгэхдээ Раш сайдын үеийн нэг тушаал байдаг юм. Хот хоорондын замд том оврын, дунд оврын автобусаар үйлчилгээ хийнэ. Жижиг ийм оврын таксинуудыг явуулахгүй гэсэн ийм тушаал өнөөдөр хүчин төгөлдөр явж байгаа л даа. Цаашдаа тухайлбал жижиг таксинууд, микро автобуснуудыг хот хоорондын тээвэрт явуулах юмуу, үгүй юмуу гэдэг асуудлыг бас бодлогын хэмжээнд яамтайгаа ярьж байгаад тодорхой шийдвэр гаргах асуудлыг ярьж болох байх гэж бодож байгаа.

Даатгалын тухай бас асуудал ярьсан. Манай авто тээврийн тухай хуульд нэмэлт, өөрчлөлт орсон. Авто тээврийн тухай хуульд нэмэлт, өөрчлөлт орсон өөрчлөлтөөр амь даатгал гэж ярьдаг юм бид нар. Амь даатгалаа заавал ч үгүй хийнэ. Энэ бол тухайн зорчигч билет худалдан авснаар шууд даатгал нь үйлчлээд явчихна гэдэг ийм заалт Авто тээврийн тухай хуулинд нэмэлт, өөрчлөлтөөр орж баталгаажсан байгаа.

Д.Дэмбэрэл:-За Бат-Эрдэнэ

Ж.Бат-Эрдэнэ:-Заавал даатгалын тухай асуудлыг түрүүний Засгийн газрын үед Мөнх-Оргил сайдыг Хууль зүйн дотоод хэргийн яамны сайд байх үед асуудлаа дэвшүүлэгдээд хуулийн төсөл санаачлагдаад явсан. Энэ хууль маань дахин эргэж харъя гэсэн байдлаар буцсан. Энийг дахиж Хууль зүйн яамнаас эргэж оруулж гаргана гэсэн ийм төлөвлөгөөтэй байгаа гэж ойлгож байна.

Д.Дэмбэрэл:-Батбаяр гишүүн асуултаа тавья
Н.Батбаяр:-Нэгдүгээрт, түрүүнд зарим гишүүд ч хөндчихлөө. Хөдөөний дугаартай машинуудыг хотод төв суурин газар журамлаад байдаг учраас, журамлаад ч юу байхав дээ гадуурхаад байдаг учраас манай орон нутгийн ард иргэд машин авчихаад дугаар авахдаа хотын дугаар аваад байгаа юм. Энэ нь орон нутагт хохиролттой тусаад байгаа юм. Яагаад гэвэл авто машинаас авдаг татвар бол орон нутагтаа ордог, гэтэл хотын дугаартай учраас тэр татвар нь хот руу явчихаж байгаа байхгүй юу даа. Тэгэхээр энэ бол сум орон нутгийн төсөвт нөлөөлж байгаа асуудал болж хувирч байгаа байхгүй юу. 

Тийм учраас орон нутгийн дугаартай машинуудыг төв суурин газар дээр журамладаг, дарамталдаг асуудлыг хэзээ зогсоох вэ, энэ асуудал дээр танай байгууллага юу бодож байна? Арьс өнгөөр ялгаварлан гадуурхахтай адилхан хөдөө хотоор нь ялгаварлан гадуурхдаг байр сууриа хэзээ болих юм бэ?

Хоёрдахь асуулт, сая хот хоорондын тээврийн асуудал яригдаж байна л даа. Хот хоорондын тээвэр дээр тендер шалгаруулахдаа дандаа хотын компани шалгаруулаад байх юм. Та нар хотод тендер шалгаруулалтаа хэзээ зохицуулж болох юмуу? Яагаад гэвэл жишээлбэл, Архангай руу явж байхад Архангайн тендерт ч бас орон нутгийн компаниуд оролцмоор байна шүү дээ. Гэтэл хотод шалгаруулдаг, хотынхон авчихдаг. Орон нутгийн компаниуд оролцож чадахгүй байгаа байхгүй юу. Зохистой харьцаа барихын үүднээс 50, 50 хувиар нь. 50 хувь нь орон нутгийн тээврийн компани гүйцэтгэдэг, 50  хувь нь хотын компани гүйцэтгэдэг, тэрнийгээ зохицуулахын тулд тендерээ төв дээрээ нэг тендерээ зарладаг, орон нутаг өөр тендер зарладаг энэ зохицуулалтыг хийж болохгүй юмуу?

Дараагийн асуудал, орон нутгийн тээвэр дээр микро автобус нэлээн ачаалал авч байгаа шүү дээ. Тэгэхээр та нар микро автобусыг шахах бодлого баримталж байгаа гэж хэлж байна л даа. Тэд чинь хувь хүмүүс, өөрсдийнхөө хөрөнгө мөнгөөр микро автобус авчихаад бас нэг ахуй амьдралдаа 5 төгрөгний орлого болгочихоод хүн арддаа үйлчилгээ үзүүлэх гэж байгаа улсууд шүү дээ. Тэгвэл та нар шахах бодлого барих юм бол тэр улсуудад ямар нөхөн төлбөр олгох вэ? энэ чинь тодорхой хэмжээгээр хувийн өмч рүү халдаж байгаа хэрэг шүү дээ. Хэрвээ хувийн өмч рүү халдаж байгаа юм бол тэднээс ингэж өөрчлөлт орно шүү, тийм учраас бэлтгэлтэй байгаарай ч гэдэг юмуу, тэр улсууд бас өөр бизнес рүү, салбар луу шилжих бололцоог нь олгох юм байхгүй бол нэг л өдөр хаагаад хаячих юм бол тэр хүмүүсийн амьдрах орчинг байхгүй болгох гэж байна шүү дээ. Энэ асуудал дээр ямар бодлого баримталж байна?

Дараагийн асуудал, үнэмлэхний асуудал байна. Жолооны үнэмлэх. Байсхийгээд сольчих юм, дахиад сольчихоод зарим улсууд авч чадахгүй байна гэж ярих юм. Жолооны үнэмлэхээ болихдоо та нар нэг мөр дахин солигдохооргүй хийчихэж болдоггүй юмуу? энэ жолооны үнэмлэхийг уншигддаг байх ёстой байна. Орчин үед чинь ямар зуунд бид нар, мэдээллийн зуунд амьдарч байгаа шүү дээ. Гэтэл манай жолооны үнэмлэх уншигддаггүй. Уншигддаггүй учраас мэдээлэл дамжуулдаггүй. Мэдээлэл дамжуулдаггүй үнэмлэх гэдэг чинь үндсэндээ цаастай адилхан юм болчихож байна шүү дээ. Энийгээ хэзээ өөрчлөх юм бэ? Дугаар байсхийгээд сольдог. Тэгвэл дугаар солихгүйгээр хийчихэж болохгүй юу? цаашдаа дугаар нэг мөсөн хийнэ гэх юм бол дугааруудаа чиптэй хийчихэж болохгүй юу. Чиптэй байх юм бол шууд цагдаа дээр уншигч байж байгаа. Машин зогсохгүй зугатаалаа гэхэд пад гээд л уншчихна шүү дээ. Энэ рүү ороочээ. Тэгэхдээ нэг л удаа хийх хэрэгтэй, энийгээ төрийн зардлаар хийх хэрэгтэй.  

Тэгэхгүй бол үнэмлэх сольдог, жолооч нар хохирдог, номер сольдог, жолооч нар хохирдог, энийгээ болих хэрэгтэй. Энийгээ төрийн бизнес хийхээ больчих. Нэг л удаа хийчих, тэрнийгээ төрийн зардлаар хийчих гэж хэлэх гэж байна.

Дараагийн асуудал, нэгэнт Зам тээврийн яамныхан орж ирсэн юм чинь асуухгүй бол болохгүй нэг асуудал байна. Баруун тийшээ явж байгаа зам, Лүнгийн зам хэзээ ашиглалтанд орох вэ? та минь ээ. Тэр олон салаа зам маань хэзээ нэг салаа зам болох вэ? хугацаа хэлж өгөөч.  Баярлалаа.

Д.Дэмбэрэл:-Өнөөдөр чуулганы ажиллагаатай Баянзүрх дүүргийн 21-р хорооны иргэд танилцаж байна. Ц.Батбаяр гишүүний урилгаар. Ингээд иргэдэд ажлын амжилт, эрүүл энх, сайн сайхныг хүсье. /УИХ-ын гишүүд алга ташив/

За асуултанд хариулъя.

Ж.Бат-Эрдэнэ:-Хөдөөгийн номер, хөдөөгийн иргэд маань хотын номер авдаг, энэ нь нэлээн тархсан, газар авсан байгаа. Тэгэхээр энийг нэгдүгээрт, номерийг Хууль зүй, дотоод хэргийн яамны харьяанд замын цагдаагийн газраас олгож байгаа. Нөгөөтэйгүүр ерөнхийдөө тээврийн бодлогыг авах гэдэг үүднээсээ бид нар энэ дээр нэлээн эртнээс тэмцэж ирсэн юм. Түрүүнд товчоонууд байсан гэж. Тэр товчооонууд дээр үнэхээр манай тээврийн хүмүүс гардаг. Тээврийн байцаагч нар гардаг. Тээврийн байцаагч нар дарамталдаг тиймэрхүү юм үзэгдэл дээр үед байсан. Одоо бол үндсэндээ энийгээ таслан зогсоосон гэхэд хэлж болно. Тэр хүндрэл учруулаад байгаа, Ганбямба гишүүний хэлээд байгаа асуудлууд бол голдуу мэргэжлийн хяналтын байгууллага, хорио цээр гэсэн энэ хүмүүс дээр бас нэлээн эрх мэдлээ давуулан хэтрүүлээд байгаа, энэ хүндрэл учраад байгаа юм. Энэнээс болоод магадгүй хөдөөнийхөн маань хотын номер авчихвал шалгуулдаггүй гэсэн ийм ойлголт аваад ингээд яваад байгаа.

Энэ дээр яамны хэмжээнд болоод агентлагийн тээврийнхээ бодлогын хүрээнд ямар ч байсан бид нар тухайн иргэн бол тухайн орон нутгийнхаа номерийг авдаг. Тэндээ татвараа төлөөд, тээврийн хэрэгслийнхээ татварыг төлдөг байх ёстой гэсэн ийм зарчмын шаардлагыг бид тавиад явж байгаа. Энийг Замын цагдаатай хамтарч хийх нь зүйтэй байхаа гэж бодож байгаа.

Хот хоорондын  тээврийн тендер. Энийг бас бид нар нэлээн эртнээс хийж ирсэн. Өөрөөр хэлбэл, тээврийн тухай хуулиндаа орон нутаг руу явах замыг тээврийн төв байгууллага, төрийн захиргааны төв байгууллага тодорхойлно гэж байгаа. Өөрөөр хэлбэл, тухайн аймаг руу явж байгаа уулынхаа урдуур, хойгуур явах гэдэг энэ маршрутаа тогтооно. Дээрээс нь ийшээгээ явж байгаа тээврийн хэрэгсэл ямар тээврийн хэрэгсэл байх вэ гэдгийг тодорхой стандартын хэмжээнд бөгөөд тээврийнхээ бодлогын хэмжээнд том оврын автобус байх уу, эсвэл микро явах уу, эсвэл фургон явах уу гэдгийгээ бид тодорхойлж байгаа. Ингээд энэ урсгалаа тооцож үзээд, өөрөөр хэлбэл, Хэнтий аймаг руу төдий хэмжээний зорчигч урсгал байх юм байна, энд бол төдий хэмжээний автобус явна, өөрөөр хэлбэл, 10 автобус явдаг бол таны хэлсэнчлэн бид нарын одоогийн бодож байгаагаар 10 автобусны 5 автобусыг нь орон нутгаасаа та бүхэн ямарваа нэгэн тендерээр компаниа шалгаруул, 10 автобусыг нь бид энд хотынхоо компаниудыг шалгаруулаад солбиулаад явуулъя гэсэн бодлогыг барьж байгаа.

Гэхдээ энэ дээр тухайн аймаг, нутгаас өнөөдрийг хүртэл бас тодорхой хэмжээнд яг тэр стандартыг  хангасан аж ахуйн нэгж, автобустай, тээврийн  хэрэгсэлтэй аж ахуйн нэгж зарим нэгэн газраас гардаг. Зарим нэгэн газраас шаардлагын хэмжээнд гардаггүй болохоор ихэнх нь Улаанбаатар хотоос явж байгаа. Гэхдээ таны хэлсэнчлэн энийг цаашдаа тэр бодлогыг барина, хоёр талаасаа. Нэгэнт тухайн аймаг, орон нутаг руу явж байгаа бол аймаг, орон нутгийн эрх ашиг, тэдний тээвэрлэх нөхцөлийг нь бүрдүүлнэ гэсэн ийм бодлого барьж байгаа.

Микро автобуснуудыг шахна гэдэг маань бүр ингээд ил тодоор хасна гэсэн үг биш л  юм л даа. Нэгдүгээрт, бид нар түрүүнд ярьсанчлан стандартаар тодорхой хэмжээний стандарт тогтоогоод өгчихөж байгаа юм. Ийм стандартын автобус, ийм стандартын тээврийн хэрэгсэл байна гээд. Нөгөөтэйгүүр энэ автобуснуудыг зах зээлээ бодоод өнөөгийн эдийн засгийнхаа түвшинг бодоод, хэрэгцээгээ бодоод бид тухайн аймгууд дээр тодорхойлж байгаа. Төдий хэмжээний том автобус явуулъя. Төдий хэмжээний микро автобус явуулъя. Өөр хажуугаар нь түрүүүний яриад байсан таксиг бас явуулъя. Ингэж нэгэнт хэрэгцээнд байгаа бол хэрэгцээгээр нь явуулъя. Хэрэгцээ нь багасаад ирвэл энийг жаахан аль болох сайжруулах тал руу нь явуулъя гэсэн ийм бодлогыг барьж байгаа юм. Гэхдээ микро автобус фургонуудыг тэр бүр шахаагүй, бас тодорхой хэмжээгээр, бага хэмжээгээр оруулаад явуулж байгаа.

Үнэмлэх өгөх асуудал маань Хууль зүй, дотоод хэргийн яамны сайдын эрхийн хэмжээнд явж байгаа. Үнэмлэхний загвар юман дээр Тээврийн яамнаас заавал бодлогын хэмжээнд саналаа өгөөд ингэж явдаг. Таны хэлсэнчлэн уншигддаг байх, номер нь уншигддаг байх, номерон дээрээ тодорхой тэмдэглэгээ юм нь микро элементээр уншигддаг зүйлийг тэмдэглэсэн байх. Энэ оношлогоо маань жилийн турш явагддаг гэсэн ийм бодлогын чанартай юмнуудыг бид хэлж байгаа. Ер нь тээврийн хэрэгслийг оношилдог, тээврийн хэрэгслээ бүртгэдэг, дугаарыг нь олгодог, энэ асуудал нь Тээврийн бодлогын газар дээр байх нь зүйтэй юмуу гээд уг нь хууль гарсан. Зүйрлээд хэлбэл, малчин хүн жишээ нь малаа маллаад, хашаандаа хашаад маллаад жилийн 4 улиралд маллаж байгаад нэг өдөр нэг хүн тууж аваачаад энийг нь тоолоод бүртгээд, танай мал чинь энэ жил төдөн хувь өссөн байна гээд нэг тоо гаргадаг шиг л болчих гээд байгаа юм л даа. Тээврийн хэрэгслээ бид нар ерөнхийдөө тээврийн бодлого маань ямар байх хэмжээнд бас бүртгээд ингээд явбал зүйтэй юмуу гээд хууль гарсан. Энэ хуулиа мөрдөх гээд явж байгаа. Бас жаахан жаахан бэрхшээл байгаа.

Лүнгийн асуудал дээр энэ Лүнгийн барьж байгаа компани Очир төвтэй бид сүүлийн үед дахин гэрээ хийсэн. Гэрээндээ 8 сарын 15-наар бид дуусгах төлөвлөгөөтэйгээр тусгаад явж байгаа. Гол асуудал бол хөрөнгийн асуудал байгаа. Хөрөнгийн асуудал бол миний тавьсан асуудал бол төлөвлөгөөг бид нар ямар нэгэн байдлаар зохиож болно. Гагцхүү энэ мөнгөндөө төлөвлөгөөнийхөө дагуу хийх эдийн засгийн хүчин чадал, мөнгө байна уу гэдэг асуудал дээр нэлээн шахаж ярьсан, ямар ч байсан дуусгана гэсэн ийм амлалт аваад байж байгаа.

Б.Цэнгэл:-Батбаяр гишүүнд хэлэхэд, та үнэмлэхийг боловсронгуй болгож болдоггүй юмуу гэж асуусан. Тэгэхээр энэ асуудал бол хуулиараа бол авто тээврийн асуудал эрхэлсэн төрийн захиргааны байгууллагад гэж хуулинд гараад явж байгаа шүү дээ. Гэхдээ энэ ажил нь Замын цагдаагийн газраас манайд ирээгүй байгаа. Энэ тухай сая манай сайд мэдээлэлдээ дэлгэрэнгүй хэлсэн. Бид ер нь манай дээр ирэх юм байна гэж ойлгоод энэ талын бэлтгэл ажлуудыг нэлээн хийсэн. Тухайлбал, таны яриад байгаа үнэмлэх, ялтсан үнэмлэхний загвар энэ байна. Энэ чиптэй гээд. Энэ дээрээ болохоор энэ жолоочийн үнэмлэх чинь ийм болох юм байгаа юм. Энийг Замын цагдаагийн цагдаа нар, байцаагч нар энийг аваад явж байх юм. Энийг зогсоогоод энд ингээд хийхээр уншигдаад энэ дээр нь тэр цагдаад өөрийнх нь мэдээллүүд нь ирж байх жишээтэй.

Бүр шаардлагатай том мэдээллээ авъя гэвэл энэ төхөөрөмжийг компьютер луугаа холбоод хийгээд, тэр хүний талаар сайнтай муутай бүх л данныг нь авах бололцоотой. Энийг бид манай жолооны үнэмлэхэнд нийцүүлье гэсэн ийм юутай явж байгаа. Манайх өөрийнхөө сүлжээг шинэчлээд 50, 60 сая төгрөгний хөрөнгө оруулалт хийгээд янзалчихсан. Улсын хэмжээний 21 аймагт бид нар онлайнаар холбогдчихсон байж байгаа. Өөрийнхөө компьютерийн хүчин чадал, серверийг нэмэгдүүлсэн. Замын цагдаагаас ирэх бүх ачааллыг бүрэн хэмжээгээр аваад явчих ийм бололцоотой, ийм байдалтай байж байгаа. Байр савны асуудлыг ч гэсэн манай сайдын өгсөн үүргийн дагуу бид бэлдчихсэн байж байгаа.

Одоо ерөөсөө энэ асуудал Засгийн газрын хуралдаанаас хөрөнгө санхүүгийн асуудал ньшийдэгдээгүй байна гээд түрүүний Засгийн газрын хурлаар ороод буцаад татагдсан байгаа. Бид энэ асуудлыг авто тээврийн газрын өөрийнхөө бүтцэд оруулаад цалингийнх нь асуудлыг бас өөрийнхөө төсвийнхөө зардалдаа бас хамруулаад, Замын цагдаа бол энийг 54 хүний хүчээр хийж байгаа юм байна лээ, төвдөө. Манайх бол 46 хүний хүчээр энийг хийчих боломжтой. Өөрийнхөө авто тээврийн хажууд байгаа манай Тискавер гэж төв байгаа. Энийгээ урд нь бас төрийн бус байгууллагад түрээсэлж байснаа цуцлаад байрыг нь суллаад, зориулалтынх нь дагуу яг ашиглахад бэлэн болгочихсон байж байгаа юм л даа.

Түрүүнд бас асуусан,  хөдөө хотын харьцаа ямар байна гэж. Тухайлбал, аж ахуйн нэгжээс гэхэд л 21 аж ахуй, Улаанбаатар хотоос, 15 аж ахуйн нэгж хөдөө орон нутгаас нийт тээврийн хэрэгслийнх нь хувьд аваад үзэх юм бол 839 тээврийн хэрэгслээс 300 гаруй нь орон нутгийн тээврийн хэрэгсэл, хот хоорондын зорчигч тээвэрт явж байгаа юмаа гэдгийг энд бас хэлэх нь зүйтэй байхаа. Баярлалаа.

Д.Дэмбэрэл:-Жолооны үнэмлэх гээд дахин дахин солиод мөнгө саагаад байгаа ч юм шиг учир нь олдоггүй юмаа боливол таарна шүү. Чуулган дээр танилцуулсан, тэрнийгээ баталгаатай болгочихсон юм шиг тарааж тэгж ойлгогдохгүй шүү. Одоо солих юм бол нэг л тэр уншигддаг, олигтой чанартай нэг солиод, тэгээд тэрнийгээ шийдвэл таарна. Энийгээ авчирч тайлбарлачихаад хожим нь зөв юм шиг энийгээ ойлгоод явчихав та нар. Наадах чинь ер нь нэлээн л яриатай шүү дээ. 

Хан-Уул дүүргийн нэр бүхий иргэд төрийн ордон болон чуулганы ажиллагаатай танилцаж байна. Болд гишүүний урилгаар. Иргэдэд ажлын амжилт, сайн сайхныг хүсье. /УИХ-ын гишүүд алга ташив/

Батхүү гишүүн асуултаа тавья.

Г.Батхүү:-Хууль хэрэгжүүлэх үүрэг Засгийн газрын тухай хуулинд тодорхой засан байгаа энийг. Бид нар энд бүгд мэдэж байгаа. Энэ Авто тээврийн тухай хуулинд нэмэлт, өөрчлөлт оруулах тухай хууль 2008 оны 5 сарын 29-ний өдрөөс эхэлж үйлчилж эхэлсэн юм. Өнөөдөр энэ хууль жил болох гэж байна. Албан ёсоор хүчин төгөлдөр болсон хугацаанаас хойш. Энэ хуулийн хэрэгжилт хангалтгүй байгаа учраас би энэ асуулгыг тавьсан юм.

Өнөөдрийн ярьж байгаа асуудал, хариулж байгаа хариултыг  хараад байхаар хууль яагаад хэрэгжихгүй байгаа тухай хүн болгон ярихаас эмзэглэж тойрч давхиж байх шиг байна. Хуулийг хэрэгжихтэй холбоотой тавьсан асуулгын хариултыг би шууд авмаар байна. Нэгдүгээрт, Авто тээврийн тухай хуулийг нэмэлт, өөрчлөлт оруулсан энэ хууль яагаад хэрэгжихгүй байна вэ? яагаад хэрэгжүүлэхгүй байна, яагаад хууль зөрчөөд байна. Хэрэгжүүлэх хуулиа зөрчөөд байгааг би Баттулга сайдаас асуух байх даа, Ерөнхий сайдыг төлөөлж орж ирж хариулж байгаа гэж ойлгож байгаа. Засгийн газрын гишүүдээс асуух ёстой байх. Би уг нь Ерөнхий сайдад асуулга тавьсан юм. Яагаад хэрэгжихгүй байгаа, яагаад хэрэгжүүлэхгүй байгаа юм. Тодорхой хариулт авмаар байна.

Хууль хүчин төгөлдөр болсноос хойш 62.583 жолооч бэлтгэгдсэн, хууль бусаар. Энэ хүмүүсийн жолооны үнэмлэх хүчин төгөлдөр үү? Хууль бусаар олгогдсон жолооны үнэмлэх. Энэ хариуцлагыг хэн хүлээх вэ гэдэг хоёр дахь асуултыг асуумаар байна.

Гуравдахь асуудал. Өнөөдөр хуулийг хэрэгжүүлэх талаар Засгийн газрын байгууллагуудаас хангалтгүй ажиллаж байна гэж хэлмээр байна. Саяхан би Дундговь аймагт очоод ирлээ. Дундговь аймгийн Засаг дарга захирамж гаргаж, тухайлбал, авто тээврийн тухай хуулийн 7.1.4-ийг зөрчиж, Дэлхийн банкны зээлээр авсан авто тээврийн агентлагийн өмч, төрийн өмчийн мэдэлд байгаа оношилгооны төвийг хүлээж авч даргыг нь ажлаас нь халж, орон нутгийн өмчид шилжүүлсэн байх юм. Тэгээд хуулиараа олон улсын болон хот хоорондын зорчигч, ачаа тээврийн үйл ажиллагааг зохицуулах үүрэгтэй орон нутагт байгуулагдсан авто тээврийн төв гэж хуучин байсан байгууллагаас томилогдсон хүнийг орон нутгийн Засаг даргын захирамжаар ажлаас нь халсан байх юм. Эн эдээр ямар бодолтой байгааг би бас асуумаар байна.

Дараагийн асуудал, оношилгоо гэдэг юмыг бид нар анх эхэлж зээл авч хэрэгжүүлж эхлэхдээ олон улсын жишиг, стандартын дагуу энэ ажлыг явуулах гэж, тэр чанар, стандартын шаардлага хангахгүй байгаа авто машинуудыг сайд бүрэн эрхийнхээ хугацаанд хугацаагий нь тогтоож өгч, улсын үзлэгт байнга хамруулдаг байх ийм бодлын үүднээс бид нар байгуулсан, их хэмжээний хөрөнгө зарсан энд. Жинхэнэ утгаараа ажиллахгүй байна. Жилд нэг удаа даатгалын компаниудад даатгалын мөнгийг төвлөрүүлж өгдөг, тэр байгууллага хэлбэрээрээ сарын дотор, сар хагасын дотор оношилгоо явуулж байгаа нэрийдлээр энэ байгууллагыг яагаад ашиглаад байна?

Өнөөдөр Улаанбаатар хотод хөдөлж байгаа авто машины хичнээн хувь нь оношилгоонд хамрагдсан гэхээр маш өндөр тоо ярьдаг. Явж байгаа машины хэдэн хувь нь өнөөдөр шаардлага хангаж байгаа вэ гээд харахад тэнд бараг 50-иас илүү хувь нь хөдөлгөөнд оролцох шаардлага хангаагүй тээврийн хэрэгслүүд явж байгааг яаж өөрчлөх гэж байна. Уг нь шинэ машин жил хагас, хоёр жилийн дараа үзлэгт орох эрхийг нь олгоод шилэн дээр нь нааж өгөөд явуулдаг. Хуучин авто машин шаардлагатай бол хагас жил дотор ч орж байж болно шүү дээ. Ийм л байлгах гэж, ингэж л байгаль орчин, хүн амынхаа эрүүл амьдрах бололцоо боломжийг нь хангаж өгөх гэж байгуулсан хөрөнгийг даатгалын компани 45 хоногийн дотор мөнгийг нь төвлөрүүлж өгдөг арга механизм болгож ашиглаж байгаа нь юундаа байгааг надад тайлбарлаж өгөөчээ.

Ер нь сая Батбаяр гишүүн эд нар хөндөөд, улсууд. Үнэмлэх солилт, дугаар солилтын асуудал ч гэсэн хууль зөрчигдөж явагдаж байгаа. Хуулиараа тээврийн байгууллага авто машинаа бүртгэдэг болсон. Монгол Улс эхлээд цагдаагийн байгууллага эхлээд хүнээ бүртгэдэг байсан. Тэрнийг нь болиулаад олон улсын жишгийн дагуу, ажлын шаардлага, бүх зүйлээс нь үндэслээд төрийн захиргааны байгууллагууд, орон нутгийн удирдлагын байгууллагууд хүнээ бүртгэдэг болсон. Дараа нь бид нар Авто тээврийн тухай хуулинд нэмэлт, өөрчлөлт оруулаад машинаа бас тээврийн мэргэжлийн байгууллагууд нь бүртгэдэг болгосон. Энэ ажил өнөөдрийг  хүртэл хийгдэхгүй байна. Энэ хууль хэрэгжихгйү байна. Яагаад энэ хэрэгжихгүй байна гэж би асууж байна. Ийм асуултуудад эхлээд хариулт авъя. Дараа нь би бас үг хэлэх хэрэгтэй байх гэж ойлгож байгаа. Асуулга тавьсан учраас.

Д.Дэмбэрэл:-Ерөнхий сайдад асуулга тавьсан байгаа. Асуулгыг Ерөнхий сайд аль сайд хариулахыг сонголт хийж, саналаа ирүүлэх ийм хуулийн заалттай, ингээд Баттулга сайдыг Ерөнхий сайдыг энэ асуулгад хариул гэж томилсон байгаа. Ингээд Баттулга сайд хариулна. За энэ Авто тээврийн хууль яагаад хэрэгжихгүй байна?

Х.Баттулга:-Батхүү гишүүний асуулт бол гол  нь хууль яагаад хэрэгжихгүй байна гэсэн байгаа. Энэ хууль яагаад хэрэгжихгүй байгаа тал дээр сая бас тайлбар хэлсэн. Хэлсэн үгэндээ. 2008 оны 8 сарын 7-ны өдөр ингээд бас ажил хүлээлцэх комисс өнгөрсөн хугацаанд 3 удаа хуралдсан, манай яамны зүгээс байр саваа бэлдсэн байгаа, хүмүүсээ бэлдсэн байгаа, ажиллах хүмүүсийнхээ цалинг бас Засгийн газрын хурлаар оруулж батлуулах гэсэн боловч хэлэлцээгүй байгаа. Мөн Замын цагдаагийн газартай удаа дараа уулзалт хийх гэж очсон боловч ямар ч үр дүнд хүрээгүй гэсэн ийм л хариулт хэлмээр байна. Энэ хооронд явагдсан түрүүнд хэллээ 62.000 хүмүүс шинээр үнэмлэх авсан байгаа гэдгийг. Энэ бол хуулиар хууль бус л үнэмлэх гэж тооцохоос өөр арга байхгүй гэж бодож байгаа.

Оношилгооны тал дээр орон нутгийн Засаг дарга хүн амьтныг сольсон юм байна, тэрнийг манай хүмүүс хариулна биз.

Сая хэлээд байна, оношилгооны үйл ажиллагааг хэрэгжүүлэх гэж нэлээн их хөрөнгө мөнгө зарцуулж,нэлээн том далайцтай үйл ажиллагаа явуулсан гэж. Тийм байна лээ. Ийм оношилгоогоор нь болохоор яг орсон машиных нь тоо өндөр яваад байдаг. Яг зам дээр явж байгаа машин нь 50 хувь нь үнэхээр стандартад нийцэхгүй, нийтийн тээвэрт явахааргүй машин харагдаж байна гэдэг энэ бас үнэн. Тэгээд оношилгооных нь тал дээр, чанарынх нь тал дээр юм байдаг юмуу, хүндээ байдаг юмуу, энэ асуудлыг бас манайхан  хариулах болов уу гэж бодож байна.

Үнэмлэх сольж байна гэдэг нь бас л хууль нөгөө талд үйлчилгээ гарчихсан байхад үнэмлэх солиод байгаа нь бас хууль бус болов уу гэж бодож байгаа л даа.

Цэнгэл хариулах уу, оношилгооны талын юмыг.

Д.Дэмбэрэл:-УИХ бол хууль болгоны цаана газар гаргадаггүй шүү дээ. Гэтэл энд бүхэл бүтэн газар энэ яаманд ажиллаж байгаа юм даа. Тэгээд энэ хууль нь хэрэгжихгүй байна гээд байхаар энэ газар ер нь юу болж байна? За та хариулаад орхи. Уг нь та нар биш сайд л хариулж байх ёстой л доо. Аргаа барахдаа л ийм юм болж байна шүү дээ.

Б.Цэнгэл:-Оношилгооны талаар хариулъя. Оношилгооны талаар Батхүү гишүүний хэлдэг бас үнэн. Үнэндээ бол оношилгоо жилдээ нэг удаа авна гэдэг маань үндсэндээ Улаанбаатар хотод байгаа ер нь тээврийн хэрэгслийг бүртгэх, бүртгэхэд туслалцаа үзүүлэх, нөгөөтэйгүүр татвар авахад туслалцаа үзүүлэх, татварын байгууллагад туслалцаа үзүүлэх ийм хэлбэр лүү шилжчихээд байгаа гэдэг дээр санал нэг байгаа. Бид тодорхой хугацаанд саналаа хэлсээр явсан. Энэ бол оношилгоо гэдэг бол тээврийн хэрэгслийг замын хөдөлгөөнд оролцох баталгааг нь олгох ёстой болохоос биш бусад байгууллагад туслалцаа үзүүлэх байгууллага биш юмаа гээд ингээд 2003, 2004 оны үед бид тодорхой саналуудыг, журмыг боловсруулж байсан. Энэ журмаар тээврийн хэрэгсэл, шинэ тээврийн хэрэгсэл бол орж ирээд номер авахдаа оношилгоонд орно. Бүрэн бүтэн байдлаа шалгуулна, ингээд 2 жилийн хугацаанд дахин оношилгоонд орохгүйгээр явж болохоор. /11.00-12.00 цаг. Ц.Нарантуяа/

Б.Цэнгэл: Анх гаднаас орж ирсэн машин орж ирсэн өдрөө  оношлогоонд орно. Үүнээс хойш дараа жилийнхээ тухайн сарын тухайн өдөртөө багтаж орж байх. Өөрөөр хэлбэл бөөнөөр нь шуургалсан байдлаар үзлэг оношлогоог явуулах биш, графикаар нь  иргэддээ хөнгөвчилсөн байдлаар явуулахаар журам гаргаад олон  улсын жишгээр яваад энэ  маань дэмжлэг авч чадаагүй ээ. Тэгээд энэ буцаад  больсон. Энэ дээр Улаанбаатар хотын захиргаанаас нэлээн хүндрэл, эсэргүүцэл ирдэг. Энэ маань татварын мөнгийг  бөөгнүүлж аваад, үүгээрээ замаа засна гэдэг дээр  бид нар мөнгөө хуримтлуулж чадахгүй байна. Та нарын явснаар явбал энэ мөнгө цугларахгүй, тийм болохоор замын сангаас зам засах мөнгө маань хүрэлцэхгүй гэдгээр эсэргүүцэж энэ санал унасан юм.  Тээврийн салбарын бодлогын хувьд энэ тээврийн хэрэгслийг жилийн турш хийгээд явах нь зүйтэй гэж бодож байна.


Орон нутагт тэр хүн сольсон асуудал дээр сая Засгийн газрын 67 дугаар тогтоолоор тухайн орон нутаг өөрийн гэсэн зам тээврийн байгууллагатай, бүтэцтэй байхаар баталж өгсөн. Тээврийн тухай хуулин дээр тухайн орон нутгийн засаг дарга өөрийнхөө орон нутаг дээр тээврийн үйлчилгээг зохицуулах, зохион байгуулах эрхтэй. Энэ утгаараа тухайн орон нутгийнхаа хэмжээнд сумдын хоорондох тээвэр хот хоорондын тээврийг өөрөө зохион байгуулаад ямар газар тээврээ байрлуулах вэ? ямар газар нь вокзал нь байх вэ? вокзал нь ямар хэлбэртэй байх вэ? тээврийн хэрэгслээсээ ямар үйлчилгээ үзүүлээд, шимтгэл авах вэ гэдгээ өөрсдөө тохироод, өөрсдөө зохион байгуулах эрхтэй.


Одоогийн байдлаар өнөөдрийг хүртэл тээвэр үйлчилгээний төв буюу хуучнаар тээврийн газар, агентлаги маань хийж ирсэн. Учир нь бол тухайн үед орон нутаг дээр энэ зохион байгуулах бүтцийн нэгж нь байгаагүй, боловсон  хүчин дутмаг байсан. Тийм учраас төвөөсөө бид нар зохион байгуулж ирсэн.  Одоо нэгэнт Засгийн газрын бүтцэд аймаг, орон нутгийн бүтцэд зам тээврийн байгууллага байгаа учир энэ байгууллага нь өөрсдөө аваад тухайн орон нутаг дээрээ зохицуулаад, зохион байгуулаад явах ёстой. 


Бид өөрөөр хэлбэл тээврийн энэ байгууллагыг татан буулгах ёстой. Гэхдээ энэ дээр хольж хутгаад байгаа нэг асуудал бол орон нутагт байгаа тээвэр оношлогооны төвүүд бол байдгаараа байх ёстой. Энэ нь дэлхийн банкаар хэрэгжсэн босоо удирдлагатай  аж ахуйн нэгж. Энэ дээр ямар нэгэн  тухайн орон нутгийн оролцоо хоорондоо хэлэлцэж тохирч үйл ажиллагаагаа явуулах, таны түрүүний хэлсэн  7.1.3-ын дагуу үйл ажиллагаагаа явуулах бололцоотой.


Х.Баттулга: Манай яамны зүгээс хуулийг хэрэгжүүлэх гэж удаа дараа оролдлого хийсэн. Ажлын хэсэг байгуулаад ажил хүлээлцэх гээд З удаа замын цагдаа болон холбогдох яам нь үнэхээр хөдөлгөөнд орохгүй байна. Би хэлсэн, байр саваа бэлдсэн, хүмүүсээ бэлдсэн. Хүмүүсийнхээ зардал, цалинг батлуулах гэж оролдсон, бүтээгүй.  Одоо үүний дараа яадаг юм байгаа? Нямдорж сайд хариулбал яасан юм бэ? 


Д.Дэмбэрэл:  Та нар бие бие рүүгээ түлхээд, нэг болохоор хот руу түлхээд, бас нэг болохоор замын цагдаад түлхээд, танайх бүхэл бүтэн яам, дороо автын, замын, төмөр замын том том газруудтай. Ганцхан хуулийг бүхэл бүтэн нэг газар  хариуцаж чадахгүй болохоор энэ Монголд яаж хууль хэрэгжүүлэх болж байна вэ? 


Х.Баттулга: Бид нар замын цагдаагийн  газар дээр З удаа очсон. Гурвууланд нь хаалга мөргөсөн.


Д.Дэмбэрэл: Тэгээд ямар хоёр улс биш дээ, Засгийн газрын хоёр агентлаги шүү дээ. Та нар юун хэлэлцээр хийгээд барахгүй гэж, Улсын Их Хурал дээр ийм хариуцлагагүй юм яриад суугаад байх юм. Нямдорж сайд, энэ одоо юу болж байна вэ? хоёр газар нь хоорондоо хэлэлцээр хийгээд бараагүй, үүнээс болоод хууль нь хохироод байгаа ойлголтыг Улсын Их Хурал аваад байна. Энэ чинь юу болоод байна вэ? Нямдорж сайд.


Ц.Нямдорж: Өнгөрсөн Их Хурлын бүрэн эрхийн хугацаа дуусч байх эгзэгтэй үед хоёр будлиантай хууль Их Хурал баталсан. Нэг нь энэ  Төрийн албаны хуульд орсон өөрчлөлт, одоо хэр дайны будлиан хутгаж байна вэ? Багийн Засаг дарга нарын сонгууль.  Баахан шалгалт явуулсан, дараа нь Цэцийн дүгнэлт гарсан. Нэг сумаас  1.2 сая төгрөг нэхээд үндэслэлгүйгээр шалгалтанд ороод  хохирлоо гэсэн нэхэмжлэл одоо Их Хуралд ирчихээд байж байгаа шүү дээ. Би Төрийн байгуулалтын байнгын хороонд түүнийгээ шилжүүлчихсэн.


Хоёр дахь нь энэ 5 сарын 30-нд гарсан  Авто тээврийн тухай хууль л даа.  Сонгуулийн дараа болбол яасан юм бэ? наадах чинь явдалтай эд шүү. Зардал чирэгдэл их шаардана гэж байхад л бужигнуулж байгаад баталчихсан. Тэгээд энэ Мөнх-Оргил сайдын үед түрүүчийн Засгийн газрын үед хоёр сайдын хамтарсан тушаал гарсан юм билээ. Тэгээд шилжүүлэх барих ажлыг зохион байгуулах утгаар нь.  Тэгээд энэ зам тээврийн нөхдүүд, манай нөхдүүд учир зүйгээ олж чадахгүй байгаа юм. Одоо энэ холбогдох техник хэрэгсэл, элдэв юмтай шилжүүлээд өгчихвөл Замын цагдаагийнхан ажлаа хийхийн тулд 760 сая төгрөг жилийн төсөвт суулгах шаардлагатай байна гэсэн бичиг над дээр ирчихээд, эх үүсвэрийнхээ асуудлыг шийдэж чадахгүй ийм байдалд орчихоод байгаа юм.


Энэ авто тээврийн байгууллага олон жил замын цагдаагийн  гүйцэтгэж байгаа үүрэг, түүнийг дагасан зарим үнэмлэх, талон хөөцөлдөж байгаа улс шүү дээ. Учир зүйгээ олдоггүй. Цагдаа одоо энэ хэрэглэж байгаа элдэв юмгүйгээр үйл ажиллагаа явуулах ямар ч бололцоо байхгүй. Авто тээврийн байгууллагад шилжүүлчихээр эднийх нарийндаа  40-өөд хүнээр хэрэгжүүлнэ гэж хэлж байна. Эд нар чадахгүй.  Зүгээр л чадахгүй. Наад замын цагдаа, нийт цагдааг оролцуулаад ярих юм бол замын хөдөлгөөнийг зохицуулах, гэмт хэрэгтэй тэмцэх, эрж олох хайх гэсэн энэ ажлыг чинь асар том бүрэлдэхүүнээр хийж байгаа юм. Орон нутагт очоод үз л дээ. Юу байна вэ? авто тээврийн байгууллага гэж юу байдаг билээ?  Оношлогооны төвийн нэг хүн л байж байгаа шүү дээ. Замын хоёр талд хоёр улаан юм босгочихсон, жижигхэн л юм болохоо байвал дахиад цагдаа дууддаг, бүх ажлыг нь цагдаа хийдэг ийм л юм байгаа шүү дээ. Ийм ерөнхий нөхцөлүүд байгаа учраас Засгийн газар дээр яриад энэ асуудлыг Баттулга сайдын ярьдаг л юм болчихоод байгаа юм. 


Одоо энэ асуудлыг шийдэхийн тулд хоёр хувилбар байгаа юм. Шууд шилжүүлээд тэгээд төсвөөс нэмж  760 сая төгрөг гаргаж, Замын цагдаа хийж болох боломжийг хангах ийм л нэг хаалга байх. Тэгээд яах юм байгаа. Цагдаагийн байгууллагын тухай хуулийн шинэчилсэн найруулга явж байна. Би шулуухан л байя. Их Хуралд  хууль хэрэгжүүлээгүй гэдэг утгаар нь гишүүдийн тавьж байгаа, Их Хурлын даргын тавьж байгаа шаардлагыг бүрэн дүүрэн би зөв гэж бодож байна, буруу биш.  Үүний цаана том мөнгө байна. Тэрбум төгрөг байна.  Үүнийг яах юм бэ гэдгийг Их Хурал шийдээд өгчихвөл, шилжүүлээд л өгчихье л дөө.


Тэгээд одоо боловсруулагдаж байгаа хуулийн түвшинд Батхүү дарга энэ Авто тээврийн тухай хуулийн замын цагдаагаас элдэв юмыг нь шилжүүлэх заалтыг нь хүчингүй болгох байдлаар төсөвтөө жаахан хямагтай хандъя гэсэн ийм л санал явж байгаа. Энэ хуулийн төслийг бүх яамдад тараагаад саналыг нь авчихсан, одоо эцэслэн боогоод Засгийн газарт ирэх долоо хоногоос өргөн барих ийм л байр суурьтай байгаа.


Олон улсын жишгээрээ бол одоогийн энэ батлагдсан хуулийг мөрдөх ёстой гэдэг хэсэг бий. Үүнийг буруу гэхэд хэцүү, нөгөө талаасаа энэ гарч байгаа хэрэг зөрчил, элдэв юмтай зууралдаж байна, цагдаагийнхны яриад байгаа юмыг худлаа гэж хэлэхэд хэцүү шүү дээ.  Одоо энэ бичгийг хэдэн хоног уншаад сууж байна. Үнэмлэхийн тухайд ийм л юм болчихсон юм.  1996 онд  тэр үеийн Пүрэв генералийн үед Замын цагдаа нэг компанитай гэрээ байгуулаад, энэ жолооны үнэмлэхийг хэвлэх ажлыг эхлүүлээд  2007 он хүртэл явсан.  2007 онд энэ гэрээний хугацаа дуусаад, би хуучин байхдаа үүнийг цуцлах гэсэн чинь хариу эргэж төлбөрт орчих гээд болж өгөхгүй, 10 жилийн хугацаагаар байгуулчихсан.  Хүчингүй болгочихоор оронд нь жолооны үнэмлэх хэвлэдэг газар, тоног төхөөрөмж байхгүй.  Ийм юм байсан учраас явуулсаар байгаад ямар ч байсан хугацаагий нь дуусгана гэж явуулсаар байгаад би чинь 2005 оны  6 сард наашаа шилжсэн хүн шүү дээ. Үүний дараа  2007 онд  тэр Израйлийн компанитай байгуулсан гэрээ нь дуусаад тэгээд тэр компаний гүйцэтгэж байсан үүргийг Замын цагдааг шилжүүлчихсэн.  Замын цагдаа энэ үнэмлэхний загварыг Одбаярын тушаалаар батлаад  хэвлүүл гэсэн чиглэл өгсөн. Смарт карт байна гэсэн тушаалтай. Түүний дагуу шинэ үнэмлэх олгох ажил зохион байгуулагдаж явж байгаад одоо энэ оны эхнээс эхлээд зогсчихлоо.  Нөгөө хуулийн заалтаар чинь авто тээврийн газар олгоно гээд заачихсан байдаг, нэгдүгээрт.


Хоёрдугаарт, Сангийн яаманд үнэмлэхийг нь шинээр хэвлүүлэх зардлыг нь хайчлаад хаячихсан. Яг өнөөдөр яригдаж байгаа тоо бол 20-иод мянган хүн шалгалт өгчихсөн, үнэмлэх авч чадахгүй, одоо үүнийг яах вэ гээд над дээр янз янзын санал орж ирчихээд би бүр учраа олж ядаад сууж байна. Тушаалаар мөнгийг нь гаргаад өгчих гэхээр нөгөө хуулийн заалт нь замын цагдаа биш, зам тээврийн байгууллагад өгөхөөр хийчихсэн байдаг. Ийм ийм хачин хуулийн зөрчилд орчихоод, учир зүйгээ олж ядаад сууж байна. Бодит байдал ийм л байна. Ер нь бол  жишээ нь энэ асуудлыг яг хуулийнх нь дагуу хэрэгжүүлээд авто тээврийн байгууллагад шилжүүллээ гэхэд замын цагдаагийн ажил нөхцөлийг бүрдүүлэхийн тулд  бараг тэрбум төгрөг гаргаад өгчих юм бол болох юм байлгүй дээ.  Би хувьдаа нэгэнт болж байгаа  юмыг нурааж дээрээс нь ямаан дээр тэмээний гарз гэж үнэгүй зардал гаргах шаардлагагүй гэж боддог хүн шүү дээ. Байдал ийм л байна.  


Нарийндаа энэ замын хөдөлгөөний аюулгүй байдлыг хангах, гэмт хэрэгтэй тэмцэх, нийгмийн дэг журам хамгаалах бүх үүргийг цагдаа гүйцэтгэж байгаа шүү дээ. Одоо үүнийг зориг гаргаад шилжүүлчихлээ гэж бодоход энэ хахсан, цацсан машиныг манай нөхдүүд чадах уу?  Авто тээврийн нөхдүүд. Би бол шууд хэлье, чадахгүй гэж үзэж байгаа. Чадах бололцоо байхгүй, хүн хүчний техник хэрэгслийн зохион байгуулалтын ямар ч бололцоо байхгүй. Энэ ийм юмаар олон жил хөөцөлдөж байдгаа шулуухан ярих юм бол энэ тээврийн  нөхдүүд больчих ёстой л байхгүй юу?  Намайг 2000 оны үед сайд байхад эд нар хөөцөлдөж л байсан, булаацалдаж л байсан. Одоо дахиад булаацалдаж байна. Булаацалдаж болно, авч болно, үнэмлэх хэвлүүлж болно, загварыг нь батлуулж болно. Дэг журмаа хамгаалах үүргээ гүйцэтгэж чадах уу? үгүй юу гэдэгт л асуудал байгаа юм. Хэцүү байна шүү дээ. Өдөр болгон машин нэмэгдэж байна,  өдөр болгон жолооч нэмэгдэж байна. Хөдөлгөөнд асар их аюул бэрхшээл байна.  Сая явж байхад авто тээврийн хяналтын алба гэсэн цагаан эксель явж байнаа. Тэр цагаан эксель  хойноос нь давхиад очиход сахилгагүй жолооч зогсохгүй дээ, хурдаа нэмээд л алга болно доо. Ийм ийм бодит амьдралын бэрхшээл байгаа учраас буруу, зөв гэж юм ярьцгаасны оронд бодит амьдралтай нийцүүлээд гаргасан шийдвэрээ эргээд гарах шаардлага байгаа юм.


Д.Дэмбэрэл: Хуулийн үнэхээр тийм бэрхшээлтэй зүйлүүд байгаа бол  түүнийгээ Засгийн газар санаачлаад ойрын үед оруулна биз дээ. 


Асуулга тавьсан биш нөгөө амар байна уу гэсэн биш гай боллоо гэгчээр бид буруу болох нь. 


Д.Одхүү:  Баярлалаа. Би хоёрхон бодитой юм  яръя. Өнөөдөр тулгараад байгаа. Эрдэнэтэд улсын төсөв хэлэлцэж байхад хэдэн аймгуудын төвийн доторхи дотоод замын засал, шинэ зам тавих тухай асуудал яригдаж, яригдаж нэлээн зовлон болж байгаад  6 аймгийн төсөв батлагдсаныг мэдэж байгаа байх. Увс, Эрдэнэт, Дархан гээд. Эрдэнэтэд тэрбум төгрөг хуваарилагдсан тийм сураг мэдээлэл байна. Тэгээд их сонин юм хэлэхэд та бүхэнд би хууль зөрчөөд та нартай хатуу ярихаас өмнө сануулж байгаа юм. Энэ тэрбум төгрөгний замыг одоо яг урин цаг болж байна. Одоо аймгийн доторхи зам, манай Эрдэнэтийг би дандаа ярьдаг шүү дээ. Яагаад ч юм бэ том хот болохгүй гэж бодоод тэгж замын нь тавьсан юм уу? байрны хоорондох замд ганцхан машин явдаг, хоёр дахь машин зөрөх болохоор зөрөх аргагүй учраас гудамжинд тэр чигээрээ зогсож байж, нэг нэгээр нь машинаа цувуулж гаргадаг тийм замтай. Тэр дотоод замыг нь янзлахгүй бол болохгүй.  100 мянган хүнтэй хот болчихоод байгаа. Нэг тэрбум төгрөг тавилаа гээд баярласан чинь, та бүхнээс, танайхнаас ийм мэдээ ирэх юм. Тэрбум төгрөгнийх нь замыг аймаг руу нь шилжүүлээд, аймаг тэр асуудлыг шийдээд замаа барина гэсэн юм ярьж байна. Төрийн болон орон нутгийн өмчөөр бараа үйлчилгээ  худалдан авах хууль  гэдэг чинь хаана байна вэ?  500 сая төгрөгнөөс дээшээ бол шууд яам хариуцаж, тэр тендер болон хөрөнгө оруулалтыг нь зохицуулна гэж мэдэж байгаа биз дээ? Бат-Эрдэнэ ээ. Би үүнийг санууллаа шүү. Аймаг руу тэрбумыг өгчихөд би үнэхээр өөрийнхөө аймаг дээр заримдаа харамсаад байдаг юм.  Манай аймгийнхан чинь тендерийг ч мөн сайхан явуулна шүү дээ. 

Өнгөрсөн жилийн төсөвт батлагдсан  2 тэрбум төгрөгийн инженерийн шугам сүлжээг, цэвэр, бохир усны шугам солих тендер зарлахад аймаг дээр аваачаад өгсөн чинь ямар юм болсон бэ гэхээр, ичиж үхмээр Эрдэнэтийн тендерийг Дорнодын компани ялж байсан гэвэл яах вэ? Эрдэнэтэд тийм юм хийж, хоолой тавьчих, нүх ухчих гар байхгүй ч юм шиг, тиймэрхүү юм болохоос би болгоомжлоод байгаа юм.  Тийм учраас яам тэр тэрбумыг буюу нийтдээ 6 тэрбум гаруй байж байгаа, энэ  6 аймгийн төвийн дотоод замын асуудлыг өөрсдөө хяналтаа тавина шүү. Би яагаад үүнийг болгоомжтой хэлж байна вэ гэхээр яаман дээр байхад бид Их Хурлын гишүүд бас түүнийг нь шударга явуулдаг, түүний гүйцэтгэлийг хянах бололцоотой, аймаг дээр очиход үндсэндээ өөдөөс ямар ч тийм хяналт тавих бололцоогүй нөхцөлөөр хангагдаад байгаа юм. 

Бат-Эрдэнэ дарга аа, үүнийг би өөрт чинь зориулж хэлж байна, над руу харж байгаад үүнийг бичээд аваарай.  Бодитой, би буцаагаад асуулга битгий хэл юм тавина шүү гэдгийг нэгдүгээрт хэлье.

Хоёрдугаарт,  2 жил ярьж байгаа нэг зовлонг яръя. Нэгэн компани Эрдэнэтийн компанит Улаанбаатар-Эрдэнэтийн хооронд  зорчигч тээврийн тендер ялжээ. Тэр нь өөрөө замгүй байж байгаад хэдэн хувийн автобус, такситай хүмүүсийг нийлүүлж, тээврийн ажил хийж байгаад, тэд нартай ойлголцохгүй болонгуут нь  нөгөө хүмүүс нь эсэргүүцэл илэрхийлэхээр нь халчихсан байгаа юм. Тэгээд нөгөө улсууд нь эсэргүүцэл илэрхийлээд халангуут нь нөгөө улсууд чинь дахиад л  тендерээ цаагуураа зохицуулаад танайхантай найрсан юм шиг байга аюм. Тэр нэг хэдэн урьд нь явж байсан жоооч нар тэр компаний захиралтай таараагүйн төлөө одоо хоёр жил гаруй хэлмэгдэж явна. 

Энэ улсуудыг би өөрөө сайд дээр чинь та нартай хамт дагуулж 3 удаа орсон. Урьд нь явж байсан тэрэг, машин бүгд л байгаад байдаг, та нар тэд нарт тусгай зөвшөөрөл ч өгдөггүй, зөвхөн тэр хуучин гэж байгаа та нарын найз юм уу, дэмждэг юм уу тэр компанийг л лоббиддог ийм юм яваад байна.  Би цагдаа юм уу, авлигатай тэмцэх газрыг оруулах уу? эсхүл та нар үүнийг нормальный байдлаар энгийн даргагүй, та нарын найз биш  энгийн тээвэрчдийг дэмжих үү гэдэг хариугаа надад өгчихмөөр байна. Би тэвчээр барагдаж дуусаад үүнийг ярьж байна.

Баттулга сайд хэлэх байх, би З удаа өөрөө дагуулж орсон шүү. Би тэр жолооч нарыг бүгдийг танихгүй, надад ямар нэгэн эд эрхийн ашиг сонирхол байхгүй. Жирийн хэдэн амьдралаа залгуулж яваа хэдэн жолооч байна. Энэ асуудлыг шийдэхгүй бол би дараагийн шат руу авч явна шүү. Би харин Батхүү гишүүндээ баярлалаа. Ийм асуулга тавьж, энэ нөхдүүдийг бөөнд нь суулгаж байгаад бас гэрчтэйгээр үүнийг асуух надад бололцоо олдлоо. Их мэргэн цэцэг, ухаалаг сайхан хариулт өгдөг юм. Та нар тэр нэг сонин юмаа болиорой. Өөр компаний нэрээр явахаар аваарь осол гаргадаггүй, дангаараа явахаараа аваарь осол гаргадаг тийм жүжгэн тайлбараа болиорой. Аваарь осол гэдэг чинь тухайн тэр машин барьж байгаа жолоочийн хариуцлага байдаг болохоос биш компани болгож биччихээд, нэг зөвшөөрөл авчихаараа аваарь бага гаргаад, тийм биш болохоороо гаргадаггүй гэдэг  юм байдаггүй шүү дээ. Худлаа тайлбараа болих хэрэгтэй шүү. Өөдөөс дандаа тийм тайлбар өгдөг юм. Ингээд эд нар замбараагүй болохоор аваарь гаргадаг юм, компани болоод бид сайхан ярилцаад зөвшөөрөл өгчихөөр аваарь гаргахаа  больчихдог гэдэг сонин инээдтэй тайлбар өгдгөө болих хэрэгтэй шүү. Баярлалаа.

Ж.Бат-Эрдэнэ: Одхүү гишүүний хоёр асуулт, санал, анхааруулга байна. Нэгдүгээр саналыг хүлээж авлаа. Бид нар тодорхой хэмжээний ажлуудыг орон нутгаар өөрсдөөр нь гүйцэтгүүлье гэсэн ийм бодлого барьж байгаа. Гэхдээ энэ маань тодорхой хуулийнхаа хүрээнд тендерээ яаман дээрээ зарлана. 

Хоёрдугаар асуудал дээр тэр хүмүүстэй би өөрөө биечлэн уулзсан.  Тухайн үед яам нэгдэж байх үед  тэр хүмүүс хүрч ирсэн, би өөрөө уулзсан. Ямар ч байсан  бид нар тавьсан шаардлагынхаа дагуу энэ асуудлыг үүсгээд нөгөө тэр нэрээ сольсон гээд таны хэлж байгаа компани дээр мэргэжлийн хяналтын газрын дүгнэлтийг гаргуулсан. Энэ дүгнэлтээр бол тусгай зөвшөөрлийг цуцлах нь зүйтэй гэсэн дүгнэлт гарсан байгаа. Үүгээрээ бид нар тусгай зөвшөөрлийг нь цуцална. Ер нь бол тендер зарлана гэсэн бодолтой байгаа. Тэнд би тэр жолооч нарт хэлсэн. Тендер зарлана, тендерт та нар оролцоорой. Гэхдээ тендерийн шаардлагат бид нар арай ондоо, та нарын хийж байгаа тээврийн хэрэгслээс ондоо тээврийн хэрэгслийн шаардлага тавих байх шүү гэсэн, тэд нар уг нь зөвшөөрсөн юм. Орноо бид нар тэр шаардлага, автобусаа авчирсан, тийм хэмжээнд оролцоно гэж тэд нар хэлсэн. Тендер зарлана. Цаг хугацаа алдсан юм байгаа. Тэнд бид нарын ажлын алдаа байгаа байхаа.

Д.Дэмбэрэл: Та нар тэр Одхүү гишүүний тавьж байгаа асуудлыг тэндээ ажил хэргийн шугамаар яриад хариугий нь өгөөрэй.

Ч.Сайханбилэг: Баярлалаа. Их Хурал нэг юман дээр анхаарах хэрэгтэй байна. Ер нь салбаруудын хоорондын зөрчил байдаг, үүнийг тэртэй тэргүй бүх хүмүүс мэдэж байгаа. Хувь хүмүүсийн өөрийн амбицийн асуудал байдаг. Ялангуяа салбар хариуцсан сайд  нарын асуудал байдаг. Гэхдээ өнөөдөр энэ хоорондоо байгаа энэ санал зөрөлдөөнтэй асуудал нь шинэ шат руугаа гарч байгаа юм. Хууль батлахаас өмнө асуудлууд байдаг. Бид нар санаж байгаа, мэргэжлийн сургалт үйлдвэрлэлийн төвийн асуудал ярьж байхад, Нийгмийн хамгаалал, хөдөлмөрийн яам, Боловсролын яам хоёрын хооронд бөөн юм болоод Байнгын хороон дээр дахин дахин хуралдаж байж асуудлуудыг шийдүүлж байсан. Тэгэхдээ энэ бол дандаа хууль гарахын өмнө. Одоо яг энэ Авто тээврийн тухай хуулин дээр Хууль зүй, дотоод хэргийн яам, Зам, тээврийн яам хоёрын хооронд яг энэ эрх мэдлийн асуудлууд байдаг. Түүнийг тэртэй, тэргүй ойлгож байгаа юм. Үүнийг нэг бол танхим дотроо яриад, Ерөнхий сайдын хэмжээнд ярьж байгаад шийдэх ёстой. Тэгэхэд энэ асуудал нь өөрөө дараагийнхаа түвшинд орчихож байгаа юм. Хууль гараад  хагалж өгөөд байхад бүтэн жил хууль нь хэрэгжихгүй, тэгээд бүр анх удаа парламентад  түүхэнд сонин юм гарсан шүү дээ. Засгийн газар, гүйцэтгэх засаглал. Парламентад хууль батлагдаад гарсны дараа гүйцэтгэх засаглалын агентлагийн дарга нар хэвлэлийн бага хурал хийгээд Их Хурал тэнэг хууль баталлаа, гишүүд мангар юм ярилаа. Үүнийг бид нар хэрэгжүүлэхгүй гэж олон нийтийн хэвлэл мэдээллийн хэрэгслээр зарлаж байгаа юм. Ийм дампуурсан төр, засгийн эрх мэдлийн хуваарилалтаа алдсан, хууль батлаад байхад хэрэгжүүлэх ёстой гүйцэтгэх засаглалын удирдлагууд нь, агентлагийн дарга нар нь, газрын дарга нар нь ийм юм яриад сууж байж болохгүй шүү дээ. 

Нямдорж сайдыг би ойлгож байна, сайдынх нь хувьд нь. Нямдорж сайд өнөөдөр энэ зовлонг мэдэж байгаа. Гэхдээ хэзээ ч үнэн үг хэлэхгүй. Яагаад гэхээр энэ Нямдорж сайд ч тэр, Баттулга сайд ч тэр яг салбарынхаа юманд орчихож байгаа юм. Нямдорж сайд энэ хуулийг батлахад дэмжсэн санал өгсөн, гишүүнийхээ хувьд.  Дэмжсэн саналууд дээр Ц.Нямдорж гээд та байлгүй дээ, өөр тийм гишүүн байхгүй шүү дээ. 

Дараагийн асуудал өнөөдөр сайд болчихоод их өөр юм ярьж байгаа юм. Ингээд бүгд энэ салбарынхаа эрх ашигт хөтлөгдөөд сайд нар явдаг аа. Тийм учраас өнөөдөр Их Хурал хууль батлаад бүтэн жил болсны дараа хуулийн хэрэгжилт ийм хүндрэл гараад байнаа, эсхүл Хууль зүйн сайд нь бид нар дампуу хоёр хууль баталчихсан гээд яриад сууж байж болохгүй шүү дээ. Их Хурал өөрөө ийм юм руугаа ороод, баталсан хуулиа гишүүд нь өөрсдөө ингэж тайлбарлаад, тэгээд агентлагийн дарга нар нь хамаг шавар, шавхай аваачиж энэ Их Хурал руу наагаад, хууль руу наагаад байх юм бол ямар эрх зүйт төр, бид нарын ярьж байгаа юм  юу хэрэгжих юм бэ? 

Тийм учраас өнөөдөр үнэхээр энэ асуудал дээрээ Их Хурал хуулиа батлаад өгөх. Хуулийг хууль гаргаж байж л өөрчилнө. Тэгэхэд одоо өнөөдөр гүйцэтгэх засаглалд алба хашиж байгаа хүмүүсийн үгээр хууль өөрчлөгдөөд, хэрэгжилт дээр нь хүндрэл гарч байна. Хэзээ бид нар хууль хэрэгжих асуудлыгаа  760 сая төгрөгөөр барьцаалж энэ асуудлыг ярьдаг байсан юм бэ? ийм утгагүй юм руугаа орж эхэлж байгаа юм. Дампуу гэж байвал үгүй бол цэцийн дүгнэлт гарах ёстой, эсхүл энэ Засгийн газар дахиж хуулиа санаачлах ёстой. Энэ хоёр процесс яваагүй тохиолдолд хууль хэрэгжих тухай асуудал ярина уу гэхээс биш, өөр юу ч ярьж болохгүй ээ.  Бодит хүндрэлүүдийг амьдрал дээрээ шийдээд явахаас өөр аргагүй. Асуудал нь ийм байгаа шүү дээ.

Тэгээд тээврийн газрынхан ч гэсэн, зөндөө олон удаа хэлсэн шүү дээ. Үндэсний өгөгдөл мэдээллийн том сан байгуулагдаж байна. Орбитрт том байшин баригдаад дуусч байна шүү дээ. Энэ чинь системүүд, салбар болгон нэг технологийн системээр уншдаг болъё. Яагаад гэхээр жолооны үнэмлэхний мэдээлэл, бусад бүх салбарт хэрэгтэй. Тэгээд мэдээллээ нэг болгоод уншдаг системийнхаа баазыг нэг болгоё гээд гуйгаад байхад бүр их өөр юмаар хийгээд явчихаж байгаа юм, одоо энэ хуучин гаргаж байгаа үнэмлэхнүүд нь. Одоо наад шинэ үнэмлэх гэдэгт юу хийсэн юм бэ бүү мэд. Манай засагт байгаа гүйцэтгэх засаглалын хэдэн яам, агентлагиуд яагаад нэг юмаар ярьж болдоггүй юм бэ? салбар болгон өөрийнхөө нэг том амбицтай, салбар болгон өөрийнхөө нэг том  сүлжээтэй, салбар болгон өөрийн гэсэн шийдэлтэй . . . /хугацаа дуусав/.

Д.Дэмбэрэл:  Голдуу санал болчихлоо.  Та нар анхааралдаа авч, хуулиа хэрэгжүүлэх талаар цаашаа хараад ажиллалаа. Наашаа хараад  тэр хууль санаачлах юм байдаг бол журмынхаа дагуу оруулж ирээд энэ болохгүй байнаа гээд Засгийн газар оруулж ирээ. Өөр юм байхгүй ээ.  Гарчихсан хуулийг хэрэгжүүлэхгүй түмэн тайлбар тавьдгаа үүнээс хойш танай яамны чиглэлд дахиж гарах юм бол  бид нар өөр, замбараагүй юм их байна.

Ингээд асуулга тавьсан хүн үг хэлэх эрхтэй. Хугацаа 5 минут. Тусгай журам би та нарт уншиж өгсөн шүү дээ. Асуулга тавьсан хүн үгээ хэлье.

Г.Батхүү: Баярлалаа. Ер нь бол хуулийг хэзээ баталснаасаа юм уу, хэн батлуулснаасаа юм уу, хэнд таалагдахгүй байгаагаасаа хэрэгжүүлдэг ийм хууль байхгүй. Энэ хуулийг хэрэгжүүлэх үүрэгтэй Засгийн газар, тэр дундаа энэ хуулийг хэрэгжүүлэхэд оролцох ёстой цагдаагийн байгууллага, Хууль зүй, дотоодын хэргийн яам энэ хуулийг хэрэгжүүлэх талаар онцгой анхаарч ажиллах хэрэгтэй. Сая Сайханбилэг гишүүн хэлсэн. Цагдаагийн хурандаа нар Монгол Улсын Их Хурлын баталсан хуулийг хэрэгжүүлэхгүй гээд бүх телевизээр ярилцлага өгч байсан бичлэг нь надад хадгалагдсан байгаа. Тэр улсууд өнөөдөр хүртэл ажлаа хийж байгаа. Тэр улсууд хийж байгаа учраас хууль хэрэгжихгүй байгаа.  Тийм учраас энэ хуулийг өн өөдрөөс эхлэн хэрэгжүүлж шинэ шатанд гаргаж ир гэдэг үүргийг би Монгол Улсын Их Хурал, Засгийн газар, хариуцсан яамдуудад өгөх ёстой гэж ингэж ойлгож байна.

Яахаараа авто тээврийн салбарын мянга мянган мэргэжилтэй боловсон хүчин энэ ажлыг хийж чадахгүй, цагдаагийн мөрдөс зүүсэн хүмүүс заавал хийж чаддаг ажил гэж байдаг юм бэ? энэ тээвэрчдийн мэргэжлийн ажил. Дэлхий нийтээрээ энэ жишгээр явж байгаа. Монгол Улс гэмт хэрэгтэй тэмцэхийн тулд  ард түмний, монголчууд, иргэдээ цагдаагийн байгууллага  нэг хэсэг тоолдог, шалгадаг, бүртгэдэг байснаа больсон. Харин тэндээс мэдээлэл авдаг тэр бололцоог бүрдүүлж өгсөн. Энэ хуулиар тээврийн байгууллагыг мөн ялгаагүй ийм байдлаар бид нар хуульчилж өгсөн. Өнөөдөр хэрвээ жолооч хүнийг хариуцлагатай өндөр албан тушаалтан гэж үзэж байгаа бол тэгвэл яагаад онгоцны даргыг, нисгэгчийг цагдаагийн байгууллага үнэмлэхийг нь олгохгүй байгаа юм бэ? яагаад төмөр замын машинистийн үнэмлэхийг цагдаагийн байгууллага олгохгүй байгаа юм бэ? яагаад Анагаахын дээд сургууль төгсч байгаа зүрхний мэс засал хийдэг хүний үнэмлэхийг цагдаагийн байгууллага олгохгүй байгаа юм бэ? энэ бол цагдаагийн байгууллага хууль хэрэгжүүлдэг, хууль хяналтын байгууллага, бизнесийн ажлыг холих шаардлагагүй гэдэг нь олон улсын туршлагаар нотлогдсон учраас бид энэ хуулийг санаачилсан. Ямар нэгэн салбарын эрх ашиг байгаагүй. Түрүүний хуульд өөрчлөлт оруулж ирэхэд Нямдорж гишүүн дэмжиж байсныг би санаж байна. Нэг ийм заваан юмнаас цагдаа нарыг салгах хэрэгтэй байгаа юм шүү гэж ярьж байсан. Номерын бизнес, үнэмлэхний бизнес. Өнөөдрийн байдлаар Монгол Улсад орж ирсэн автомашин, тэр дундаа хамгийн үнэтэй жип, уул уурхайн үнэтэй, тоног төхөөрөмжүүдээс  2700 гаруй эм хэрэгсэл татваргүй замын цагдаагийн газраас номер олгосон баримт байгаа шүү. Үүнийгээ шалгаж байсан ажлыг зогсоосон байгаа. 

Нөгөө талаасаа  өнөөдөр Улсын Их Хурал хуулиа баталчихаар хэн нэгэн сайд нар юм уу, Засгийн газар хоорондоо ярилцаад, тэгээд жил болчихоод, тэгээд дараагийнхаа хуулийг батлахыг хүлээгээд түүнийг нь бид нар та нар хуулиа өргөн бариач ээ, тэгээд бид нар асуудлыг чинь өөр тийш нь шийдэж өгье гэж байдаг ийм Их Хурал, ийм ёс суртахуунгүй зүйл гэж байж болохгүй ээ, дарга аа. Тиймэрхүү уур амьсгал цухуйгаад байх шиг байна. Хуулиа өргөн барина, хэлэлцүүлнээ, бид. Олонхиороо шийднээ. Тэр болтол энэ хуулийг чинь хэрэгжүүлэхгүй ээ гэсэн ийм зүйл байж болохгүй ээ. Энэ юмыг нэг хэвийн үйл ажиллагаанд оруулах гээд байгаа юм шүү дээ. Өнөөдөр та нар хараарай. Захын микро автобус суудлынхаа ард З улсын дугаартай номертой, захын эксель суудлынхаа ард З улсын дугаартай явж байгаа шүү. Тоо бүртгэл нь бүр замбараагаа алдсан.  Нөгөө задлаад зарчихсан машинуудынхаа номерыг хувийн хэрэгцээнд аваад хадгалчихсан. Нэгийгээ хураалгаад, маргааш нэгийгээ хадаад, нэг гайгүйгээ аваачиж улсын үзлэгт оруулчихаад, түүнийхээ номерыг ээлжилж хадаад явж байдаг ийм л системд орчихоод байгаа. 

Өнөөдөр үнэхээр цагдаагийн байгууллагад хийх ёстой ажил их байгаа. Тодорхой түвшинд хөрөнгө оруулалтын асуудлыг шийдэж, баахан алаг машин авч өгсөн. Бямбадорж дарга ч гэсэн хойноос зуслангаас ажилдаа явж байгаа, би ч гэсэн явж байгаа. Би З жил явлаа. Зогсож байгаа машины тоо, давтаж өдөр өдрөөр багасаад л байгаа. Би З жил энэ хойд 7 буудлын замаар явахдаа  эргүүл шалгалт хийгээд зогсож байгаа замын цагдаагийн ажилтан нэгийг ч олж харахгүй байгаа шүү. Тийм ажилдаа анхаарах хэрэгтэй гэж би боддог юм. Ер нь бол энэ хэн нэгэн хүний амбици биш. Миний ч амбици биш. Тээвэрчдийн амбици биш, байх ёстой юмандаа /бичлэг байхгүй байна/.

Д.Дэмбэрэл: МАХН-ын бүлгийн гишүүд оролцоно. Асуулт тавьж болно, хариулт авч болно. Хуучин горим арай өөрчлөгдсөн шүү дээ.  Зөвхөн цөөнхийн зүгээс асуулт тавиад, цөөнх илтгэл тавиад ингээд Засгийн газрын цаг хэлэлцэнэ гэдэг горим өөрчлөгдсөн байгаа. Ийм учраас бүлгийн ахлагч Лүндээжанцанд би өдөр хэлсэн. Танай намын бүлгийн гишүүдийг   оролцуулж болно гэж. Ер нь гишүүд Засгийн газрын цаг дээр орж ирж байх нь зүйтэй.

Хөдөө  аж ахуйн их сургуулийн марктенгийн З дугаар ангийн оюутнууд төрийн ордонтой болон УИХ-ын чуулганы ажиллагаатай танилцаж байгаа юм байна. Оюутнуудад сурлагын өндөр амжилт хүсье. /Алга ташив/

Үдээс өмнө би гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газар олгосон газрыг улсын тусгай хэрэгцээнд авах тухай УИХ-ын тогтоолын эцсийн найруулгыг тарааж байгаад гишүүдийн анхааралд оруулаад дахиад сонсох гэсэн юм. Энд Тамгын газраас  энэ Гадаад улсын дипломат төлөөлөгчдийн болон Консулын газар, олон улсын байгууллагын төлөөлөгчийн газарт олгосон газрын хилийн зааг, түүний солбицлын баахан тоотой хавсралт материал байгаа учраас гишүүд тэр хавсралт материалыг харсан байх шаардлагатай гэдэг үүднээс эцсийн найруулгыг дараа сонсоё гэсэн юм байна. Нийтдээ  13 газар байгаа. Хилийн зааг, солбицлыг тогтоож байгаа. Үүнийг гишүүд  түрүүн үдээс бид чуулганы хуралдаан дээр гишүүдэд тараасан байгаа. 

Эцсийн найруулгын саналтай гишүүн байна уу?  Энэ олон тоог дахин сайн Гадаад харилцааны яамны албаны ажилтнуудтай сайн нийлж гаргая, Тамгын газар. Үүнийг тэмдэглээд, энэ тоонуудыг бид нар эцсийн найруулгаар санал хэлэх боломж муутай байна. 

Ингээд эцсийн найруулгыг сонслоо.

Засгийн газрын мэдээлэл сонсох цаг. Өнөөдөр бид нар Зам тээвэр, хот байгуулалтын талаар Монгол Улсын эдийн засаг, нийгмийг  2009 онд хөгжүүлэх үндсэн чиглэлд дэвшүүлсэн зорилт, арга хэмжээ, тэдгээрийн хэрэгжилтийн тухай гэсэн сэдвээр мэдээлэл сонсох юм. 

Мэдээллийг Монгол Улсын Ерөнхий сайд Баяр хийнэ. Ерөнхий сайдын мэдээллийг сонсоё. Ерөнхий сайдыг индэрт урьж байна. 

С.Баяр: Улсын Их Хурлын эрхэм дарга, гишүүд ээ,

Та бүхний энэ өдрийн амар амгаланг айлтгаж байна. Монгол Улсын Их Хурлын чуулганы хуралдааны дэгийн дагуу Ерөнхий сайд миний бие Зам тээвэр, барилга, хот байгуулалтын талаар Монгол Улсын эдийн засаг, нийгмийг 2009 онд хөгжүүлэх үндсэн чиглэлд дэвшүүлсэн зорилт, арга хэмжээ, тэдгээрийн хэрэгжилтийн явцын тухай мэдээллийг Улсын Их Хурлын хаврын чуулганы өнөөдрийн хуралдаанд хийж танилцуулж байна.

“Монгол Улсын Эдийн засаг, нийгмийг хөгжүүлэх үндсэн чиглэл батлах тухай” Улсын Их Хурлын 2008 оны 36 дугаар тогтоолыг хэрэгжүүлэх зорилгоор Засгийн газар  тогтоол гаргаж, “Монгол Улсын эдийн засаг нийгмийг 2009 онд хөгжүүлэх үндсэн чиглэлийг хэрэгжүүлэх төлөвлөгөө”-г баталсан. Энэхүү төлөвлөгөөнд Зам, тээвэр, барилга, хот байгуулалтын талаар хэрэгжүүлэх 59 төсөл, арга хэмжээ тусгагдсан юм.

Эдгээр 59 арга хэмжээг Зам, тээвэр, барилга, хот байгуулалтын яам зохион байгуулж, хэрэгжүүлэхээр нэр заагдсаны дотор 48-ыг тус яам дангаараа, 11-ийг бусад яам, байгууллагуудтай хамтран, үүний дотроос 8-ыг нь тус яам толгойлж зохион байгуулж,  хэрэгжүүлэхээр тусгагдсан юм.

Засгийн газрын 2009 оны 2 дугаар тогтоолоор батлагдсан төлөвлөгөөнд тусгагдсан зорилт, арга хэмжээг хугацаа алдахгүйгээр жигд хэрэгжүүлж эхлэх зорилгоор “Монгол Улсын Засгийн газрын 2008-2012 оны үйл ажиллагааны хөтөлбөр, эдийн засаг, нийгмийг 2009 онд хөгжүүлэх үндсэн чиглэлийг хэрэгжүүлэх тухай” Зам,  тээвэр, барилга, хот байгуулалтын сайдын 2009 оны 2 дугаар сарын 23-ны өдрийн 47 дугаар тушаал гарч, яамнаас хэрэгжүүлэх зорилт, арга хэмжээ нэг бүрийг тодорхой эзэнд хариуцуулан, яам дангаараа болон толгойлон хэрэгжүүлбэл зохих арга хэмжээний биелэлтийг Засгийн газрын 2006 оны 51 дүгээр тогтоолоор баталсан “Яам болон аймаг, нийслэлийн Засаг даргын үйл ажиллагаанд хяналт-шинжилгээ хийх, үр дүнг үнэлэх журам”-аар тогтоосон аргачлалыг баримтлан дүгнэж, хэрэгжилтэнд хяналт тавьж ажиллаж байна. 

Зам, тээвэр, барилга хот байгуулалтын талаар Монгол Улсын эдийн засаг, нийгмийг 2009 онд хөгжүүлэх үндсэн чиглэлд дэвшүүлсэн зорилт, арга хэмжээ, тэдгээрийн хэрэгжилт 2009 оны 1 дүгээр улирлын байдлаар 18.4 хувийн биелэлттэй гарч байгаа бөгөөд зорилт, арга хэмжээ бүрийн биелэлтийн явцыг / 59 арга хэмжээ бүрээр / 2009 оны 4 дүгээр сарын 17-ны өдөр Улсын Их Хурлын Тамгын газарт хүргүүлсэн танилцуулгад дэлгэрэнгүй дурьдсан болно.

Зам, тээвэр, барилга хот байгуулалтын талаар Монгол Улсын эдийн засаг, нийгмийг 2009 онд хөгжүүлэх үндсэн чиглэлд дэвшүүлсэн зорилт, арга хэмжээг хэрэгжүүлэх хүрээнд  нилээд  ажлыг зохион байгуулаад байна.

“БНМАУ-ын Засгийн газар, БНХАУ-ын Засгийн газар хоорондын 1991 оны Автотээврийн хэлэлцээрийг шинэчлэх асуудлаар Хятадын талтай эцэслэн тохиролцож  гарын үсэг зурахад бэлэн болгоод байна. Ингэснээр Монгол улсын тээврийн хэрэгсэл БНАХУ-ын нутаг дэвсгэрт нэвтэрч ачаа бараагаа тээвэрлэх боломж, эхлэл тавигдах юм.

БНХАУ-ын Тяньжин хотын Ардын засгийн газар, Монгол Улсын Зам, тээвэр, барилга, хот байгуулалтын яамтай хамтран Тяньжин хотын Бинхай шинэ дүүрэгт хоёр талын эдийн засаг, худалдааны хамтын ажиллагааг гүнзгийрүүлэн хөгжүүлэх тухай санамж бичиг байгуулснаар манай улс БНХАУ-ын нутагт худалдааны чөлөөт бүсийг ашиглах эрх зүйн үндэс тавигдлаа.

Барилга, хот байгуулалт, тээвэр, дэд бүтцийн салбаруудад Канад улстай хамтын ажиллагааг өргөжүүлэх, Засгийн газрын үйл ажиллагааны хөтөлбөрт тусгагдсан салбарын томоохон төсөл, хөтөлбөрүүдийг хэрэгжүүлэх ажилд Канадын хөрөнгө оруулагчид, компани, бизнесийн төлөөллүүдийг татан оролцуулах, хамтын ажиллагаа, санхүүжилтийн оновчтой боломжит хэлбэрүүдийг хайх, харилцан тохиролцох, урьдчилсан яриа хэлцлүүд хийгдэж, ажил хэрэг болж байна.

Засгийн газрын орон сууцны төслийг хэрэгжүүлэх зорилгоор богино хугацаанд, түргэвчилсэн хөтөлбөрөөр мэргэжилтэй ажилчдыг ажлын байран дээр нь бэлтгэх чиглэлээр сургалтын алба байгуулж, НХХЯам, ЗТБХБЯам, ЭБЭХЯам хамтран уул уурхай, зам барилгын салбарт мэргэжилтэй ажилчин бэлгэх үйлдвэрлэл дээрх сургалтын туршилтын дэд хөтлөбөр гарган мөрдөн ажиллуулснаар барилгын салбарт ажиллах хүчний хэрэгцээг хангах нөхцөл бололцоо бүрдээд байна. Барилгын тухай хууль шинэчлэгдэн гарсантай холбогдуулан барилгын үйлдвэрлэлийн хэвийн ажиллагааг хангах эрх зүйн баримт бичгүүдийг шинэчлэх, барилгын ажил гүйцэтгэх  компаниудыг сонгох, барилга, орон сууц барих газрын асуудлыг шийдвэрлэх зэргээр барилгын ажлыг  эхлүүлэх  урьдчилсан бэлтгэлийг үндсэнд нь хангаад байна.


“Их бүтээн байгуулалт, хөрөнгө оруулалт: Монгол Улс-2009” гадаад, дотоодын хөрөнгө оруулагчдын чуулга уулзалтыг зохион байгууллаа. Энэ нь гадаадын зочид төлөөлөгчид манай улсад барилга угсралт, барилгын материал, тоног төхөөрөмжийн үйлдвэр байгуулах боломжийг судлах, барилгын машин механизм, багаж, тоног төхөөрөмж, шинэ техник, технологи нэвтрүүлэхэд чухал ач холбогдолтой арга хэмжээ боллоо.
2009 оны Улсын төсвийн хөрөнгөөр том оврын 400 автобус худалдан авах эх үүсвэрийг шийдвэрлэсний үр дүнд эхний ээлжинд 100 автобус үйлчилгээнд гаргасан бөгөөд дараагийн ээлжийн 40 автобус ачигдаад байна. Улаанбаатар хотын хүн амын өсөлт, эрэлт хэрэгцээг хангахад их багтаамжийн 1000 автобус шаардлагатай бөгөөд 400 автобус худалдан авснаар их багтаамжийн автобусны паркийн 57 хувь нь шинэчлэгдэх боломж бүрдэж байгаа юм.

“Транзит Монгол” Олон Улсын чуулга уулзалтыг 3 дугаар сарын 19-нд зохион байгууллаа. Ази-Европыг холбосон хуурай газрын дамжин өнгөрөх чингэлэг тээврийн чиглэлийг Монгол Улсаар дайруулан хөгжүүлэх, хурдны авто зам, төмөр зам барихад хөрөнгө оруулж хамтран ашиглах боломж, хамтын ажиллагааны оновчтой мехнизмыг бий болгох, уул уурхайн бүтээгдэхүүнийг экспортлоход шаардагдах дэд бүтцийг эдийн засгийн харилцан ашигтай хамтын ажиллагаанд тулгуурлан бий болгоход бүхий л талаар хамтран ажиллахаар тохиролцжээ. 

Зам, тээвэр, барилга, хот байгуулалтын сайдын эрхлэх асуудлын хүрээнд 2009 онд Улсын төсөв, Монгол Улсыг хөгжүүлэх сангийн хөрөнгөөр 6, гадаадын зээл, буцалтгүй тусламжаар 10 төсөл, арга хэмжээг Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах хуулийн дагуу худалдан авах ажиллагааг зохион байгуулахаар байгаа бөгөөд одоогийн байдлаар гэрээ байгуулан ажлыг эхлүүлсэн 2, тендер зарлагдсан 2, үнэлгээ хийгдэж байгаа 2 төсөл, арга хэмжээ байна. 

Цаашид үндсэн чиглэлд тусгагдсан зорилт, арга хэмжээг хэрэгжүүлэхтэй холбоотой анхаарал татсан олон асуудал байгааг хэлэх нь зүйтэй гэж бодож байна.  

 Монгол Улсын эдийн засаг, нийгмийг 2009 онд хөгжүүлэх үндсэн чиглэлд тусгагдсан боловч хөрөнгийн эх үүсвэртэйгээ уялдаж чадаагүйгээс төсөвт сууж, эх үүсвэр нь шийдэгдээгүй төсөл, арга хэмжээ цөөнгүй байгаад УИХ, Засгийн газар аль аль талдаа анхаарч дүгнэлт хийх шаардлагатай гэж бодож байна. Тухайлбал, “Улаанбаатар хотын гэр хорооллыг орон сууцны хороолол болгон хөгжүүлэх хөтөлбөр”-ийн хоёрдугаар үе шат, “Дэнжийн 1000 хороолол”-ын инженерийн дэд бүтцийг барьж, барилгажилтын ажлыг эрчимжүүлэх, Ховд аймгийн Булган сум, Хөвсгөл аймгийн Хатгалын нисэх онгоцны буудлын зурвасыг хатуу хучилттай болгох ажлыг эхлүүлэх, Дархан-Уул аймагт автовакзал, үйлчилгээний цоголборын барилгын ажлыг эхлүүлэх, Төв аймгийн Хөшигийн хөндийд олон улсын нисэх буудлын дэд бүтэц барих ажлыг эхлүүлэх, Дорноговь аймгийн Замын-Үүдэд цэвэр, бохир ус, дулааны шугам сүлжээ, ус цэвэршүүлэх станц, цэвэршүүлэх байгууламж, дулааны станц барих ажлыг эхлүүлэх зэрэг томоохон төсөл, арга хэмжээг энд дурьдаж болно.

Мөн Улаанбаатар хот болон хөдөө орон нутагт орон сууцны зориулалт бүхий нийт 171 дуусаагүй барилга байгаа бөгөөд эдгээрийг бүрэн дуусгах барилга угсралтын ажилд тухайн үеийн валютын ханшаар /1$-1146 төг./ тооцоход 170.0 орчим тэрбум, өнөөгийн валютын ханшаар 220 орчим тэрбум төгрөгийн эх үүсвэр шаардлагатай байна. Түүнчлэн арилжааны банкуудаас орон сууц худалдан авагч 289 хүнд 68.73 тэрбум төгрөгийн зээл олгосон, орон сууц барьж байгаа барилгын компаниуд банкнаас орон сууцны зориулалтаар авсан  268.3 тэрбум төгрөгийн зээлийн өрийн үлдэгдэлтэй байна.

Ийнхүү орон сууцны дуусаагүй барилгад худалдан авагч иргэд, барилгын гүйцэтгэгч компани, арилжааны банкны 500,0 орчим тэрбум төгрөгийн хөрөнгө түгжигдэж байгаа тул орон сууцны дуусаагүй барилгыг гүйцээн барьж ашиглалтанд оруулах хөрөнгийн эх үүсвэрийг ойрын хугацаанд шийдвэрлэх шаардлагатай байгаа юм.

Монгол Улсын Их хурлын 2008 оны “Монгол Улсын иргэнд газар өмчлүүлэх тухай хуульд нэмэлт өөрчлөлт оруулах тухай хуулиар”  Нийслэлийг аймгийн төвтэй холбосон улсын чанартай автозамын дагуух газарт 0,07 га хүртэлх газрыг монгол улсын иргэнд өмчлүүлэхээр шийдвэрлэсэн. Энэ ажлыг эхлүүлэхтэй холбогдсон хөрөнгө мөнгөний  асуудал шийдэгдээгүй явдал газар өмчлүүлэх ажлыг явуулахад тодорхой хэмжээгээр бэрхшээл учруулж байна.

 Цаашид дараахь асуудлуудад анхаарлаа хандуулан ажиллаж байна. Үүнд:

1. Зам, тээвэр, барилга, хот байгуулалтын талаар Монгол Улсын эдийн засаг, нийгмийг 2009 онд хөгжүүлэх үндсэн чиглэлд дэвшүүлсэн зорилт, арга хэмжээг хэрэгжүүлэх ажил эхлэж байгаа, ялангуяа улирлын чанартай, маш богино хугацаанд хийж амжуулах шаардлагатай ажлуудын зураг төсөл боловсруулж батлуулах, тендерийн бичиг баримтыг боловсруулах, зарлаж дүгнэх, гэрээ байгуулах ажлыг эрчимжүүлэх; 

2. Монгол Улсын эдийн засаг, нийгмийг 2009 онд хөгжүүлэх үндсэн чиглэлд тусгагдсан боловч хөрөнгийн эх үүсвэртэйгээ уялдаж чадаагүйгээс төсөвт сууж, эх үүсвэр нь одоо болтол шийдэгдээгүй төсөл, арга хэмжээ цөөнгүй байгаад дүгнэлт хийж, хөрөнгийн асуудлыг шийдвэрлэх чиглэлд Улсын Их Хурал, Засгийн газар аль аль талдаа анхаарах;

3. Санхүү, эдийн засгийн хүндрэлтэй байдлаас болоод барилгын байгууллагууд нь ажлаа дуусгаж, зээлээ эргүүлэн төлж чадахгүй байгаа, үүнээс үүдээд банкууд нь барилгын цаг үеийн ажлыг санхүүжүүлэх зээлийн эх үүсвэргүй болсон хүнд нөхцөл байдлаас богино хугацаанд гарах, хөрөнгийн эх үүсвэр олох талаар хийж байгаа ажлаа эрчимжүүлж, шуурхай ажиллах;

4. Улсын төсөв, Монгол Улсыг хөгжүүлэх сангийн хөрөнгөөр хэрэгжиж байгаа төсөл, арга хэмжээг он дамжин гүйцэтгэж буй  компаниудад санхүү, эдийн засгийн хүндрэл, бэрхшээлтэй өнөөгийн нөхцөлд дэмжлэг үзүүлэх зорилттой уялдуулан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 44.2- т заасан урьдчилгаа төлбөрийн баталгааг шаардахгүйгээр урьдчилгаа санхүүжилтийг нэг удаа ч болов олгох талаар холбогдох хуулинд өөрчлөлт оруулж Улсын Их Хурлаар шийдвэрлүүлэх ажлыг зохион байгуулахаар төлөвлөж байна;

5. Ипотекээр баталгаажсан үнэт цаасны зах зээлийг хөгжүүлэх, иргэд орон сууцаа барьцаалан урт хугацаатай зээл авах санхүүгийн тогтолцоог бий болгож, үл хөдлөх хөрөнгө, орон сууцыг арилжааны хэрэгсэл болгох эрх зүйн орчинг бүрдүүлэх ажлыг  шуурхайлах  хэрэгтэй гэж үзэж Засгийн газар энэ талаар идэвхэй ажиллаж байна.


Анхаарал тавьсанд баярлалаа.


Д.Дэмбэрэл: Ерөнхий сайдад баярлалаа.  Эрүүл мэндийн дэд сайд Цолмон, Ерөнхий сайдын зөвлөх Эрдэнэсүрэн,  Төмөрхуяг, Нийслэлийн Засаг дарга Мөнхбаяр, мөн Бат-Эрдэнэ- Зам тээвэр, барилга хот байгуулалтын яамны Төрийн нарийн бичгийн дарга, Наранпүрэв- Зам тээвэр, барилга хот байгуулалтын яамны Зам тээврийн бодлогын газрын дарга, Нэмэхбаяр- мөн яамны Санхүү, хөрөнгө оруулалтын газрын дарга, Батболд- Төмөр замын газрын дарга, Энхтөр- Авто замын газрын дарга, Мөнхжаргал- Иргэний нисэхийн ерөнхий газар, Цэнгэл- Тээврийн газрын дарга, Бат- Нийслэлийн Захирагчийн ажлын албаны дарга,  Сандуй –Нийслэлийн газрын албаны дарга нар оролцож байна. 

Засгийн газрын цагаар мэдээлэл сонсох цаг бол 1 цаг 30 минут байдаг. Асуултыг тал талаасаа бүх гишүүд тавих боломжтой, тийм горимтой болсон. Асуулт асууж, үг хэлэх бол хүнд 5 минут. Ийм учраас 5 минутын горим дээр тавиарай. Ингээд асуултаа асууя. Н.Батбаяр гишүүн эхлээд асуулт тавина. Су.Батболдоор асуултыг тасалсан байна. Д.Ганхуяг орлоо.


Н.Батбаяр: Мэдээллийг сонслоо. Мэдээллийн материалтай танилцаж байхад үндсэндээ энэ салбарт хийгдэж байгаа гүйцэтгэлийг их нарийн гаргасан байна. Энэ. Нь авууштай юм байна. Ерөнхийд нь дүгнээд үзэхэд дийлэнхдээ гүйцэтгэлийн хэмжээ “О” хувьтай байна. Өөрөөр хэлбэл хийгдээгүй байна. Тэгэхээр Ерөнхий сайдаас ийм юм асуух гээд байна. Бид нар хямрал гэж ярьсаар байгаад 4 сар өнгөрлөө. Хямралд гол өртсөн салбар барилгын салбар. Манай эдийн засаг өсөлттэй байхад барилгын салбар хамгийн түрүүнд нь явж байсан, маш олон объектууд шинээр баригдаж, орон сууцны барилга нэмэгдсэн. Энэ утгаараа манай барилгын салбар нийт салбараа чирч явж ирсэн. Харамсалтай нь хямрал эхлээд энэ асуудал зогсчихоод байж байгаа. Тэнд энэ компаний мөнгө байж байгаа, иргэдийн мөнгө байж байгаа, банкны мөнгө байж байгаа. Тэгвэл энэ салбарыг хямралаас гаргахын тулд Засгийн газар тодорхой ямар санхүүгийн дэмжлэг энэ салбарт үзүүлсэн бэ? Мөнгөөр санхүүгийн дэмжлэг үзүүлсэн юм байна уу гэдэг асуудлыг асуумаар байна, тоогоор хариулаач. Харахад их бага юм шиг байгаа юм. Энэ асуудлыг бас тодорхой хэмжээгээр мэддэгийн хувьд санаа зовоод, таньтай уулзаад болон танай холбогдох улсуудтай чинь уулзаад барилгын салбарыг хямралаас гаргахын тулд арга замуудын тухай  санаачлага хэлж байсан. Харамсалтай нь үүнийг хэрэгжүүлсэнгүй. Юу гэж хэлж байсан бэ? бид нар заавал ч үгүй, гадаадын эх үүсвэр хэлэхэд дотоодоосоо барилгын салбарыг босгох бололцоо байнаа.

Өнөөдөр Барилгын салбарыг аваад үзвэл мөнгө түгжигдэж байгаа асуудлыг шийдэхийн тулд ипотекийн, моргейжийн зээлээл олгогдсон байгаа банкууд дээр байж байгаа  200 тэрбум төгрөгийн эх үүсвэр байж байна. Түүнийг нь мекээр дамжуулаад үнэт цаас болгоод  хоёрдогч зах зээл дээр гаргаад түүнийг нь Монголбанк худалдаад авчихаа, ингэх юм бол  арилжааны банкууд дээр 200 тэрбум төгрөгний зээл төлөгдөнө. Үүнийгээ эргүүлээд Барилгын салбартаа оруулж байх юм бол барилгын салбарын үйл ажиллагаа нэлээн урагштай байх юм болов уу гэсэн бодол санаагаа илэрхийлсэн. Тэгээд үүнийг хийнээ гэсэн, одоо хүртэл хийсэнгүй. Монголбанкнаас асуухаар юу гэж хэлж байна вэ гэхээр, Засгийн газар Ипотекийн хуулиа Их Хуралд өргөн барьж батлуулаагүй байгаа.  Үүнээс болоод бид нар үүнийг хэрэгжүүлэхэд хэцүү байна. Түүнээс Монголбанк асуудлаа бэлдсэн байж байгаа. Эхний ээлжинд 25 тэрбум төгрөгийг бэлдсэн байгаа гэж хэлж байгаа. Тэгвэл Ипотекийн хуулийг яагаад өнөөдөр хүртэл өргөн барихгүй байна вэ? Сураг сонсоход Засгийн газрын хуралдаанаар энэ асуудал хэлэлцэгдээд гарчихсан гэж хэлж байгаа. Тэгсэн мөртлөө Их Хуралд өнөөдөр хүртэл өргөн баригдахгүй байгаа. Ядахнаа иймэрхүү мөнгө шаардахгүй ажлуудаа яагаад хийж болдоггүй хорвоо вэ энэ чинь. 

Тэгэхээр дахин дахин хэлэхэд хямрал гэж яриад байгаа болохоос  хямралын дэмжихийн тулд төр засгаас энэ бодит секторыг дэмжсэн бодлого алга. Бодит сектороо дэмжээд банкныхаа хүүг бууруулах шаардлагатай байхад Засгийн газар Валютын сантай гэрээ байгуулсан гээд Монголбанк нь бодлогынхоо хүүг 14 хувь болгож, 40 хувиар өсгөчихсөн. Тэгвэл хямрал гэж ярьж байгаад энэ бодит эдийн засгаа дэмжих бодлого явуулахын оронд Засгийн газар нь бодит эдийн засгаа дэмжих биш, улам сөхрүүлэх бодлого явуулаад байгаа юм биш үү.  Өнөөдөр хэнээс ч асуусан тэр банкны хүү өндөр байгаа гэж хэлж байгаа шүү дээ. Тэгвэл яагаад хүү өндөр байхад нь улам өндөр хүүтэй болгох бодлогыг Засгийн газар баримталж байгаа юм бэ? тэгээд тэр Валютын сантай гэрээ байгуулаад орж ирсэн мөнгө гэж ярьж байгаа. Эхний ээлжинд  75 сая доллар орж ирсэн гэж хэлж байгаа. Тэр нь эдийн засагт дахиад ороогүй, зөвхөн Монголбанкин дээр валютын нөөцийг нэмэгдүүлэх зорилготой гэж бичилт хийгдээд байж байгаа. Түүнийхээ төлөө Засгийн газар бас дахиад үнэт цаас гаргаад, төгрөгөөр тэр мөнгийг нь байршуулж  байгаа. Гаднаас мөнгө орж ирээд тэр нь эдийн засагт орохгүй юм бол гаднаас мөнгө авч яах юм бэ?  Тэгэхээр танай Засгийн газрын бодлого чинь эдийн засгаа дэмжих бодлого байна уу? үгүй бол Валютын сангийн үгээр Монголынхоо эдийн засгийг боомилох бодлого байна уу гэж асуух гэж байна. Алийн болгон хямрал гэж үг ярьчихаад ажил хийхгүй суух юм бэ? Одоо энэ хаврын сезон эхэлсэн байж байна, барилгын ажил эхэлсэнгүй шүү дээ. Одоо юу болж байна вэ гэхээр барилгын ажил эхлээгүй, дээр нь шинээр баригдсан барилгууд нь одоо зуу, зуугаараа орон сууцнууд байж байна, худалдан авагч байхгүй. Яагаад гэвэл арилжааны банкууд ард иргэдэд моргейжийн зээл олгохгүй байгаа учраас шинээр барьчихсан байшингууд борлогдохгүй байгаа юм. Хуучин барьж байгаагаа ч дуусгаж чаддаггүй, шинэ барьсан барилгууд нь борлогдож чадахгүй байгаа нөхцөл байдал чинь барилгачид хүнд байдалд орчихоод байна. Тэгвэл үүнийг чөлөөлөхийн үүднээс түрүүний хэлсэн арга хэмжээг бодитойгоор  энэ салбарыг дэмжсэн бодлогыг явуулах боломжийг яагаад ашиглахгүй байна вэ гэдэг асуултыг би танаас асуух гээд байна. 

Тэгээд Ипотекийн хууль хэзээ орж ирэх юм бэ? ядахнаа мөнгө гаргахгүй шийдэж өгөх хуулиудаа бид нар шийдээд явья л даа. Их Хурал үндсэндээ бизнес их багатай болчихоод сууж байна. Засгийн газар хуулиудаа өргөн барьдаггүй.  Ийм л зүйл байна. Баярлалаа.

Д.Дэмбэрэл: Баярлалаа. Ерөнхий сайд хариулъя. Сайдуудыг хариулахаар бол хэн хэн ямар сайд хариулах вэ гэдгийг Ерөнхий сайд хуваарилъя. 

С.Баяр:  Батбаяр гишүүн их зөв зүйтэй, хөндөх ёстой асуудлуудыг хөндөж байна. Энэ асуултанд Ипотекийн тухай хууль маань ямар шатандаа явна, хэзээ гарах вэ гэдэг асуултыг Долгор сайд хариулъя. 

Барилгын салбар дээр нөхцөл байдал хүнд байгаа, дуусгаагүй барилгуудыг, он дамжсан барилгуудыг цааш нь эргэлтэнд оруулах, банкуудад хөрөнгөө чөлөөлж авах, зээлээ эргүүлж авах энэ нөхцөл бололцооны талаас ялангуяа энэ олон улсын Валютын сантай холбоотойгоор хэлж байгаа саналыг Батбаяр гишүүн надад урьд өмнө хэлж байсан юм. Бид энэ асуудлаар өөр хоорондоо Засгийн газрын хэмжээнд ер нь тэгж болох бололцоотой гэж үзэж байгаа юм. Тэгэхдээ энэ бол дан ганц Засгийн газрын шийдвэрээр биш, Монголбанк энд идэвхтэй оролцож, тодорхой үүрэг хариуцлага хүлээж, оролцох ёстой л доо.  Тийм учраас дан ганц Засгийн газраас хамаарахгүй байгаа зүйл дээр өмнөөс нь тэгнэ, ингэнэ гэж барин тавин хэлэхэд хэцүү байгаа юм. Би илэн далангүй л ярьж байна. 

Монголбанк бол Улсын Их Хурлаас удирдлага нь томилогддог байгууллага. Тийм учраас хүндрэл бэрхшээл, хямралтай холбоотой асуудлуудыг түрүүн бид УИХ-ын чуулганаар удаа дараа ярьж байх үед ч би хэлсэн. Монголбанк, Монгол Улсын Засгийн газар хоёр бодлого, үйл ажиллагаагаа ялангуяа ийм үед нягт уялдуулах, ялангуяа бид нарт хамгийн хүндрэлтэйгээр тусаад байгаа энэ барилгын салбарт хийх арга хэмжээний талаар УИХ-ын тодорхой шийдвэр, дэмжлэг шаардлагатай байна. Монголбанкны ерөнхийлөгч энэ асуудлыг судалж үзэж байгаа. Ипотекийн хуультай холбоотойгоор ч юм бий, Ипотекийн хуулийг хүлээлгүйгээр хийхэд ч болох бололцоотой тийм асуудлууд байгаа.  Товч хариулах үүднээс Монгол Улсын Засгийн газар яалаа гэж улсынхаа эдийн засгийг боймлох бодлого барих вэ дээ. 4 сар хямралын тухай зөвхөн яриагүй бас тодорхой ажлуудыг хийж, ялангуяа энэ олон улсын Валютын сантай энэ хөтөлбөрийг тохирч чадсан маань зөвхөн энэ олж ирсэн 76 сая доллартай холбоотой биш, өөр бусад улс орнуудтай эдийн засгийн чиглэлээр, бизнесийн чиглэлээр, мөнгө төгрөгийн чиглэлээр тохиролцоо хийх бололцоог олгож байгаа ийм улс төр, эдийн засгийн ач холбогдолтой тийм тохиролцоо болсон гэдгийг нь зориуд тэмдэглэж хэлэхийг хүсэж байна.  /12.00-15.45 цагт Б.Нарантуяа/


С.Баяр: - … 
Хүүгийн хэмжээг нэмэгдүүлсэн асуудлыг бол энэ Олон Улсын Валютын Сантай тохирсон нэг том тулгуур тохиролцоо байсан учраас тэр арга хэмжээг Засгийн газар биш Монголбанк, хийсэн нийт тохиролцооныхоо Монголбанк дээр оногдох үүргийнхээ хэсгийн дагуу биелүүлсэн ийм л зүйл байгаа юм даа. 


Зүгээр би тодорхой, сая тавьсан саналууддаа ерөнхийдөө УИХ-тай хамтарч одоо бид ялангуяа энэ эрх зүйн орчинг бүрдүүлэх талаар нэлээн хэдэн алхмуудыг хийж болмоор байна. Түүний дотор би нэг тодорхой санал тавиад байгаа нь бол энэ Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд заасан байгаа урьдчилгаа төлбөрийн баталгаа шаардана гэхээрээ ажил их удаад байгаа юм. Нэг удаагийн зохицуулалт болгоод ийм тэрийг шаардалгүйгээр санхүүжилтийг олгоод явчих юм бол энэ хүндрэлтэй, хямралтай үед бол барилгын салбар ингээд нэг юм зог тусаад зогссон байдлаасаа гарахад нь нэмэр болох болов уу гэж ийм байр суурьтай байгаа. 


Х.Баттулга сайд, Б.Долгор сайд хариулъя. 


Д.Дэмбэрэл: - За Б.Долгор.


Б.Долгор: - За энэ ипотекийн тухай хуулийг Засгийн газраас дахин боловсруулаад Засгийн газрын хуралдаанаар хэлэлцээд УИХ-д өргөн мэдүүлэхээр өгсөн байгаа. Тэгээд УИХ-ын Тамгын газраас тов тогтоож хариу арай ирүүлээгүй байгаа учраас ирмэгц нь одоо өргөн барихад бэлэн болсон байгаа. 


С.Баяр: - Он, сар, өдөртэй хэлэх хэрэгтэй л дээ, Б.Долгор сайд аа. 


Б.Долгор: - Тамгын газарт бичгийг явуулсан. Тов тогтоолгох бичгийг явуулсан. 


Д.Дэмбэрэл: - Х.Баттулга сайд. 


Х.Баттулга: - За барилгын салбар хүнд байгаа. Энэ одоо үнэхээр манайд ч болоод байгаа асуудал биш юм шиг байна. Хямрал гэж ярихгүйгээс өөр нэр томъёо олдохгүй байна л даа. За яах вэ мэдээж Ипотекийн хууль дээр бол Засгийн газар санаачилгатай ажилласан гээд сая өргөн барихад бэлэн болсон тухайгаа хэллээ. 


Банкны хүү өндөр байгаа гэдэг үнэн. Өнөөдөр энэ банкин дээр бид арилжааны зээлүүдээр ерөөсөө энэ том бүтээн байгуулалт болон бусад зүйлүүдийг санхүүжүүлж байгаа учраас энэ хүү буулгах асуудал дээр үнэхээр хүнд байгаа. Мэдээж энэ хууль эрх зүйн орчин буюу энэ ипотекийн хууль батлагдаад ороод ирэхэд энэ хуулиар хамгаалагдсан гадны эх үүсвэр зөвхөн орон сууцанд зориулсан эх үүсвэрийг хайж олж болох тийм боломжтой байж байгаа. 


Зүгээр ямар арга хэмжээг авах гэж байна вэ гэхээр өнөөдөр энэ түгжрэлд орсон тэр 500 орчим тэрбум төгрөгийн эх үүсвэрийг яг энэ хууль эрх зүйн орчноор нь зориулсан мөнгийг татаж оруулах. Одоо сая хүртэл бид ийм нэг яриа ярилаа л даа. Мянганы сорилын сангийн тэр төмөр замд оруулах гэж байгаа 188.0 сая орчим доллар бол монгол төгрөг рүү харьцуулахад нэг 270.0 тэрбум орчим төгрөг болж байгаа юм. Тэгээд өнөөдөр 2005 онд үзэглэсэн, 2007 онд шийдэж байсан энэ Мянганы сорилын сангийн зориулсан мөнгө маань хямралын дараа бол бодит байдлаасаа жаахан өөрчлөгдөж болох уу гэж Америкийн талд хүртэл санал тавьсан байгаа юм. Тэгээд энэ зогссон байгаа энэ барилгын салбар руу хүртэл энэ мөнгийг шилжүүлж өгөөчээ гээд. Ийм ийм юмнуудыг л яриад явж байгаа. 


Д.Дэмбэрэл: - За баярлалаа. З.Энхболд гишүүн асуултаа тавъя. Энэ бичсэн тайланг хараад байхаар баахан арга хэмжээнүүд, дараах нь тэг тэг гээд мөнгө байхгүй, төсвийн хөрөнгө оруулалт зогссон гээд баахан бичсэн байна л даа. Тэгээд энэ Ерөнхийлөгчийн сонгуульд нэр дэвшиж байгаа Хувьсгалт намын нэр дэвшигчийг харах юм бол дээд боловсролыг үнэгүй болгоно, тийм ч юм үнэгүй болгоно гээд баахан мөнгөтэй юм шиг яриад байх юм. Тэгээд үнэхээр мөнгө байгаад дэд бүтцээ хийхгүй байгаа юм уу? Эсвэл нэр дэвшигч худлаа яриад байна уу? Ерөнхий сайд байр сууриа илэрхийлмээр байна. 


Төсвийн хөрөнгөөр дэд бүтэц хийх бол ингээд худлаа болж байна л даа. Мөнгө байхгүй учраас. Тэгээд энийгээ зээлээр хийлгэх хөтөлбөр болгож хувиргаад, юмгүй хүнд бол зээл өгөхгүй шүү дээ. Бид чинь юмтай учраас зээл өгөх байх. Юм нь байгаа учраас зээлийн хүү бол боломжийн байх байх. Тэгээд дэд бүтэц өөрөө нэг жил тавиад нөгөө жил нь өртгөө нөхдөг ийм богино хөрөнгө оруулалтаа нөхдөг зүйл биш л дээ. Нэг засмал зам тавихад 50 жил өртгөө нөхдөг учраас энэ дээр зоригтой зээл авч болно. Тэгээд ийм маягаар энэ төлөвлөсөн ажлуудаа хурдан хийж дуусгаад. Энэ тавьсан дэд бүтцээ түүхий эдийн үнэ өсөхөд 2 жил, 3 жил, 4 жилийн дараа энэ зээлээ буцаагаад 5, 10 жилийн дотор төлчихөөр ийм шинэлэг байдлаар харвал яасан юм бэ? Тэгэхгүй зөвхөн төсвийнхөө мөнгөнд баригдаад энэ жил нэг 5 км, дараа жил 10 км зам гээд яваад байх юм бол энэ ерөөсөө хэзээ ч дуусахгүй зам болох гээд байна. Энэ дээр бас байр сууриа илэрхийлээч гэж хүсэж байна. 


Гуравдугаарт, би энэ Улаанбаатарын утааны тухай хөндөх гэсэн юм. Одоо ч яах вэ утаагүй сайхан л байна. 6 сарын дараа утаа эхэлнэ. Улаанбаатар хотын дарга энд сууж байна. Тэгээд утааг мэдээж ганцаараа Мөнхбаяр дарга хариуцахгүй байх. Байгаль орчны яам, энэ дэд бүтцийн яам бүгдийнх нь ажил байх гэж бодож байна. Тэгээд энэ жил утаатай тэмцэхэд юу хийгээд, ямар үр дүнд хүрэх вэ? УИХ-ын зүгээс хүлээгдэж байгаа, хийгдээгүй ажил юу байна вэ? Тийм юм байдаг бол одоо бушуухан дуусгаад та бүхэнд өгмөөр байна. Бодитойгоор утаа буурах тухай л ярина уу гэхээс хуучин хотын дарга, Их Хурлын гишүүн Ц.Батбаяр байхдаа процент хэлээд байдаг байсан. Тэгээд тэр нь шиг процент хэлж та нар чадаж байна уу, үгүй юу? Нэг ийм асуулт байна. 


Дөрөвдүгээрт, би энэ Хархорин-Хужиртын замын тухай ярих гээд. Хархорин-Хужиртын замыг хийж байгаа Өвөрхангайн “Аззам” компанийн улсууд сая орон нутагт ажиллахад уулзсан юм. Замын гүйцэтгэлийн барьцаа мөнгө авдаг юм байна. Тэгээд ихэнхи замаа тэд дуусгасан. Барьцаа хөрөнгөө авъя гэхээр нийтдээ дуусаагүй учраас өгөхгүй гэдэг. Тэгээд нэг журмыг нь өөрчилж өгөөч гээд байгаа юм. Хэдэн километр зам барих ёстойгоосоо хэдэн хувийг нь барьсан байна тэр хэмжээгээр барьцаагаа суллаж аваад байх юм бол ганц хоёр гүүр бариад энэ өөртөө оногдсон ажлаа дуусгая гээд. Тэглээ гээд энэ зам бас дуусахгүй. Талыг нь хийж байсан компани хаячихаад явсан юм билээ шүү дээ. Ямар ч чадваргүй компани шалгаруулаад. Нэг тал нь бол Хархорин талаасаа ингээд гүйцэж байгаа юм байна л даа. Тэгээд энэ асуудлыг дүрэм журмаа өөрчлөөд шийддэг арга байна уу? Ямар нэгэн санхүүгийн эх үүсвэргүйгээр эд нар бол барьцаа хөрөнгөө авах юм бол бас нэг ганц хоёр гүүр дуусгах юм билээ л дээ. 


Тэгээд нэг иймэрхүү Засгийн газрын зүгээс болоод байгаа саад тотгоруудаа бас шинээр эргэж харж арилгаад ажлаа явуулах талаар Засгийн газрыг бодоочээ гэж санал болгож байгаа юм. Эхний 3 бол асуулт байгаа шүү. 


Д.Дэмбэрэл: - За баярлалаа. МУИС-ийн Химийн факультетийн оюутны зөвлөлөөс санаачлан 800 гаруй оюутны төлөөлөл болгож 70 оюутныг Төрийн ордонтой танилцуулж, УИХ-ын чуулганы ажиллагаатай танилцуулж байна. За ингээд энд хүрэлцэн ирсэн оюутнуудад сурлагын өндөр амжилт хүсье. 


С.Баяр: - За З.Энхболд гишүүний асуусан гурван асуулт, дөрөв дэх нь анхаармаар санал байна гэж үзэж байна. Эхнийхийг нь би хариулъя. Дараагийнх нь замтай холбоотой тодорхой санал, асуулт байна. Х.Баттулга сайд хариулаарай. 


Утаа, Улаанбаатар хотын агаар, УИХ-аас гарах ёстой шийдвэр дутуу зүйл юу байна вэ гэж тодорхой асуулт асууж байна. Хотын дарга Г.Мөнхбаяр дарга хариулах нь зүйтэй байхаа. 


За бидний Засгийн газрын мэдээллийн цаг болж байгаа энэ цаг мөчид улс орон даяар Ерөнхийлөгчийн сонгууль өрнөж байгаа. Би Засгийн газрын мэдээллийн цаг дээр яригдах зүйл нэр дэвшигч нарын амлалттай холбогдож ярих ёсгүй болов уу гэж бодож байна. Хэрвээ холбож ярих ёстой гэвэл надад ч бас асуух, байр сууриа илэрхийлэхээр цөөнгүй асуудлууд бас нэр дэвшигч хоёр байгаа. Яригдаж байгаа учраас тос масло, ус тосыг тус тусад нь байлгах нь зүйтэй болов уу гэж санагдаж байна. Сонгуулийн сэдвээрээ ярьдаг өөр газар байна. Тэр нь дээрээ яръя. УИХ-ын чуулганы хуралдаан дээр Засгийн газар тодорхой салбар дээр хийж хэрэгжүүлж байгаа арга хэмжээ, энэ дээр бодож санаж байгаа зүйлээ ярих энэ бололцоогоо ашиглаж энэ дээрээ төвлөрч ярих нь зүйтэй болов уу гэж бодож байна. 


За Х.Баттулга сайд. 


Х.Баттулга: - Дэд бүтцийн салбарт үндсэндээ манай яамнаас энэ Монгол Улсыг хөгжүүлэхэд ер нь энэ дэд бүтцийн салбар яах ёстой вэ гэдэг дээр нийтдээ 6.0 орчим тэрбум доллартай тэнцэх ийм төслийг боловсруулсан байж байгаа. Мэдээж энэ бол их хэмжээний мөнгө. Гэхдээ энэ яам нь өөрөө, салбар нь өөрөө бага мөнгө ярьдаггүй. Олон жилийн ийм хөгжил ярьдаг. Олон хүн ажилтай болдог ийм салбар байгаа юм. Засгийн газрын зүгээс тодорхой арга хэмжээ авсан. Засгийн газарт бид бас тодорхой саналууд тавьсан байгаа. Энэ нь юу вэ гэхээр ер нь энэ хэмжээний мөнгөтэй тэнцэх тодорхой хэмжээний бартер маягийн худалдаа хийх эрхийг бидэнд өгөөчээ гэсэн ийм санал тавьсаны дүнд ер нь бол гадны хөрөнгө оруулагч эргээд энэ төлбөрийн баталгаа чинь яах юм бэ гэхээр Монгол Улсын Засгийн газар нь өөрөө гадагшаа Засгийн газрын баталгаа гаргаж өгөх тийм хууль байхгүй. Тийм учраас одоо оруулсан хөрөнгийг нь эргүүлж төлөх тийм баталгааны төлбөрийн тал дээр бол хэлцэл хийх ийм эрх өгсөн байж байгаа. 


Энэ Хархорины тэр замын тал дээр бол энэ бол ярих ёстой асуудал. Өнөөдөр бид хямралтай байх үеийн тендерийн нөхцөл байдал, хямралтай байх үеийн тендерийн нөхцөл байдал гэсэн юмыг одоо салгаж ялгая гэсэн байдлаар ирэх долоо хоногт Их Хуралд санал оруулна. Энэ нь юу вэ гэхээр зам, барилга руу орж байгаа компаниуд тодорхой хэмжээний барьцаа төлбөр банкинд хадгалуулахыг нь болиод өөрсдийнхөө хөрөнгөөр замаа, барилгаа бариад дууссан тохиолдолд, дуусахаар нь улсаас мөнгийг нь төлдөг байх ийм журам боловсруулж оруулж ирье гэсэн ийм саналтай байж байгаа. Энийг Их Хурлын гишүүд бас дэмжиж туслаарай гэж, хурдан шийдэж өгөөрэй гэж хүсэж байна. Энэ нь яаж байна вэ гэхээр барилгын болон замын компаниудын тавьж байгаа санал байж байгаа. Өнөөдөр банк зээл өгөхгүй байхад бид хаанаасаа мөнгө аваад урьдчилгаа банкинд хадгалуулаад тэр нь өөрөө хөдлөхгүй. Тэгээд замаа бариад, барилгаа барьсны дараа 2 жил, 3 жилийн дараа мөнгөө авдаг байх юм бол бид чинь энэ бизнес рүү орохгүй шүү дээ гэсэн ийм бодит санал тавьж байгаа. Тэгээд З.Энхболд гишүүний санал дээр нь бас ийм хариулт маягийн юм хэлье. За баярлалаа. 


Д.Дэмбэрэл: - За баярлалаа. Г.Мөнхбаяр хотын дарга хариулах уу? Тэр утааны талаар хэн хариулах гэж байна. 


Г.Мөнхбаяр: - Их чухал асуудал хөндөгдөж байна. Тэгээд би тодорхой хариулъя гэж ингэж бодож байна. Утааны асуудал үндсэндээ бид нар тодорхой тоо хэлэх, тодорхой ийм асуудлыг бол шийдэж байгаа хүрээндээ дараахь байдлаар авч үзэж байгаа. Тэгэхээр хамгийн гол нь энэ дээр хичнээн хэмжээний хөрөнгийг оруулж, хичнээн хэмжээний хамрах хүрээг хамарч чадаж байна вэ гэдгээсээ уялдуулж байж энэ дээр тодорхой тоо хэлэх ёстой. 


За орон нутгийн сонгуульд намууд сонгуулийн мөрийн хөтөлбөрийг дэвшүүлж байхдаа, энэ хугацаанд, 4 жилийн хугацаанд 50.0 хүртэл хувиар бууруулна гэсэн ийм ерөнхий зорилт бол бий. Их Хурал дээрээс яг өнөөдрийн байдал дээр эдийн засаг, санхүүгийн байдалтай авч үзээд хэлэхэд УИХ-аас баталсан төсвийн тухай хуулиар бол бид нарт Улаанбаатар хотод яг энэ чиглэлээр тодорхой хөрөнгө оруулалт шийдэж өгөөгүй. Нийслэл Улаанбаатар хот өөрийнхөө орон нутгийн төсөв дээр нэлээн тодорхой асуудлуудыг шийдвэрлэхээр, өөрөөр хэлбэл түлшний зориулалтаар 3.2 тэрбум төгрөг, ногоон байгууламжийг шинээр бий болгох чиглэлээр 1.0 тэрбум төгрөг. Орчны агаарын чийгшилтийг нэмэгдүүлэх чиглэлээр 500.0 сая төгрөг. Ингээд дүнгээрээ 4.7 тэрбум төгрөгийг Улаанбаатар хотын нутаг дэвсгэр дээр утаа гаргаж байгаа энэ асуудал дээр зарцуулахаар бид хөрөнгөө төвлөрүүлж шийдвэрлэсэн. 


Эрх зүйн дэмжлэг УИХ дээр үнэхээр туйлын чухал байгаа юм. Ялангуяа түүхий нүүрс түлж байгаа болоод бусад төрлийн түлш хэрэглэж байгаа энэ хэрэглэгчид дээр урамшууллын, төлбөрийн, торгуулийн ийм механизмууд үндсэндээ орон нутаг өөрөө тогтоогоод явахад хүндрэлтэй. Тийм учраас би УИХ дээр энэ асуудал хөндөгдөж байгаатай уялдуулаад эрх зүйн тодорхой дэмжлэгүүд хэрэгтэй байгаа. Мөн жил жилийн улсын төсөвт яг энэ хөрөнгө оруулалтыг, энэ утааны асуудлыг шийдвэрлэхэд тогтвортой хөрөнгө оруулалтын дэмжлэг зайлшгүй чухал гэдгийг би хэлэхийг хүсэж байна. 


Ер нь хамгийн бодит ажил бол урьд нь хийгдсэн зарим үйлдвэрүүдийн хагас коксжуулсан түлш гаргаж байгаа хувийн хэвшлийн хөрөнгө оруулалтаар хийгдэж байгаа энэ үйлдвэрүүдийг тогтвортой дэмжих, хөрөнгө оруулалтаар. 


Хоёрдугаарт, гэр хорооллын барилгажилт, орон сууцны хөтөлбөрийг тогтвортой хэрэгжүүлэхэд зайлшгүй эрх зүйн дэмжлэгүүд туйлын чухал. Энэ дээр тэр Ипотекийн хуульч орно, газрыг орон сууцны хөтөлбөрөөр хэрэгжүүлэхэд шаардлагатай, бусад орнуудад хэрэгжүүлж байсан тодорхой хуулийн дэмжлэгүүд бас зайлшгүй шаардлагатай. Ийм учраас бид нар энэ өвөл бол ямар ч байсан 4.7 тэрбум төгрөгийг орон нутаг өөрийнхөө төсөв дээр тулгуурлаж хэрэгжүүлнэ гэж ингэж хэлэх байна. Би зөвхөн түүхий нүүрс түлж байгаа хэрэглэгч дээр хэрэглэгдэх ийм чиглэлийг хөрөнгө оруулалтын ажлын мэдээллийг өглөө. 


Д.Дэмбэрэл: - За Ц.Баярсайхан гишүүн асуултаа асууя. 


Ц.Баярсайхан: - Түрүүчийн Их Хурлын үед бас энэ төрийн өмчөөр ажил үйлчилгээ худалдаж авах хуульд өөрчлөлт оруулж тендергүйгээр зам, эрчим хүчний шугам барих ажлыг нэг удаа хийлгэсэн юм л даа. Энэ нь бол үндсэндээ гадны хөрөнгө оруулагчдаар заавал хийлгэхгүй дотоодын үйлдвэрлэгч нарыг дэмжих ийм бодлого байсан. Тэгээд энэний үр дүнд ч гэсэн эрчим хүч, замын үндэсний компаниуд тодорхой хэмжээгээр сэргэсэн гэж ингэж ойлгож байгаа. 


Дээр нь өнгөрсөн оны 5 сарын 23-нд УИХ-аар баталсан 47 дугаар тогтоол гэж бий. Энүүгээр бол өөрийн хөрөнгөөр гүйцэтгэнэ, дараа нь эргэн төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт гээд. Энэ 1 триллион орчим төгрөгийн ажил байгаа юм. Энийг яагаад ингэж баталсан гэхээр зэрэг төр хувийн хэвшлийн түншлэл гэж яригдаж байгаа нөхцөлд төр өөрийнхөө хийх ёстой тэр ажилд хөрөнгө нь хүрэхгүй учраас хувийн хэвшлээр гүйцэтгүүлээд, эргүүлээд одоо төр худалдаж авах, тодорхой хугацаагаар ашиглуулаад авах энэ л нөхцөлийг эхний бололцоог тавьсан юм л даа. Энэ дагуу байтугай одоо улсын төсвөөр хийгдэх ёстой ажлууд хийгдээгүй байна. Тийм учраас энэ эргэн төлөгдөх нөхцөл дээр бол ялангуяа говийн бүс нутаг руу чиглэсэн Өмнөговь, Дундговийн чиглэлийн автозам, Даланзадгад, Тавантолгой, Оюу Толгойн чиглэлийн зам гээд олон асуудлууд өнөөдөр хүртэл Засгийн газраас зарлагдсангүй. Өнөөдөр Тавантолгой орчимд, Оюу Толгой орчимд үйл ажиллагаа явуулах байгууллагуудын тоо бол эрс өсөж байна. Одоо зөвхөн орон нутгийн өмчтэй Тавантолгой дээр гэхэд бараг 300 орчим машин явж эхлэх юм. За Энержи Ресурс одоо бас нэг 300 орчим машинаар нүүрсний тээвэр хийх гэж байна. Дээр нь нөгөө Эрдэнэс Монгол бас одоо олборлолт явуулж эхлэхгүй бол одоо бид чинь хөрөнгө мөнгөгүй байна гэсэн асуудал яригдаг юм байна. Ингээд үзэхэд тэнд бол одоо хэдэн, зуун машин нүүрс тээвэрлэх болох юм. Төмөр зам барьтал бас 2 жилийн зай байна гэж үзэхэд яалт ч үгүй энэ зам дээр анхаарал хандуулахгүй бол болохгүй байна.


Тийм учраас зам тээврийн яам бол энэ дээр анхаарал тавьж, Засгийн газраас энэ зүйлүүд дээр нь тэр тендер байдаг юм уу, шалгаруулалт зарлаж өгөхгүй бол болохгүй нь. Тийм учраас энэ дээр анхаарлаа хандуулмаар байна. 


Хоёрт нь, энэ Улаанбаатар хотын зам бол ерөөсөө тавиад л маргааш нь зарим газраа хуурч шаардлага хангахгүй түвшинд яваад байгаа юм. Тэгэхээр Улаанбаатар хотод бол бас бололцоо бол байна. Тийм учраас бид Эдийн засгийн байнгын хороон дээр ярилцаж байгаа юм. Энэ эргэн төлөгдөх нөхцөлийн эргэн төлөх хугацааг нь бас наашлуулъя гэж сая Х.Баттулга сайд тэгж байна. Энэ саналыг мэдээж төсвийнхөө бололцоотой бол харгалзаж үзэж шийдэх асуудал гарах байх. Хотын хувьд бол орон нутгийн өмч гэх юм бол бараг 500-гаад тэрбум төгрөгийн хөрөнгө байна шүү дээ. Тэгэхээр энэ хөрөнгийнхөө тодорхой хэсэг дээр нь бонд гаргаад тэгээд Их Хурал байдаг юм уу, Засгийн газраас тогтоосон хүрээндээ дэд бүтэцдээ хөрөнгө оруулах ийм эрх зүйн бололцоог нь бүрдүүлж өгвөл яасан юм бэ? Одоо ийм бололцоогүйгээсээ шалтгаалаад мөн эргэн төлөгдөх нөхцөлөөр барина гэж Их Хуралтай адилхан өөрсдөө шийдвэр гаргах бололцоо бол байхгүй. Тийм учраас энэ эрх зүйг нь одоо Засгийн газар дэмжих юм бол Их Хурлын шийдвэрийг Байнгын хороо санаачлаад ч гэсэн гаргаад өгчих юм бол өнөөдөр энд шаардлагатай байж байгаа зарим замын асуудлыг шийдэх бололцоотой. Жишээлбэл одоо Саппорогийн аюулгүй тойргийн хоёр түвшний огтлолцол гээд энэ 47 дугаар тогтоол дээр орсон зам байна. Энэ урдуур төмөр зам дээр байж байгаа гарцыг нэмэгдүүлэхгүй бол Улаанбаатар хотын автомашины ачаалал бол ерөөсөө төдийлөн буурч чадахгүй байна. 


Тэгэхээр энэ асуудлуудыг нь шийдэх гэхээр зэрэг зураг төсөл гэж нэг юм яригдаж байгаа юм. Тэгэхээр зураг төсөлтэй нь хамт зарлахгүй бол өнөөдөр хоёр түвшний буюу гурван түвшний огтлолцлын зураг төсөл хийдэг байгууллага Монголд бараг байхгүй байх гэж бодож байна. Тэгээд энэ нөхцөл бололцоог бүрдүүлэхэд Засгийн газар ямар байр суурьтай байх вэ? Ер нь хямралаас мэдээж гарахын тулд гадны хөрөнгө оруулалтыг манай бизнесменүүд өөрсдөө олж ирээд энүүгээр нь дэд бүтцийг салбартаа хөрөнгө оруулалт хийх тэр бодлогыг дэмжсэн хүрээнд дээрх шийдвэрүүдийг гаргаж ажилламаар байна. Энэ дээр бас Засгийн газрын тэргүүний байр суурийг сонсъё. 


С.Баяр: - УИХ-ын 47 дугаар тогтоолтой холбогдуулаад тодорхой асуулт гэхээсээ санал Байнгын хороон дарга хэллээ гэж би ойлголоо. Энэ асуудлаар бид хоёр бас санал солилцсон. Энэ дээр Засгийн газар дангаараа шийдэх бололцоогүй, хот дангаараа жишээлбэл бондын асуудлыг шийдэх бололцоогүй мэтийн ийм зүйлүүд байгаа учраас энэ дээр УИХ-аас, Байнгын хорооноос байна уу, УИХ-ын нэгдсэн шийдвэр байдлаар гарах уу? Бонд гаргах, тэр гаргасан бондоороо хуримтлуулсан хөрөнгөө тодорхой чиглэл, маршрутаар одоо замыг нь зааж өгөөд барих асуудлыг одоо зөв зүйтэй арга хэмжээ гэж үзэж би бүрэн дүүрэн дэмжиж байгаа юм. Ялангуяа энэ эргэн төлөгдөх нөхцөлтэй холбоотойгоор бидний хуримтлуулсан эерэг бөгөөд сөрөг туршлага бидэнд бий. Эргэн төлөгдөх хугацаа, ажлын чанар, үзүүлэлт, хүлээх хариуцлага гээд тодотгох, бидний хэрэгжүүлж байгаа практик дээр үндэслээд нэмэх, сайжруулах, шинэ зохицуулалт бий болгох зэрэг асуудлууд цөөнгүй гарч ирж байгаа юм. 


Тэгэхээр энэ ялангуяа зам дээр Зам тээвэр, барилга, хот байгуулалтын яам одоо энэ асуудлаар бас ойрын үед танилцуулга хийж, тэгээд Засгийн газар дээрээ ярьж, тэгээд УИХ-ын тогтоолыг бид санаачлах уу, УИХ өөрөө шийдвэрээ гаргаад ингээд явах уу гэдгийг ажлын журмаар тогтоод хийж болох. Энэ хямрал, хүндрэлийн үед асуудлыг шийдэх, гаднаас гэхгүй дотоодоосоо бас нөөц бололцоогоо дайчлах нэг чиглэл байна гэж үзэж байгаатай санал нийлж байна. Ялангуяа Тавантолгой, энэ говийн бүс нутагт, тухайлан хэлэх юм бол Тавантолгойгоос Оюу Толгой, хил хүртэлх замыг одоо хурдавчилсан байдлаар энэ эргэн төлөгдөх нөхцөлийн давуу талыг ашиглаад зам барих асуудлыг бид ойрын үед говьтой холбоотойгоор ус, төмөр зам, түүний дотор авто зам, эрчим хүчний асуудлуудыг одоо цогцолбороор нь ярьж, улмаар УИХ-аас өгсөн даалгавар чиглэлийн дагуу Засгийн газраас эдгээр асуудлуудаа боловсруулж УИХ-д энэ 6 дугаар сард өргөн мэдүүлье гэсэн төлөвлөгөөтэй ажиллаж байгаа. Нэмэх асуудал байвал ялангуяа энэ Улаанбаатар хотын тэр төмөр замын гурав дахь гарц, Саппорогийн дэргэдэх энэ тойруу, энэ дээр хоёр дахь түвшний зам, гарц барих асуудлаар Улаанбаатар хотын дарга энэ Тавантолгой, говийн бүс нутгийн авто замтай холбоотойгоор яаман дээр бодож боловсруулж, одоо үндэслэл тооцоог нь гаргаж байгаа ажлынхаа талаар Х.Баттулга сайд дэлгэрэнгүй ярих нь зүйтэй байхаа. Ингээд Г.Мөнхбаяр дарга, Х.Баттулга сайд хоёр холбогдох асуудлуудаараа нэмж тодруулга хийнэ үү. 


Д.Дэмбэрэл: - За хотын дарга. За ер нь замын талаар их анхаарал тавих нь зүйтэй. Хотын дарга. Хотын зам ер нь удаан явж байгаа юм даа. 


Г.Мөнхбаяр: - Ер нь Улаанбаатар хотын нийт замыг одоо олон улсын жишигт нийцүүлэхийн тулд томоохон давхар гүүрэн гарцууд, хурдны замын анхны чиглэлүүдийг хэрэгжүүлэх энэ чиглэлүүдээр үндсэндээ яг л одоо удаан хугацааны эргэн төлөгдөх нөхцөлтэй байдаг юм уу, зээлийн хөрөнгө оруулалтаар хийхээс өөр аргагүй байгаа. Бид өнгөрсөн жил бас Бээжин хотын улсын замын мэргэжилтнүүдийг уриад, Улаанбаатар хотын одоогийн байгаа замын түвшин дээр тодорхой судалгаа, дүгнэлтүүд хийлгэсэн. Тэгээд энэ жилийн хувьд бол тодорхой зүйл хэлэх юм бол Японы Засгийн газрын буцалтгүй тусламжийн хүрээнд Энгельсийн гүүрэн гарцын ажил эхэлнэ. 


За саяны Ерөнхий сайдын хэлж байгаа тодорхой давхар гүүрэн гарцууд, олон улсын жишигт нийцсэн энэ замын байгууламжуудыг барихад яам хот хоёрын байр суурь зөрөхгүй байгаа. Зургийн хувьд бол үнэхээр хамтарсан томоохон хөрөнгө оруулалтуудаа хийгээд зургууд үндсэндээ бэлэн болж байгаа. 2009 онд аль байгууламжуудыг эхлүүлж болох бололцоо байна. 2010 онд ямар бололцоо байна гээд, тэгээд энэ дээр бол яаман дээр төвлөрч бүх мэдээлэл, хөрөнгө оруулалт, юу энэ тэрээ төвлөрүүлж ингэж өгсөн байгаа. Тэгээд Барилга, хот байгуулалтын сайд энэ чиглэлээр тодорхой ярих байхаа гэж ингэж бодож байна. Бидний хувьд бол хөрөнгө оруулалт нь бол үнэхээр хотын хэмжээнд санхүүгийн боломж дээр тулгуурлаад олон улстай гэрээний түвшинд очих ийм боломж байхгүй байгаа. Бүхий л орон нутгийн чанартай өөрийнхөө замууд дээр хийж хэрэгжүүлэхээр тусгасан экспертизийнх нь дүгнэлт гарсан замуудын хувьд бол тодорхой ийм жагсаалтууд гаргаад бэлэн болгосон байж байгаа. 


Х.Баттулга: - За баярлалаа. Хотын замын асуудал бол тулгамдсан асуудал мөн үү, мөн. Ингээд Монгол Улсынхаа бараг тал нь хувь нь амьдардаг энэ нийслэл хотын зам маань өнөөдөр ямар байдалтай байгааг бид бүгдээрээ мэдэж байгаа. Гэхдээ энэ бол зүгээр бусад том хотуудтай харьцуулахад бага байдаг юм билээ. Энэ дээр ерөнхийдөө шинэ технологиуд гарсан байдаг юм байна. Сая тэр Германд явсан буюу тэр Германы замын компаниудтай бид бас санамж бичиг хийсэн. Германы тоног төхөөрөмжийг одоо Монголд оруулж ирье. Энэ нь бол өдөртөө бараг километр зам тавьдаг ийм машин механизмыг судалсан байж байгаа. Ингээд замын компаниудын төлөөллийг Германы энэ компаниудтай холбоод өгсөн байж байгаа. Өнөөдөр бидэнд юу тулгамдаад байгаа вэ гэхээр ерөнхийдөө зам тавиад өгсний дараа төлбөрийн та нар юугаар хийх юм бэ гэдэг асуудал байгаа. Түрүүн хэлсэн байж байгаа. Замыг чинь тавиад өгөхөд эргээд яах вэ, танай улс, засаг баталгаа гаргаж өгөх үү гэдэг юм яригддаг. Баталгаа байхгүй гэвэл тэгвэл яах юм бэ гээд. Тэгээд л нөгөө эргээд бартерийн асуудал яригдаад байгаа юм л даа. Энэ тал дээр бол Японы ЖАЙКА байгууллагаас ерөнхийдөө энэ Улаанбаатар хотын замын зургууд бол нэлээн гарсан. Энэ 3 сард урьдчилсан танилцуулгаа хийгээд 10 сард дуусгаад өгөх юм билээ. Энэ тал дээр Улаанбаатар хоттой бид бас саналуудаа нэгтгэсэн байгаа. 


Нийтдээ 500-гаа орчим километр байгаа. Энэний 80.0 хувийг нь шинэчилж засах ийм шаардлагатай юм билээ. Мөн өнөөдрийн бидний тавиад байгаа түрүүн энэ Ц.Баярсайхан гишүүн бас ярилаа. Улаанбаатар хотын зам бол тавиад маргааш нь одоо ингээд сэв үүсдэг. Энэ бас л мөнгө төгрөгтэй холбоотой байгаа. Бидний өнөөдрийн Улаанбаатар хот тавиад байгаа зам маань гурав дөрөвдүгээр зэргийн ийм асфальтан зам тавьж байгаа. Энэ бас л нөгөө километрт зориулсан мөнгөнийхээ хэмжээтэй хамаараад байгаа юм. 


Тэр Өмнөговийн замын тал дээр бол мэдээж энэ бол нэлээн богино хугацаанд гэнэт нүүрсний борлуулалттай холбогдоод нүүрсний үнэ өсөөд, цаанаа зах зээл нь гараад ирсэн учраас ингээд зам байхгүй учраас ингэж өргөн хүрээгээр машинаар тээвэрлээд байгаа юм билээ. Мэдээж төмөр замыг тавихад ерөнхийдөө 2.6 жил гэдэг маань 2 жил 6 сарын орчимд тавих боломжтой юм билээ. Өнөөдөр төмөр зам тавьдаг технологи бас өөрчлөгдсөн. Энэнээс наана яаж байх юм бэ гэхээр тэр засмал замыг нь тавиад, тавьж байхад нь хажуугаар нь сайжруулсан замаар зөөж байя гэсэн санал гарч ирдэг билээ. Энэ дээр бол яах вэ тендер зарлах асуудал бас манай яаман дээр судлагдаад явж байгаа. 


За ингээд дэд бүтэцтэй холбоотой асуудал, зам, барилга, мөн төмөр замын асуудлууд яригдаад ирэхээр хувийн хэвшлийнхэн их сонирхдог. Хувийн хэвшлийнхэн орж ирээд танайтай гэрээ хийгээд тавъя гэхээр бас энийг зохицуулсан хууль эрх зүйн хууль нь гараагүй байгаа. Ингээд оны дараахан бид энэ Р.Амаржаргал гишүүнээр ахлуулсан хувь төр хоёрыг хамтарч ажиллах талаар хууль боловсруулаачээ гээд дэд хороо байгуулаад ажиллаж байгаа. Энэ удахгүй хуулиа өргөн барина гэсэн ийм мэдээлэлтэй байж байгаа. 


Д.Дэмбэрэл: - Ц.Сэдванчиг гишүүн асуултаа асууя. 


Ц.Сэдванчиг: - Баярлалаа. Бидний баталсан хямралаас гарах төлөвлөгөөний гол агуулга бол одоогийн байгаа ажлын байраа хадгалах, шинээр нэмэгдүүлэх, тэр тусмаа энэ дэд бүтэц, зам, барилга, гүүрийг их хэмжээгээр барина. Энэ рүүгээ хэрэгцээгээ бий болгоно. Энэ рүү шинээр ажлын байр олноор бий болгоно гэж ингэж бид төлөвлөсөн. Тэгээд өнөөдрийн энэ танилцуулга, төсвийн тодотголоос ингээд хараад байхад нэг л гэрэл гэгээ харагдахгүй л байна л даа. Шинээр одоо эхлээгүй сургууль, зам гүүр, бүгд хошлогдсон байх жишээтэй. 


Тэгээд би бол зүгээр ингэж бодоод байгаа юм. Түрүүнч Ц.Баярсайхан гишүүн бас асуугаад байна. Энэ нэг том үнийн дүнтэй бүтээн байгуулалтын ажлууд. Тухайлбал 1 тэрбум доторхи энэ бүтээн байгуулалтын ажлыг энэ санхүүгийн чадамжтай хувийн хэвшлээр гүйцэтгүүлэх, байг гэхэд ажлыг нь эхлүүлдэг ч юм уу, тийм ээ. Ийм байдлаар жаахан ажлыг идэвхжүүлж, эхлүүлж жаахан санаачилга гаргахгүй бол энэ явахгүй нь Ерөнхий сайдаа. Энэ явахгүй нь. Улс нь мөнгөтэй болохыг хараад, төсөв мөнгөтэй болохыг хараад ингээд гаднаас мөнгө төгрөг бүтэхийг хараад байвал энэ ерөөсөө бизнесийн салбар гэдэг чинь тэр чигээрээ ерөөсөө ингээд хэцүүдэх нь. 


Тэгээд энэ дараа төлөгдөх нөхцөлтэйгээр энэ бүтээн байгуулалтын ажлыг эхлүүлэх, тэр тусмаа одоо төсөвт өртөг нь боломжийн ийм ажлуудыг аль болохоор эхлүүлэхийг их дэмжмээр байгаа юм. Энэ өөр тодорхой санаа оноо байдаг бол бидэнд жаахан мэдээлэл өгмөөр байх юм. 


Би бүр ганц хоёр тодорхой жишээ яримаар санагдаж байна л даа. Энэ Булган Мөрөнгийн хатуу хучилттай зам гэж их олон жил яригдсан юм. Олон Их Хурал дамжиж яригдсан. Олон удаагийн энэ улс төрийн намуудын сонгуулийн амлалт болж хөтөлбөрт орсон. Ийм ажил байдаг юм. Тэгээд Булган-Уньтын замын эх үүсвэр нь шийдэгдсэн, ажил нь явж байгаа гэж байгаа. Энэ ерөөсөө ажил нь их сайн явахгүй байгаа юм. Одоо хэдэн ч жил болов доо, ажил эхлээд. Энэ одоо яагаад ажил нь явдаггүй ийм хөтөлбөр ажил байдаг юм бэ? Энэ дээр одоо ажил хариуцаж байгаа хүмүүс нь хэлж өгөөч. 


Уньт-Мөрөнгийн хоорондох замын эх үүсвэрийн асуудал байна. Энэ дээр одоо яригдаж байгаа, шийдэгдэж байгаа юм байна уу? Л.Гансүх сайд сая гадагшаа явж ирээд шийдсэн гэсэн сайхан мэдээг надад дуулгасан, хувиараа. Энэ одоо ямар эх үүсвэр хаанаас бүтээд, ямар хугацаанд одоо энэ зам тавигдах энэ төлөвлөгөө байна. Энэ талаар мэдээлэл өгөөчээ. 


Зүгээр энэ өнөөдрийн танилцуулгад ч гэсэн нэлээн тодорхой хоёр гурван юм орсон байна л даа. Энэ Хөвсгөл нуурыг тойрсон аялал жуулчлын дэд бүтцийг бий болгохтой холбоотой төлөвлөсөн ажлууд ерөөсөө явахгүй байгаа юм байна. Тухайлбал, Хатгалын онгоцны буудлыг хатуу хучилттай болгох, Хөвсгөл нуур дээр усан зам бий болгохтой холбоотой дэд бүтцийн ажлууд гээд. Үндсэндээ ерөөсөө мөнгө төгрөг нь шийдэгдээгүй, эсвэл одоо Сангийн яаманд тавьчихаад хариуг нь хүлээж байгаа гэх мэтчилэнгээр ингээд тайлбар маягаар гаргасан байна л даа. Тэгэхээр энэ одоо ажлууд хэзээ хийгдэх юм бэ? Тухайлбал одоо Мөрөн-Хатгалын зам гээд бас л одоо хоёр их хурал дамжаад яригдсан нэг ийм замын ажил байдаг юм. 98.8 км замын ажил. Төсвийн тодотголоор би зүтгүүлж байгаад нэг 400 сая төгрөг тусгаад өгсөн. Сая тодотгол дээр бас 1.0 тэрбум төгрөг тусгаад л өгсөн. Тэгээд ерөөсөө ажил хийгдэхгүй байна. Ингээд яриад байдаг. Төлөвлөөд байдаг. Яг одоо ингээд хөрсөн дээрээ буухгүй байна. Бидний яриад байгаа амласан, сонгуулийн үеэр одоо бид зөндөө л юм ярьж амласан шүү дээ. Тэгээд энэ ажлууд ерөөсөө хөрсөн дээр буухгүй байна. Тэр нь дээр очихгүй байна. Энэ дээр одоо бас Ерөнхий сайд ямар бодол санаатай явдаг юм бол. Тайлбар өгөөчээ гэсэн хүсэлт байна. 


С.Баяр: - Төлөвлөсөн олон зүйл харамсалтай нь хэрэгжих бололцоогүй болоод ялангуяа замын салбар дээр дор хаяад төлөвлөгдсөн хөрөнгө мөнгө дор хаяад 20.6 тэрбумаар батлагдаад байгаа юм. Яагаад вэ гэдэг нь бол бид бүгдэд УИХ, Засгийн газрын гишүүдэд аль алинд тодорхой байгаа байх гэдэг би эргэлзэхгүй байна. Саяхан бид төсвийн тодотголоо хийсэн. Төсвийн тодотголоо хийхдээ ямар учир шалтгаанаар хийв дээ. 


Ер нь өнөөдрийн ярьж байгаа сэдвийг бид хаа хаанаа ижил ойлгож байгаа болов уу гэж би итгэж найдаж байгаа юм. Хямралын үед хөрөнгө оруулалтын ажлын явц биелэлтийн тухай ярина гэдэг үнэхээр бас л хэцүү сэдэв л дээ. Эдийн засаг өсөлттэй ийм байгаа үед хөрөнгө оруулалтын хэмжээг нэмэх, төлөвлөсөн хөрөнгө оруулалтыг Засгийн газар хэрхэн цаг хугацаанд нь оруулж, зарцуулж, үр дүн гаргаж ирж байна вэ гэдэг асуудлаар ярих нэг асуудал. Төсвийн тодотгол хийгээд ийм ийм хөрөнгө оруулалтыг аргагүйн эрхэд бид хасахаас өөр аргагүй байна гэж Засгийн газар тодорхой санал оруулж, түүнийг нь УИХ нухацтай хэлэлцэж шийдвэр гаргасны дараа одоо энэ ажлууд маань төлөвлөгдсөн хэмжээндээ байхгүй байна. Авсан амлалт хэрэгжихгүй байна гэж таны хэлж байгаатай яг ижилхэн би санаа зовоод сууж байна. Тийм учраас бидэнд гадаад дотоод бүхий л нөөц бололцоогоо дайчлах чиглэлээр, чадлынхаа хэрээр л ажиллаж байна л даа. Үүнтэй холбогдуулаад хэлэхэд таны асууж байгаа Булган-Мөрөнгийн замын асуудлаар бид Кувейтын талд өнгөрсөн 11 сард асуудлыг тавьж, шадар сайдыг уулзуулж сая Байгаль орчин, аялал жуулчлалын сайдыг тийш нь айлчлуулахдаа зөвхөн салбарынхаа асуудал биш ерөөсөө Кувейт улстай тэр сангийнх нь хөрөнгөөр санхүүжилт хийж байгаа дэд бүтэц, зам барилгын ажлын тухай бас яриад ямар ч байлаа гэсэн энэ Уньт-Мөрөнгийн зам дээр санхүүжилтийг гаргах бололцоотой. Монголын талаас шаардагдаж байгаа Монгол Улсын Сангийн яамнаас өгөх ёстой зарим баталгаа, нотолгоо болсон албан тоот илгээх асуудлаар бид ярилцаад С.Баярцогт сайдад тодорхой үүрэг чиглэлүүд өгөгдсөн байгаа. Энэ асуудлаар ер нь зам, барилгын талаар гадны хөрөнгө, түүний дотор Кувейтээс авах хөрөнгө мөнгөний талаар одоо Л.Гансүх сайд бас Засгийн газрын гишүүдэд товч атугай бас мэдээлэл хийх нь зүйтэй байх гэж бодож байна. 


Дахин хэлэхэд хямрал, хүндрэлийн үед бид одоо хийж байгаа ажлаа тайлагнах ёстой. Хамгийн хэцүү сэдвээр өнөөдөр Засгийн газар Их Хуралд тайлангаа тавьж байна шүү дээ. Хийж байгаа ажил. Мэдээлэл хийж байна шүү дээ. Хямралтай үед хөрөнгө оруулалтын хэмжээ чинь ямар байна вэ гэдэг бол одоо нэлээн өвчин эмгэг туссан хүнээс чиний спортын ажилт ямар байна вэ гэдгийг асуухтай л ижилхэн агаар нэг болчихоод байна л даа. Төсвийн тодотголыг бид хийгээд хоёр сар ч болоогүй байна. Сар хагасын дараа бид эргээд энэ хөрөнгө оруулалт үлэмж хэмжээгээр шаардсан зам барилга, орон сууц, тээврийн асуудлыг ярьж байгаа учраас Их Хурлын гишүүд маань бас бидэндээ одоо бас асуулт юугаа тавихдаа нөхцөл байдлаа ижилхэн үнэлж байгаа үүднээс тавьж байгаа болов уу гэж найдаж байна. Хэд хэдэн тодорхой саналуудыг би саяны хийсэн мэдээлэлдээ тавьсан. Эрх зүйн зохицуулалтыг бий болгох, одоо явж байгаа нийтлэг дүрэм журмаасаа энэ санхүү, эдийн засгийн хүндрэл бэрхшээл, хямралын үед тодорхой зохицуулалтыг шинээр бий болгох, хуучин зохицуулалтыг түр хугацаагаар азнаж, арай хөнгөвчилсөн байдлаар ажлаа явуулбал энэ үед бас дотоодынхоо боломж бололцоог дайчлахад тус дөхөм болох болов уу гэж 5 зүйлийн санал тавиад байгаа нь тэр л дээ. Л.Гансүх сайд нэмж хариулъя. 


Л.Гансүх: - Кувейт Монголын байгаль орчны салбарт ажиллах судалгааны төвийн асуудлыг хэлэлцэх далимд Ерөнхий сайдын өгсөн үүргийн дагуу хоёр гурван салбарын асуудлаар бас ярилцсан. Тэрний нэг нь бол одоо энэ Уньт-Мөрөнгийн замын асуудал. Тэгээд Булганаас Уньт хүртэлх зам бол энэ 9 сар гэхэд. Хөрөнгө нь бол шийдэгдсэн явж байгаа. Тэгээд 9 сар гэхэд баригдаж дуусна гэсэн тооцоотой байгаа юм билээ. Уньтаас Тариалангийн хооронд 6 сая динар буюу 20.5 сая долларын гэрээн дээр хоёр тал бол тохиролцсон байсан. Тэгээд эцсийн тэд нарын үзэглэсэн драфтыг авчирсан. Тэгээд Кувейтын тал бол та нар хэрвээ одоо энэ 5 сарын 15-наас маш хурдан өгч чадах юм бол бид энэ удирдах зөвлөлийн хурлаар хэлэлцье. Хэрвээ наана нь өгч чадахгүй бол 3 сарын дараа хэлэлцэнэ шүү гэж хэлсэн байгаа. Тэгээд би энэ холбогдох гишүүдэд хандаад та бүхэн, яагаад гэвэл Их Хурал дээр гурван Байнгын хороон дээр зөвшилцөх юм билээ. Тэгээд та бүхэн ирэх долоо хоногт энийг маш хурдан шийдэж өгөөрэй. Засгийн газраас ирэх долоо хоногт Их Хурал руу зөвшилцөнө гээд өгчихнө. 


Сангийн яам нь дээр бол энэ бүх юуг бол бүгд бэлтгээд, бүх яамдаас саналаа аваад нэг дэх өдөр гэхэд ер нь ороод ирэх байх гэсэн ойлголттой байгаа. 


С.Баяр: - Ирэх долоо хоногийн Засгийн газрын хуралдаанаар хэлэлцээд Их Хурлын Байнгын хороодтой зөвшилцөхөөр өгөх ёстой шүү дээ. Тийм ээ. Яг энэ дээр л эрхэм гишүүд маань дэмжиж өгөөрэй гэж хүсэж байна. 


Л.Гансүх: - Тэгээд би энэ Ө.Энхтүвшин гишүүн, Ц.Сэдванчиг гишүүн нарт өчигдөр хэлж байсан юм. Баярлалаа. 


С.Баяр: - Төрийн нарийн бичгийн дарга Бат-Эрдэнэ энэ дээр бас нэмэлт мэдээлэл товчхон өгөөч. 


Ж.Бат-Эрдэнэ: - Баярлалаа. Тэгэхээр түрүүн Ц.Баярсайхан гишүүн ч бас хэллээ. Энэ B.O.T чиглэлээр, эргэн төлөх нөхцөлтэйгээр хийх замуудыг нэлээн дэмжээчээ гэж. Бид ноднин жил замын үүд рүү чиглэсэн 62 км дээр хоёр удаа тендер зарласан. Хоёулаа бүтэлгүй болсон. Өөрөөр хэлбэл үнэ маань энэ хямралтай холбогдоод тухайн үед Их Хурлаас баталж өгсөн үнэ маань энэ үнэдээ хүрэхгүйгээр маш өндөр үнэтэйгээр, хоёр дахин нугалсан үнэтэйгээр тендер орж ирээд хүчингүй болсон. 


Дараа нь Баянхонгор чиглэл дээр бас эргэн төлөгдөх нөхцөлтэйгээр зарласан. Өрсөлдөгч орж ирээгүй. За дараа нь Мандалговь чиглэл дээр 100 км дээр бас зарласан. Бас өрсөлдөгч ороогүй. Энэ мэтээр энэ маань одоо ажил бас болж өгөхгүй байна л даа.


Нөгөөтэйгүүр B.O.T чиглэлээр гадуур урд хойд хөршөөс бас ер нь бол бусад хандивлагч орнуудаас маш их саналууд орж ирдэг. Энэ саналууд маань бид тодорхой хэмжээгээр дэмжээд бартер чиглэлээр ч тэр ер нь бол өөрсдөө бариад ингээд бид ашиглаад дараа нь бол хэдэн жилийн тодорхой хугацааны дараа хүлээн авахаар Засгийн газарт хүлээлгэж өгөх чиглэлээр замаа тавъя гэсэн ийм хэлэлцэл юмнуудыг маш их хийдэг. Яг амьдрал дээр бол энэ маань бас амьдрал болж хэрэгжихгүй байна. Бас өнөөгийнхөө хямралтай бас холбогдоод байна. Нөгөөтэйгүүр Их Хурлын, түрүүний ярьсан 47 дугаар тогтоол дээр бүх тендерүүд дээр, жагсаал дээр үнийг нь заагаад өгсөн. Тэгэхээр тухайн үеийн маань үнэ өнөөдөр бол бараг нэг дахин нэмэгдчихээд байгаа учир энэ тогтоолыг бас Их Хурал маань эргэн харж засвар хийх. Нөгөөтэйгүүр яг энэ хямралтай холбоотойгоор тэнд ерөөсөө үнийг нь хасаад зөвхөн километрийг нь одоо багтаамжтай нь ажлынх нь багтаамжтай нь заагаад өгчихвөл зүгээр юм уу гэсэн ийм саналтай байгаа юм. 


Д.Дэмбэрэл: - Х.Бадамсүрэн гишүүн асуултаа тавъя. 


Б.Долгор: - Түрүүний асуултад хариулах уу? 


Х.Бадамсүрэн: - Баярлалаа. Тэгэхээр өнөөдөр үнэхээр чухал асуудлыг хэлэлцэж байна. Мэдээлэл сонсож байна. Тэгэхээр УИХ-ын даргын захирамжаар байгуулагдсан ажлын хэсэг уул уурхайн салбарын бодлогыг тодорхойлох томоохон төслүүдийг хэрэгжүүлэх асуудал дээр ажиллаж байна. Ингээд энэ салбарын бодлого төслийг ярихад зам харгуйгүйгээр, эрчим хүчгүйгээр, за ер нь дэд бүтэцгүйгээр бол энэ салбарын төрх байдлыг тодорхойлоход хэцүү юм. Тийм учраас ер нь энэ говийн бүс нутагт байгаа стратегийн ач холбогдолтой ордуудыг ашиглах асуудал эд яригдаж байгаатай холбогдуулан энэ бүс нутгийн төмөр замын сүлжээ, авто замын сүлжээ, өнөөдөр хэдийгээр яригдахгүй байгаа ч гэсэн эрчим хүчний сүлжээний асуудал бол үнэхээр тулгамдаж байна. 


Тэгээд энэ талаар ялангуяа одоо энэ автозам, төмөр замын асуудлыг аль хэсгийг нь бид Монголын төр засаг бие дааж шийдэх юм бэ? Ямар чиглэл, ямар хэсгийг нь Оюу Толгой, Тавантолгойн төслийн хүрээнд шийдэх юм бэ гэдгээ Монголын төр засаг тов тодорхой болгох шаардлагатай байна. Энэ талаар тодорхой ажил хийгдэж байгааг бас түрүүн Ерөнхий сайд дурдлаа. Энэ сайн хэрэг. Энийгээ одоо түргэтгэх талаас нь бодох шаардлагатай байна гэсэн саналыг хэлмээр байна. Ингэж бид бодлогоо тодорхойлсон тохиолдолд эргэн төлөгдөх нөхцөлөөр, за харилцан ашигтай байх тохиролцооны нөхцөлөөр энэ төмөр зам, авто замтай холбоотой бүтээн байгуулалтыг хийхгүй бол өнөөдрийн та бидний хүндрэл бэрхшээлтэй нөхцөл байдалд нэлээн тийм цаг алдах, тэгээд эцсийн дүнд бол энэ дэд бүтцийн асуудал шийдэгдээгүйгээс уул уурхайн томоохон төслүүдийг чөдөрлөх вий гэсэн болгоомжлол надад байна. Ингээд би төмөр замтай холбоотой тодорхой асуудлыг бас тодруулмаар байна. 


Нэгдүгээрт, Шивээхүрэн, Нарийн Сухайтын нэг 60 орчим километр төмөр замын асуудал яригдаад нэлээн хэдэн жил болчихлоо. Одоо тэгээд энэ ер нь хэзээ эхлээд хэзээ дуусах юм бол гэж. Хоёрдугаарт нь, Тавантолгой, Гашуун Сухайтын асуудал бол яах вэ сүүлийн үед яригдаж байгаа. Гэхдээ энэ одоо хэзээ эхлэх боломж нөхцөл байна. Энийг бол МАК Энержи Ресурс компаниуд ерөнхийд нь хөөцөлдөж байгаа. 


За мөн Нарийн Сухайтаас Тавантолгой хүртэл төмөр зам тавих асуудал бол саналын түвшинд нэлээн яригдсан. Энүүгээр ямар чиг үүрэг гарч байна вэ гэж. За автозамын хувьд бол Улаанбаатар, Мандальговь, Даланзадгадын хатуу хучилттай зам, Даланзадгад Тавантолгой, Оюу Толгойн зам ер нь хэзээ эхлэх төлөвтэй байна. Би санхүүгийн асуудлыг бол ойлгож байна. Тэгэхдээ арга сүвэгчлэх боломжтой юм болов уу гэж бодож байна. 


Гуравдугаарт нь, Тавантолгой, Гашуун Сухайтын энэ автозамын асуудал, Шивээхүрэн, Нарийн Сухайтын авто зам бол үнэхээр хүнд байгаа. Түрүүн Ц.Баярсайхан гишүүн хэллээ. Энэ хооронд чинь бол ерөөсөө тийм машин жагссан юм шиг тийм байдалтай байгаа. Үнэхээр машины тоо нэмэгдэж байна. Амьд амьтан, хүн, мал тэр хавьд ер нь хүн амьдарч, мал бэлчих боломж нөхцөл алга боллоо. Энийг төрийн зохицуулалт хийгээд, ялангуяа Тавантолгой, Гашуун Сухайтын хооронд тээвэр хийж байгаа тав, зургаан компани байна шүү дээ. Энийг зүгээр төрийн зохицуулалтад оруулаад хөрөнгө мөнгийг нь тус тусад нь гаргуулаад, замыг нь одоо өртөөлсөн байдлаар хийхэд бас ч нэг тийм их цаг алдахгүй хийчих боломж байгаа юм болов уу гэж бодогдож байна. Ийм эхлэл одоо бий гэж. 


За тэгээд ер нь энэ ураны асуудал яригдаж байна. Дархан, Сэлэнгийн районы төмрийн хүдрийн асуудал яригдана. За Асгатын асуудал ч яригдана. Энэ стратегийн ач холбогдолтой ордуудын байрлаж байгаа бүс нутгийн дэд бүтэцтэй ер нь Засгийн газар ажлын хэсэг байгуулаад тэгээд нэлээн тов тодорхой болгоод, энэ УИХ-даа танилцуулаад. Энэ УИХ-ын ажлын хэсэгтэй ажлаа холбоод ажиллах нь зүйтэй юм болов уу гэж ингэж бодож байна.


Сүүлчийн асуудал бол энэ хот тосгоны асуудал юм л даа. Энэ Тавантолгой, Оюу Толгойн ордыг эдийн засгийн эргэлтэд орлуулахтай холбогдоод хот тосгон нь ямар байх юм бэ? Ямар ч байсан энэ одоо шиг энэ журмаар ажиллахгүй бол. Энэ бол бүс нутгийн, Монгол Улсын онцлог нөхцөл шаардаж байна. Тийм учраас энүүгээр одоо Х.Баттулга сайд, танай яам.. /минут дуусав/


С.Баяр: - Х.Баттулга сайд яг тэр тодорхой маршрут заагаад асууж байгаа чиглэлийн дагуу зам, төмөр зам барих асуудлын талаар боловсруулж байгаа зүйлээсээ Х.Бадамсүрэн гишүүний асуултад хариулахдаа хэлэх нь зүйтэй байхаа. Энэ нэг ерөнхий гэмээр УИХ-тай Засгийн газар ямархуу дарааллаар, ямархуу журмаар энэ асуудлаар хамтарч ажиллаж тодорхой шийдэл гаргах асуудлыг түргэтгэе бодож байгаа вэ гэдэг дээр товч нэг зүйлийг хэлье. 


Тэгээд хойд урд хөрштэйгээ хөрөнгө оруулах бодол сонирхолтой байгаа компаниудтайгаа уулзаад одоо нэг хэд хэдэн хувилбар боловсруулаад, зарим хувилбарууд дээрээ тогтож ярих гэж байна. Жишээлбэл маргааш Засгийн газрын хэмжээнд хоёр яам оролцоод ерөнхийдөө энэ том төслүүдийг уул уурхайн талаас нь, дэд бүтэц, зам харгуй, эрчим хүч, ус хот байгуулалт талаас нь ч гэлээ гэсэн цогцолбороор нь нэгтгэж ярихад одоо бидний хуримтлуулж чадсан хөрөнгө оруулъя гэсэн сонирхлоо илэрхийлсэн байгууллагуудаас тавьсан саналыг нэгтгээд санхүүжилтийнх нь асуудлыг одоо юуны өмнө яръя гэж бодож байна. Энэ дотроо бид ямар бодолтой байгаа вэ гэхээр юуны өмнө бид гурван асуудлыг нэгдсэн сүлжээ, тогтолцоо байхаар нь шийдэх ёстой юм. Тэр нь бол усны асуудал, нэг. Хоёр дахь нь бол энэ замын асуудал. Авто зам, төмөр зам. Гурав дахь асуудал эрчим хүчний хангамжийн асуудал. 


Засгийн газар дээр тодорхой хувилбаруудыг ярьж нэгдсэн байр суурьтай болмогцоо УИХ-ын ажлын хэсэгтэй, УИХ-аас байгуулсан ажлын хэсэг, Байнгын хорооноос байгуулсан ажлын хэсгүүд бий. Эд нартай урьдчилсан байдлаар санал солилцож ийм байдлаар хувилбаруудыг бэлтгэж бид одоо УИХ-аас гарах шийдвэр, Засгийн газар дээрээ иймэрхүү зохицуулалт хийх гэж байна гэдгийгээ мэдээлсний үндсэн дээр энэ асуудлаа их л шахуу үүрэг тавьж байгаа юм. 6 сардаа багтааж УИХ-д өргөн мэдүүлье гэсэн ийм бодолтой байгаа юм. Том асуудал дотроо бид задлаа үзэхээр юуны өмнө энэ дэд бүтцийн асуудал, усны асуудал, хот байгуулалтын асуудал, тээврийн асуудал гээд. Энэ асуудлуудаа бид цогцолбороор шийдэхдээ магадгүй Тавантолгойн орд газарт хөрөнгө оруулах сонирхолтой байгаа гадаадын хөрөнгө оруулагч тэнд орох эрхийн урьдчилсан нэг болзол болгон энэ дэд бүтцийн салбарт гарцаагүй тодорхой хэмжээний хөрөнгө оруулах шаардлага, шалгуур тавих нь зүйтэй гэсэн нэг ийм хувилбар байгаа юм. Тэгээд энэ нь одоо эдийн засаг талаасаа, эрх зүйн талаасаа, стратегийн бодлого талаасаа нийцэж байна уу, үгүй юу гэдгийгээ бид өөр хоорондоо яриад УИХ-ын ажлын хэсэгтэй ажлын журмаар уулзаж зөвлөлдье гэсэн ийм төлөвлөгөөтэй байгаа. Энэ ажлыг Засгийн газар дээр ажлын цагтаа багтаж хийхгүй байгаа учраас бид маргааш бямба гарагт Засгийн газрынхаа хэмжээнд одоо хоёр яам тодорхой призентаци хийж, ингэж уулзаж. Ялангуяа сүүлийн үед хийсэн айлчлалуудын хүрээнд гадны талаас авсан саналуудыгаа нэгтгэж дүгнээд ямар хувилбар нь манай бодлогод нийцэж байна, манай эрх ашигт нийцэж байна вэ гэдэг талаас нь шүүж ярилцъя гэсэн ийм төлөвлөгөөтэй байгаа. 


Тэгээд энэ сардаа, одоо 5 сар гарчихлаа. УИХ-ын хэмжээнд ажлын хэсэг байгуулагдсан байгаа. Тэдэнтэйгээ зөвлөе. Х.Баттулга сайд нэмэх үү? 


Х.Баттулга: - За төмөр зам дээр бол мэдээж тодорхой бодлого хэрэгтэй. Монгол Улс өөрөө далайд гарцгүй дөчин хэдэн орны нэг нь байж байгаа. Гол экспорт, импортыг их объёмоор хийх тээвэр бол яах аргагүй төмөр зам байгаа юм. Одоогийн байгаа 1949 онд байгуулагдсан төмөр зам маань бас бидэнд тодорхой 60 жилийн хугацаанд эдийн засгийн их өгөөж өгсөн гэж бодож байгаа. Ер нь уул уурхай салбар, уул уурхайг өнөөдөр бид хууль эрх зүйн орчинг нь батлах гэж байгаа тохиолдолд энэ төмөр замын асуудлыг маш тодорхой болгож ярих ёстой болов уу гэж бодож байгаа юм. 


Энэ одоогийн байдлаар бол яах вэ жишээ нь говийн бүсийг хөгжүүлэх төмөр зам гэж яриад байгаа юм. Бидний одоо ирэх долоо хоногт танилцуулах байх Их Хурал дээр. Нэрнээсээ эхлээд бид юм бодъё гээд. Уул уурхайн дэд бүтцийг хөгжүүлэх төмөр замын бодлого ч гэдэг юм уу. Ингэхгүй бол говийн бүсийг хөгжүүлэх гээд. Говийн бүсийг хөгжүүлэх гэж төмөр зам тавиад байгаа юм шиг гэсэн бүр ийм нэр томъёоноосоо эхэлье гэсэн ийм эрхүү бодолтой юмнууд нэлээн хийгдэж байгаа юм. 


Тэгээд өнөөдөр бид нар бол ер нь сая айлчлалуудаараа хоёр хөрштэйгээ мөн Солонгос, Японуудтай саналаа бас ингээд тэдний санал ямар байдаг юм бэ гэсэн ийм саналуудыг хүлээж аваад ингээд бид өөрсдийнхөө саналыг тавьж байгаа. Энэ нь бол их тодорхой товчхон юм гарна гэж бодож байгаа. Энэ нь юу гэж байна вэ гэхээр Тавантолгойгоос Сайншанд хүртэл 380 км төмөр зам байж байгаа. Сайншандаасаа Дорнод руу чиглэсэн Чойбалсангийн тэр мухар төмөр замыг холбож тавъя гэсэн. Энэ нь бол нийтдээ нэг ийм 920 км зам байх болов уу гэсэн ийм бодолтой байж байгаа. 


Өнөөдөр бид Тавантолгойгоос Гашуун Сухайт, мөн Нарийн Сухайт руу урагшаагаа чиглэсэн төмөр зам тавиад эхлэх юм бол энэ түүхий эдийн борлуулалтын үнэ нэг газрын хараат гэх юм уу даа ийм хэлбэртэй болох гээд байгаа байхгүй юу. Тавантолгойгоос Сайншанд руу холбож байна гэдэг маань өнөөдөр бид нар Европ руугаа чиглэсэн экспортоо хийж болж байгаа юм. Үнийн юунд баригдахгүй. Мөн Сайншандаасаа Эрээн, Тяньжин гээд Хятад руу хандсан үнийг зохицуулчихна гэж. Чойбалсангаараа дамжаад явахаараа ерөнхийдөө тэр Владивосток, Солонгосын хойг руу бас нэг далайн боомтын гарцтай болох ийм боломжтой байгаад байгаа юм. 


Тэгээд удахгүй Их Хурлын гишүүдэд танилцуулна гэсэн ийм төлөвлөгөөтэй байгаа. Сая Ерөнхий сайд хэллээ. Маргааш бид энэ тал дээрээ саналуудаа солилцоно гэсэн төлөвлөгөөтэй байж байгаа. 


Авто замын тал дээр манай яамнаас хэн хариулах вэ? 


Д.Дэмбэрэл: - Б.Долгор сайд зарим асуудал дээр нэмэлт хийх гээд байна уу? 


Б.Долгор: - Түрүүн нөгөө Батбаяр гишүүний асуусан асуулт дээр тодруулж хэлэх гэсэн юм. Энэ 4 сарын 29-ний 754 тоотоор Ц.Шаравдорж даргад Үл хөдлөх эд хөрөнгийн барьцааны тухай, Хөрөнгөөр баталгаажсан үнэт цаасны тухай хуулийн төслүүдийг хүргүүлээд УИХ-ын даргад өргөн мэдүүлэх хугацааг товлож өгнө үү гэсэн ийм бичгийг өгсөн. Тэгээд сая Тамгын газрынхнаас тодруулаад байх шиг байна. Тэгээд одоо өргөн мэдүүлэх л шаардлагатай болж байгаа. 


Д.Дэмбэрэл: - Тэр хуулийн төслөө өргөн мэдүүлье. Ингээд Л.Гантөмөр гишүүн асуултаа асууя. 


Л.Гантөмөр: - Төсвийн орлогын байдлыг нэгдүгээрт танилцуулна уу гэж асуумаар байна. Хоёрдугаарт, хөрөнгө оруулалтын төлөвлөгөөг бас бид мэдмээр байна. Хөрөнгө оруулалт ер нь ямар дэс дараалалтайгаар гарах вэ гэсэн тэр төлөвлөгөө нь баймаар байна. Гуравдугаарт, энэ зам барилгын тендерийн ажлууд ер нь хэзээ дуусах вэ? Энэ хугацаа нь тодорхой баймаар байна. Зүгээр хэзээ эхлэх вэ биш, бид бол одоо 6 сарын 1-н гэхэд бүх тендерээ дуусгана гэдэг ч юм уу, тийм ээ. Та бүхэнд тийм төлөвлөгөө байна уу, үгүй юу? 


Дөрөвдүгээрт, энэ эдийн засгаа сэргээх хөрөнгө оруулалтыг бид хямралаас гарах төлөвлөгөө гээд баталж байхдаа тодорхой мөнгө тавиад шийдсэн байгаа. Тэгээд энэ хөрөнгө оруулалтууд хэзээнээс хэрэгжих эхлэх вэ? Хэзээнээс орж ирэх вэ? Энэ ажлын явцыг бас сонсгоочээ гэж ингэж асуумаар байна. Яагаад гэхээр энэ зам, барилга байгууламж, дэд бүтэц гээд энэ ажлууд бол цөмөөрөө Монгол Улсын эдийн засгийн өсөлттэй шууд уялдаад байгаа юм. Хэрвээ төсвийн орлого, эдийн засаг өөрөө сайжрахгүй бол төсвийн орлого сайжрахгүй. Тэгээд төсвийн ирээдүй бол харагдахгүй. Энэ харагдахгүй болохоор тийм хиймэл хөрөнгө оруулалтуудыг бид яриад яваад байх нь бол зүй зохисгүй байгаа юм. 


Ялангуяа одоо тэр барилгын салбар дээр хамгийн их анзаарагдаж байгаа зүйл бол худалдан авагчгүй болсон байна. Ерөөсөө орон сууц худалдан авч байгаа хүн бол байхгүй болсон байгаа. Бид нар хиймлээр тодорхой орлогогүй, үнэхээр худалдаж авч чадахгүй хүмүүс тэр орон сууц зарахыг оролдох нь буруу. Америкийн үл хөдлөх хөрөнгийн зах зээл унасан үндсэн шалтгаан бол төлбөрийн чадваргүй хүмүүст маш их хэмжээний үнэтэй орон сууцуудыг худалдаалсан байгаа. Тэгэхээр зэрэг бодитой хүмүүсийн орлогыг дээшлүүлэх, эдийн засгийн хөгжлийн бодлого гэдэг зүйл бол маш их хэмжээгээр нэхэгдэж байгаа гэдгийг би энд хэлмээр байна. Энэ чиглэлээр уг нь үндэсний хороо байгуулагдсан байгаа. Тэгээд энэ хорооны ажил байдлыг бас ойрын үед Эдийн засгийн байнгын хороон дээр танилцуулмаар байна. Хүмүүсээ авсан уу? Ямар хүмүүс авсан бэ? Ямар бүрэлдэхүүнтэйгээр ямар бодлого боловсруулж байгаа вэ? Ямар ажил дээр одоо онцгой анхаарч байгаа вэ гэж. Би хувь хүний хувьд бол энэ шинээр байгуулагдсан үндэсний хороонд аягүй их итгэл өгч байгаа. Энэ бол Монгол Улсын бас нэг тархи болох болов уу гэж найдаж байгаа юм.  (15:45-16:45 Ц.Алтан-Од)

Л.Гантөмөр: За тэгээд 5 дахь асуулт бол энэ хэтийн зээл Японы зээлээр нисэх онгоцны буудал барих байгаа. Японы бас нөгөө түйсдиплон гээд одоо банкуудаар дамжсан бизнесийн зээл байгаа. Тэгээд энэ зээлүүдийн одоо хэрэгжилт ямар шатандаа яваа гэдгийг мэдмээр байна. Ялангуяа энэ тайлан дотор бол Хятадын 300 сая долларын зээлээр барих ажил бол нилээн их байна аа. За бид бол цементийн үйлдвэр, тэгээд одоо ялангуяа тэр Дэнжийн мянга, Сүхбаатар дүүрэг дэх тэр 7 дугаар хорооллын дэд бүтэц гэсэн барилгын салбар тиймээ, төмрийн боловсруулах үйлдвэр гэх мэтчилэн. Тэгээд энэ зээлийн ажил бол ямар шатандаа яваа вэ гэдгийг бол мэдмээр байна. Ямар үе шаттайгаар хэрэгжих вэ гэдгийг бол бас Их Хурал бол сонсох ёстой гэж ингэж бодож байгаа. Яагаад вэ гэхээр энэ өөрөө бүрхэг байгаа нь энэ ажил хийгдэхдээ зөвхөн Хятадын компаниудаар хийгдээд дуусахгүй байх аа гэж ингэж бодож байгаа л даа. Дотоодын компаниуд энд оролцох ёстой. Дотоодын компаниуд оролцсноор цэвэр одоо ажлын байр бий болох учиртай юм байгаа юм. Тэгэхээр манай компаниудад дотоодын компаниудад энэ гаднаас авч байгаа зээлүүдийн мэдээллийг ер нь та нар яаж өгдөг юм бэ гэж ингэж тодруулмаар байна. Жишээлбэл одоо тэр онгоцны буудал барихад манай дотоодын компаниуд ямар ажлыг нь хийх юм бэ, юугаа ч мэдэхгүй явж байна шүү дээ. Хятадын зээлээр баригдах ажилд бол яаж оролцох юм бэ? Хятадын талаас бол хэдэн компани санал болгосон гэж байгаа. Энэ Хятадын талын компаниуд бол өөрийнхөө сонирхолд нийцсэн асуудлыг Монголын Засгийн газарт тулгаад явчих юм биш биз гэсэн болгоомжлол байна. Тэгэхээр илүү нээлттэй дотоодынхоо бизнес эрхлэгчдэд танилцуулга хийгээд энэ улсуудыг манай бизнес эрхлэгчдийг бол Монгол Улсын Засгийн газраас илүү Хятадын одоо тэр үйлдвэрүүдтэй харилцаа сайтай байгаа шүү дээ. Тэр хүмүүсийн саналыг сонсож, энэ ажил хийгдээсэй гэсэн ийм бодол байгаа юм аа. Энэ дээр одоо Ерөнхий сайд бас юу гэж бодож байна аа гэсэн. 

Д.Дэмбэрэл: За баярлалаа. За энэ Чингэлтэй дүүргийн 2, 10, 14, 15, 16, 17 дугаар хорооны иргэд төрийн ордон, УИХ-ын чуулганы үйл ажиллагаатай танилцаж байна. За манай сонгогч иргэдэд ажлын амжилт бас амьдралын сайн сайхныг хүсье. 

За Ерөнхий сайд. 

С.Баяр: За Гантөмөр гишүүний асуусан эхний гурван асуудлаар бол бид Засгийн газраас УИХ-д яг саяны өөрийн чинь хэлсэн сэдвүүдээр тодорхой мэдээлэл хийж, тодорхой санал оруулъя гэж байгаа юм. Ялангуяа сая бид 2 дугаар улирлын төсвийн орлого, зарлагын байдлыг Засгийн газар дээрээ ярьсан. Энэ ярьсан мэдээлэл УИХ-д өргөн мэдүүлэгдэж байгаа. Энэ сэдвээр бол бид аваад алин дээрээ ямаршуу байдалтай байна вэ гэхээр нөгөө санхүү, эдийн засгийн хямрал хүндрэлийн үед бидэнд ямар бололцоо байна, нөөц бололцоо, ямар асуудал дээрээ бид дахин эргэж харах ёстой вэ гэдэг нь маш тодорхой гараад ирэх асуудал юм. Ер нь одоо энэ асуугдаж байгаа зүйлүүд, дотоод нөөц бололцооны тухай яригдаж байгаа асуудлууд энэ барилгатай холбоотой асуудлаар эхний улирлын байдлаар дүр зураг маань гэх юм уу, санхүү, эдийн засгийн хүндрэл бэрхшээл маань манай улсын эдийн засагт ямар хүндрэл үүсгэж байгаагаасаа гадна ямар бололцоонуудыг нээж өгч байгаа вэ гэдэг талаас нь харах тийм аргаараа асуудалд хандахыг бас шаардаж байгаа юм аа. Тендертэй холбоотой асуудлуудаар Засгийн газрас бас УИХ-д зөвхөн саналаа хэлэх биш, тодорхой хуулийн төсөл өргөн мэдүүлж, тендер зарлаж байгаа, хэрэгжүүлж байгаа, гүйцэтгэлд нь хяналт тавьж байгаа, гүйцэтгэсэн ажлын чанартай холбоотойгоор хяналт тавих, хариуцлага хүлээлгэх асуудлаар одоо Засгийн газраас жич тодорхой асуудал болгож хэлэх нь зүйтэй гэж үзэж энэ дээр асуудлаа бэлтгэж байгаа юм аа. 

Зүгээр амьдрал дээр жишээлбэл бидэнд үүсээд байгаа бэрхшээл олон байна л даа. Одоо бол УИХ-ын гишүүдээс тавьж байгаа саналын дагуу тэр эргэн төлөгдөх нөхцөл, B.O.T-ын нөхцөлөөр гээд янз янзын байдлаар одоо Зам, тээвэр, барилга, хот байгуулалтын яам бусад Эрдэс баялаг, эрчим хүчний яам гээд байгууллагууд энэ нөхцөлөөрөө гүйцэтгэгч байгууллагуудтай, компаниудтай ярьж байгаа. Хамгийн гол зовлон нь бол товчхон хэлэхэд гүйцэтгэгч байгууллагууд эргэлтийн хөрөнгөгүй болчихсон. Ярьж байгаа асуудал бол энэ үнийн өсөлтөөс өнгөрсөн жилүүдэд он дамжиж хийгдсэн авто зам, гүүрийн барилга, орон сууцны ажлуудад тухайн үед бий болсон үнийн өсөлт 30-80 хувь байна аа гэж тухайн салбарт чиглэл объёктоосоо хамаарч. Тэгээд шинээр барилгын ажил бол эхлүүлэх, эсвэл дутуугаа гүйцээхийн тулд урьдчилгаа авах, мөн түрүүн онуудад хийгээд гүйцэтгэсэн ажилдаа үнийн өсөлтийн зөрүүг бодож олгооч ээ гэсэн ийм хүсэлтийг Засгийн газарт, холбогдох яамдуудад нь тавиад байгаа. Энэ бол одоо нэг ингээд тийм асуудлыг аль ч талаас нь авч шийдэхэд ихээхэн хэцүү, тэд нарт уг нь сонирхол байгаад байдаг. Эргэн төлөгдөх нөхцөлөөр одоо өөрийнхөө санхүүжилтээр юмаа эхэлмээр байдаг, гэтэл эргэлтийн хөрөнгөгүй болчихсон. Эргэлтийн хөрөнгийг нь хаанаас гаргах юм бэ гэхээр нөгөө тэр үнийн өсөлтийн зөрүүг нь одоо олгож өгөх, эсвэл урьдчилгаа өгөх байдлаар өгье гэхээр бидэнд одоо хөрөнгө, мөнгөний боломж, бололцоо ямар байгааг дөнгөж төсвийг тодотгож өгсөн УИХ маань бидэнтэйгээ яг ижил мэдээлэлтэй байгаа болов уу гэж бодож байгаа юм. Ингээд энэ оны эхний улирлын байдлаар төсвийн орлого зарлага тодорхой салбаруудаас оруулж ирж хуримтлуулж чадсан орлогын эх үүсвэр, бусад зүйлүүд дээр УИХ дээр энэ асуудлаар жич ярилцахад өнөөдрийн яригдаж байгаа асуудлууд өөр салбарт хийгдэх асуудлын хөрөнгө оруулалт энэ хүндрэл бэрхшээлийн үед асуудлыг шийдэх бас одоо шийдэгдээгүйн учир шалтгаан яригдахаасаа гадна хамгийн гол нь хаана нөөц бололцоо байна вэ гэдэгт бид бол аль алинд нь тодорхой харагдах байх. Бид ямар ч байлаа гэсэн төсвийн тухай хуульд дахин тодотгол хийх шаардлага гарч ирж байна аа гэж үзэж байгаа юм. Тодорхой хэлэх юм бол он дамжин баригдаад байгаа барилгын ажлуудыг гэрээний дагуу саадгүй хийж гүйцэтгэхэд би түрүүний хэлсэн дор хаяад 20 тэрбум, 20.6 тэрбум төгрөг хэрэгтэй байгаа юм. Энийгээ бид төсвийн тодотголоороо шийдэх шаардлага үүсч байна аа гэж үзэж байна. Төсвийн тодотголыг сар гаруйхны өмнө, сар хагасын өмнө бид хийсэн. Одоогийн байдлаар бол Сангийн яамнаас өгч байгаа мэдээлэл, Сангийн сайдын хэлж байгаа, гаргаж байгаа үндэслэлээс бол ийм шаардлага бол гарцаагүй гарч ирж байна. Тийм учраас энэ төсвийн орлоготой, тендертэй, хөрөнгө оруулалттай холбоотой асуудлыг жич ярилцъя гэж бодож байна. 

За Хөгжил шинэтгэлийн хороо байгуулагдсан. Энэ хороо байгуулагдаад удирдлага нь томилогдоод одоо хоёр сарын нүүр үзэж байна. За холбогдох боловсон хүчнээ бүрдүүлэх энэ ажлыг ид хийж байна. Ингээд Засгийн газар дээр ажлынхаа эхлэлийн талаар, шийдвэрлэсэн асуудлын талаар мэдээлэл хийнэ. Тэгээд Эдийн засгийн байнгын хороон дээр бас сонсъё гэдгийг би зөв зүйтэй зүйл ээ гэж ойлгож байгаа. Эхнээс нь энэ Үндэсний хорооны ажлыг зөв зам дээр гаргаж Монгол Улсын эдийн засгийн ерөнхийдөө том зохицуулалт, хөгжилд чиглэсэн энэ бодлогыг эхнээс нь шингээх үүднээс Засгийн газар дээрээ ч, УИХ дээрээ ч гэсэн туслах, дэмжих, зөвлөх, буруу зүйл хийж эхэлж байгаа бол засах, залруулах тийм шаардлагатай гэж үзэж байгаа юм. 

За Япон улсын зээлтэй холбоотойгоор тодорхой саналуудыг хэлж байна. Онгоцны буудал тойрсон нөхцөл байдал яг одоо ямар байдалтай байгааг Баттулга сайд одоо тодруулаад бас мэдээлэл өгнө биз. Ер нь бол Япон улстай сая манай Гадаад харилцааны сайд тэнд ажлын айлчлал хийгээд ирсэн. Энтэй холбоотойгоор зөвхөн энэ онгоцны буудал хоёр шатны зээл гэдэг ч юм уу, бусад асуудлаа ярьж, тохирч байгаа зүйл цөөнгүй бий. Зүгээр Япон улсын дотоод нөхцөл байдлаас болоод бидний төлөвлөж байснаар энэ 4 сар, үгүйдээ 5 сардаа багтаад үндсэн гурван чиглэлээрээ Орос, Хятад, Япон, Европ гэсэн энэ чиглэлээрээ одоо асуудлуудаа шийдэхэд гол гол хөрөнгө оруулагч хамтрагчийн байр суурийг адилхан одоо сүүлийн үеийн байдлаар нягталж үзээд бид өөрсдийнхөө бодлогыг шинэ нөхцөл байдалд тохируулж гаргах энэ юман дээр Японыг чиглэл бол жаахан хоцорсхийгээд яваад байгаа нь үнэн. Тэгэхдээ хоёр шатны зээл дээр хэлэх юм бол энэ дээр ямар нэгэн хүндрэл бэрхшээл бол байхгүй байгаа. Онгоцны буудал дээр бол хоёр талаасаа бас хийх, гүйцээх асуудлууд цөөнгүй байгаа. Дээр нь шинээр Японы талаас хүчтэй тавьж байгаа энэ ураны салбарт хамтын ажиллагаа явуулах хоёр талын яамд хоорондын юм уу, Засгийн газар хоорондын гэрээ, хэлцэл байгуулах асуудал бол энэ Япон улстай харилцах, энэ зээл тусламж тэндээс санхүүжилт авах шинэ том бололцоо нээж өгөх болов уу гэж ингэж бодож байгаа. Гурван талт байдлаар зүгээр дашрамд хэлэхэд энэ Япон улсын зээлийн асуудлаар бидний ярьж байгаа 3 талт уран олборлолт дээр ажиллая гэж байгаа юм. Тэгээд бид хамтарч ажиллах гэж байгаа Оросны Холбооны Улс, Япон Улстай энэ чиглэлээр ойрын өдрүүдэд Засгийн газар хоорондын хэлэлцээр байгуулах юм бол Япон улс энэ чиглэл дээр Монгол Улстай за мөн энд хөрөнгө оруулах бас хувь, доль эзэмшиж байгаа Оросын талтай хамтран ажиллах эрх зүйн үндэс нь бий болох юм аа гэж ингэж бас тодруулж хэлье гэж бодож байна. Онгоцны буудалтай холбоотой асуудлыг Баттулга сайд хэлээч. 

Д.Дэмбэрэл: За Баттулга сайд. 

Х.Баттулга: За энэ онгоцны буудалтай шинэ Хөшигийн хөндийд барьж байгаа онгоцны буудалтай холбоотой асуудлууд бол яахав нилээн дөрвөн сар орчмын хоцрогдолтой явж байгаа, Японы талтай харьцуулахад бол. Гэхдээ нилээн нарийн графикуудтай юм байна лээ. Өчигдөр үндсэндээ зөвлөх компанийг шалгаруулаад дууссан байж байгаа. Японы 6 компани өрсөлдсөн байгаа. Энэнээс эцсийн шатанд 2 компани болоод энэ компанийг нь өчигдөр манай яамнаас шалгаруулаад, Сангийн яаманд бид нар саналаа өгчихсөн байгаа. Тэгээд зөвлөх компаниа шалгаруулсны дараа эд нар нөгөө тендерийнхээ асуудлыг зарлах ийм ажиллагаа явагдана аа гэсэн ийм одоо тооцоотой байж байгаа. Зүгээр яг төлөвлөгөөний дагуу бол 12 оноос эхлээд 16 онд дуусна, барьж дуусна гэсэн ийм бодолтой юм байна лээ. Бид нар зөвлөх компаниа одоо шалгарчихсан юм чинь зөвлөх компанитайгаа санал солилцоод энэ тал дээр бас наашлуулах арга хэмжээг одоо Японы талд тавина гэсэн ийм бодолтой байгаа. 

За тэр Хятадын 300 саяын зээлийн тухай ярьж байна. Ингээд Монголын талаас компаниудыг оролцуулах тал дээр мэдээлэл өгөөч ээ гэж. Энэ тал дээр бас яг одоо тодорхой мэдээлээд байх юм байхгүй байгаа. Аан Засгийн газрын зүгээс, яамдуудын зүгээс бол саналуудаа өгөөд ийм ийм хэмжээний одоо салбаруудад ийм ийм хэмжээний хөрөнгө, мөнгийг энэ 300 саяд авъя гэсэн тодорхой бичгээр саналууд өгөөд, саяны айлчлалаар бол бас нилээн түлхүү яригдсан байж байгаа. Ингээд энэ Хятадын талаас энэ манай тавигдсан саналууд дээр нэг проект дээр 3-5 компанийг Хятадын тал санал болгох юм байна лээ. Ингээд манай Сангийн яам, Дэд бүтцийн яам хоёр нийлээд эндээсээ тэр Хятадын талаас тавьж байгаа компаниудыг нь тендер маягийн юм зарлаад, Монголын талаас бид нар ийм шаардлага тавьж байна аа гэсэн шаардлагуудаа хүргүүлнэ гэсэн ийм одоо хэлэлцээрийн түвшинд яригдаж байгаа. Тэгээд яг эхний проектууд тэнцээд ирэхээр энэ тал дээр мэдээлэл хийнэ ээ гэж байгаа. Өнөөдрийн нэг том зовлон бол юу гэж байна, манай компаниуд нөгөө Хятадын зээлэнд тэнцэхүйцээр төсөл хийгдсэн юм ерөөсөө байдаггүй. Тэгээд нөгөө төсөл нь хийгдэхгүй болохоор мөнгө нь шийдэгддэггүй. Төсөл нь хийнэ гэхээр тэр төсөлд зориулсан мөнгийг нь гаргадаг компаниуд нь байхгүй нэг ийм зовлон дээр тулаад байна л даа. Тэгээд аргаа ядаад Хятадын талаас сонирхож орж ирж байгаа компаниуддаа та нар энэ техник, эдийн засгийн үндэслэлээ өөрсдөө мөнгө гаргаад хийчихээч ээ гэсэн ийм саналуудыг тавиад явж байгаа.

Д.Дэмбэрэл: За баярлалаа.

С.Баяр: Батболд сайд. 

Д.Дэмбэрэл: За Батболд сайд. 

Сү.Батболд: Байна уу, аан за. За Гантөмөр гишүүний асуулт дээр нэмж хариулъя. Ерөнхий сайд Японы чиглэлийн асуудлаар ерөнхийд нь хэлчихлээ. Би нэмж зөвхөн хоёр шаттай зээлийн хүрээнд жаахан тодотгол хийе гэж бодож байна. 

Ерөнхийдөө сая хийсэн айлчлалын хүрээнд бид 3 асуудлаар гол нь одоо Ерөнхий сайдын айлчлалын бэлтгэлийг хангах, тэр хүрээнд худалдаа, эдийн засаг, хөрөнгө оруулалтын хамтын ажиллагааны асуудлыг Ерөнхий сайдын айлчлалаар нилээн урагшлуулах энэ одоо чиглэлээр анхаарч айлчлал хийсэн байгаа. Энэ дотор яригдсан зүйлүүдийн нэг нь бол хоёр шаттай зээлийн асуудал. Аан Японы тал 110 сая, 50 сая нэмэх нь 60 сая гэсэн хоёр одоо зээл өгч байгаагийнхаа зэрэгцээ хоёр шаттай зээлийн эхний шатыг бол амжилттай хэрэгжүүлсэн гэж ингэж одоо дүгнэж байгаа. Хоёр дахь шатыг нь авч хэрэгжүүлье гэдэг асуудлыг бол нааштайгаар судалж үзэж Жайка болон холбогдох байгууллагуудынхаа судалгааг бол энэ оны эхний хасагтаа багтаагаад бидний зорьж байгаа бол болж өгвөл Ерөнхий сайдын айлчлалын үеэр буюу энэ оны эхний хагастаа багтаагаад хийхээр одоо Японы талтай ярьж байгаа. Энэ айлчлалын хүрээнд хоёр шаттай зээлийг хоёр дахь шатыг нь бас зарчмын тохиролцоог нь хийх ийм одоо зорилготойгоор ажиллаж байна. Ер нь бол хандлага бол бас боломжийн ийм нааштай байх талаас нь үзнэ ээ гэсэн ийм одоо зүйлээр хэлсэн байгаа. 

Мөн айлчлалын үеэр эдийн засаг, түншлэлийн хэлэлцээр байгуулна гэдэг энэ одоо чиглэлээр ажиллаж байгаа. Ерөнхий сайдын айлчлалаар энэ хамтын ажиллагааны хэлэлцээр байгуулах юм бол хоёр талын худалдаа, хөрөнгө оруулалтыг дэмжсэн ийм арга хэмжээ болно. За энэ хүрээнд тодорхой салбарууд түрүүн хэлсэн уул уурхай, дэд бүтэц, мөн ураны салбарын чиглэлээр Японы талтай харилцан хамтын ажиллагааны тодорхой асуудлуудыг шийдэх энэ чиглэл рүү бол Ерөнхий сайдын айлчлалыг чиглүүлнэ гэсэн ийм байдалтай байгаа юм.      

С.Баяр: Энэ онгоцны буудал дээр нэмээд хэлэхэд одоо ер нь байдал хүндрэлтэй болчихоод байгаа нь юу вэ гэхээр санхүүжүүлэх эх үүсвэр нь тодорхойгүйгээс болоод энэ шинэ онгоцны буудлын асуудал бас Японы талтай шинээр ярихаас өөр аргагүй болоод байгаа юм. Жишээлбэл тэр шинэ буудлын дулаан, усан хангамжийн асуудал тэнд бол бас л нэг 110 киловаттын цахилгаан дамжуулах агаарын шугам, за бас дэд станц хэрэгтэй болоод байгаа юм. Энэний эх үүсвэрийг, одоо хөрөнгө оруулалтын эх үүсвэрийг бид нэгэнт өөрсдөө дааж чадахгүй гэдэг нь ойлгомжтой болж байгаа юм. Тэгээд одоо тэр нөхцөлөө л бид эргээд ярих ёстой болно л доо. За мөн тэр шинэ буудлыг түшиглээд эзгүй хээр байх биш, тэр ч бас нэг тийм онгоцны буудлын “airport city” гэдэг нэг ийм хотхон байгуулахад чинь, иж бүрэн зураг төслийн ажлыг боловсуурлахад бас л хөрөнгө мөнгөний асуудал тэр бол нилээд хэмжээний хөрөнгө мөнгө бас гарахаар болчихоод байгаа учраас цаасан дээр тавьсан ажлууд хэрэгжихгүй байгаад байгаагийн нэг учир шалтгаан бол одоо ийм л юу юм л даа. Тэгээд бид айлчлалыг хийх гээд одоо Японы тал ч бас сонирхолтой байх шиг байна, зүгээр би дахин хэлье улс төрийн дотоод нөхцөл байдлаасаа болоод энэ дөрөв, таван сард амжаагүй, зургаан сард хийнэ ээ гэсэн бодолтой байгаа. Зүгээр бид тэр үед одоо энэ манай талаас гаргах хөрөнгө эх үүсвэр байна уу, байхгүй байна уу гэдгийгээ одоо баталгаатайгаар шийдээд, тэгээд байхгүй бол нөгөө талаараа ямар нөхцөлөөр байна вэ, B.O.T байна уу, юу нь байна уу одоо ингэж л дахиж л одоо нэмж хөрөнгө мөнгө гаргуулах тухай бас л олох тусах тийм асуудал руу орж магадгүй юм шиг л байна. 

Д.Дэмбэрэл: За баярлалаа. За Батсуурь гишүүн асуултаа тавья. 

Я.Батсуурь: За баярлалаа. Энэ Чойр-Сайншанд-Замын-Үүдийн чиглэлийн энэ замын барилгын ажил ерөнхийдөө зогсчихоод байна. Би сая Замын-Үүд ороод ирлээ. Энэ одоо уг нь өнгөрсөн жил ашиглалтанд орох ёстой байсан. Одоо ингэж жил дамжиж хоцроод үйл ажиллагаа нь зогсчихсон. Энэ зам бол үнэхээр манай орны хувьд бол онц чухал ач холбогдолтой зам шүү дээ. Энэ зөвхөн Улаанбаатарыг зөвхөн одоо Эрээнтэй холбоод байгаа юм биш, хоёр улсыг хооронд нь холбож байгаа, цаашлаад Ази, Европыг холбосон одоо гол чиглэлийн магистраль ийм зам. Энэ замаар одоо Эрээн, Замын-Үүдийн боомтоор манай гадаад худалдааны эргэлтийн ихэнх нь дамждаг даа. Бараг 70 орчим хувь нь энүүгээр дамжиж байгаа. Өнгөрсөн одоо жилүүдэд энэ эдийн засаг халж эрчимтэй өссөн үед төмөр зам ачааллаа даахаа байгаад Эрээн, Замын-Үүдээр асар их хэмжээний бараа, бүтээгдэхүүн түгжрээд, үүнээс болоод Монголын төр үнийн хөөрөгдөл, инфляци хөөрөхөд асар том одоо нөлөө үзүүлсэн. Одоо ингээд хямрал даваад, хойтонгоос одоо эдийн засаг хэвийн байдалд ороход дахиад энэ түгжрэл үүснэ. Төмөр зам ачааллаа даахаа байсан. Тэгээд төмөр зам өөрөө монополь эрхтэй, үнээ тогтмол нэмж байдаг, үүнээс болоод Монголын эдийн засаг тэр чигээрээ хохироод байна аа. Монголчууд бүгдээрээ энэ одоо үнийг төлж байна. Өндөр үнэтэй байр, инфляцид идэгдсэн барааны үнэ төлж. Тэгэхээр энэ замдаа жаахан ахиухан хөрөнгө оруулаач ээ. Одоо Азийн хөгжлийн банк, Солонгосын Засгийн газар хоёр дийлэнхийг нь гаргаад, мөнгөө гаргаад ингээд санхүүжүүлсэн. Манай оролцооны 62 километр замыг одоо ерөөсөө санхүүжүүлдэггүй. Тэгээд энэ танилцуулга дээр бичсэнээр бол дахиад тэр 62 километр замаа хүртэл Азийн хөгжлийн банкаар одоо санхүүжүүлэх асуудал тавьж байгаа, яриа хэлэлцээр хийж байгаа гэх юм. Үүнийг одоо өөрсдөө санхүүжүүлээд, харин тэр инфляцид идэгдээд одоо санхүүжилт нь хүрэлцэхгүй байгаа нэмэлт хөрөнгө оруулалтаа Азийн хөгжлийн банк, Солонгосын Засгийн газраас авах асуудлаа тавиад, энэ замыг нэг жаахан анхаарал тавьж, санхүүжилтийн асуудлаа засгаас одоо энэ санхүүжилтээ онцгойлон анаахарч ээ гэдгийг одоо хүсэх гэсэн юм. За ер нь хямралын үед нөгөө улс орнууд чинь зам гүүр, дэд бүтэц дээрээ ахиухан хөрөнгө оруулж, ажлын байр бий болгож давж байгаа юм шүү дээ. Гэтэл манайх болохоор энэ одоо ажиглаж байхад ерөөсөө энэ тал дээр хөрөнгө оруулалт ерөөсөө бүгдийг нь шахуу зогсоогоод хаячихсан. Уг нь одоо хямралыг давахад хэдэн төгрөг оруулбал ашигтай л баймаар юм. Энэ бол би одоо зөвхөн тойргийнхоо асуудлыг ярьж байгаа юм биш, энэ улс орны ач холбогдолтой ийм зам болчихоод байдаг, асуудал болчих гээд байгаа юм. Баруун, зүүн тийшээ болохоор орон нутгийн ач холбогдолтой аймаг, сумдыг холбосон замд асар их хэмжээний хөрөнгө, хичнээн жил гаргалаа шүү дээ. Хамгийн гол ач холбогдолтой энэ замдаа болохоор хөрөнгө гаргадаггүй ингээд байдаг, олон жил боллоо. 

За нөгөө нэг асуудал нь болохоор зэрэг энэ танилцуулга дотор тэр Замын-Үүдийн дэд бүтэцтэй холбоотой, цэвэр, бохир усны шугам сүлжээ, дулааны станцад одоо ажил нь эхлээгүй, хөрөнгө оруулалт, санхүүжилт байхгүй, тодотголоор тусгагдаагүй гэсэн байх юм. Үгүй ээ одоо өнгөрсөн чуулганаар бид нар чинь тэр Хятадын Засгийн газрын хөнгөлөлттэй 300 саяын зээлээс Замын-Үүдийн дулааны станцад 27 сая доллар, юу юу ч билээ цэвэр, бохир усныхд нь өчнөөн сая доллар гээд хуваариласан шүү дээ, байсан шүү дээ, соёрхон баталсан. Мөнгө нь нэгэнт тэр зээлээр батлагдсан бол яагаад энэ дотор тэр би буруу ойлгоод байгаа юм уу, энэ тал дээр нэг товчхон тайлбар хийж өгөөрэй. Санхүүжилт нь огт шийдэгдээгүй учраас ажил эхлээгүй ээ ноль гэсэн байх юм. Энэ хоёр асуулт хэлье өөр асуулт байхгүй. Баярлалаа. 

Д.Дэмбэрэл: За баярлалаа. 

С.Баяр: За Хятадын хөнгөлөлттэй 300 саяас Зам-Үүд дээр би андуурсан бол манай нөхөд намайг засаад тодруулаад өгөөрэй. 60 гэж байгаа шүү дээ тиймээ, 27 биш, бүр 60 байгаа. Одоо бол ер нь. Тийм учраас энэ Замын-Үүдтэй холбоотой асуудлаар бид зөвхөн одоо энэ 300 саяынхаа зээлийн хүрээнд ярихаасаа гадна сая хийсэн Хятадад хийсэн ажлын айлчлалын үеэр ерөнхийдөө Эрээн, Замын-Үүдийн дэд бүтцийн хөгжил, дэвшил, ачаа бараа нэвтрүүлэх боломж бололцоог нь ижил түвшинд нь хүргэх одоо шаардлага бололцооны талаар онцлон ярилцсан. Зүгээр хөрөнгө мөнгө төлөвлөгдөөд хасагдсан асуудлаар энэ бол тэгээд л УИХ-аас гарах гэж байгаа шийдвэр шүү дээ, гаргаж байгаа л шийдвэр. Бид бол их Чойр-Сайншанд-Замын-Үүдийн одоо үлдээд байгаа хэсэг дээр одоо санхүүжилтийн асуудал, өөр бусад асуудал бол яг одоо ямар байгааг Баттулга сайд энэ яамны нөхдүүд тодруулж мэдээлэл өгөөч. Энэ өнөөдрийн уг нь мэдээлэл дээр бас Сангийн яамны хүмүүс маань байх ёстой, ерөөсөө би олж харахгүй байна уу, Баярцогт сайд бол өчигдөр орой гадаадад томилолтоор явсан, Дэд сайд, Төрийн нарийн бичгийн дарга нар уг нь одоо ийм асуудал яригдаж байхад, хөрөнгө мөнгөний асуудал яригдаж байхад уг нь байх учиртай даа. Долгор сайд нэг анхаараад дуудахгүй юу. Баттулга сайд энэ Чойр-Сайншанд-Замын-Үүдийн замын талаар тодотгож өгөөч. 

Д.Дэмбэрэл: За Баттулга сайд.

Х.Баттулга: За энэ Чойр-Сайншанд. Нэг 176 километр зам байгаа юм аа. Энэ нөгөө нэг Солонгосын талаасаа зээлээр хэрэгжүүлнэ гээд Монголын талаас бас тодорхой хувиа гаргана аа гээд ингээд явсан. Өнгөрсөн онд ажил хийгдээгүй, маш бага ажил хийгдсэн, бараг тэр зөвхөн тэр далангуудаа босгоод зогссон байгаа. Тэгээд эд нарын зүгээс юу одоо шаардаад байна вэ гэхээр тэр вонн, доллар хоёрын зөрөө, энэ зөрөөний алдагдалд энэ бизнес нь өөрөө ашиггүй болчихсон учраас одоо энэ талыг одоо шийдэж өгөөч ээ гээд Монголын талтай бол өнөөдрийг хүртэл хэлэлцэлд орж чадаагүй байж байгаа. Зөрөө нь гээд маш өндөр тоо тавьдаг, манайх зөрөөнийх нь ийм зөрөө гээд нэг тоо тавьдаг. Ингээд энэ тал дээрээ бол бараг наймаа маягийн юм явагдаад байгаа байхгүй юу. Тэгээд манай замынхаас хэн байна? Энэ дээр тодорхой тайлбар Бат-Эрдэнэ хэлчих үү? 

Бат-Эрдэнэ: За баярлалаа. Байна уу? Тэгэхээр 176 километр дээр Солонгосын Ханшинь гэдэг компани гүйцэтгэгчээр ажиллаж байгаа. За өнгөрсөн жилийн үнийн өсөлттэй холбогдуулаад, аан мөн валютын одоо зөрөөтэй холбогдуулаад 31 сая доллараар хийсэн гэрээн дээр 49 мянган доллар хүртэл нэмэх ийм саналыг тавьчихаад байгаа юм аа. Тэгээд бид энэ саналуудыг нь үзээд бидний хувьд бол дөрвөн, долоон сая долларын хэмжээний яахав ийм нөхөн төлбөрийг бол олгож болох юм гэсэн ийм ажлын хэсгийн, Сангийн яамтай хамтарсан ажлын хэсэг дээрээс дүгнэлт гараад байгаа. Аан нөгөө талдаа энэ саналаа дамжуулсан нөгөө тал маань хүлээж аваагүй, ингээд бас мухардалд ороод ажлын хэсэг маань ажил нь жаахан явц муутай болчихоод байна. 

За энэ Замын-Үүд чиглэлд 62 километр замыг Баярсайхан гишүүн ярьлаа. За энэ түрүүн би бас хэлсэн энэ 62 километр дээр 2 удаа тендер зарласан, энэ маань болоогүй. Дараа нь бид нар төсвийн тодотгол дээр Сангийн яаманд энийг ер нь төсвөөс санхүүжүүлээд хийгээд өгөөч гэсэн ийм саналыг дэвшүүлээд, Сангийн яамнаас бас дэмжигдээгүй хасагдсан. Аан цаашдаа бид нар энийг бол ер нь төсөв лүү оруулахгүй бол болохгүй юм байна аа гэсэн. Ер нь ч Азийн хөгжлийн банкнаас бас тодорхой ийм юуг шахалтыг бол тавьж байгаа. Саяны Мянганы сорилын сангаас одоо өөр салбар луу оруулах, Мянганы сорилын мөнгийг өөр салбар луу шилжүүлэх гэсэн энэ асуудал дээр бид бас энэ 62 киолметрийнхээ асуудлуудыг тавиад энэ дээр саналаа оруулж байгаа. Энд нэг 20-иод сая долларын хөрөнгө орох болов уу гэсэн ийм тооцоо гарч байгаа. За баярлалаа. 

Д.Дэмбэрэл: За болчихов уу? За баярлалаа. За Алтангэрэл алга байна. За Сайханбилэг, за алга байна. Су.Батболд, алга байна. Дахиж асуух нэрсийн жагсаалтад орохгүй шүү. Занданшатар гишүүн асууя. Ганхуяг орж ирэхгүй бол хасагдлаа. За Су.Батболд. Занданшатар. 

Г.Занданшатар: За нэг ийм товч тодорхой асуулт байгаа юм аа. Сая энэ санал асуулгыг багцлаад хариултыг багцлаад харахаар энэ хөрөнгө мөнгөтэй холбоотой асуудал хамгийн гол хүндрэл байгаад байгаа юм. Тэгэхээр энэ Үндсэн чиглэлд тусгагдсан асуудлуудыг хэрэгжүүлэхэд, за мөн дараа эргэн төлөгдөх нөхцөлөөр зам, гүүр, барилгын ажил барьж гүйцэтгэх, 2009 оны төсөвт тусгагдсан ажлуудыг харахаар гүйцэтгэгч орж ирэхгүй байна. Жишээлбэл Арвайхээр-Баянхонгорын чиглэлийн замд 2 удаа тендер зарлаад сонирхогч орж ирээгүй. Тэгээд энэ бүхнийг харахаар хийх ажил бол их байдаг, хөрөнгө мөнгөний асуудал байх шиг байна. Тэгээд ер нь ингээд багцлаад харахаар энэ Засгийн газрын баталгаа гаргах асуудлыг хямралыг давах төлөвлөгөөнд нэг хуульчилж оруулъя гэсэн юм төлөвлөгөөнд тусгагдсан юм. Хямралыг давах төлөвлөгөөнд. Тэгэхээр энэ Засгийн газрын баталгаа гаргах асуудлыг Засгийн газар ер нь нэг хуулийн төслийг өргөн барих байдаг юм уу, ерөнхий хуулийг өргөн барьж, энэ үндсэн чиглэлд тусгагдсан зорилтуудыг хэрэгжүүлэх, за бас гадна дотны зээлүүдийг бас арай илүү хөнгөлөлттэй авах нөхцөл ч гэсэн Засгийн газрын баталгаа гаргаж байж л бүрдэх юм шиг байгаа юм. Хувийн шугамаар арилжааны банкуудаар арилжааны шугамаар явахад хүү маш өндөр болдог, хугацаа богиносдог. Ийм учраас энэ Засгийн газрын баталгааны асуудлыг ер нь Засгийн газар ойрын үед оруулж ирэх бололцоо байна уу? Энэ дараа эргэн төлөгдөх нөхцөлөөр тодорхой төслүүдийг хэрэгжүүлэхэд өмнөд говийн бүсийн хөгжлийн энэ томоохон орд газруудыг ашиглахтай холбоотой дэд бүтцийн асуудлыг шийдвэрлэхэд дараа эргэн төлөгдөх нөхцөлөөр хэрэгжүүлэх төслүүд бол бас дандаа Засгийн газрын баталгаатай байж байж л хөрөнгө мөнгөний асуудал нь арай хялбар шийдэгдэх байх, хүү нь арай бага байх байх, хугацаа нь бага байх байх. Сая Оросын Холбооны улсад айлчлалын үед шийдэгдсэн 300 сая долларын асуудлыг ч гэсэн энтэй холбогдуулж шийдвэл арай л зардал чирэгдэл багатай тусмаар юм мэдээлэл аваад байгаа. Ийм учраас Засгийн газрын баталгааг оруулж ирэх, баталгааны талаар хуулийн төсөл ерөнхий тийм нэг хуулийн төслийг. Засгийн газар одоогоор баталгаа гаргах эрхгүй байгаад байгаа. Тийм учраас энэ чиглэлээр Сангийн яам, Зам, тээвэр, аялал жуулчлалын сайдууд ямар бодолтой байна аа? Энэ талаар тодорхой мэдээлэл өгөх боломж байна уу гэсэн ийм товчхон ганц асуулт байна.

С.Баяр: Засгийн газрын баталгааны асуудлыг бол бидний харилцагч олон улс орон тавьж байгаа. Саяын яригдсан хөдөө аж ахуйн чиглэлийн 300 саяын зээлийн ч асуудал, Бүгд Найрамдах Хятад ард улсад тавьж байгаа энэ дэд бүтэц, зам, ашигт малтмал, эрчим хүчний салбарт оруулах хөрөнгө, түүний санхүүгийн эх үүсвэр, зээл, хөнгөлөлттэй зээлийн нөхцөл яригдах үед. Европд айлчилж байх үед бол ялангуяа Холбооны Бүгд Найрамдах Герман улсын зүгээс одоо тодорхой төслүүдэд Германы Засгийн газрын баталгаа гаргаж болох, хариуд нь Монгол Улс бас Засгийн газрынхаа баталгааг гаргах боломж бололцоо байна уу гэсэн асуудал ялангуяа энэ хямралтай холбогдуулаад ихээхэн тавигддаг юм байна. Тэр B.O.T байна уу, эргэн төлөгдөх нөхцөл гэж иймэрхүү зарчмаар хийгдэж байгаа зүйлд бол компаниуд одоо Бат-Эрдэнэ дарга ч түрүүний бас хэллээ. Баттулга сайд ч бас өөрийнхөө мэдээлэлд хэлж байна. Ийм төрлийн баталгаа байхгүй бол компаниудад бол ерөнхийдөө бас энэ бизнест орох эрсдэлийнх нь хувьд дэндүү өндөр санагдаж байгаа учраас магадгүй бидэнд нөөц бололцоогоо шавхъя гэж энэ ярьж байгаа үед Засгийн газрын баталгааны асуудлыг эрх зүйн талаас УИХ-д тодорхой төсөл оруулж, бий болгох, түүнийгээ хэлбэршүүлэх, эрх зүйн бас нэг тийм зохицуулалтын бас нэгэн шинэ практик бий болгох шаардлага гарцаагүй тулгарч байна. УИХ-д өргөн мэдүүлчихээд байгаа одоо хөдөө аж ахуйн чиглэлээр авах, ОХУ-аас авах зээл дээр Засгийн газрын баталгааны асуудлыг тодорхой нэгэн одоо нөхцөл дээр бид оруулж ирсэн. Тэгээд энэ асуудлыг хэлэлцэх явцад ч тэр, Засгийн газрын хуралдаан дээр, тэрний өмнө ч гэлээ гэсэн ер нь Засгийн газрын баталгаа гэдэг зүйлийг Хууль зүй, дотоод хэргийн яам, Сангийн яам, за энэ төслүүдийг голчлон хэрэгжүүлэх талбар нь болох Зам, тээвэр, барилга, хот байгуулалт, Эрдэс баялаг, эрчим хүчний яам, Хүнс, хөдөө аж ахуйн яам зэрэг яамдууд оролцоод одоо нэг тийм төсөл маягаар боловсруулж байгаа зүйл бол бий. Тэгэхдээ УИХ энэ дээр ямаршуу хандлага, чигтэй байх вэ гэдгийг одоо ерөнхийдөө бас УИХ-ын удирдлага, Их Хурлын даргын зөвлөл, бүлэг, Байнгын хороодтойгоо зөвшилцөж байж ямар ч байсан энэ 300 саяын зээлийн асуудал дээр эхлээд шийдвэр гаргаад, тэрэн дээр тэрнийг хэлэлцэх үед явах санал, бодлыг нь бас тусгаад тэгээд Засгийн газраас УИХ-д төслийн хэмжээнд өргөн барья гэсэн ийм санал бодолтой байгаа. 

Д.Дэмбэрэл: За зүйтэй. За Батболд гишүүн алга байна. За Ганхуяг гишүүн асуултаа тавьчихъя. 

Д.Ганхуяг: За баярлалаа. Өнөөдөр бол бас үнэхээр чухал асуудлаар Засгийн газраас мэдээлэл тавигдаж байна аа. Тэгээд ер нь бол УИХ Засгийн газрын үйл ажиллагаа ингэж л холбогдох ёстой, ингэж л хамтарч ажиллах ёстой болов уу гэж ингэж ойлгож байна. Тэгээд гурван асуулт асууя. 

Нэгдүгээрт нь энэ Замын-Үүд. 

Д.Дэмбэрэл: За Ганхуяг. 

Д.Ганхуяг: Замын-Үүдийн чөлөөт бүсийн асуудал ямар байдалтай явагдаж байгаа юм болоо гээд? Бид бүхэн бүгдээрээ мэдэж байгаа Замын-Үүдийн хөгжил, Эрээний хөгжил хоёр ямар байгаа билээ? Тийм учраас Хятад улс Дэлхийн худалдааны байгууллагад элссэн, өмнө нь нэг тендер зарлаад яасан ч билээ, бүтээгүй ч билүү? Ийм асуудал байсан. Энэ бол бас их эдийн засгийн хөгжилд их чухал юм байгаа юм аа. Энэ талаар мэдээлэл өгч, хэзээ шийдэгдэх гэж байгаа, ажлын явцын талаар хэлж өгвөл сайн байна аа гэж нэгдүгээр асуудал нь. 

Хоёрдугаар асуудал нь бол энэ нийслэлийн нөгөө эрчим хүчний 5 дугаар үүсгүүрийн асуудал юу болж байгаа вэ? B.O.T-ын нөхцөлөөөр хийнэ гээд, яахав хуульгүй учраас бас хэцүү л байгаа байх. Түрүүн B.O.T-ын нөхцөлөөр баахан зам энэ тендер зарлаад бүтээгүй гэж байна лээ. Бүтэхгүй байгаа шалтгааныг тодруулаад асуудлыг шийдэх нь л чухал л даа. Дэд хороо хуулийн төсөл нь бол бэлэн болж байгаа. Энэ хаврын чуулганаар хэлэлцээд баталчих байх аа гэж ингэж ойлгож байна. B.O.T бол концессын тухай хуулийг. 

Гуравдугаар асуудал нь энэ эдийн засгийн түншлэлийн хэлэлцээр, чөлөөт худалдааны хэлэлцээрийн асуудал энд бол бас их бэлтгэл шаардлагатай байгаа. Зүгээр Японтой бол худалдааны ерөнхий хэлэлцээр, хөрөнгө оруулалтыг хөхүүлэн дэмжих хэлэлцээр, арван жилийн хөтөлбөр батлагдаж яг бэлтгэл хангагдаад ийм байдалтай байгаа юм аа. Тэгээд бид нар мал аж ахуйн гаралтай бүтээгдэхүүн үнэд орохгүй байна, боловсруулалтын түвшин нэмэгдэхгүй байна, техник, технологи орж ирэхгүй байна гээд байгаа гол асуудал бол энд байгаа юм. Энэ хорио цээрийн хэлэлцээрүүдийг бас улс орнуудтай хийх шаардлагатай байгаа юм. Эдийн засгийн түншлэлийн хэлэлцээр, чөлөөт худалдааны хэлэлцээр бол энэ даяарчлалын эдийн засгийн гол олон улсын хэрэгсэл болсон байгаа юм л даа. Тэгээд Монгол Улсын тухайд бол одоогоор бол орчихсон ийм зүйл байхгүй. Зүгээр хоёр хөрштэй хоёулаа худалдааны ерөнхий хэлэлцээрээ олон улсын түвшинд хийх, энэ хөрөнгө оруулалтыг хамгаалах, хөхүүлэн дэмжих энэ чиглэлийн юм нь ямар түвшинд байдаг юм болоо гэсэн ийм гурван асуултыг асууя. 

За Дөрөвт нь бол энэ олон улсын онгоцны буудалтай холбоотой асуудал дээр үгүй ээ яахав зээл аваад барьж байгуулж болно, ашиглалтын асуудал дараа нь зээлээ нөхөх асуудлаас их хараат, энэ дээр бол бас олон зүйл тухайн үедээ энэ хэлэлцээрийг батлагдаж байхад ч гэсэн Засгийн газарт Эдийн засгийн байнгын хорооноос, Аюулгүй байдал, гадаад бодлогын байнгын хороонд ч бас нэг зохих асуудлыг хүргүүлж байсан юм. Хамгийн гол нь ашиглахад Монгол Улсын агаарын хил бол Европ, Азийн хилийн яг дунд нь байдаг. Тийм учраас Монголын Засгийн газарт олгож байгаа энэ зээлийг Монгол Улсын Засгийн газрын хөрөнгө болгоод, бусдыг нь бол жишээлбэл Солонгосын ч юм уу, Японы ч юм уу, Европын холбооны ч юм уу ийм иргэний агаарын хувийн компаниудын хөрөнгийг оруулчих боломжтой.  Хуулиар нь бол хувьцаат компаний хэлбэрээр, одоо энэ зөвлөх этгээдтэй нь яриад ийм түвшинд явах юм бол эргэж төлнө гэж өр тавьж байхаар мөнгө босгодог энэ аргаар явбал нилээн боломжтой гэж. Японы тал нь ч гэсэн анх энийг ярьж байхдаа ийм байдалтай байсан юм аа гээд. Одоо зөвлөх компани сая сонгогдчихсон гэж байна. Энэ нөхцөлийг ярих нь бас илүү зүгээр байж магадгүй, энэ дээр ямар бодолтой байна вэ гэсэн дөрвөн асуултыг асууя. 

Д.Дэмбэрэл: За Ерөнхий сайд. 

С.Баяр: За чөлөөт бүсийн асуудлыг манай Тэргүүн шадар сайд хариуцдаг, өнөөдрийн хуралд яагаад байхгүй байгаа юм бол? Замын-Үүд, хойд Алтанбулагийн чөлөөт бүсээр бол Тэргүүн шадар сайд нилээн олон удаа ажлын хэсгүүдээ цуглуулж, эрдэмтэн мэргэдийг цуглуулж, ер нь бол энэ асуудлуудаар тийм урьд өмнө барьж байсан концепцээс яг амьдралд бодит хэрэгжих тийм чиглэлийг нь авч үлдээд, бидний урьд өмнө чөлөөт бүс гэж ярьж байх үедээ бас арай тооцоо судалгаа багатайгаар оруулсан зүйлийг засч, додомдож Засгийн газар дээрээ ярьж, улмаар зарим асуудлыг хуульчлан шийдүүлэх ёстой гэж надад мэдээлж байсан. Яг ойрын үед бол яг ямар ажил хийгээд, ямар шатандаа хүрчихээд байгаа, тэр тусмаа үүн дотор Замын-Үүдийн чөлөөт бүстэй холбоотойгоор юу байгаа бол гэдгийг би тааж, өмнөөс нь ярихад бэрх байна аа. Ер нь энэ асуудлаар бид нилээн дорвитой бэлтгэж байгаа, Их Хуралдаа албан ёсоор илтгэж, яагаад гэвэл эрх зүйн зохицуулалт, байгаа эрх зүйн зохицуулалтыг нь өөрчлөх, сайжруулах, илүү боловсронгуй болгох ийм шаардлага байгаагаасаа гадна ерөнхийдөө бидний энэ хэрэгжүүлэх гээд байгаа том төслүүдтэй ч холбоотой, энэ уул уурхай, ашигт малтмалын орд газруудын дэд бүтцийг хөгжүүлэх асуудалтай бас уялдаатай учраас нэг том юмны нэгээхэн зангилаа хэсэг нь болж яригдах ёстой гэж үзэж байгаа. Тийм учраас энэ Замын-Үүдийн асуудлаар бол жич одоо хамгийн сүүлийн үеийн мэдээ мэдээлэл, үндэслэл тооцоог нь оруулж байгаад Ганхуяг гишүүний асуултад хариулах байдлаар хандъя гэж бодож байна. Энэ чөлөөт худалдааны хэлэлцээрийн асуудлаар Гадаад харилцааны сайд Батболд чөлөөт худалдааны харилцааны хэлэлцээрүүдийн тухай, Оросын Холбооны улстай, за бусад улсуудтай хийж байгаа яриа хэлэлцээрийн талаар бас одоо бас дурьдаач ээ гэж бодож байна. 

Эрчим хүчний яамнаас хүн байна уу? Зарим яам, одоо зарим сайд ор таг байх юм. Энэ ямар учиртай юм болдоо? Их олон орлогч сайдтай яам шүү дээ. Сайд нь ажилтай байлаа гэхэд бол яахав дээ энэ бол би Засгийн газрын гишүүддээ хандаж хэлж байна. Бүгдээрээ биш байлгүй дээ. Хоёр ч дэд сайдтай яам шүү дээ. 

За онгоцны буудлын асуудлаар, эрчим хүчний тавдугаар эх үүсвэрийн асуудлаар энэ бас л санхүү, эдийн засгийн бэрхшээлтэй холбоотой ноднин бол их л олон компани энд оролцъё, хөрөнгө оруулъя гэсэн хөөцөлдлөгөөтэй байсан. Энэ өвөл бид тендер зарлаад дүгнээдэхсэн чинь ганцхан компани оролцсон. Тэгээд тэр ганцхан компаний ирүүлсэн материал нь санхүүгийн нөхцөл болзолыг нь саяхан Сангийн яам задалсан байсан. За тэрэн дотор ганц нэг бичиг баримт дутуу юм шиг ялангуяа санхүүжилтийн талаархи банкны баталгаатай холбоотой материалууд нь бүрдэл нь гүйцээгүй байна аа гэсэн мэдээллийг бол яахав надад сайд нь өгч байсан. Тэгэхдээ одоо ганц компани бол байгаа хөрөнгө оруулъя гэсэн ийм бэлэн байдалтай байдаг юм байна лээ. Тэгээд одоо тэр тендерт оролцсон материалуудын санхүүгийн нөхцөлтэй холбоотой асуудлыг манай Сангийн яам, Эрдэс баялаг, эрчим хүчний яам хоёр хамтраад яг ямар шийд төлж байгааг би барин тавин хэлж мэдэхгүй байна. Би хүлцэл өчиж байна, өнөөдөр манай Засгийн газраас Сангийн яам, Эрдэс баялаг, эрчим хүчний яам хоёр таг төлөөлөлгүй оролцож байгаа нь бол бидний буруу. Тэгээд би одоо өмнөөс нь ерөнхий байдлаар хариулах гэдэг бол шаардлага хангахгүй нь ойлгомжтой. Энэ дээр бол дараа дараагийн мэдээллийн цаг дээр бүх яамдуудыг бүрэн жагсааж байх талаар илүү шаардаж, шахаж ажиллая гэдгийгээ амлаж байна.

За онгоцны буудалтай холбоотойгоор сүүлийн үед Гадаад харилцааны яамны чиглэлээр Японы талтай сая айлчлалынхаа үеэр ярьж хэлсэн зүйл байвал Батболд сайд түрүүний нилээн тайлбарууд өгсөн учраас, ялангуяа одоо барилаа гэхэд зээлийнх нь эргэн төлөлт, түүний ашиглалт өндөр байх, сайн байх талаас нь Ганхуяг гишүүн асууж байна л даа. Тэгэхээр одоо нөгөө талтайгаа ярьж байгаа, бидний бодож боловсруулж байгаа ерөнхийдөө том онгоцны засвар, үйлчилгээ хийх тэр хабын хэмжээнд энэ Хөшигийн хөндийд барих онгоцны буудлаа байлгах талаар бас ярьж хэлэлцэж байгаа талаасаа бас мэдээлэл өгөөч ээ гэж хүсч байна. 

Д.Дэмбэрэл: За Батболд сайд. 

Сү.Батболд: За эхлээд Ганхуяг гишүүний асуултад хариулъя. Монгол Улсын хувьд чөлөөт худалдааны хэлэлцээрийг бол бид бас хийх ёстой, ийм байгуулах ёстой хэлэлцээрүүдийн нэг юм аа. Ялангуяа манай экспортын бүтээгдэхүүнийг тухайн улс орнуудын зах зээлд гаргахад маш том дэмжлэг болдог. Түүний нэг тод жишээ нь бол бид Европын холбооны 28 улсад 7200 нэр төрлийн бараа, бүтээгдэхүүнийг үндсэндээ 10 жилийн хугацаанд татваргүй гаргах ийм боломж нээгдсэн байгаа. Энэ боломжийг манай хөнгөн үйлдвэр, тэр дотроо ноолуурын салбар бага зэрэг ашиглаж байгаа байх. Хэдийгээр ийм боломжийг бүрэн дүүрэн ашиглаж бас чадахгүй байгаа нь бас шаардлага хангахгүй байгаатай бас бид санал нэг байгаа. Бид өөрсдийн уламжлалт зах зээл болох Оросын Холбооны улс, ялангуяа Оросын Холбооны улс Дэлхийн худалдааны байгууллагын гишүүн болох гэж байгаатай холбогдуулж, манай уламжлалт экспортын бараа, бүтээгдэхүүнийг татварын харьцангуй одоо хөнгөлөлттэй, болж өгвөл одоо татваргүй нөхцөлөөр уламжлалт экспортын бараа, бүтээгдэхүүнийг оруулах талаар яриа хэлэлцээр хийж, тодорхой шатуудад, мэргэжлийн яамдын түвшинд, мөн одоо Ерөнхий сайдын айлчлалын үеэр бас асуудлыг нилээн бас түлхэж, одоо хоёр талын ажлын хэсэг байгуулагдаад либеральчлалын ажлын хэсгийн хүрээнд бид нар үндсэндээ бол бас нэг хэсэг манай экспортын бараа, бүтээгдэхүүн, тэр дотроо тэмээний ноос, ямааны ноолууран бүтээгдэхүүн дээр татварын хөнгөлөлтийг бүр одоо тэглэх хэмжээнд нь хүртэл авах яриа хэлэлцээр явагдаж байгаа. За бид Япон улс, за мөн БНСУ-тай энэ чиглэлээр худалдааны хөнгөлөлттэй нөхцөл авах талаар ажиллаж байна. Өөрөө Ганхуяг гишүүн хэллээ, эдийн засгийн түншлэлийн хэлэлцээр байгуулах асуудал. Тэгээд бид энэ эдийн засгийн хэлэлцээр, түншлэлийн хэлэлцээр байгуулах, энэ одоо яриа хэлэлцээрийг сая Гадаад харилцааны сайдын хувьд очиж, Японы Гадаад харилцаа, хэргийн яам, мөн одоо Эдийн засаг, үйлдвэр худалдааны яамны удирдлага Никай сайд болон Наказуни сайд нартай ярьж энэ асуудлыг бас нааштай судалж үзье, ер нь Монголтой эдийн засаг, түншлэлийн хэлэлцээр байгуулах ажлыг эхлүүлье, гэхдээ энэ бол бас их тийм одоо хоёр талаасаа цаг хугацаанаас гадна маш их мэргэжил, мөн мэргэжлийн бөгөөд боловсруулалт шаардсан нүсэр ажил болох учраас энэ ажлыг бас ялангуяа Жайкагийн тусламжтай энэ төслийн хэмжээнд баг явуулж, боломжийг нь судлуулах энэ ажлыг эхлүүлье гэдгийг урьдчилсан байдлаар тохиролцсон байгаа бид. Энэ эдийн засгийн түншлэлийн хэлэлцээр байгуулах улс төрийн тохиролцоог Ерөнхий сайдын айлчлалын үеэр эцэслэн тохиролцно гэсэн ийм чиглэлтэй ажиллаж байгаа. Бид энэ эдийн засгийн түншлэлийн хэлэлцээрийг Японтой байгуулах юм бол ялангуяа манай бараа, бүтээгдэхүүнд, экспортын бараа, бүтээгдэхүүнд ноогдох татварын хэмжээ нилээн буурах, за мөн бусад салбар нийгэм, оюутан сургах чиглэлүүд дээр бас нилээд ахиц гарах ийм одоо зарчмын улс төр, эдийн засаг, нийгмийн ач холбогдолтой хэлэлцээр байгаа учраас бид энийг нилээн нухацтай үзэж, холбогдох салбарын мэргэжилтнүүдээ бас Японд явуулж, судлуулах, ажиллуулах чиглэлээр одоо тохиролцоод байна. 

За Солонгосын хувьд бид нар чөлөөт худалдааны хэлэлцээр байгуулъя гэдэг асуудал тавьсан байгаа. Солонгосын хувьд биднийг одоогоор APTA гэж энэ өмнөд өмнөдийн хэлэлцээрт буюу энэ Банкогийн хэлэлцээрт нэгдэн орох асуудлыг та нар бас судалж үз ээ. Энэ хэлэлцээрээрээ бас давуу талуудыг олж авах одоо ийм боломжууд байгаа гэдэг асуудлыг тавьсан байгаа. Тэгэхээр цаашдаа бид нар Солонгостой буюу БНСУ-тай чөлөөт худалдааны хэлэлцээр байгуулах энэ одоо зарчмын хувьд бол бас нээлттэй зүйл юм аа гэдэг асуудлыг бол харилцан ярилцаж, манай мэргэжлийн одоо хүмүүсийг яамдуудаас Солонгосын мэдлэг, эдийн засгийн яаман дээр хүлээж авч, мөн энэ чиглэлээр хамтран судалгааны ажил эхлүүлье гэдэг талаар тохиролцсон байгаа. За АНУ-тай бид TIFA гэж худалдааны ерөнхий хэлэлцээрийн хүрээнд яриа, хэлэлцээр нилээн явагдаж, энэ 2008 оны 1 дүгээр сарын 1-нээс 15 нэр төрлийн бүтээгдэхүүн Америкийн зах зээл дээр татваргүй гардаг болсон байгаа. Цаашдаа бид энэ гарч байгаа ялангуяа энэ гар урлалын бүтээгдэхүүн сувенер гэж. Тэгэхээр бид бас уламжлалт экспорт, сүлжмэлийн бүтээгдэхүүнийг энэ татварын хөнгөлөлттэй схемд оруулах талаар яриа хэлэлцээр, ялангуяа энэ жилийн 9 сард бид Америкийн талтай USTR гэж худалдааны одоо яамтай нь, худалдааны төв байгууллагатай нь дараагийн шатны уулзалтаа хийж, энэ асуудлыг хийхээр төлөвлөж байгаа. Нэг үгээр хэлэх юм бол бид ер нь энэ худалдааны тааламжтай нөхцөлийг бүс нутгийн орнууд, хөрш орнууд тэр дотроо бас бидний гол одоо түнш орнуудтай авах талаар яриа хэлэлцээг нилээн идэвхтэй явуулж эхэлж байгаа гэдгийг товчхондоо хэлэх нь зүйтэй байх аа гэж ингэж бодож байна. 

За сая Ерөнхий сайд болон Зам, тээврийн сайд Хөшигтийн хөндийд явж байгаа юуны асуудлаар, онгоцны буудлын төслийн хэрэгжилт, түүний бас тодорхой хугацаа, тэр дотроо дөрвөн сараар хоцорч байгаа талаар нилээн тодорхой мэдээллүүд хэлсэн байгаа. Зүгээр бодлогын хувьд бид нар Японтой бас тодорхой асуудлуудаар ярих чиглэл гаргаж байгаа. Нэг үгээр хэлэх юм бол Засгийн газраас өгсөн чиглэлийн дагуу бид улс орнуудтай харилцах харилцаандаа эдийн засгийн акцентийг нь нэмэх, харилцааг эдийн засагжуулах энэ бодлого дээр анхааръя. Тэгээд энэ хүрээнд бол бид нар Японтой энэ хөтөлбөрийг бид Засгийн газраараа хэлэлцээд, Их Хуралд оруулж ирэхээр ажиллаж байгаа, энэ хүрээнд нилээн тодорхой яригдах байх. Аан ер нь бол Японы хувьд бид нэг том ажиллах салбар бол манай орны газар зүйн онцлог, газар нутгийн томоохон энэ төвийн, Төв Азийн гэдэг юм уу, энэ байршил, энэ бүгдийг харгалзаад энэ агаарын тээврийн харилцаан дотор тэр дотроо агаарын тээврийн каргоны болон бусад чиглэлээр ХАБ болгох энэ одоо боломжийг бас байгаа юм. Өнөөдөртөө Японы энэ агаарын тээврийн үйлчилгээ, том компаниуд бол үндсэндээ Хятадаас энэ бүх чиглэлийн үйлчилгээг авдаг. Тэгэхээр энийг одоо бас бид энэ Хөшигтийн хөндийн төслийг амжилттай хэрэгжүүлснээр цааш нь өргөжүүлж, энэ ХАБ болгох, Японтой бас нилээн стратегийн түвшинд агаарын тээврийн харилцаа, энэ карго болон ачаа тээврийн энэ юу чиглэлээр ажиллах бас боломжтой юм аа гэдэг ийм санааг бас манай мэргэжлийн түвшинд ярьж байгаа. Энийг бид цааш нь үргэлжлүүлж бодлого болгох ёстой гэж ингэж  ажиллаж байгаа.

С.Баяр: За Замын-Үүдийн чөлөөт бүсийн тухай Тэргүүн шадар сайд аа асуусан юм аа, тэгээд би энэ чиглэлээр бас одоо урьд өмнө зохицуулалтаа боловсронгуй болгох талаар нилээн идэвхтэй ажиллаж байгаа. Хойд чиглэлийнх ч байна, баруун чиглэлийх ч бий, тэгээд Замын-Үүдийн чиглэлийнх. Ер нь Засгийн газар дээрээ энийг дорвитой яриад, тэгээд эрх зүйн зохицуулалт ч шинээр нэмэх, хасах боловсронгуй болгох шаардлага гарах байх гээд ерөнхий байдлаар хариулчихсан байгаа. Замын-Үүдтэй холбоотойгоор таны зүгээс бас тодруулах зүйл байвал бас нэмээд хэлчихгүй юү гэж хүсч байна. 

Д.Дэмбэрэл: За ингээд. 

С.Баяр: Алтанхуяг сайдыг.

Д.Дэмбэрэл: Алтанхуяг сайд юм хариулах юм уу? За Алтанхуяг сайд. Алтанхуяг сайдад өгье. Таны карт байхгүй байна уу? Таны карт байна уу, үгүй юу? За. 

Н.Алтанхуяг: За баярлалаа. Замын-Үүд дээр хууль эрх зүйн шинжтэй юм тодорхой болгох нэгдүгээр асуудал байгаа. Хоёрдугаар асуудал нь стратегийн хөрөнгө оруулагч шалгаруулах тухай асуудлыг зөв шийдэх асуудал байгаа, гуравдугаарт нь бол БНХАУ-аас авах 300 сая америк долларын зээлээс 50 сая долларыг Замын-Үүд, таслал тавиад Замын-Үүдийн чөлөөт бүсийг хөгжүүлэх зорилгоор авахаар ингээд төлөвлөгдсөн байгаа. Замын-Үүдийн хувьд бол би ийм л юмыг нэмж хэлэх гэсэн юм. 

Д.Дэмбэрэл: За баярлалаа. За ингээд мэдээлэлтэй холбогдуулаад УИХ-ын гишүүд асуулт асууж, үгээ хэлж дууслаа. Ерөнхий сайдын мэдээллийг чуулганы нэгдсэн хуралдаан дээр сонслоо. 

За дараагийн асуудал. За УИХ-ын гишүүн Ганхуяг, Гантөмөр нараас Хот байгуулалтын тухай, Барилгын тухай. 

За Засгийн газрын тэр гишүүд, ажилтангууд байж байна шүү. Хүлээгээрэй бид нар бас нэг асуултын хариу. Яагаад гараад явчихав? Асуулгын хариунд та нар байж байгаарай. 

За Хот байгуулалтын тухай, Барилгын тухай, Монгол Улсын иргэнд газар өмчлүүлэх тухай хуулиуд болон Газрын талаар төрөөс баримталж байгаа бодлогын хэрэгжилтийн талаар Монгол Улсын Ерөнхий сайдад хандаж асуулга тавьсан юм. За Монгол Улсын Ерөнхий сайд Зам, тээвэр, барилга, хот байгуулалтын сайдыг энэ асуудлыг одоо хариулна аа гэж томилсон байна аа. Ийм учраас Баттулга сайдыг индэрт урьж байна. Тэгээд Ганхуяг, Гантөмөр гишүүний асуулт гээд би хэллээ шүү дээ асуулга. 

Х.Баттулга: Эрхэм хүндэт УИХ-ын дарга, УИХ-ын эрхэм гишүүд ээ. Монгол Улсын Ерөнхий сайд Санжийн Баярт хандан УИХ-ын гишүүн Д.Ганхуяг, Л.Гантөмөр нараас Хот байгуулалт, Барилгын тухай хуулийн хэрэгжилт болон газрын харилцааны талаар төрөөс явуулж буй бодлого, Газрын тухай хууль, тогтоомжийн хэрэгжилтийн талаар тавьсан асуулгад 93 хуудас бүхий дэлгэрэнгүй танилцуулгыг бэлтгэн 2009 оны 1 дүгээр сарын 30-ны өдрийн 1/320 тоот албан бичгээр Засгийн газар хэрэг эрхлэх газарт хүргүүлсэн тул өнөөдрийн чуулганд товчлон танилцуулъя. 

Газрын талаар төрөөс явуулах нэгдсэн бодлого, Газрын тухай хууль тогтоомжийн хэрэгжилтийн өнөөгийн байдлын талаар: 

1. Улсын газар зохион байгуулалтын ерөнхий төлөвлөгөөний биелэлтийн талаар. Улсын газар зохион байгуулалтын ерөнхий төлөвлөгөө нь Монгол Улсын орчин үеийн газрын менежментийн өмнө тавигдсан зорилго, зорилтыг хэрэгжүүлэхийн тулд 4 бүлэг асуудлыг цогц байдлаар нь авч үзэхийг тэргүүлэх зорилтын түвшинд дэвшүүлэн тавьсан болно. Эдгээр дөрвөн тэргүүлэх зорилт, 49 үйл ажиллагааны хэрэгжилт, явц байдалд хяналт шинжилгээ хийж, цаашид эрчимжүүлэх ажлыг зохион байгуулж байна. Аймгийн газар зохион байгуулалтын ерөнхий төлөвлөгөө, нэгдсэн арга зүйн дагуу газрын нэгдмэл сангийн 6 ангилалаар бүсчлэн төлөвлөж хийсэн бөгөөд хэрэгжилтийн байдал нь батлагдсан хугацаа, зохион байгуулалтын түвшин, төсөв хөрөнгийн байдлаас хамаарч харилцан адилгүй байна. Одоогийн байдлаар нийт 18 аймгийн газар зохион байгуулалтын ерөнхий төлөвлөгөөг батлуулан хэрэгжүүлж байна. /Б.Энхмаа 16.45-17.45/


Х.Баттулга:
2. Улсын хэмжээний газрын кадастрын бодлогын хэрэгжилт, газрын кадастрын үр дүнд үндэслэн газрын нэгдмэл санг эзэмших, ашиглах, хамгаалах талаар.


Газрын нэгдмэл сангийн тоо бүртгэл хөтлөх журмыг Газрын харилцаа, геодези, зураг зүйн газрын даргын 2006 оны 138 дугаар тушаалаар батлан мөрдүүлж байна. Одоогийн байдлаар улс орон нутгийн төсвөөр нийт 11 аймгийн 66.848.3 мянган га газар нутагт газрын нэгдмэл сангийн тооллого, тоо бүртгэлийн ажлыг хийж гүйцэтгэсэн болон одоо гүйцэтгэж байна. Энэ нь нийт нутаг дэвсгэрийн 42.7 хувь болж байгаа юм.


Газар хамгаалах арга хэмжээний дийлэнх нь ихээхэн хохиролд өртсөн бэлчээр, отор, хадлан болон бусад өвслөг ургамалтай газруудад  хортон мэрэгчдийн хөнөөлтэй тэмцэх, даацыг тохируулах, сэлгэн ашиглах ашиглалтаас чөлөөлөх зэрэг арга хэмжээг хэрэгжүүлж байна. 


3. Газар зохион байгуулалт, газрын кадастрын үйл ажиллагаа эрхэлж буй аж ахуйн нэгж байгууллагуудын үйл ажиллагааны байдал, явцын талаар.


Кадастрын зураглал ба газрын кадастрын тухай хуулийн 9 дүгээр зүйлийн 9.1.2-т заасны дагуу аж ахуйн нэгж, байгууллага, иргэнд кадастрын зураглал хийх тусгай зөвшөөрлийг газрын асуудал эрхэлсэн төрийн захиргааны төв байгууллага болох Зам тээвэр, барилга, хот байгуулалтын яам олгож байна. Газар зохион байгуулалт, газрын кадастрын чиглэлээр 80 гаруй байгууллага одоо ажиллаж байна.


4. Газрын нэгдмэл сангийн газрын төлөв байдал, чанарын улсын хянан баталгааны хамралтын талаар.


1998 оны 2008 оны хугацаанд газрын нэгдмэл сангийн ангиллын газруудын ойн сан, усан сан, зам, шугам сүлжээний газруудаас бусад газруудыг хамруулах нэгж талбарт хувааж одоогийн төлөв байдал, үржил шимийг тогтоосон бөгөөд 1:100 мянганы нарийвчлалтайгаар зураг тайлан гаргасан болно. Энэ хугацаанд тариалангийн талбайн газрын 95 хувь, хадлан бэлчээр, хот тосгон бусад суурин улсын тусгай хамгаалалтын газруудыг 100 хувь төлөв байдал чанарыг хянан хамгаалахад хамрагдлаа.


5. Сүүлийн 3 жил газрын төлбөрөөр орон нутгийн төсөвт орсон орлого болон энэ орлогын тодорхой хувийг төрийн өмчийн газрыг хамгаалах, нөхөн сэргээх, газар зохион байгуулалтын арга хэмжээнд зарцуулсан байдлын талаар.


1997 онд батлагдсан газрын төлбөрийн тухай хуулийг хэрэгжүүлж эхэлснээс хойш нийтдээ 111 тэрбум 823.3 сая төгрөгийн орлогыг орон нутгийн төсөвт төвлөрүүлснээр 60 гаруй тэрбум, 208.9 сая төгрөгийг сүүлийн 3 жилийн хугацаанд бүрдүүлсэн байна.


Газрын төлбөрийн орлогыг зарцуулах асуудлыг Монгол Улсын газрын төлбөрийн тухай хуулийн 10-ын 2 дахь хэсэгт заасны дагуу 2001 оноос хойш 35.0, 60.2 га газрыг нөхөн сэргээхэд 3.3 тэрбум төгрөгийг зарцуулжээ. Энэ нь нийт газрын төлбөрөөс орон нутгийн төсөвт орсон орлогын дөнгөж 3 орчим хувийг эзэлж байгаа юм.


6. Газрын элэгдэл, эвдрэлийн зэрэглэл, цөлжилтийн төрөл ангиллыг тогтоож, тэдгээртэй тэмцэн, нөхөн сэргээсэн ажлын үр дүнгийн талаар.


Газарт учирсан хохирлын талаар аймгуудаас ирүүлсэн дүн мэдээг 2007 онд нэгтгэн үзэхэд улсын хэмжээнд 14 сая га газарт ямар нэгэн хохирол учирснаас 12.3 сая газарт нь, бэлчээрт нь 350 мянган га-д тариаланд, 18 мянган га нь хот тосгон, бусад суурин газарт, 1 сая 304 мянган га-д ой, усны сангийн газарт байна.


Дээрх хохирлын хэмжээг сааруулах, газарт учрах хохирлоос урьдчилан сэргийлэх зорилгоор улсын хэмжээнд газар хамгаалах, хөрс сайжруулах ургамал усжуулах, цөлжилттэй тэмцэхээр нөхөн сэргээлт хийсэн нийт талбайн хэмжээ 2007 оны байдлаар 2.5 сая га байгаа гэсэн дүн мэдээ гараад байна.


7. Дуудлага худалдаа болон төсөл сонгон шалгаруулалтаар олгосон газрын талаар болон орон нутгийн төсөвт орсон орлогын талаар.


2005-2008 онд улсын хэмжээнд 985 удаа дуудлага худалдаа зохион байгуулж, 4 млрд 733 сая төгрөгөөр анх үнэлэгдсэн 23 млрд 94, 23 мянга 94.1 га талбай бүхий газар эзэмших эрхийг 10 тэрбум 497 сая төгрөгөөр худалдаж төсөвт 8 тэрбум 259.5 сая төгрөгийн орлого орон нутгийн төсөвт оруулжээ.


Газар эзэмшүүлэх, төсөл сонгон шалгаруулалтыг 2005-2008 онд улсын хэмжээнд 152 удаа хийж, 9 мянга 210-ны 3 га газрыг эзэмшүүлэн, 624 сая аравны 6 мянган төгрөгийг орон нутгийн төсөвт оруулжээ.


8. GPS-гийн технологийг нэвтрүүлэх, Монгол Улсын JPS-гийн сүлжээг байгуулах хоёрдахь шатны ажлыг хийж, өндрийн сүлжээг сайжруулна гэсэн арга хэмжээний ажлын бэлтгэл явцын талаар.


GPS технологийг нэвтрүүлэх Монгол Улсын GPS-гийн сүлжээг байгуулах бэлтгэл ажлын хүрээнд дараахь ажлуудыг хийж гүйцэтгээд байна. Үүнд:


1997-1998 оны хооронд байгуулсан 34 цэгтэй GPS-гийн тулгуур сүлжээг 2003-2007 оны хооронд 1500 гаруй цэгтэй болгон өтгөрүүлэн байгуулж, Монгол Улсын нутаг дэвсгэрийг бүхэлд нь бүрхсэн 1:100 мянганы 1210 хуудас байр зуун зургийг GPS-гийн солбилцлын тогтолцоонд тоон хэлбэрт шилжүүлсэн. 


Газар тариалангийн бүсийн 1:25 мянганы машстабтай байр зүйн зургийг мөн солбилцлын тогтолцоонд тоон хэлбэрт шилжүүлсэн. Бүх аймгийн төв, сумын төв, томоохон хот суурин газруудад 1:мянганы, 1:2 мянганы машстабтай байр зүйн зургуудийг хийснээс гадна Улаанбаатар, Дархан, Эрдэнэт, Сүхбаатар, Булган зэрэг томоохон хот суурин газруудад агаарын зураг авч автофото зураг хийсэн байна.


9. Засгийн газраас 2008 онд аймаг, нийслэлийн саналыг үндэслэн улсын хэмжээнд хэдий хэмжээний газрыг өмчлүүлэхээр шийдсэн ба уг шийдвэрийн хэрэгжилт болон өмнөх саналд үндэслэсэн 2009 онд иргэдэд өмчлүүлэх газрын нийт хэмжээ, байршил зориулалтыг тогтоох ажлын төлөвлөлтийн талаар.


2008 онд улсын хэмжээнд гэр бүлийн хэрэгцээний зориулалтаар өмчлүүлэхээр төлөвлөсөн газрыг 27.6 хувийг одоо эзэмшиж байгаа, ашиглаж байгаа хашааны газар, 72.4 хувийг шинээр өмчлүүлэх газар эзэлж байгаа болно.


Монгол Улсын иргэнд газар өмчлүүлэх тухай хуулийн 9 дүгээр зүйлийн 9.1.2 дахь заалтыг үндэслэн аймаг, нийслэлийн иргэдийн хурлаар 2009 онд гэр бүлийн хэрэгцээний зориулалтаар 13 сая 108, 801.388 га газрыг аж ахуйн зориулалтаар, 83 сая 31.967 га газрыг иргэдэд өмчлүүлэхээр шийдвэрлэсэн байна.


10. 2008 онд Монгол Улсын иргэнд газар өмчлүүлэх тухай хуульд нийслэлийг аймгийн төвтэй холбосон улсын чанартай авто замын дагуух газарт сумын төвөөс бусад 0.07 хүртэл га газрыг гэр бүлийн хэрэглээний зориулалтаар иргэнд өмчлүүлэх гэсэн өөрчлөлт орсон билээ. 


Энэ заалтыг хэрэгжүүлэхтэй холбогдсон ажлын явц, үр дүнгийн талаар.


Нийслэлийг аймгийн төвтэй холбосон улсын чанартай авто замын дагуу үүсч болох суурин газрын байршил, хэмжээний талаар аймгуудаас урьдчилсан байдлаар санал авч нэгтгэн, солбилцол, талбайн байршлыг байр зүйн зурагт оруулан уг ажилд шаардагдах зардлын тооцоог нарийвчлан гаргаж, 28 тэрбум 829.7 сая төгрөгийг 2009 оны төсвийн тодотголд тусгуулахаар санал боловсруулан хүргүүлсэн билээ.


Хот байгуулалтын тухай хуулийн хэрэгжилтийн талаар.

1.Хот байгуулалтын тухай хуулийн хэрэгжилт цаашид авч хэрэгжүүлэх арга хэмжээний талаар.


1998 онд батлагдсан Хот байгуулалтын тухай хуулийг шинэчлэн найруулсан хуулийн төслийг 2008 оны 5 дугаар сарын 29-ний өдөр Улсын Их Хурлаар батлуулаад байна. Уг хууль батлагдсантай холбогдуулан одоогийн байдлаар онцгой зориулалттай объект болон түүний нутаг дэвсгэр, хот байгуулалтын үйл ажиллагааны зохицуулалтын журам, барилгажилт, нутаг дэвсгэрийн бүсчилтийн журам, хот байгуулалтын кадастр эрхлэх дүрэм, 14.01.07. 


Хот тосгоны жижүүрийн ерөнхий төлөвлөгөөг хөтлөх үлгэрчилсэн заавар, хот суурин газарт улаан шугам тогтоох ба төсөөлөх заавар. Хот байгуулалтын кадастрыг хэрэгжүүлэх дүрэм. Хот суурины дэвсгэр газарт хот байгуулалтын иж бүрэн үнэлгээ өгөх аргачилсан заавар зэрэг хэд хэдэн норм дүрмийг шинээр боловсруулж байна.


Шинээр боловсруулах дүрэм журам.

1.Онцгой зориулалттай объект болон түүний нутаг дэвсгэрт хот байгуулалтын үйл ажиллагааны зохицуулалтын журам.


2.Барилгажилт, нутаг дэвсгэрийн бүсчлэлийн дүрэм.


3.Хот байгуулалтын кадастр эрхлэх дүрэм.


4.Аймаг, нийслэлийн хот байгуулалт, барилга захиалагчийн албаны үлгэрчилсэн дүрэм.


5.Аймаг, нийслэл, хотын ерөнхий архитекторын дүрэм.


Одоогийн байдлаар хот байгуулалтын хууль батлагдсантай холбогдуулан хот тосгоны эрх зүйн байдлын тухай хуулийн шинэчилсэн найруулгын төсөл, шинээр хотыг дахин хөгжүүлэх тухай хуулийн төслийг боловсруулж байна.


2008-2009 оны үндсэн чиглэлд тусгагдсан арга хэмжээний талаар.


Монгол Улсын эдийн засаг, нийгмийг хөгжүүлэх 2008-2009 оны үндсэн чиглэлд  хотын гэр хорооллыг дахин төлөвлөх, гэр хорооллын доторхи зам, инженерийн байгууламжийг шийдвэрлэх асуудлын хүрээнд доорхи ажлууд хийгдэж байгаа болно. Үүнд:


Улаанбаатар хотын гэр хорооллыг орон сууцны хороолол болгон хөгжүүлэх хөтөлбөр. Засгийн газрын 2008 оны 7 дугаар сарын 29-ний өдрийн 303 дугаар тогтоолоор батлагдсан. Улсын төсөвт гэр хорооллын дэд бүтцийг барих, орон сууцжуулах чиглэлээр 2007 онд 4 аравны тэрбум төгрөг. 2008 онд 6.1 тэрбум төгрөг нийт 10.6 тэрбум төгрөгний ажил гүйцэтгэсэн байна.


Одоогийн байдлаар хийгдээд байгаа ажлуудаас орон сууцны 14 дүгээр хороолол, олон нийтийн радио телевизийн орчмын хороолол, орон сууцны 7 дугаар хороолол, Зүүн сэлбэ хороолол, Гандан хорооллын хэсэгчилсэн ерөнхий төлөвлөгөө батлагдсан. 


2008 онд шинээр Өнөр хорооллын 2 дугаар ээлж, Амгалан орчмын хороолол, Улиастай орчмын хороолол, Дарь эх орчмын хороолол, 7 дугаар бичил хороолол, Дэнжийн мянгын хороолол, 32-ын тойрог орчмын хороолол, 3-7 буудал орчмын хорооллыг хэсэгчилсэн ерөнхий төлөвлөгөөг боловсруулаад байна.


Орон сууцны 7 дугаар хорооллын 14 дүгээр хорооллын дэд бүтцийг БНХАУ-аас олгох 300 сая долларын хөнгөлөлтэй зээлийн хүрээнд хэрэгжүүлэхээр зураг төслийг боловсруулаад үндсэндээ дуусаад байгаа.


Барилгын тухай хуулийн хэрэгжилтийн талаар.


Барилгын тухай хууль шинэчлэн батлагдсантай холбогдуулан дараахь дүрэм норм, норматив, хөтөлбөрийг боловсруулж, батлууллаа. Үүнд:


1.Барилга байгууламжийг ашиглалтанд оруулах дүрэм.


2.Барилгын ашиглалтын дүрэм

3.Барилгын захиалагчийн дүрэм

4.Барилгын байгууламжийн норм, нормативын баримт бичгийн тогтолцоог Засгийн газрын хуралдаанаар хэлэлцүүлж батлуулсан.


Барилга байгууламжийн зураг төсөл боловсруулах зөвшөөрөлцөх магадлал хийх дүрэм, газар хөдлөлтийн гамшгийн эрсдлийг бууруулах үндэсний хөтөлбөрийг боловсруулж холбогдох яам, газруудаас санал авч, Монгол Улсын Засгийн газраар батлуулахаар Засгийн газрын Хэрэг эрхлэх газарт хүргүүлээд байна.


Түүнчлэн Барилгын тухай хуулийн энэ холбогдох заалтыг хэрэгжүүлж, Зам тээвэр, барилга, хот байгуулалтын сайдын тушаалаар дараахь дүрэм, журам, нормыг баталж мөрдүүллээ. Үүнд:


а.Хот төлөвлөлт, барилга байгууламжийн зураг төсөл, барилгын ажил, материалын үйлдвэрлэл, өргөх байгууламж, түүний эд ангийн үйлдвэрлэл, угсралт, засвар үйлчилгээ, нийтийн аж ахуйн үйлдвэрлэл, үйлчилгээ эрхлэх асуудлаар урьдчилсан дүгнэлт гаргах комиссыг ажиллах дүрэм, бүрэлдэхүүнийг Зам тээвэр, барилга хот байгуулалтын сайдын 2009 оны 3 сарын 19-ний 78 дугаар тушаалаар. 


б.Инженерийн мэргэжлийн төрлөөр орон тооны бус мэргэжлийн зөвлөл ажиллуулах журмыг Зам тээвэр, барилга, хот байгуулалтын сайдын 2009 оны 3 сарын 18-ны 72 дугаар тушаалаар. Өмчлөгч, эзэмшигч, ашиглагчийн барилга байгууламжийн хувийн хэрэг хөтлөх журмыг Зам тээвэр, барилга хот байгуулалтын сайдын 2009 оны 3 сарын 18-ны 71 дүгээр тушаалаар. Яамны шинжлэх ухаан, технологийн зөвлөлийн дүрмийг мөн яамны сайдын 2009 оны 3 сарын 18-ны 73 дугаар тушаалаар. Барилга байгууламжийн нэгж хүчин чадлын төсөвт өртгийг тодруулах журмыг мөн яамны сайдын 2009 оны 3 сарын 25-ны 85 дугаар тушаалаар. 


Орон сууцны барилгын техник ашиглалтын дүрмийг төслийг хянан боловсруулж, мөн яамны сайдын 2009 оны 3 дугаар сарын 19-ний өдрийн 79 дүгээр тушаалаар батлуулсан. Лифтийг төхөөрөмжлөх, аюулгүй ашиглах дүрэм, склаторыг төхөөрөмжлөх, аюулгүй ашиглах дүрэм.


ж.Хот төлөвлөлт, барилга байгууламжийн зураг төсөл, барилгын ажил, материалын үйлдвэрлэл, өргөх байгууламж, түүний эд ангийг үйлдвэрлэл, угсралт, засвар үйлчилгээ, нийтийн аж ахуйн үйлдвэрлэл, үйлчилгээ эрхлэх хуулийн этгээдэд тусгай зөвшөөрөл олгох үйлчилгээний хөлсийг хянан боловсруулж, мөн сайдын 2009 оны 3 сарын 20-ны 82 дугаар тушаалаар батлуулсан. 


з.Зураг төслийн ажлын жишиг үнэд нэмэлт, өөрчлөлт оруулах асуудлыг хянан боловсруулж, Зам тээвэр, барилга, хот байгуулалтын сайдын 2009 оны 3 сарын 18-ны 76 дугаар тушаалаар.


и.Барилгын салбарын бүртгэл маягтуудыг дахин боловсруулж, Үндэсний статистикийн хорооны даргын 2009 оны 01/40 тоот тушаалаар тус тус баталж мөрдүүлсэн билээ.


Түүнчлэн барилгын зөвлөх үйлчилгээний дүрэм, барилгын ажлыг эрхлэх үргэлжлүүлэх журам, тусгай зөвшөөрөлтэй барилгын байгууллагын бүртгэл ангиллын журмыг боловсруулж байгаа бөгөөд удахгүй баталж мөрдүүлэх болно. Барилгын салбарын удирдах ажилтны 2009 оны зөвлөлгөөнийг зохион байгуулж, барилгын салбарт тулгамдаж буй асуудал, төрөөс баримтлах бодлого сэдэвт илтгэлийг тавьж хэлэлцүүлж, энэ зөвлөлгөөний үед гарсан санал шүүмжлэл, зөвлөлгөөнөөс гаргасан шийдвэрийг хэрэгжүүлэх арга хэмжээний төлөвлөгөөг боловсруулж, Зам тээвэр, барилга, хот байгуулалтын яамны сайдын тушаалаар баталж хэрэгжүүлэхээр бэлтгэж байна.


Мөн Монголын барилгачдын 5 дугаар их хурлаас гарсан шийдвэрийг хэрэгжүүлэх арга хэмжээний төлөвлөгөөг Монголын барилгачдын холбоотой хамтран баталж хэрэгжүүлэхээр боллоо.


Их бүтээн байгуулалт, хөрөнгө оруулалт Монгол Улс 2009 гадаад, дотоодын хөрөнгө оруулалтын чуулга уулзалтыг зохион байгуулж, чуулга уулзалтаас уриалга гарган ажиллалаа.


Сууц өмчлөгчдийн холбоо болон газрын маргаантай асуудлуудын талаар.


1.Сууц өмчлөгчдийн холбооны газрын үзлэг, тооллого болон орчныг газар ашиглуулах талаар.


Монгол Улсын Их Хурлын 2005 оны хууль хэрэгжүүлэх зарим арга хэмжээний тухай 43 дугаар тоот тогтоолыг хэрэгжүүлэх ажлын хүрээнд дараахь асуудлуудыг зохион байгуулсан байна. Үүнд:

1.Газрын харилцаа, геодези, зураг зүйн газрын даргын 2005 оны 189 дүгээр тушаалаар СӨХ-өөс газар ашиглах хүсэлт гаргах, СӨХ-ийн газар ашиглуулах гэрээ, СӨХ-д ашиглуулах газрыг хүлээлгэн өгөх тухай актыг загваруудыг баталгаажуулж, аймаг, нийслэлийн газрын алба болон СӨХ-ийн дээд зөвлөл, СӨХ-ийн эрх ашгийг хамгаалах нийгэмлэгийн удирдлагад тус тус хүргүүлсэн билээ.

2.СӨХ-д ашиглуулах газрын хил заагийг тогтооход гарч болох тохиолдлууд тэдгээрийг шийдвэрлэх арга замыг судалж, орон нутгийг арга зүйн зөвлөлгөө, удирдлагаар хангахын тулд Сүхбаатар дүүргийн 3 дугаар хороо, Чингэлтэй дүүргийн 1-ийн 4 дүгээр хорооны нутаг дэвсгэрт байгаа сууц өмчлөгчдийн хорооны хил заагийг тодорхойлох үүрэг бүхий 2 ажлын хэсгийг байгуулан ажиллуулав.

2005 оны эцсийн байдлаар сууц өмчлөгчдийн холбоонд орчны газрын үзлэг тооллогын дүн улсын хэмжээнд 40.6 хувь. 2008 оны эцэст 96.2 хувь болсон байна. Харин сууц өмчлөгчдийн хорооны орчны газрын баталгаажилт 2005 онд огт хийгдээгүй ба 2006 онд улсын хэмжээнд 25.2 хувь, 2007 онд 26.7 хувь, 2008 оны эцсийн байдлаар 57.1 хувьтай байна. 

2008 оны эцсийн байдлаар улсын хэмжээнд Сууц өмчлөгчдийн холбооны орчны газрыг баталгаажуулах ажлын явц 57.1 хувьтай байгаагийн дотор Архангай, Баян-Өлгий, Булган, Баянхонгор, Говьсүмбэр, Дорноговь, Өвөрхангай, Өмнөговь, Увс, Ховд, Хэнтий, Хөвсгөл аймагт 100 хувь, Сэлэнгэ, Говь-Алтай аймагт 40-62.5 хувь, Дархан-Уул, Дорнод, Орхон аймагт баталгаажилт огт хийгдээгүй байгаа болно.

Нийслэлийн хувьд нийт 233 сууц өмчлөгчдийн холбоо орчны газраа ашиглах хүсэлт гаргаснаас 202 сууц өмчлөгчдийн холбоонд орчны газрыг нь ашиглуулах эрхийг Нийслэлийн засаг даргын захирамжаар баталгаажуулсан. Эдгээр 202 сууц өмчлөгчдийн хорооныхоос газрын тухай хуулийн 44 дүгээр зүйлийн 44.1-д заасны дагуу сууц өмчлөгчдийн холбооны орчны газрын хэсэгчилсэн ерөнхий төлөвлөгөө нь батлагдсан. 150 сууц өмчлөгчдийн холбоо нь нийслэлийн газрын албатай газар ашиглах гэрээ байгуулаад байна. 

Анхаарал тавьсанд баярлалаа.

Д.Дэмбэрэл: -Сайдад баярлалаа. Том асуулга тавьсан байна. Том хариулт бэлдсэн байна. За гишүүд энэ материал бол бас энэнээс ч том материал танилцуулга материал Засгийн газар тараасан байгаа. Асуух асуулттай гишүүн байна уу. Ганхуяг гишүүн, Сэдванчиг гишүүн, Энхбаяр гишүүн, Энхболд гишүүн. За товчхон асууна шүү. Сая ийм их хариулт авчихаад одоо дахиад юу нэмж авах гээд байна. За Ганхуяг гишүүн.

Д.Ганхуяг: -Тэгэхээр энэ асуултыг 12 сард тавьсан юм. Өнөөдөр ч одоо 5 сар гарах гэж байна. Яахаараа асуулга тавьдаг вэ гэдгийг бол мэдэж байгаа байх. Улсын Их Хурал гаргасан хууль, үндсэн чиглэл энэ бүх юмаа л хэрэгжүүлэхийг, хэрэгжилт нь ямар байна вэ гэдгийг л ингэж үздэг ийм асуудал. Энэ ч дэлхий нийтийн жишиг. Тэгээд хариулаад өнгөрчихөд гол нь биш хамгийн гол нь юу нь болохгүй байна вэ гэдэг дээр их анхаарч ажиллах ёстой юмаа гэдгийг бас нэгдүгээрт хэлмээр байна. Хэтэрхий удсан Улсын Их Хурал дээр сонсох хүртэл бол. Яамнаас бол материал бол бас нэлээн тодорхой түвшинд хурдан ирчихсэн байгаа. Энийг бас Улсын Их Хурлын дарга маань анхааралдаа авна бизээ гэж ингэж хэлэх байна.

Тэгэхээр газар, газрын харилцаа, барилга, хот байгуулалт, орон сууц гээд. Энэ бүхэн бол маш чухал асуудал. Иргэдийн өдөр тутмын ажил, амьдралтай нягт холбоотой асуудал. Бас төв суурин газар ажиллаж, амьдарч байгаа иргэдийг аж ахуйн … бухимдуулсаар ирсэн асуудал. Тэгэхээр энэ асуудлыг шийдэх нь бол нэгдүгээрт хууль тогтоох байгууллага нь хуул гаргаж өгөх ёстой байх. Бүх шатандаа бол энэний төлөө ажиллах, энэний хэрэгжилтийг, иргэдэд нийцтэй болгох, иргэдэд дөхөмтэй болгох тал дээр ажиллах ёстой байх. Энэний төлөө татваржилтын хөрөнгөөс цалин аваад, хариуцлага хүлээгээд сууж байгаа байх аа гэж ингэж ойлгож байна. Тэгээд хэдэн асуулт асууя.

Газрын төлбөр ордог юм байна. Энэ бол ойлгомжтой. Тэгээд газрын дуудлага худалдаанаас 2005-2008 онд 10.4 тэрбум төгрөг орсон гэж. Энэ зүйл бичсэн байна лээ. Тэгээд эндээс нэг тодорхой мэдээлэл асуумаар байна. Тухайлбал баруун 4 замаас зүүн 4 зам, урагшаагаа Зайсан, хойшоогоо 11 дүгээр хороолол ч юм уу, эндээс одоо өөрөөр хэлбэл энэ хавийн газар бол их үнэ цэнэтэй газар. Эндээс орсон орлого, энэ 10.4 тэрбум төгрөгний хэдэн хувийг нь эзэлж байна вэ гэж нэгдүгээр асуудал.

Хоёрдугаар асуудал нь бол энэ орон сууц хөтөлбөр гээд хэрэгжих юм. Гэр хороолын дэд бүтцүүд нэг тэр чигээрээ тэгээд дэд бүтэцтэй гайгүй газар нь орон сууц баригдаад, сүүлдээ ч борлогдохоо байчих шиг боллоо. 2008-2012 оны Засгийн газрын мөрийн хөтөлбөрт бол нэг ийм зүйл суусан юм. Ерөөсөө энэ нийслэлийн төвийн борлогдох газруудыг төслөөр өгөхөө больё, дуудлагын худалдаагаар өгье. Бүр 10 дугаар хороолол, офицеруудын ордон болгоё. Тэгээд энэ дуудлагынхаа худалдааны орлогоор гэр хорооллоо дэд бүтэцтэй болгоё, бид өмнө нь асар их зээл авч явсаар байгаад л төлж барагдуулаад л, хойч үедээ дарамт болгоод байдаг. Баялгаа зохистой ашиглах, өөрийнхөө баялгийг ашигласан ч ашиглаад, баяжуулчихдаг, нэмүү өртөг нэмчихдэг энэ чиглэл рүү ямар ажил хийгдэх гэж байна вэ, энэ Засгийн газрын мөрийн хөтөлбөрт ийм асуудал орсон. Дахиад уншаад өгье.

Нийслэл, хот суурин газарт байгаа газрыг гэр хорооллоос бусад газрыг ерөөсөө дуудлагын худалдаагаар худалдаж байя. Энэ эрх зүйн орчин нь бол нээлттэй байгаа. Тэгээд тэр 10.4 тэрбум төгрөгийн орлого дотроос зүүн 4 замаас баруун 4 замд, Зайсан хүртэлх энэ хугацаанд ямар орлого эзэлж байна вэ гэдэг нэгдүгээр асуудал. 

Хоёрдугаар асуудлыг энэ хотын хөгжлийн төлөвлөгөө гэж ярьдаг. Шинэ хот, шинэ Улаанбаатар гээд их л ярьж байгаа. Тэгээд төлөвлөгөө байдаг юм бол төлөвлөгөөнийхөө дагуу хэрэгжмээр байгаа юм. Төлөвлөгөө нь хоцроод яваад байна. Жайкагийн хотын хөгжлийн төлөвлөгөө хийх энэ асуудлыг анх яахав нөхдүүдийн хамт санаачилж байсан юм. Тэгээд энэ Улсын Их Хурлаар хотын хөгжлийн ерөнхий төлөвлөгөөг батлах шаардлагатай байгаа. Энэ ард түмний төрийн эрх мэдлийг хэрэгжүүлээд сууж байгаа бид нар тойрог дээрээ очихдоо хаана, юу болох гэж байгааг мэдмээр байгаа юм. Энэ хэзээ танилцуулах гэж байна вэ гэж хоёрдугаар асуудал.

Гуравдугаар асуудал нь одоо ч өдөр, эсвэл ажил тарах цагаар бол энэ зүүн 4 замаас баруун 4 замын хооронд бараг 2 цаг болдог, энэ нэг хүндрэлтэй асуудал байдаг. Тэгээд энэ бол хот төлөвлөлттэйгээ холбоотой асуудал. Нөгөө талаас газрын зөвшөөрөл, техникийн нөхцөл, зураг төсөл барилгын… (асуултын минут дуусав)

Д.Дэмбэрэл: -За нэмээд өгчихье цаг.

Д.Ганхуяг: -За энэ зөвшөөрлүүдийг нэг цэгийн үйлчилгээгээр өгдөг болох ёстой. 20 байгууллагын 90-ээд газрын хүмүүс гарын үсэг зурдаг. Нэг жил явуулдаг, нэг сар явуулдаг ийм асуудлууд байгаа. Тэгээд зурагтаар л энд тэнд яваад байна гэж ярьж байгаа юм. Одоо энэ бол хэрэгжээгүй байгаа. Ядахдаа болох болохгүйгий нь хэлээд явуулчихдаг. Газрын зөвшөөрөл,техникийн нөхцөл, барилга барих зөвшөөрөл, энэ асуудлыг яагаад хэрэгжүүлэхгүй байна вэ гэдгийг асуумаар байна. Энэ бол хүмүүсийн ганц одоо хүнд байдалд оруулдаг асуудал энд байгаа шүү дээ.

Дараагийн нэг асуудал нь энэ нийслэл аймгийг холбосон газар зам дагаж … гэдэг бас нэг хот суурин газар байгуулъя гэдэг энэ бол яамтай холбоотой асуудал байгаа байх. Тэгээд аялал жуулчлал гэж бид бүхэн ярьдаг. Одоо жишээлбэл Улаанбаатараас гараад Хархорин орох гэж жуулчид явж байгаад бие засч чадахаа байгаад нөхөр рүүгээ утасдаж байсан. (асуултын минут дуусав)

Д.Дэмбэрэл: -Баттулга сайд хариулъя. Товчхон хариулъя. Яг л оноосон оноосон хариулт өгье.

Х.Баттулга: -За товчхон хариулнаа. Тэр 10.3 сая төгрөг дээр, тэрбум төгрөг дээр зайсангийн газраас мөнгө орсон уу гэж байна аа, эндээс орсон ороогүйгий нь хариулчихмаар байна. Энэ бол ороогүй байгаа байх. Яагаад. Тэгэхээр зайсангийн газар бол дуудлага худалдаанд ороогүй газар. 

Д.Ганхуяг: -Зүүн 4 замаас баруун 4 зам. Зайсангаас энэ 11 дүгээр хороолол.

Д.Дэмбэрэл: -3 газрыг хэлээд байгаа шүү дээ.

Д.Ганхуяг: -Ийм, өөрөөр хэлбэл радиус чинь.

Х.Баттулга: -Зүүн 4 замаас баруун 4 зам, зайсангаас 11 дүгээр хороолол гэсэн энэ радиус дотор газар зарагдсан уу гэж орсон ороогүй гээд хэлчих. Орсон бол төдөн төгрөгөө гээд.

Д.Дэмбэрэл: -Энэ ажлын хэсэг Бат-Эрдэнэ Төрийн нарийн бичгийн дарга, Баасан Зам тээвэр, барилга, хот байгуулалтын яамны Барилга орон сууц, нийтийн аж ахуйн газрын дарга, Наранпүрэв Зам тээврийн бодлогын газрын дарга, Очирбат Хот байгуулалт, газрын харилцааны газрын дарга, Нэмэхбаяр Санхүү, хөрөнгө оруулалтын газрын дарга, Батболд Төмөр замын газрын дарга, Энхтөр Авто замын газрын дарга, Энхжаргал Иргэний нисэхийн ерөнхий газар, Цэнгэл Тээврийн газрын дарга, Батсүх Газрын харилцаа, геодези, зураг зүйн газрын дарга, Бат Нийслэлийн захиргааны ажлын албаны дарга, Мөнхбаяр Нийслэлийн засаг дарга, Анар Нийслэлийн барилга хот байгуулалт, төлөвлөлтийн газрын орлогч дарга, Сандуй Нийслэлийн газрын албаны дарга нар байсан юм байна. За ажлын хэсгийн нэлээд нь энд оролцож байх шиг байна. За хариулъя.

С.Очирбат: -За би энэ зарим ганц хоёр юманд хариулъя. Нийслэлийнхэн байхгүй байгаа учраас. Энэ орлогын намайг ажиллаж байх үед манайд байсан ийм юу байх шиг байна. Сүүлийн үед бол таны нөгөө заасан газрууд дээр дуудлага худалдаа явагдаагүй сүүлийн хэдэн жил. 

Х.Баттулга: -Тэгэхээр ороогүй гэсэн үг юм байна шүү дээ тийм ээ. Тэгэхээр дуудлага худалдаа энэ радиуст явагдаагүй юм байна, мөнгө ороогүй юм байна гээд ингээд л хариулчихъя.

Б.Төмөрхуяг: -Нэг юу нь гэхээр энэ гандангийн дэнж байна шүү дээ, гандангийн дэнж дээр бол.

Х.Баттулга: -Ороогүй юм байна аа, ингээд л хариулъя.

Д.Дэмбэрэл: -За зүйтэй.

Х.Баттулга: -Хот төлөвлөлтийн тал дээр одоо яагаад хууль батлагдахгүй байна аа, яагаад удаад байна аа гэж байна. Хуучин хууль нь 1998 онд хот байгуулалтын тухай хууль байсан юм байна 1998 онд. 2008 оны 5 дугаар сарын 29-нд Улсын Их Хурлаар шинэчилсэн хууль батлагдсан юм байнаа, зөв үү. Одоо бол Жайкагийн хийгээд байгаа Улаанбаатар хотын төлөвлөлтийг түшиглэсэн шинээр төлөвлөж байгаа зураг бол 3 сард урьдчилсан байдлаар танилцуулагдсан, 10 сард дахиж танилцуулна гээд байгаа тиймээ. Тэгэхээр энэ 2008 оны 5 сарын 29-нд бол уг нь Ганхуяг гишүүн ээ, шинэчлээд баталчихсан юм байна л даа. Тэгэхээр бол баталчихсан юм чинь манайхан бол яараад байх юм бол байхгүй л дээ.

Д.Ганхуяг: -Улсын Их Хурлаар оруулж болох юм байна тиймээ.

Х.Баттулга: -Өөрөө сая ингэсэн шүү дээ. Яагаад одоо батлахгүй байна аа гэсэн.

Д.Ганхуяг: -Үгүй ээ, үгүй. Тэгж асуугаагүй. Хотын хөгжлийн ерөнхий төлөвлөгөөг Улсын Их Хурлаар батлуулах ёстой гэдгээ батлуулах гэж байна аа. Бид нар тойрог дээрээ очсон, энэ нь ингэх юм гэнэ лээ, тэр нь тэгэх юм гэнэ лээ гэж явмаар байнаа гэж.

Х.Баттулга: -Тэгэхээр 2008 оны 5 сарын 29-нд бид нар баталчихсан байна л даа.

Д.Ганхуяг: -Тэгвэл Улсын Их Хурлаар уу.

Х.Баттулга: -Тийм, орчихсон, ороод баталчихсан байхгүй юу. Хот байгуулалтын тухай хууль байгаа байхгүй юу.

Ш.Батсүх: -Тэгэхээр хот байгуулалтын шинэчилсэн хуулиар бол нийслэл Улаанбаатар хотын ерөнхий төлөвлөгөөг Улсын Их Хурлаар батлуулахаар хуулиар батлагдаад 2008 оны 7 сарын 29-нөөс эхлээд хэрэгжиж байгаа. Тэгэхээр Жайкагийн хийсэн Улаанбаатар хотын мастер төлөвлөгөө, хот байгуулалтын судалгааны эцсийн тайлангийн танилцуулгыг 2 дугаар сарын сүүлчээр Жайкагийн судалгааны баг манай талд танилцуулсан. Одоо эцсийн тайлангийн боловсруулалтын явц ингээд явж байгаа. Тэгээд 5 сарын сүүлчээр танилцуулъя гэж байсан боловч Жайкагийн тал 10 сар хүртэл хугацаагаа хойшлуулъя, энэ тал дээр энэ асуудлаа хойшлуулж, ингэж хэлэлцүүлэх асуудлаа ярья гэсэн. Энэ бол судалгааны хэсэг байгаа. Цааш нь бид нар энэ Жайкагийн судалгааны дүн дээр үндэслээд 2030 он хүртэл ерөнхий төлөвлөгөөний тодотголын асуудлыг шийдэх асуудлаа та бүхэн бас холбогдох газруудаараа шийдвэрлэ, ингэ гэсэн асуудлыг Жайкагийн тал бас манайд тавьж байгаа юм.

 Х.Баттулга: -Тэр авто замын, манайхаас хэн хариулах вэ. Гуравдугаар асуулт.

Д.Дэмбэрэл: -За Бат-Эрдэнэ.

Ж.Бат-Эрдэнэ: -За Ганхуяг гишүүний асуултанд хариулъя. Тэр зам дагуу үйлчилгээний асуудал ярьж байна л даа. Тэгэхээр яг өнөөдөр бид нар бас энэ асуудлаар газар өмчлөлийн хуулинд өнгөрсөн 2008 оны 5 сарын 22-нд нэмэлт өөрчлөлт ороод зам улсын чанартай авто замын дагуу газар өмчлүүлэх асуудал шийдэгдсэн байгаа. Тэгэхээр энэнтэй уялдуулаад бид нар улсын чанартай аймгийн төвийг Улаанбаатар хоттой холбосон улсын чанартай авто замын дагуу суурьшлын бүс бий болгох боломжуудыг судлах, холбогдох дэд бүтцийн байгууллагууд хамтарч ажиллах, тэгээд энэ хүрээндээ өмчлүүлэх газрын байршил хэмжээг шийдэх, энэнтэй холбоотой мэдээж тэр Ганхуяг гишүүн таны ярьж байгаа үйлчилгээний цэгүүд нь бас давхар бий болох, энэ талаар одоо тусгай ажлуудыг эхэлж байна.

Х.Баттулга: -Мөн нэмж мэдээлэл хэлэхэд энэнтэй холбоотой зардлын төсөв нь батлагдаагүй байгаа тиймээ. 

Ж.Бат-Эрдэнэ: -Тийм, энэ талаар зардал төсөвт тусгаад тэгээд хасагдсан байгаа. 

Х.Баттулга: -Нийтдээ Монгол Улсад байгаа 11 мянган км зам байж байгаа. Мөн хотын юуны чанартай гэх юм уу даа төвийн чанартай. Энийг дагасан одоо иргэдэд гээд газар чинь ороод ирсэн шүү дээ. Тэгэхээр энэ бол нэлээн хүндрэлтэй ажил байгаа. Тэр зургийн ажил бол нэлээн нарийн байгаа тиймээ. Тэгээд энэнтэй холбоотой зардал бол суугаагүй байгаа.

Ж.Бат-Эрдэнэ: -Суугаагүй байгаа. Ер нь бол жилд бид нар нэг 40 орчим тэрбум төгрөг зарцуулж байж үүнтэй холбоотой судалгаа, зураг төсөл, бусад ажлуудыг хийх бололцоотой гэсэн ийм тооцоо гаргасан байгаа. Төсөвт бол мөнгө тусаагүй байгаа.

Х.Баттулга: -11 мянган км замыг дагаад л.

Д.Дэмбэрэл: -…Засгийн газар энийгээ төлөвлөж ирэг.

Х.Баттулга: -0.07 га газар хуваагдана гэсэн үг байгаа юм.

Д.Ганхуяг: -Нэг л юм байхгүй байна. 

Д.Дэмбэрэл: -Ганхуяг гишүүн тодруулчихъя.

Д.Ганхуяг: -Тэр барилгын тухай хуулинд газрын зөвшөөрөл, барилга барих зөвшөөрөл, техникийн нөхцөл гээд 20-иод байгууллагын 100 гаруй хүн гарын үсэг зурдаг нэг аюултай юм бий. Тэгээд тэрийг нэг цэгийн үйлчилгээгээр гээд ингээд тавьчихсан. Тэгээд хотынхон байхгүй гараад явчихаж байгаа байхгүй юу. Одоо иргэд тэр зөвшөөрөл өгдөг газар нь очвол хятадын иргэн ажил тарахаар нь тэр дулаан, янз янзынх нь юмыг өгдөг хүмүүсийг дагаж явъя гээд сууж байгаа. Энэ бол чухал асуудал байгаа юм. Тэгээд энэ дээр хариулт өгөөч ээ гэж.

Батсүх даргын тэрийг мэдэж байгаа юм. Зүгээр хамгийн гол нь одоо жишээлбэл яг улсаас гаргаж ирээд газар нь өөрөө байж байгаа учраас тэрийг ингээд өртөгжүүлээд явах ийм байдлаар бид нар оруулсан шүү дээ. Жишээлбэл Улаанбаатараас баруун тийш явахад Эрдэнэсантын орчим яг одоо орчин үеийн бие засах газартай, бие засах газар гэдэг чинь л одоо ерөөсөө өөдлөх айл үүднээсээ гэгчээр би түрүүн хэлсэн тиймээ. Нэг хүн Улаанбаатараас гараад Хархорин хүртэл бие засч чадахаа байгаад нөхөр рүүгээ гадаад руу утсаар ярьж байсан гэж. Тийм учраас орчин үеийн нэг тийм боломжтой, орлого олох боломжтой тэр газруудыг нь ингээд уралдаант шалгаруулалтын аргаар явчихад л бас үүсчихээр байгаа шүү дээ. жишээлбэл,  Эрдэнэсант дээр нэг байхад бол тэнд бол хангалттай ийм байдалтай байгаа. Тэгэхээр тэр өөрөөр хэлбэл заавал зээлдэг, заавал хэн нэгнээс авах гээд байдаг биш байгаа юмыг баялаг болгоод явах энэ талаас нь бас бодож үзээч ээ гээд.

Төсөв батлагдах үед бараг гадны харилцаа байхгүй Засгийн газрын бүтэцтэй болохоо шахсан шүү дээ. Тийм, тэрийг бол бид мэдэж байгаа. Тэгэхээр тэр иргэдийг нөгөө зовоодог жилээр, 3 жилээр, сараар, өдрөөр зовоодог тэр нөгөө зөвшөөрлүүд юу болж байна вэ, тэрийг хэн хариулах юм бэ гээд.

Д.Дэмбэрэл: -За.

Х.Баттулга: -Баасан дарга хариулах уу, товчхон хариул.

Б.Баасан: -Тэр манай тусгай нэг цэгийн үйлчилгээг барилга, хот байгуулалт, нийтийн аж ахуйн үйлчилгээний төвд бол нэг цэгийн үйлчилгээг хийж байгаа. Манай яг барилгын яамны харьяанд чиглэлийн үйлчилгээний тусгай зөвшөөрөл олгох, норм норматив, эрх зүйн баримт бичгээр хангах, нэг маягийн зургийн альбом каталогиор хангах, барилгын зураг төсөлд экспертиз хийх, мэдээллээр хангах ийм үйлчилгээнүүдийг бол нэг цэгийн үйлчилгээ хийж байгаа. Харин тэр техникийн нөхцөл олгох, газар олгохтой холбоотой асуудал бол манай харьяаллын асуудал биш учраас бид бүгдийн манай тэр нэг цэгийн үйлчилгээнд хамаарахгүй байгаа.

Д.Дэмбэрэл: -Сэдванчиг гишүүн асуултаа тавья.

Ц.Сэдванчиг: -Баярлалаа. Энэ Монгол Улсын иргэнд газар өмчлүүлэх тухай хуулиар олгогдсон эрхээ эдэлж чадахгүй байнаа гэсэн гомдол, хүсэлт санал их ирэх юмаа. Тухайлбал тусгай хамгаалалттай газар нутгийн бүсэд оршдог тосгон, сум, тухайлбал одоо Хөвсгөл аймгийн Хатгал, Ханх тосгон, Хэнтийн Дадал гээд, тэгэхээр энэ сум суурин, тосгонд амьдарч байгаа хүмүүс хашааныхаа газрыг одоо өмчлөх эрхээ эдэлж чадахгүй байна аа. Энэ эрхийг одоо нээж өгөөч гэдэг юм уу ийм одоо гомдол хүсэлт маш их ирдэг. Тэгэхээр энэ тусгай хамгаалалттай Богд уулын бүсэд болохоор зүгээр ингээд аж ахуйн нэгжид хэдэн га-гаар нь ингээд хашаад өгчихдөг, зүгээр өгчихдөг юм шиг байна, төлбөр ч авдаггүй юм шиг байна. Тэгэхээр тэр алслагдсан нэг суманд сууж байгаа иргэн хашааныхаа газрыг ингээд эзэмших эрхээ эдэлж чаддаггүй энэ асуудлыг одоо энэ асуудлыг хариуцсан төрийн захиргааны төв байгууллага танай яам энэ газрын албад яаж одоо зохицуулж, энэ иргэдэд энэ үндсэн хууль болоод энэ газар эзэмшүүлэх тухай хуулиар олгогдсон эрхийг нь эдлүүлэх гэж байна аа. Энэ дээр одоо тодорхой бодож, ярьж төлөвлөсөн юм байна уу. Одоо холбогдох Байгаль орчин, аялал жуулчлалын яамтай энэ талаар ярилцаж байгаа юм байна уу нэгд.

Хоёрт, ер нь энэ газар эзэмшихтэй холбоотой гомдол ер нь нэлээн байдаг юм даа. Та нар их л олон хүнд газрыг нь хэрэгцээнийх нь зориулалтаар, аж ахуйн зориулалтаар хувьчлаад өгчихсөн гээд ингээд тайланд их л тоймтой харагдаж байна. Тухайлбал энэ Улаанбаатар хотод байшинд амьдарч байгаа хүмүүс одоо газар эзэмшинэ гэвэл хаана, яах ёстой юм бэ тэр талаар бас ханддаг. Хаана авч болох юм бэ, одоо хаана өгөөд байгаа нь ерөөсөө мэдээлэл байдаггүй. Тодорхой мэдээллээр иргэдийг хангадаггүй. Тэгээд мэдээлэлгүй хүмүүс яадаг вэ гэхээр ерөөсөө л Их Хурлын гишүүн рүү ингээд захиа бичдэг, гомдол гаргадаг, хүсэлт гаргадаг ийм л тогтолцоо манайд байгаад байгаа шүү дээ.

Тэгээд над дээр бол энэ талаар маш олон захидал хүсэлт ирж байсан. Тухайлбал одоо хотын ойролцоо ч юм уу жуулчны бааз ажиллуулдаг, тэр газраа эзэмшье гэхээр болдоггүй гээд байгаа юм. Тэгээд одоо харьяалагдаж байгаа дүүргийн газрын албанд их өндөр татвар нэхдэг, энэ газар эзэмшүүлэх тухай хуулиар энэ газраа өөрийн болгоод авъя, хувьчлаад авъя гэхээр болдоггүй л гээд байгаа юм. Энэ мэтчилэнгийн энэ Монгол Улсын иргэнд газар өмчлүүлэхтэй холбоотой хууль бол бас бүрэн сайн хэрэгжихгүй байнаа. Бүрэн сайн хэрэгжихгүй байна. Энэ дээр одоо энэ хариуцсан түшмэлүүд жаахан тайлбар хариу өгч ер нь энэ дээр онцгой анхаарч, санаачилгатай, энэ иргэдийнхээ төлөө бас сэтгэл гаргаж ажиллаач ээ.

Өнөөдөр төрийн захиргааны байгууллага бол иргэддээ үйлчлэх үүрэгтэй л гээд байгаа шүү дээ. Тэрнээс одоо чирэгдэл учруулдаг, урдаас нь тайлбар хэлдэг, ийм байх ёсгүй л гэж бид ойлгоод байгаа шүү дээ. Баярлалаа.

Д.Дэмбэрэл: -Хэн хариулах вэ. Батсүх.

Ш.Батсүх: -Эхний асуултанд хариулъя би Сэдванчиг гишүүний. Батсүх Газрын харилцаа, геодези зураг зүйн газрын дарга. 

Иргэд газар өмчлөх эрхээ эдэлж чадахгүй байнаа гэдэг асуудал тусгай хамгаалалттай, тусгай хэрэгцээний бүсүүдэд асуудлыг тавьдаг. Тэр таны хэлж байгаа үнэн. Хөвсгөл аймгийн тодорхой газрууд байна, Замын-Үүд, Алтанбулаг зэрэг хилийн бүсүүд байна. Энэ бол хуулиар хориод хязгаарлачихсан учраас их түвэгтэй асуудал байдаг. Бид асуудлыг бол янз янзаар шийдэх гэж оролдсон, шийдэхэд жаахан түвэгтэй байдаг юмаа. Яагаад гэхээр тэр суурьшил байгаа хэсгийн тусгай хэрэгцээний газраас юм уу тусгай хамгаалалтын бүсээс гаргая гэдэг асуудал хүртэл тавьсан. Тэгээд хил хамгаалах газар, тухайлбал энэ хилийн боомтын суурьшлын одоо бүсүүд юм уу сумууд дээр зөвшөөрөхгүй байх жишээтэй ингээд янз бүрийн бэрхшээлүүд гардаг. Гэхдээ газар өмчлөлийн хуулиар бол энэ нээлттэй байгаа. 

Ер нь заавал өөрийнхөө оршин сууж байгаа газар биш хөдөө орон нутгийн иргэд бол Улаанбаатар хотоос бусад аль ч аймаг сумын нутагт газар өмчилж авч болно гэж заасан байгаа. Гэхдээ яг бодит амьдрал дээр бол бэрхшээлүүд байгаа л даа. Өөрийнхөө тэр сууж байгаа, оршин сууж байгаа хашааныхаа газрыг л юм уу одоо тэндээ ойролцоо, амьдарч байгаа газраа ойролцоо газар өмчилж авах л хүсэлтэй байдаг. Тэгээд энэ хангагдахгүй түвэгтэй байдал бий. Хуулиар бол иргэдэд өөр газар газар өмчилж авах бололцоо байгаа гэж. 

Улсын хэмжээгээр нийтдээ 210-аад мянган иргэн газраа өмчлөөд авсан байгаа өнөөдрийн байдлаар. Улаанбаатар хотод 70 гаруй мянган иргэн газар өмчилж авсан байгаа. Ийм байдалтай байгаа.

Тэр орон сууцанд амьдарч байгаа иргэд газар эзэмшиж чадахгүй байна гэдэгтэй холбоотой зүгээр нийслэлтэй холбоотой асуудал ярьж байх шиг байна. Энэ дээр манай нийслэлийн газрын албаны дарга Сандуй дэлгэрэнгүй хариулах байх. Сүүлийн үед нэлээн бололцоонууд нээлттэй болж байгаа. Мэдээллүүдийг нэлээн сайн өгч байгаа. Нийслэлийн газрын алба гэхэд л 2 веб хуудас ажиллуулж байгаа. Газар зохион байгуулалтын тухайн жилийн төлөвлөгөөгөө хэлж иргэдэд түгээдэг болж байгаа гэх мэтчилэн бололцоонууд бол нэлээн нээгдэж байгаа. Дэлгэрүүлээд цааш нь Сандуй хариулах байх.

Ц.Сандуй: -Баярлалаа. Нийслэлийн газрын албаны дарга Сандуй. 

Орон сууцанд амьдарч байгаа иргэдэд бол бид зуслангийн газрыг өмчлүүлэх асуудлыг бол сүүлийн жил гаруй хугацаанд ярьж, зуслангийн хэсэгчилсэн ерөнхий төлөвлөгөөний батлуулах боловсруулаад батлуулах шатандаа явж байгаа. Энэ ажлыг бол бид 6 сарын 1-нээс туршилтын байдлаар одоо энэ зуслан маань өөрөө бас нэг улирлын чанартай, байнга суурьшдаггүй болохоор бас энэ зуны 3 сард нь багтааж өргөдлийг нь авч асуудлыг нь шийдвэл арай бас иргэдэд ойлгомжтой байх болов уу гэдэг үүднээс 6 сарын 1-нээс энэ 3, эхлээд 3 аман дээр туршиж үзэх гэж байгаа. Яг загвар маягаар, бас шууд одоо байгаа байдлаар нь хувьчлах юм бол бас орц гарцгүй нийтийн эзэмшлийн зам талбай нь одоо орж гарахад хэцүү тийм байдалтай байгаа учраас бид төлөвлөлтүүдийг бас нарийн хийж байгаа. Эхний 3 амыг бол 6 сарын 1-нээс хувьчлаад эхэлнэ.

Мөн хэрвээ зуслангүй айл байх юм бол шинээр суурьшлын бүс гэж бид энэ жил газар зохион байгуулалтын төлөвлөгөөндөө бол 9 дүүрэгтэй, Багануур, Багахангай, Налайхыг оруулаад сумын 6 дүүрэгт оруулаад нийтдээ 4500 га газар талбай төлөвлөчихсөн байгаа. Энд бол бид бас төлөвлөлтүүдийг захиалаад Барилга хот байгуулалтын төлөвлөлтийн газар захиалчихсан. Бас төлөвлөгөө эхний хагас жилд багтаж энэ төлөвлөгөө батлагдаад байна. Төлөвлөгөөний дагуу бид хуваарилах зарчим баримталж ажиллаж байгаа.

Д.Дэмбэрэл: -Баярлалаа. Сэдванчиг. За цагаа сунгачихъя. Цаг өнгөрчихсөн байна. Цаг сунгалаа. Хуралдаан сунгаж хуралдаж байна. Сэдванчиг гишүүн тодруулчихъя.

Ц.Сэдванчиг: -Тэгэхээр Монгол Улсын иргэн хаана ч газар өмчилж болно гээд хуулинд заагаад өгчихсөн гээд ингээд л нэг бухаад муриад байдаг юм байна лээ л дээ. Тэгэхээр асуудалд ингэж хандмааргүй байгаа юм. Тухайлбал иргэд бол илүү газар хүсээгүй шүү дээ. Зүгээр одоо өөрийнхөө амьдарч байгаа хашааныхаа газрыг эзэмшье л гэж байгаа юм. Тэр эрхийг нь нээгээд өгөөч ээ л гэж байгаа юм.

Ц.Сандуй: -Тэр эрх нь, бид одоо 2003 онд бид анх гэр хорооллын одоо байгаа айлуудын газрыг хувьчилсан. Тэр үеийн хувьлаад үзэх юм бол 97 хувь нь хувьчлаад авчихсан.

Ц.Сэдванчиг: -Би тусгай хамгаалалтын газрыг яриад байна л даа. Тусгай хамгаалалттай газар нутагт амьдарч байгаа сум тосгоны иргэдийн асуудлыг яриад байна. Тэгэхээр асуудалд ингэж хандмааргүй байгаа юм.

Ц.Сандуй: -Сэдванчиг гишүүн ээ. Тусгай хамгаалалттай газар бол газраа ашиглаад явж байгаа шүү дээ иргэд. Тэр бол ямар ч асуудалгүй байгаа.

Ц.Сэдванчиг: -Эзэмшье гээд байгаа шүү дээ. Өмчилж авъя, эзэмшье гээд байгаа юм.

Ц.Сандуй: -Хуулиараа угаасаа ашигладаг хуультай. Тэр ашигладаг эрхээрээ л тэр ашиглалтын эрхийг бол эдлээд явж байгаа. Өмчилж болохгүй, удаан хугацаагаар эзэмшиж болохгүй ийм хуультай шүү дээ. Тэр хуулиа л бид нар хэрэгжүүлж байгаа.

Ц.Сэдванчиг: -Одоо өмчлүүлмээр л байгаа байхгүй юу. Тэр тусгай хамгаалалтын нутагт амьдардаг гээд тэр иргэд хохирч болохгүй биз дээ. Гол нь тэд газраа өмчилж авъя гээд байгаа шүү дээ хашааныхаа газрыг. Тэрнээс зүгээр тийм гоё газар газар эзэмшье гэж байгаа юм биш. Дараагийн тэр Газрын албаны дарга Сандуй даргаас энэ хотын ойролцоо үйл ажиллагаа явуулж байгаа жуулчны бааз ажиллуулж байгаа ч юм уу эсвэл одоо хоолны зоогийн газар ажиллуулж байгаа ч юм уу иймэрхүү хэргүүд бас нэлээн байдаг юм байна. Тэгээд тэр одоо газраа эзэмшье гэхээр болдогггүй, энэ хуулийн дагуу эзэмшээд авчихъя, өмчлөөд авчихъя гэхээр болдоггүй, тэгээд харьяалагдаж байгаа дүүрэг, хороо нь нэг их газрын татвар гээд өндөр татвар нэхээд байдаг. Энийг одоо энэ хуулиар зохицуулаад, тэр газрыг нь тэр аж ахуйн зориулалтаар нь өмчлүүлчихэж болдоггүй юм уу. 

Ц.Сандуй: -Энэ асуудал өөрөө яг тэр бидний судалгаан дээр хотыг эргэн тойрон зөвшөөрөлгүй буусан, зөвшөөрөлгүй одоо жуулчны бааз ч юм уу, амралт цэнгээний газрыг жуулчны бааз нэртэй ийм юмнууд зөвшөөрөлгүй барьчихсан байдаг юмаа. Тэгээд бид энд бол бас зөвшөөрлийг одоо шууд ингээд өгөх бас боломжгүй. Зүгээр газрыг ашиглаж байгаа гэдэг үүднээс бид нар тэр төлбөр ашиглаж байгаа учраас бид хэдийгээр зөвшөөрөл өгөхгүй ч гэсэн бид бас акт тавьж бас төлбөр авах гэсэн тийм ганц нэг баримт байсан. Тэгэхдээ бид тэд нарыг бас дахиж судалж үзэж байж, мэргэжлийн комиссын хурлаар оруулаад, ганцхан газрын албаныхан шийддэггүй юм л даа, олон байгууллага орж, тал талаас нь ярьж байгаад шийддэг учраас бид энд судалж, танд эргээд хариугий нь өгье дөө. Одоо яг аль аль хаана байгаагий нь сайн мэдэхгүй байгаа болохоор тэр энэ гэж хэлэхэд бас боломжгүй байна л даа. 

Хуулийн дагуу бол тэр хамгийн гол нь ийм зөвшөөрөл өгөхгүй байгаа бас нэг юу байгаа. Тэр цэвэр усны хамгаалалтын бүсэд орчихсон жуулчны баазууд байдаг юмаа. Энэ асуудал дээр танд тэр хүн хандсан байх гэж би бодож байна л даа. Тийм учраас яг тухайлаад хэлэх л шаардлагатай байх гэж үзэж байна. 

Сая бид нар өнгөрсөн 3 сарын 5-нд нийслэлийн засаг даргын захирамж гарч ундны усны дотоод өмчлөлийг тогтоосон захирамж гарсан байгаа. Энэ дотоод мужлалд хэрвээ орсон л байх юм бол бид ямар ч арга байхгүй, ямар ч том байшин барьсан байлаа бид нар энийг буулгахаас өөр аргагүй тийм хуулийн заалттай  байгаа л даа.

Д.Дэмбэрэл: -За тэр Хатгал, Ханхын чиглэлд бас иргэдийн зүгээс тавьсан саналууд бидэнд дамжиж ирсэн байгаа. Тэрнийг ажлын шугамаар та нар нэг сайн ярилцаж байгаад тэр иргэдэд нь тодорхой хариу явуулмаар байна. Сэдванчиг гишүүнтэй ярьж байгаад. Тийм асуудал тавигдсан тиймээ. За тэр иргэдийн асуудлыг хариулахгүй бол бас. 

За ингээд Энхбаяр гишүүн асуултаа тавья. 

Ж.Энхбаяр: -Энэ газар тариалангийн бүс нутагт байгаа тэр газар тариаланг зориулалтаар ашиглаж байгаа газруудын 2 жил зориулалтанд авч ашиглаагүй бол хураагаад дахин хуваарилалт хийх ёстой нэг юм байдаг. Одоо яг энэ явагдаж байгаа тэр нэг далд бизнес бий болоод байна л даа. Метр нэг га газар одоо нэг 100-200 мянган төгрөгөөр одоо ийм зах дээр гарчихсан дамлагдаад байна л даа. Энийг одоо мэдэж байна уу, яаж зохицуулах вэ гэж. Өмчлүүлэхгүй байгаа, зарахыг хориглож байгаа, тэгсэн мөртлөө далд нэг тийм юм явчихаад одоо нэлээн эрчимтэй болчихсон нэг зүйлийг асууя.

Хоёрдугаарт, энэ яг ийм маягаар Улаанбаатар хотод яг зориулалтын дагуу авсан газраа орон сууц юм уу зориулалтын дагуу барихгүй, ашиглахгүй байгаа газруудыг буцааж хурааж авах, дахин хуваарилах ийм зүйл байна уу, ийм хийгдэж байгаа ажлууд байна уу гэж. Түрүүн тэр зайсангийн асуудлыг асуугаад байсан тэр тусгай хамгаалалттай газар нутаг, үндсэндээ өнөөдөр орон сууцны зориулалтаар баригдаад дууслаа. Энэ нь юу вэ гэвэл нэлээн олон яг хуулийг шууд зөрчиж байгаа үйлдэл. Тэгээд энд зориулаад улсаас дэд бүтцийг нь бий болгож өгөөд, төрийн байгууллагууд нь техникийн шийдлийг нь гаргаж өгөөд байгааг юу гэж ойлгох вэ. Яг бид нарын нүүрэн дээр л яваад дуусч байгаа ажил.

Улсын бүртгэлийн газар нь гэрчилгээ гаргаж өгөөд байгаа юм бүр. Орон сууцаар нь гэрчилгээ гаргаж өгч байна, төрийн байгууллагууд нь техникийн зөвшөөрөл өгч байна. Бүр улсын комисс ажиллаж байгаа тэрэн дээр, тэгээд хүлээж аваад байгаа. Гэтэл тусгай хамгаалалтын газар нутгийн хуулиар бүрэн хориотой ажиллагаа хийгдээд одоо дууслаа. Энийг яаж ойлгох вэ, энэ дээр сайд ямар хариу өгөх вэ. Дээрээс нь баруун зам, Засгийн газрын мөрийн  хөтөлбөрт 2012 он гэхэд Баянхонгор, Говь-Алтайн хатуу хучилттай хар замыг барьж дуусна гэж орсон. Энд одоо та нар ямар ажил эхлүүлж байна энэ жилд. Үндсэндээ энд миний авсан мэдээллээр ямар ч зураг төслийн ажил байхгүй юм байна. Зураггүйгээр ажил яаж явах вэ. 2009 ондоо бид зургаа хийж чадах юм бол 2010, 2011, 2012 он гэхэд гүйцэтгэх талдаа орох болчихсон. Энэ дээр үндсэндээ энэ энэ жил шадар сайдын багцад байсан билүү, Сангийн сайдын багцад байгаа юу тэр зураг төслийн санхүүжилтээс яг энэ зам дээр тавигдсан, хийгдэж байгаа ажил байна уу. 

Дээрээс нь энэ Улсын мэргэжлийн хяналтын газар, Барилга хот байгуулалтын яам хоёрын хооронд энэ нэг ойлгомжгүй байдлаас болоод ашиглалтанд орсон барилгууд улсын комисст хүлээлгэж өгөх бололцоо бүрдэхгүй нэлээн хугацаа алдчихлаа. Энэ дээр аж ахуйн нэгжүүд хохироод эхэлж байгаа юм. Хохирол нь юу вэ гэвэл өнөөдөр тэр яг орон сууцны тооцоогоор биш аж ахуйн нэгжийн тооцоогоор газрын төлбөр, усны төлбөр, гэрлийн төлбөр гээд төлөөд байгаа өндөр үнэтэй. Хэрвээ улсын комисс ажлаа хүлээгээд авчих юм бол иргэдийн юугаар арай өөр тарифаар тооцогддог. Энэний хооронд бас гарсан алдагдлыг хэн хариуцах вэ. Мэргэжлийн хяналтын газар хариуцах болж байна уу, яам хариуцах болж байна уу. Нэлээн олон аж ахуйн нэгжүүд энийгээ одоо нэлээн шүүхдэх талдаа орох байх. Бодитой нэлээн олон саяар тооцогдох хохирол гараад эхэлчихсэн. Энэ одоо шийдэгдсэн үү, одоо улсын комиссыг хэн хариуцаж дуусгах вэ гэж.

Дээрээс нь энэ нэг хүүхдийн парк гэдэг асуудал байдаг. Энэ одоо яг ямар байна, ямар аж ахуйн нэгж дээр байна. Тэр Иточу манайд хамаагүй гэсэн албан бичиг өгсөн байдаг. Хотын иргэдийн хурлаар асууж шалгагдаад гарчихсан байдаг. Мэргэжлийн хяналтын газар тогтоосон байдаг. Ажил хийгдэхгүй нэлээн хэдэн жил болчихлоо. Энэ одоо ямар байдалтай байна, яах гэж байна ер нь. Хүүхдийн парктай болох юм уу, эсвэл өөр зориулалтаар ашиглагдах уу. Одоо өм цөм ороод өөр зориулалтаар газар ухаад суурь тавиад ажлууд явагдаад эхэлчихлээ. Энэ дээр та нэг яг хариулт өгөөч. Энэ ер нь яах гэж байгаа юм бэ, баригдах уу, баригдахгүй юу хүүхдийн парк. Барихгүй бол энийг яах юм бэ, яаж төлөх юм бэ гэж. Яг хотын төвд А зэрэглэлийн энэ олон га газрыг ингээд нэг аж ахуйн нэгжийн нэр дээр нөгөөдөх нь цаашаа дамлаад, худалдаад, орлого олоод байгаа нь бодитой л юм болчихоод байна шүү дээ. Энийг яах юм бэ гэж ийм хэдэн асуулт байна.

Д.Дэмбэрэл: -Хариулъя, тодорхой асуудлууд тавигдаад байна.

Х.Баттулга: -За тэр зайсанд газар аваад одоо тусгай хамгаалалтын газар аваад орон сууц барьдаг аа гэж энэ ингээд газраа авдаг нь аваад, барьдаг нь бариад ашиглалтанд ороод дууссан. Барьчихсан барилгыг бол тэр орон сууц бариад ингээд яачихсан зөвшөөрөл өгөхөөс өөр арга байхгүй ээ. Хөрөнгө мөнгөө авчихсан байна, айлууд нь орчихсон байна. Зүгээр энийг чинь ингээд зогсоох гэхээр тэр анх барилгыг нь эхлэхдээ яагаад зөвшөөрөл өгчихсөн юм бэ гэдэг л асуудал байгаад байгаа юм. Тусгай хамгаалалтын газар бол Байгаль орчны яаманд хамаардаг. Бид нар бол ямар орон сууц барьсан байна вэ тэрэнд нь эрхийг нь өгөх л ёстой. Орон сууцны тийм юугий нь хангачихсан байвал тэгээд өгөөд явахаас өөр арга байхгүй байгаа. Нураалтай биш тэрийг. Энэ бол өнгөрсөн хурлын юугаар бол бүгд л яригдаж байсан асуудлууд шүү дээ. Яах ч арга байхгүй, хийгдчихсэн. Шалгалт орж байсан, зөндөө хүн очиж байсан, үзэж байсан. Тэгээд л зүгээр тэр одоо жишээ нь тэр бурхны хөшөөний яг урд талд чинь зүгээр анх юу гэж байна аа гэхээр хүүхдүүдэд зориулсан тийм мотоциклийн юу талбай гэж аваад л авахдаа тэгээд авчихдаг. Авчихсаныхаа дараа гялс нэг өдөр орон сууц бариад л явчихаж байгаа байхгүй юу. 

Тэгэхээр бид нарын хувьд бол орон сууцыг нь хараад хүн амьдарч болж байна уу, аюулгүй байдал, газар хөдлөлт энээ тэрээ гэсэн юмнуудыг нь аваад л өгөхөөс өөр арга байхгүй л дээ. Тэгээд үе үеийн шалгалт ордог юмаа. Тэгээд дийлдэггүй юм байгаа юм. Одоо яадаг юм байгаа юм.

Баянхонгор, Говь-Алтайн зам дээр зурагных нь мөнгө нь шийдэгдээгүй байгаа байхгүй юу. Энэ тал дээр манайхаас хэн хариулах вэ. Бат-Эрдэнэ хариулчих уу.

Д.Дэмбэрэл: -За Бат-Эрдэнэ.

Ж.Бат-Эрдэнэ: -Ерөнхий сайдын, шадар сайдын багцан дээр байгаа байх аа. 11 тэрбум шиг санагдаж байна. Эндээс бид нар нэг 4 тэрбум хавьцаагий нь, 4 байх аа, тэр хавьцаа зураг хийхээр санал өгсөн. Энэ маань одоохондоо хуваарилагдаад буцаж яаман дээр ирээгүй байгаа.

Х.Баттулга: -Зургийн мөнгө тийм ээ.

Ж.Бат-Эрдэнэ: -Зургийн мөнгө тийм. Зургаа өгсөн, зүгээр нэрсийг нь зааж өгсөн, би яг хэлж мэдэхгүй байна. Говь-Алтай орсон бил үү, үгүй бил үү. Ер нь Говь-Алтайг оруулъя гэдэг саналыг бол манай газар дээр яригдсан байгаа. Яг явсан санал дотор би дараа нь лавлаад танд хэлье.

Д.Дэмбэрэл: -Зургийн нэлээн мөнгө байгаа байх аа. Одоо жагсаалтыг нь гаргаад ямар ямар газрын гэдгийг нь тогтоогоод тэгээд зургаа хийгээд ажилдаа ормоор байна. За өөр ямар асуудал байна.

Х.Баттулга: -Мэргэжлийн хяналт, Зам тээвэр, барилга, хот байгуулалтын яамны хоорондын зөрчлөөс болоод энэ баригдсан барилгуудын зөвшөөрлийн асуудал яригдаж байгаа, энэ сар гарангийн асуудал болж байгаа юм. Энэ дээр ямар нэг юу гараад байна вэ гэхээр  шинээр журм батлагдаад, энэ журам нь өөрөө маргаантай байгаад байгаа учраас ингээд байгаа. Уг нь бол энэ журам батлагдах хүртэл хуучин журмаараа яваад байж болно л доо. Тэгээд яахав.

Энэ дээр бол бид нар яаман дээр энэ бодлогоо баримтална гэсэн ийм бодолтой байж байгаа. Баасан дарга тайлбар хэлэх үү.

Б.Баасан: -Энэ манайх бол хуучин журмаараа бол барилга хүлээж авах дээр тушаалаа гаргаад явж байгаа шүү дээ.

Х.Баттулга: -Явж байгаа юм байгаа биз дээ хуучнаараа.

Б.Баасан: -Явж байгаа. Манайх бол хамгийн сүүлийн тушаал бол 4 сарын 28-нд 4 объектон дээр гарсан байгаа шүү дээ.

Х.Баттулга: -Тэгээд яагаад бухимдал гараад байгаа юм бол. Тэрийг л асуугаад байна л даа. Яагаад ийм хүмүүс бухимдаад, тэр хооронд байгаа төлбөрийг буруутай этгээдэд нь тавих.

Б.Баасан: -Одоо яг ингээд тэр хуучин одоо мөрдөж байгаа барилга байгууламжийг хүлээж авах дүрмэндээ бол Мэргэжлийн хяналтын газрын байцаагч нар орно гэж байгаа юм л даа улсын комисст нь. Одоо яг тэр Мэргэжлийн хяналтын газар байцаагчаа оруулахгүй болох тохиолдолд Барилгын яаман дээр ерөөсөө комиссын дарга, нарийн бичгийн дарга хоёроос өөр ажиллах хүнгүй болчихож байгаа юм. Тэгээд Мэргэжлийн хяналтын газар комиссын байцаагч нар оруулахгүй ээ гэсэн ийм байр суурьтай байгаа учраас бид нар өнөөдөр тушаал гарчихсан ч гэсэн ажиллах боломжгүй ингээд л байж байгаа байхгүй юу.

Д.Дэмбэрэл: -За тэр зайсанд яахав барьчихсан барилгыг нь нураалтай биш, одоо нэмээд хашаа татаад байгаа, одоо харин бариагүйгий нь зогсоож болдоггүй юм уу та нар. Сайд.

Х.Баттулга: -Яахав энэ нөгөө тусгай хамгаалалтын бүс гээд тусгай хамгаалалтын бүсэд аялал жуулчлалын чиглэлээр одоо юм хийж болно гэсэн дүрэм журам байдаг юм шиг байна лээ. Тэгэхээр аялал жуулчлалын компани гэдэг юмаараа тэр нь явахад бол бас хураахад хаашаа юм бэ. Тэгээд тэр аялал жуулчлалын чиглэл нь явж байгаад л яг байшингаа барихад өөр юм болчихоод байх шиг байгаа юм л даа.

Д.Дэмбэрэл: -За энийгээ та нар дотооддоо сайн ярь аа. Зарчмын.

Х.Баттулга: -Тэр Байгаль орчны яаман дээр нэлээн ийм ажлууд явагдах байх. Дараа нь хүүхдийн паркийн асуудал явж байгаа юм. Миний ойлгосноор хүүхдийн парк бол манай дээр бол хамаа байхгүй байгаа. Зүгээр хот төлөвлөлтийн асуудал дээр орсон байх. Хүүхдийн паркаараа явах байх. Хотын асуудал байгаа. Тэнд хариулъя гээд байна.

Б.Баасан: -Хоёр асуулт нь манайд нийслэлтэй холбоотой асуудал гарч байна л даа. Хүүхдийн парк паркаараа байх уу гэсэн байна аа. Одоо 13 тоглоом угсрах гэж байгаа, 6 сарын 1-ний өмнө амжихгүй гэж байна лээ. Би бол бас уулзсан. Тэр хүүхдийн паркийн захиргаатай уулзсан. 9 сарын 1-нээс бол энэ паркийн эхний тоглоомууд ашиглалтанд ороод эхэлнэ. 13 тоглоом бэлэн ирчихсэн байгаа гэсэн тийм хариу өгсөн байгаа. 

Зориулалтын дагуу ашиглахгүй байгаа тэр газрыг буцааж авч болдоггүй юм уу гэсэн. Яг бид нар энэ ажлыг бол яг хийх гээд нийтдээ тооллого судалгаа хийгээд 169 ийм байршил дээр байна лээ. 2 жил газраа ашиглаагүй, зориулалтын дагуу ашиглаагүй гэдэг үүднээс бид мэдэгдэл хүргүүлэх гээд эхний арван хэдэн компанид мэдэгдлийг нь өгчихсөн байгаа. Бидний саяны явуулсан хашаа арга хэмжээний дараагийн үе шатанд бол энэ барилгуудын, энэ газруудын эрхийг цуцлах, мөн хугацаатай үүрэг даалгавар өгөх ажлууд төлөвлөгдөөд явж байгаа. 

Д.Дэмбэрэл: -За Энхбаяр тодруулчихъя.

Ж.Энхбаяр: -Баттулга сайдын тэр зайсан дээр тэгээд бариад өнгөрчихсөн маань одоо арга байхгүй гэдэг нь өөрөө их нэг л болчимгүй, хариуцлагагүй юм болчихлоо л доо. Яг хуулийнхаа юмыг яривал их ноцтой шүү дээ. Их олон юм зөрчсөн. 10-аад хуулийн зөрчилтэй. Бүр төрийн байгууллагууд нэлээн  нарийн ороогдчихсон, орооцолдчихсон, бүр улсын, бүх олон юм зөрчөөд өгчихсөн юмыг аргагүй гэж тайлбарлах юм бол энэ ерөөсөө бүх газар л аргагүй болох, барьчихсаны дараа.

Х.Баттулга: -Үгүй ээ, арга байгаа. Тэгэхдээ манай зүгээс ямар ч арга байхгүй. Бид нар ямар хүчний байгууллага биш. Тэр чинь эргээд тэнд байгаа иргэдийг нь яаж гаргах юм бэ. Манай зүгээс аягүй хэцүү байгаа байхгүй юу. Тэр одоо тэнд байгаа.

Ж.Энхбаяр: -Энд хамгийн амархан арга байна. Энэ бол аж ахуйн нэгжүүд бизнес хийж байгаа, бариад зарж байгаа. Тэр бүх зарах процедурыг төрийн байгууллагууд урамшуулж байгаа байхгүй юу. Яагаад тэр байшинд зөвшөөрлийг нь өгөөд байгаа юм бэ. Яагаад дулаан эрчим хүчээр хангаж өгөөд байгаа юм бэ, яагаад улсын комисс ажиллуулж хүлээж аваад байгаа юм бэ, яагаад улсын үл хөдлөх бүртгэлийн газар бүртгэж өгөөд байгаа юм. Ердөө асуудал энэ шүү дээ. 

Х.Баттулга: -Тэнд чинь ингэж байгаа юм. Дэд юу гэх юм бэ дээ одоо барьчихсан компаниуд нь бүгд тодорхой байгаа шүү дээ.

Ж.Энхбаяр: -Харин тийм, яагаад.

Х.Баттулга: -Тодорхой байгаа юман дээр одоо ингээд очихоор л юун дээр хүрдэг билээ чи өөрөө мэддэг шүү дээ Энхбаяр аа. Тийм л юмыг би ярьж байгаа юм. Аргагүй гэдгийг.

Ж.Энхбаяр: -Тэгэхээр энийг байна шүү дээ нэгэнт аж ахуйн нэгж бол тэр эдийн засгийн аргаар нь зогсоох асуудлаа хийгээд өгч байгаа байхгүй юу. Зөвхөн энэ баригдсан байшин барилгууд хүлээж авахгүй, улсын комисс ажиллахгүй, зах зээлийн эргэлтэнд оруулахгүй болчихсон байхад тэр аж ахуйн нэгжүүд яах вэ дээ.

Х.Баттулга: -Тусгай зориулалтаараа одоо ийм ийм проектоор ингэж баринаа гэж хэлээд дэд бүтцээ татуулчихаж байгаа юм. Түрүүн хэллээ шүү дээ. Юу гэдэг юм бэ. Хүүхдийн цэнгээний газар гээд нэгэн хэдэн дугуй тавиад мотоцикль тавьчихаж байгаа юм. Тэгээд тэр рүүгээ ийм юм баринаа гэж хэлээд дэд бүтэц татуулчихдаг, дараа нь өөр юм болчихож байгаа л байхгүй юу. 

Ж.Энхбаяр: -Тэгэхээр энийг одоо яах билээ гэж ярихын бол дараа нь бусад энэ тусгай хамгаалалтын газрын асуудлыг бид яриад хэрэггүй болно шүү дээ.

Х.Баттулга: -Тийм. Энийг яривал зөндөө юм, хэний үед үү гээд л ингээд, хэн сайдын үед үү, ямар компани вэ гээд ингээд л ярих юм бол.

Ж.Энхбаяр: -Танаас хүсэхэд одоо ахиж энийг битгий ядахдаа явуулаач ээ, тэр эдийн засгийн бололцоогоор нь хаагаад өгөөч, битгий төрийн байгууллагуудыг битгий урамшуулаад, тэрийг нь дэмжээд байгаач ээ гэж байгаа юм шүү дээ. Тэрийг нь урамшуулаад, төрийн байгууллагууд нь дэмжвэл зөвшөөрөл нь олгоод, бүртгээд байгаадаа л асуудал шүү дээ.

Х.Баттулга: -Одоо орон сууцанд орчихсон байгаа иргэд гомдол тавиад байхаар бид нар яах ёстой вэ. Аягүй хэцүү байхгүй юу.

Ж.Энхбаяр: -Иргэд тэр аж ахуйн нэгж ерөөсөө хохирлоо барагдуулах хэрэгтэй.

Х.Баттулга: -Яагаад вэ гэвэл тэр түр орчихоод байрныхаа гэрчилгээг авмаар байнаа гээд байгаа байхгүй юу.

Ж.Энхбаяр: -Тэгвэл өгөхгүй байх хэрэгтэй. Тэгээд тэр байшингуудаа буцаах ёстой. Тэгээд тэр аж ахуйн нэгжүүд хохиролд орох хэрэгтэй. Тэгээд тэр нь ахиж тэр улсуудаар тусгай хамгаалалттай газар барьсан байшин барилгын асуудал болих хэрэгтэй болно шүү дээ. Одоо зайсанд барилаа, одоо ингээд дамжаад бүх амуудад чинь барилгын ажлууд эрчимтэй эхэлчихлээ шүү дээ, яах юм бэ тэгээд. Барьчихсаны хойно аргагүй гээд ингээд суугаад байх уу тэгээд. Ийм л, бид нар нэг юм ярьчихаад нөгөөдөхөөрөө боомлоод л, далдуур нөгөөдөхийг нь дэмжээд л ийм л утгагүй явдаг.Тэгээд тэр хот төлөвлөлт нь ч хаана байхав. Нөгөө хотын хөгжлийн бодлого ч хаа байхав тэгээд тийм л юм байгаа юм. Тэгээд салбарын сайд өөрөө энийг аргагүй гээд сууж байвал бид яалтай ч билээ дээ.

Д.Дэмбэрэл: -Наад зайсангаа жаахан шалгаад учир начрыг нь хөөцөлдөөд, зогсоохыг нь зогсоогоод, тэр эдийн засгийн арга механизм хэрэглэдэг юм бол хэрэглээд, хүлээж авахгүй гэдгээ зарлаад, тэр аялал жуулчлалаас бусад зориулалтын юмыг, за хамгийн гол нь бол иргэдийн барилга барьчихаад иргэдийг оруулчихаад, урдаа иргэдийн нэр бариад түлхээд ингээд одоо онгироогоод байна л даа. Энэ дээрээ Засгийн газар анхаараарай. 

За З.Энхболд асуултаа тавья.

З.Энхболд: -Энэ Засгийн газрын үйл ажиллагааны хөтөлбөрт 2008-2012 онд хэрэгжүүлэх гэр хорооллыг барилгажуулахаас бусад газруудыг нээлттэй дуудлагаар тогтолцоонд шилжүүлэх гээд. Тэгээд олон жил энэ үнэтэй газар, үнэгүй газрын чинь ялгаа ердөө л дэд бүтэцдээ байгаа шүү дээ. Дэд бүтэцтэй газар дээр барьсан үл хөдлөх хөрөнгө бол хурдан зарагддаг. Дэд бүтэцгүй таван буудалд барьсан байшин бол тийм үнэд хүрэхгүй байгаа юм л даа. Тэгээд энэ олон жилийн турш энэ нийслэлийн удирдлагууд одоо аймгийн төвүүд рүү орж эхэлж байгаа юм. Дулааны шугам орчихсон, цэвэр, бохир усны шугамтай энэ газруудад газрын зөвшөөрлийг үнэгүй өгдөг, тендер шалгаруулсан нэртэй. Тэгээд үнэн хэрэг дээрээ улсын төсвийн хөрөнгөөр тавьчихсан дэд бүтцийг хэн нэгэн хүн давуу эрхийг үнэгүй өгчихөж байгаа юм л даа. Үнэгүй авсан давуу эрхээ байшин бариад зарахаараа байшингаасаа дамжуулаад ашиг олчихож байгаа. Тэгээд нөгөө хоосон газар бол үнэгүй хэвээрээ л байж байгаа. Тэгээд улсын төсөв, орон нутгийн төсвөөс тавьсан хөрөнгө оруулалт бол хэн нэгэн хүний хувийн өмч, дам утгаараа болж хувираад ингээд явчихаж байгаа юм. 

Улсын төсвөөс өгсөн төсөв тэрүүгээр тавьсан зам талбай, цахилгаан, дулаан, холбооны шугам бол нийт ард түмний тусын тулд зарцуулагдах ёстой. Гэтэл газрын зөвшөөрөл авсан нэртэй нэг ийм ганц хуудас цаас авсан хүний хувийн өмч болоод хувираад олон жил болж байгаа юм. Тэгээд энийг чинь өөрчлөхийн тулд энэ шинэ Засгийн газрын мөрийн хөтөлбөрт ийм заалт хийж өгсөн юм л даа. Ядаж тэр тавьсан дэд бүтцийнхээ үнийг буцааж улсад аваад тэрүүгээрээ дахиад одоо нөгөө талд нь дэд бүтэц тавьжээ. Улс энэ дэд бүтэц тавьсан мөнгөнөөсөө ашиг олохын тухай бодохгүй байгаа юм. Энэ дэд бүтцийг ард түмний тусын тулд үйлчлүүлээд, энэ нь өөрөө ингээд шилжиж явдаг мөнгө болохоос төлөгдөхгүй нэг удаа алга болчихдог, алга болох ч юу байхав, тэрэн дээр байшин барьсан хүний хувийн өмч болоод хувирчихаж байгаа шүү дээ. Тэр байшинд орсон хүмүүсээс хурааж авсан мөнгөөр барилга барьсан компани бол шууд бус утгаараа улсын төсвийн мөнгийг кармаандаа хийгээд байгаа юм.

Тэгээд энэ шинэ бодлогын хүрээнд одоо 2009 оны, 2008 оны Засгийн газрын мөрийн хөтөлбөр батлагдсанаас хойш хагас жил болж байна. Засгийн газар одоо яг ямар дүрэм журмын өөрчлөлт хийгээд, яг энэ рүүгээ орж ирээд ингээд юм хийж байна. Ийм нэг тодорхой асуулт байна. Миний бодлоор бол тэр дэд бүтцэд тавьсан мөнгийг дуудлага худалдааны анхны үнэ бол энэ дэд бүтцийг нөхөх хэмжээний мөнгө байх ёстой юм ядаж. Анхны үнээсээ дээшээ гарвал тэр нь одоо дэд бүтцийн хөгжлийн сан ч гэдэг юм уу, улсын төсвөөс тусдаа байж байж улсын төсвөөс жил болгон мөнгө гаргаж байдаг, гаргасан мөнгө нь алга болдоггүй. Нэг дэд бүтэц барилаа, тэр нь одоо зарагдаад дуустал нэг жил, хоёр жил ч байдаг юм уу буцаж орж ирээд байдаг нэг ийм эргэлтийн сантай болж авбал ийм идээ Засгийн газар дээр юу гэж үзэж байна гэдэг асуулт байгаа юм.

Хоёрдугаарт, гадаадад энэ юм яаж явдаг вэ гэхээр ердөө л дэд бүтэц барих ажлыг даже улс хийхээ больчихсон юм байгаа юм. Хоосон газар дээр хотын захиргаа бол дэд бүтцийг хөгжүүүлэх тухай тендер зарлаж байгаа. Дэд бүтцийг хөгжүүлсэн компани улсаас мөнгө авахгүйгээр дэд бүтцээ хөгжүүлчихээд буцаагаад нөгөө байшин барих хүмүүсээс мөнгөө хураагаад авчихаж байгаа юм. Мэдээж ашигтай. Хоёр үе шаттай явагдаад байна шүү дээ. Нэг компани нь газар доорхи бүх дэд бүтцийг хийж өгч байшин барьдаг тэр трубануудыг нь ердойлгоод өгч байгаа. Нөгөө компани нь болохоор жижиг жижиг байшингаа барьдаг юм уу, өндөр олон давхар байшингаа барьдаг юм уу ингээд дараагийнхаа ашгийг авчихдаг. Тэгээд тэр эхний дэд бүтэц барьдаг компанийг двелопор гэж нэрлээд байгаа. Дараагийнхийг нь релестет ч гэдэг юм уу. Тэгээд энэ нэг систем рүү нэг хурдан орохгүй бол ингээд нэг ойлгомжгүй, хотын төвийн дэд бүтэц сайтай газрыг хотын дарга танилдаа зүгээр л өгчихдөг. Тэр нь буцаагаад ашиг болоод байдаг. Ашиг ч юу байхав дээ, улсын төсөвт буцааж төлөх мөнгөө л хувьдаа авчихаад байгаа. 

Тэгээд дэд бүтцэнд холбодог холболтын хураамж конекшенпи гэж хүртэл байдаг шүү дээ. Хэрвээ улс барих юм бол одоо конекшенпигээрээ дамжуулаад, чамайг би дулаан, цахилгаан ийм юманд холбож өгсөн учраас энэ мөнгийг өг гээд, тэр мөнгө нь өөрөө тэр дэд бүтцийг хэдэн мянган айлд хувааж байгаа бол мянган айл болгоноос нийт зарсан 100 тэрбум төгрөгийг… (асуултын минут дуусав)

Д.Дэмбэрэл: -За нэмээд асуучихъя, нэмээд цаг өгье.

З.Энхболд: -Тэгээд ийм нэг нормальный зах зээлийн харилцаанд одоо хурдан ормоор байх юм. Өнгөрсөн 4 жилд орохгүй байсаар байгаад арга ядаад шинэ Улсын Их Хурал ийм арга хэмжээ авлаа шүү дээ. Тэгээд бушуухан шиг энэ систем рүү шилжчих л дээ. Ямар ч маргаан гарахаа болино шүү дээ. Дэд бүтэцгүй газар хямдхан, дэд бүтэц нь үнэтэй, үнээ бүгдээрээ төлдөг шударгаар. Ийм л юм байхгүй учраас энэ газрын наймаа, хээл хахууль, хамаг юм чинь яваад байгаа шүү дээ. Зүгээр системээ ойлгомжтой болгочихьё. Тэгэх юм бол энэ зайсан энэ хамаг асуудал чинь дахиж үүсэхгүй. Энэний дараа ямар урамшуулал үүсэх вэ гэхээр дэд бүтэцгүй газрыг дэд бүтэцжүүлээд тэнд байшин бариад зарах ийм юм руу бизнесменүүд өөрсдөө явна.

Одоо улсын үнэгүй тавиад өгчихсөн дэд бүтцийг хэн нь танил талаараа үнэгүй авч цааш нь дамлан зарах уу гэдэг л уралдаан явж байгаа шүү дээ. Тэгээд Улсын Их Хурлын баталж өгсөн Засгийн газрын мөрийн хөтөлбөрийг миний хэлснээр хэрэгжүүлэх гэж байна уу, эсвэл одоо ямар байдлаар хэрэгжүүлэхээр Засгийн газар бодоод байгааг нэг хэлээд өгөөч.

Д.Дэмбэрэл: -Баттулга сайд.

Х.Баттулга: -Асуулт санал гэж ойлголоо. 

Д.Дэмбэрэл: -Асуултанд хариулчихъя, санал нь үлдэг.

Х.Баттулга: -Одоо бодож байгаа бодлоо л бид нар яг л хуучин, одоо л сонсож байна өөрийн чинь саналыг. Тэгээд саналыг хүлээж авлаа гээд. 

З.Энхболд: -Бид нар аль өнгөрсөн онд.

Х.Баттулга: -Харин тийм, тэгэхээр одоо юу гэж байна гэхээр сая нэг мөнгөтэй байх үедээ нэлээн олон дэд бүтцийг хийчихсэн байна. Одоо энэ дэд бүтэц рүүгээ зориулсан орон сууц барилгажилтынхаа ажлыг явуулна гэсэн ийм бодолтой байгаад байгаа байхгүй юу.

З.Энхболд: -Тэгэхдээ яах юм бэ, мөнгөө яаж буцааж авах юм бэ.

Х.Баттулга: -Дэд бүтцийн мөнгийг буцааж авахад хэцүү байх л даа. Одоо бид нар яаж байна вэ гэхээр аль болохоор орон сууцжуулахдаа иргэд нь нөгөө гэр хорооллынхныг өөрийнх нь газрыг үнэлээд тэр үнийг нь шингээгээд орон сууцны урьдчилгаа болгоё гэсэн ийм санаагаар л явж байгаа байхгүй юу. Одоо орон сууцыг чинь хувийн компаниуд бариад энэ хувийн компаниуд чинь орон сууцаа өөрсдөө зардаг маркетингээ хийгээд яваад байгаа байхгүй юу. Дэд бүтцийг бол цэвэр улсаас гаргаж өгч байгаа юм. 

З.Энхболд: -Яг л хуучнаараа байгаа юм байна.

Х.Баттулга: -Хуучнаараа байж байгаа. Тэгэхээр наадахыг чинь бол одоо шинэ хот төлөвлөлт дотор л оруулах тийм юман дээр л. Ер нь бол өөрөө газар гээд л яриад байна. Газар байхгүй болсон Улаанбаатар хотод. Ер нь бол газар бүгд өмчтэй болсон. Бүгд эзэнтэй. Тэр байтугай энэ голыг тойруулаад ингээд барьчихсан байгаа шүү дээ. Тэгэхээр энэ асуудлыг хот мэдэж хийгээд байгаа байхгуй юу. Хот дүүргүүд. Бодлого яах юм бэ энэ чинь доогуур нь хийгээд байгаа улс. Тэгээд би нөгөө нэг арга байхгүй гэдэг чинь тэр шүү дээ. Одоо ийм юмыг хүндрүүлээд ирвэл овог нэртэй, албан тушаалтай ярих гээд байгаа байхгүй юу. Болох юм уу, болохгүй юм уу. Тэгж ярина гэвэл тодорхой ярья. 

Бид нар бол бодлогоо гаргаж байгаа. Газрууд бүгд эзэнтэй. Хэний үед эзэмшсэн, хэн өмч нь вэ гэдэг нь бүгд тодорхой. Тэгэхээр яах юм бэ. Хүний өмчийг булаагаад авч болохгүй. Тэгэхээр бол Энхболд гишүүний яриад байгаа саналыг хүлээж аваад, бид нар цаашаа явах гэж оролдоно. Гэхдээ өнгөрсөн хугацаанд бараг Налайх хүртэл дэд бүтэц татчихсан байна лээ. Баруун тийшээгээ бол Найрамдал зуслан хүртэл дэд бүтэц татсан бол нэлээн ололт байгаа байхгүй юу. Энэ бол ерөнхийдөө хотыг ерөнхий хоёр тал руугаа юу яая. Гэхдээ бодлогын хувьд гэр хорооллыг бид нар одоо арай бага үнэтэй орон сууцаар хангуулахын тулд орлого багатай иргэдийн хашааг үнэлээд урьдчилгаа болгоё гэсэн ийм л бодлого явж байгаа одоохондоо. Энэний дараа хэрэгжсэний дараа нэг өөр бодлого руу орж магадгүй. Зүгээр саяын Энхболдын яриад байгаа санааг энэ дэд бүтэц шаардлагатай байгаа уул уурхайн хотуудыг барихад, жишээ нь Оюу толгой, Таван толгой дээр хот төлөвлөлт гараад барихад бол хэрэгжүүлж болох санаа байж магадгүй гэж бодож байна. Жишээ нь оюутны хотхоныг ч гэдэг юм уу.

Д.Дэмбэрэл: -Баярлалаа. Гишүүд асуултаа асуучихлаа. Хэнийг, за хэн хэлэх юм бэ. Нэг цэгийн үйлчилгээ. Тэр яриад байвал ч олон юм байна л даа. Товчхон хариулъя. Энэ маш том сэдвийг.

Б.Баасан: -Тэгэхлээр ерөөсөө саяны ярьсан яриан дээр ч гэсэн нөгөө газрын асуудал, би сая бас Энхболд гишүүний асуусан тэр асуултанд тодруулсан энд орж ирж байна л даа. Тэгэхлээр дэд бүтэцтэй газар одоо тухайн жилийн газар зохион байгуулалтын төлөвлөгөө гэдгийг жил болгон хийж байгаа. Энэ боловсруулсан төлөвлөгөөгий нь нийслэлийн иргэдийн хурлын төлөөлөгчид баталдаг, аймаг, орон нутаг бол аймгийн хурлынхан баталж байгаа. Тэгж батлахдаа бол алинд нь явах, аль дэд бүтцийг ямар хөрөнгөөр бариулах, ямар төсөвт тусгуулах вэ, алиныг нь хувийнхаар хийлгэх вэ гэдгийг тэрэн дээр тодорхой заагаад өгчихдөг болсон байгаа шүү. Тийм учраас энэ дээр нэлээн тодорхой болсон байж байгаа.

Тэр газартай холбоотой асуудлаар бол тэр олон бэрхшээл байдаг юм. Энэ юу вэ гэхээр газрын албаны ажил хамгийн түрүүнд дуусчихдаг юм шүү дээ. Газраа олгоод, гэрчилгээгээ аваад, гэрээгээ өгөөд. Тэгэхээр тэр үйлчилгээгээ бол одоо бид нар зохион байгуулдаг болчихсон. Тэрийгээ бол одоо бид нар нэг цэгийн гээд оруулчихсан байж байгаа шүү дээ.

Д.Дэмбэрэл: -Одоо микрофон байхгүй. Одоо та үгээ хэлэх.

Ажлын хэсэг: -Тэр үйлчилгээг бол одоо газар дээр нь очоод газрын албан дээр очоод үзэж болно.

Д.Дэмбэрэл: -За асуулт дууссан. Одоо больё. Асуулга тавьсан хүн үгээ хэлнэ. Батхуяг гишүүн, Ганхуяг.

Д.Ганхуяг: -За энэ их чухал асуулга, асуулт хариулт байлаа. Тэгээд хамгийн гол нь газрын харилцаа өмчийн харилцаа, үл хөдлөх харилцаа гээд хичнээн чухал билээ гэж. Засгийн газар, яам, төрийн захиргааны байгууллага, засаг захиргааны нэгж, засаг дарга нар бүгд л хууль хэрэгжүүлэх, энэний төлөө бид хамтарч ажиллах ёстой гэж ингэж ойлгож байгаа. Тэгээд би Хот байгуулалтын тухай хууль, Барилгын тухай хуулийг Улсын Их Хурлаар батлахад оролцож байсан. Тэгээд энэ дээр техникийн нөхцөл, барилга барих зөвшөөрөл, тэгээд бусад нэлээн хэдэн зөвшөөрөл байдаг. 20-иод байгууллагын нэлээн олон дарга нарын гарын үсэг зурдаг. Иргэдийг асар их чирэгдүүлдэг ийм. Тэгээд энийг нэг цэгийн үйлчилгээгээр өгөө. Нэг цэгийн үйлчилгээгээр өгөхдөө энэ материал чинь дутуу байна, эсвэл ингээд ингээд шийдчихье гээд. Тэгээд энийг түрүүнээс хойш асуугаад хариулт авч чадсангүй. 

Их зовлон байдаг гээд байна. Өөрөөр хэлбэл өнөөдөр дунд зэргийн хөгжилтэй оронд дэд бүтэцтэй газар худалдаж авъя гэвэл Монголоос худалдаж авч болохоор байгаа шүү дээ. Тийм учраас энэ нэг цэгийн үйлчилгээг хамгийн гол юм бол энэ дээр байгаа. 

Хоёрт нь, саяны газарт төр дэд бүтцийг бий болгоод татвар төлөгчдийн мөнгөөр дэд бүтэцтэй болгочихлоо, тэрийгээ зүгээр гарын үсгээр зүгээр өгчихөж болдоггүй юмаа. Улсын төсвийн хөрөнгө оруулалт ч гэсэн уг нь бол хөрөнгө оруулалтаа нөхөх юманд л хөрөнгө оруулах ёстой. Тэр утгаараа дэд бүтэцтэй болсон газраа тэнд барилга байшин, орон сууц, янз янзын юм бариулах компанидаа дуудаач ээ, тэгээд тэрийгээ сан болгоод яваач ээ. Одоо энэ чинь Улаанбаатар хотод 60 хувь нь гэр хороолол гэж ярьдаг бид нар бүгдээрээ. Дэд бүтцийн сан гэж манайхаас бараг л бүх оронд байгаа шүү дээ. Дэд бүтэцтэй болгочихоор нь хэн нэгэнд зүгээр өгчихдөг. 

Одоо жишээлбэл Найрамдал зуслан хүртэл татчихсан дэд бүтэц, Налайх хүртэл татсан дэд бүтэц, энийг тойруулаад зүгээр л өгчихсөн байгаа шүү дээ. Ингэж болдоггүй юмаа. Төрийн хөрөнгө ч гэсэн өөрөөр хэлбэл эргээд хөрөнгө оруулалтаа нөхдөг юмаа гэдэг энэ асуудлыг хэлээд байна. Тэгээд энэ сантай болчих юм бол бид нар заавал ингэж бүгдээрэнгий нь орон сууцанд шахаж оруулна гэж байхгүй шүү дээ. Гэр хороололд дундуур нь дэд бүтэц явуулчих юм бол тэр улсууд чинь амины орон сууцанд амьдрах боломжтой байгаа шүү дээ. Өөрөөр хэлбэл дэд бүтэцтэй болсон газар дуудлагын худалдаагаар олсон газраасаа энэ тэндээс зээл нэхээд байлгүй газрыг эдийн засгийн эргэлтэнд өөрийг нь эдийн засгийн эргэлтэнд оруулаад явах энэ асуудлыг л тавиад байгаа шүү дээ. 

Өөрөөр хэлбэл гэр хорооллын дэд бүтцийг тэндээсээ бий болгоод явчихна. Энд тэндээс мөнгө зээлээд байх шаардлагагүй ээ л гэж би хэлээд байгаа шүү дээ. Ийм л зорилт байгаа шүү дээ. Тэгээд хотын түрүүн сайд ч хэлж байсан. Хот, хотын төлөвлөгөөг энэ хаврын чуулган хаагдахаас өмнө хотын хөгжлийн ерөнхий төлөвлөгөөг Улсын Их Хурлаар хэлэлцүүлмээр байна гэж. Ийм хуулийн заалт байгаа. Энд бас нөхдүүд анхаарлаа хандуулаач ээ гэж ингэж хэлэх байна.

Д.Дэмбэрэл:  -Баярлалаа. Улсын Их Хурлын гишүүн Ганхуяг, Гантөмөр нараас Хот байгуулалтын тухай, Барилгын тухай Монгол Улсын иргэнд Газар өмчлүүлэх тухай хуулиуд болон газрын талаар төрөөс баримталж байгаа бодлогын хэрэгжилтийн талаар Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо. 

Өнөөдрийн нэгдсэн хуралдаан хэлэлцэх асуудлаа дууслаа. Хуралдаан хаасныг мэдэгдье. Та бүхэнд баярлалаа.             

(17.45-19.00 Д.Энэбиш)

Хуралдаан 19 цаг 00 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч



Б.Батгэрэл









Ц.Нарантуяа










Б.Нарантуяа










Ц.Алтан-Од










Б.Энхмаа










Д.Энэбиш

